
COVID-19 – (ихтисора аз калимањои англисї CoronaVIrus Disease 2019; 

дар забони тољикї КОВИД-19) як намуди сирояти коронавирусї дар 

соли 2019 мебошад, ки сирояти шадиди роњи нафасро тавассути 

коронавируси SARS-CoV-2 (2019-nCoV) ба вуҷуд меорад; 

 
ИЉШС – Иттињоди Љумњурињои Шўравии Сотсиалистї; 
 

ИМА – Иѐлоти Муттањидаи Америка; 
 

ШМА – Штатҳои Муттаҳидаи Амрико 
 

НАТО – Созмони Паймони Атлантикаи Шимолї; 
 

СААД (ОДКБ) – Созмони ањдномаи амнияти дастаљамъона; 
 

САҲА – Созмони амният ва њамкорї дар Аврупо; 
 

СММ – Созмони Милали Муттањид; 
 

ЮНЕСКО – яке аз муассисањои СММ, ки ба масъалањои илм, маориф 
 
ва фарњанг машѓул аст. 
 

ҲХДТ – Ҳизби Халқи Демократии Тоҷикистон. 
 

ҲКИШ – Ҳизби Коммунистии Иттиҳоди Шӯравӣ 

                                              МУҚАДДИМА    

      Мубрамии мазуи таҳқиқот. Дар байни муаммоҳои зиёди фалсафӣ, ки ҳанӯз дар 

ибтидои тамаддун арзи вуҷуд намуда буданд, мавзуҳое ҳастанд, ки то имрӯз 

аҳамият ва зарурати таҳқиқи худро гум накардаанд. Зиддият ва низоъҳои иҷтимоӣ аз 

ҷумлаи ин муаммоҳо буда, на фақат ба сифати яке аз масъалаҳои меҳварнии илму 

фалсафа, балки аз лиҳози амалияи ҷомеасозӣ ва давлатсозии муосир низ аз 

дирӯза дида, аҳамияти бештар касб намудааст. Ин андеша тасодуфӣ нест, зеро зиддият 

ва низоъҳои иҷтимоӣ ҳамеша пайгири ҷомеаҳо буда, онҳо дар шароити ҷаҳонишавӣ ва 

вусъати рақобати байни давлатҳо ва ҷомеаҳо баҳри манфиатҳои геостратегӣ ва 

геосиёсии худ, аз нав тақсим намудани ҷаҳон ва авҷгирии “ҷангҳои иттилоотӣ” 

баҳри ғасби ақлу ҳуши инсон моҳияту зуҳурот ва сабабу натиҷа ва шакли 

зуҳурашон тағйир ёфта, бо хислату паҳлӯҳои нави то ба ҳол омӯхта нашуда, ба 

назар намоён мегарданд. 

     Таҳлили фалсафӣ - иҷтимоии мавзуи мазкур дар масири ҳаёти иҷтимоиву сиёсии 

ҷомеаи тоҷикон аз аҳамият холӣ нест, зеро ки дар ибтидоӣ солҳои 90-уми асри ХХ 

ҷомеаи Тоҷикистон ба зиддияту низоъҳои шадиди иҷтимоӣ дучор гашта, 

оқибатҳои даҳшатбори онҳоро дар шакли ҷанги шаҳрвандии таҳмилӣ аз сар 

гузаронид. Аммо тоҷикон ҳамчун миллати сулҳпарвару бофарҳанг тавонистанд дар 

як давраи нисбатан кӯтоҳ усули пешгирӣ намудани онҳоро дар шакли “ваҳдати 

миллӣ” ва “ризоияти миллӣ” рӯйи кор оварда, модели нави ҳалли зиддият ва низоъҳои 

иҷтимоиро рӯйи кор оварданд.    

     Аммо зикри ин андеша маънои онро надорад, ки акнун ҷомеаи мо аз зиддияту 

низоъҳо халос шудаву мо ҷомеаи безиддияту бенизоъ сохтаем. Ҳаргиз чунин 

нест, чунки дар назарияҳои муосири илмҳои иҷтимоӣ эътироф гаштааст, ки 

зиддияту низоъ ҳамеша пайгири ҷомеаҳо буда, онҳо ҳамеша манбаи ҳаргуна 

тағйирёбию инкишоф ва пешрафти он маҳсуб меёбанд.  

      Таҷрибаи ҷомеаҳои муосир собит менамояд, ки падидаи зиддият ва низоъҳои 

иҷтимоӣ хусусияти глобалиро касб намуда, ҳамчун “тори анкабут” давлатҳо ва 

минтақаҳои гуногуни оламро ба коми худ мекашад. Дар ин ҷараён шароитҳо ва 

омилҳое арзи вуҷуд менамоянд, ки дар доираи фаҳмиши қолабӣ бо истифодаи мафҳум 

ва категорияҳои анъанавӣ моҳияту оқибатҳои ин ҷараён, хусусан паёмадҳои онҳоро ба 

ҷомеаҳои тавсеаёфтаистода, муайян намудан хеле зарур ва саривақтӣ мебошад.  .  

      Зарурати аз дидгоҳи нав таҳқиқ намудани мавзуи мазкур боз ба он вобаста аст, ки 

Ҷумҳурии Тоҷикистон аввалин давлате буд, ки пас аз пошхӯрии Иттиҳоди Шӯравӣ 

ҷанги таҳмилии шаҳрвандиро аз сар гузаронид. Дар раванди истиқрори сулҳу ризоият, 

тоҷикон усули пешгирии низои ба дараҷаи мусаллаҳона расидаро дарёфт намуданд, ки 

он имрӯз дар афкори илмию иҷтимоӣ ҳамчун “модели тоҷикӣ”-и ҳалли зиддият ва 

низоъҳо муаррифӣ гаштааст. Модели мазкур яке аз дастовардҳои муҳимми миллати 

тоҷик бо сарварии Асосгузори сулҳу ваҳдати миллӣ – Пешвои миллат, Президенти 

Ҷумҳурии Тоҷикистон, муҳтарам Эмомалӣ Раҳмон дар раванди сулҳи тоҷикон буда, 

ҳамчун як мактаби миллӣ ташаккул ёфт ва онро мавриди таҳқиқи илмӣ қарор дода, ба 

ҷаҳониён муаррифӣ намудан аз вазифаҳои муҳимми илмҳои ҷомеашиносӣ маҳсуб 

меёбад.      

Дараҷаи коркарди илмии проблемаи мавриди омӯзиш.  Муаммои зиддият ва низоъҳои 

иҷтимоӣ ҳамеша дар маркази таваҷҷуҳи мутафаккирон ва муҳаққиқон қарор дошта, 

аввалин андешаҳо доир ба он дар фалсафаи бостони тоҷик, аз ҷумла дар таълимоти 

зардуштия дар шакли мубориза байни қувваҳои некиву бадӣ, дар монавия байни нур ва 

зулмот, дар фалсафаи маздакия бошад байни хайру шарръ баён гаштаанд.1  

     Минбаъд ғояҳои дар фалсафаи бостони тоҷику форс баёнгашта, заминаи пайдоиши 

таълимот дар бораи зиддият дар Юнони Қадим гаштанд. Аз ҷумла, андешаи Гераклит 

оид ба он, ки “Кайҳон (олам) - и бекарона ҳамеша буд, ҳаст ва боқӣ мемонад ... вай 

мисли отшаест, ки алангааш гоҳе фурӯзон ва гоҳе хомӯш мегардад... ҳама чиз дар 

ҳаракат аст ва тағйир меёбад, олами мавҷуда ба тарафҳои мутақобила (тазодҳо) тақсим 

мешаванд ва тақсимшудагон ба ҳам меоянд ва ин - зеботарин мутавозинии дар ҳастӣ 

мебошад,”2 заминаи ба вуҷуд омадани парадигмаҳои гуногуни дарки фалсафии 

муаммои зиддият гаштааст.  

     Дар фалсафаи баъдиклассикӣ муаммои зиддият дар маркази таваҷҷуҳи ду файласуфи 

бузург – Г.Гегел ва К.Маркс қарор дода шудааст. Агар Г.Гегел муаммои зиддиятро аз 

дидгоҳи идеализми объективӣ баррасӣ намуда, қонуни ягонагӣ ва муборизаи ба ҳам 

зидҳоро манбаи асосии тағйирёбиву инкишоф ва такомули “руҳи мутлақ” ҳисобида 

бошад, К.Маркс мафҳуми зиддиятро барои баррасии муаммоҳои мураккаби иқтисодӣ 

ва иҷтимову сиёсӣ истифода бурда, ҳузури ду тарафи ба ҳам муқобил ва дар натиҷаи 

муборизаи онҳо ба вуҷуд омадани категорияҳои навро моҳияти асосии дарки 

диалектикии ҳодисоти олам ҳисобидааст.  

 
1 Ниг.: Таърихи фалсафаи тоҷик. Зери таҳрири К. Олимов ва А. Мамадҷонова. Иборат аз 5 ҷилд. 

Ҷ.1,  ҶСК Чопхонаи “Дониш”, Душанбе, 2016; Саидов Н.С. ва дигарон. Таърихи фалсафа. Душанбе, 
“Собириѐн”. 2011.  
2  Материалисты древней Греции. – М.: 1955, с. 44. 

     Мавзуи зиддият дар фалсафаи даврони шӯравӣ яке аз масъалаҳои муҳимми 

тадқиқотҳои илмӣ маҳсуб меёфт. Тадқиқотҳое, ки доир ба ин мавзуъ гузаронида 

шудаанд, ба се гурӯҳ ҷудо намудан мумкин аст. 

     Ба гурӯҳи якум тадқиқоти Горбач В.И.3 Бородкин В.В,4 Жданов Ю.В5, Гранин Ю.Д. 

Сапунов М.Б.6 ва дигарон, ки зиддиятро ҳамчун муаммои меҳварии материализми 

диалектикӣ, манбаи асосии инкишофи олам мавриди таҳлил қарор додаанд, мансуб 

мебошанд.  

    Ба гурӯҳи дуюм тадқиқотҳои Нарский И.С. 7, Батищев Г.О.8, Жеребин В.С.9, 

Лежебоков П.А.10 ва дигарон ба ҳисоб мераванд, ки зиддиятро ҳамчун категорияи илми 

мантиқ мавриди таҳлил қарор додаанд.  

    Ба гурӯҳи сеюм тадқиқотҳои Руткевич М.Н,11 Плетников Ю.К12, Лутай В.С.13 Штракс 

Г.М.14 дахл доранд, ки зиддиятҳои иҷтимоиро ҳамчун зуҳури қонуни ягонагӣ ва 

муборизаи ба ҳам зидҳоро дар ҳаёти иҷтимоӣ мавриди омӯзиш қарор додаанд.   

     Дар даврони Иттиҳоди Шӯравӣ аз ҷониби файласуфони тоҷик мавзуи зиддият ва 

низоъҳои иҷтимоӣ ба таври муаммои алоҳида қариб, ки таҳқиқ нагаштааст. Фақат аз 

охири солҳои 80-ум ва ибтидои солҳои 90-уми асри ХХ дар ҳаёти иҷтимоию сиёсии 

ҷумҳуриҳои Иттиҳоди Шӯравӣ, аз ҷумла дар Тоҷикистон, тамоюлҳои марказгурез 

вусъат ёфта, дар муносибатҳои иҷтимоию сиёсӣ зиддият ва низоъҳо авҷ гирифтанд.     

Моҳияти ин равандро дарк намуда, як қатор муҳаққиқони тоҷик ба омӯхтани 

масъалаҳои марбут ба зиддият ва низоъҳои иҷтимоӣ дар шароити бунёди давлати 

навини Тоҷикистон рӯй оварданд. Дар байни онҳо метавон тадқиқоти Солиҷонов  Р.,15 

 
3 Горбач В.И. Проблемы  диалектических  противоречий. Изд-во “Наука”.М.: 1977; 
4 Бородкин В.В. Проблемы  противоречия в материалистической диалектике. Изд-во “Наука”. М.: 
1982,   
5  Жданов Ю.В. Закон единства и борьбы противоположностей как суть, как ядро диалектики.   
“Знание”.М.:1967 
6 Гранин Ю.Д. Сапунов М.Б. Антагонизмы  и противоречия современного общественного разития. 
Знание. М.:1986.  
7 Нарский И.С. Проблема противоречия в диалектияческой логике. Изд-во МГУ.1969.  
8 Батищев Г.О. Противоречие как категория диалектической логики. Высшая школа.М.: 1983;  
9  Жеребин В.С.Диалектика социальных противоречий при социализме и право..  «Высшгая 

школа», 1969 
10 Лежебоков  П.А. Диалектические противоречия как закон познания.- М: “Высшая школа”, 1981. 
11 Руткевич М.Н. О социальных противоречиях социализма.// Философские науки.№ 5, 1986.  
12 Плетников Ю.К.Противоречия как внутренный источник и движущая сила социализма.//      
  Философские науки. №1, 1988. 
13  Лутай О методологических принципах разрешения экономических противоречий. // Философские 
науки. № 6, 1987.  
14Штракс Г.М. Социальные противоречия. - М.: Мысль. 1977 
15 Солихджонов Р. Диалектика социальных противоречий: особенности развития и познания. – 
-Душанбе, Хайём, 1996: Солихджонов Р., Проблемы и противречия социокультуроной 
трансформации таджикистанского общества. Душанбе, 2012;  

Абдусамадов А.А.,16  Фаттоев С.,17Джонназарова Д.Х.,18 Мирзоев Г.,19 Олимов М.,20 

Маҳмадизода Н.Д.,21 Ниёзов С.О.,22 Ҳакимов Р.,23 Хидирова М.,24  ва дигаронро номбар 

кард.  

        Дар таълимоти муосири илмҳои ҷомаешиносӣ консепсияҳои “функсионализми 

мусбӣ”-и Л.Козер25, “модели низоии ҷомеа”-и Р. Дарендорф,26 “назарияи умуми низоъ”-

и К.Боулдинг,27 “назарияи функсионалӣ”-и Г.Зиммел ва Т.Парсонса,28 “низоъ ҳамчун 

натиҷаи ҷабри иҷтимоӣ”–и И.Галтунг29 ҳамчун назарияҳои маъруф пазируфта шудаанд.  

     Солҳои охир андешаҳои З.Бзежинский, С.Хантингтон, Ф.Фукуяма, Г.Киссенджер 

дар афкори иҷтимоӣ-сиёсӣ объекти баҳсу мунозираҳо қарор гирифтааст. Ин 

ҷомеашиносон зиддият ва низоъҳои иҷтимоиро асосан ба манфиатҳои геосиёсӣ ва 

марзии байни давлатҳо ва ташаккули ҷаҳони якқутбӣ, бархурди фарҳангҳо ва 

тамаддунҳо, кӯшиши абарқудратҳо оид ба ғарбигардонии ҷомеаҳои суннатӣ вобаста 

менамоянд  

     Ба арзишмандии андешаҳои дар таҳқиқотҳои боло зикр гардида,    нигоҳ накарда, 

бояд эътироф намуд, ки муаммои зиддият ва низоҳои   иҷтимоӣ дар шароити 

ҷаҳонишавӣ ва такомул додани ҷомеа паҳлуҳои наверо касб менамояд, ки онҳо ба таври 

бояду шояд таҳқиқ нашудаанд.   

Робитаи таҳқиқот бо барномаҳо (лоиҳаҳо), мавзуҳои илмӣ,    

 
16 Абдусамадов А.А. Социальные конфликты в условиях трансформации общественной жизни 
Таджикистана. Дисс. на соиск. уч. ст. канд. филос.. наук. –Душанбе:, 2007;  
17 Фаттоев С.. Социально-политические конфликты в современном обществе. Душанбе, 2001; 
18 Джонназарова Д.Х. “Особенности взаимодеястия противоположностей в противоречиях 
социальной реальности”. Худжанд, 2017;   
19 Мирзоев Г. Таджикистан: от конфликта к миру стабильности. –Душанбе, 2003; 
20 Олимов М.Проблемы методологического анализа прогноза в изучении межтаджикского 
конфликта.// Центральная Азия.  -№5. 1995,  
21 Муҳамадизода Н.Д. Зоҳиршавиии ифротгароии динӣ-сиёсӣ дар шаоити инкишофи ҷомеаи тоҷик 

ва роҳҳои пешгирии он: таҳлили фалсафӣ-иҷтимоӣ. Автореф. диссер. доктори илми фалс. Душанбе, 
2020: 
22. Ниёзов С.О. Политический конфликт и оппозиция в современных условиях. (Опыт 
Таджикистана). Автореф. дис. На соиск. уч. ст. канд. полит. наук.  –Душанбе, 2007;  
23 Ҳакимов  Р. Конфликтогенные факторы межнациональных и внутринационадьных отношений в 
Таджикистане. Дисс. на соиск. уч. ст. канд. филос. наук. –Душанбе, 1999 
24 Хидирова М. Хидирова М. Конфликт и лидерство в современных условиях. (на материалах 
Республики Таджикистан. – Душанбе, Ирфон, 2004. 
25 Coser L. The Functions of Social Conflict. New York. 1956; Coser L.A. Toward a Sociology of Social 
Conflict. Ph. D. Dissetation. Colymbia University? 1954. 
26   Дарендорф Р.  Совремённый социальный конфликт. Очерк политики свободы/ Пер. с нем. - М.: 
Российская политическая энциклопедия (РОССПЭН), 2003. Дарендорф Р. Элементы теории 
социального конфликта // Социологические исследования. -1994, № 5,  ДаренаорфР Конфликт и 
сотрудничество II Политология вчера и сегодня - М 1990 
27 Boulding K Conflict and Delence A General Theory - New York, 1963 
28Simmel G Conflict Trans WolffK H - Glencoe 111 The Free Press 1955; Parsons T The Structure of 

Social Action - Glencoe, 111 The Free Press 1949 Parsons T Essays in Sociological Theory Pure and 

Applied - Glencoe, 111 The Free Press, 1949 Parsons T The Social System - encoe III The Free Press 1951. 
29 GaltungJ Violence, Peace and Peace Research IS Journal of Peace Research Vol 6 1969,H^6 

     Диссертатсия тибқи нақшаи корҳои илмӣ-тадқиқотии кафедраи фанҳои 

ҷомеашиносии Донишкадаи иқтисод ва савдои ДДТТ барои солҳои 2021-2025, 

“Самтҳои афзалиятноки таҳқиқоти илмӣ ва илмӣ-техникӣ дар Ҷумҳурии Тоҷикистон 

барои солҳои 2021-2025”, ки бо қарори Ҳукумати  Ҷумҳурии Тоҷикистон тасдиқ 

гардидааст, иҷро шудааст. 

Тавсифи умумии таҳқиқот 

      Мақсади таҳқиқот: Мақсади асосии таҳқиқот таҳлилу баррасии илмӣ, бознигарии 

ҷанбаҳои гносеологӣ ва методологияи муаммои зиддият ва низоъҳои иҷтимоӣ, муайян 

намудани шаклҳои нави зуҳури онҳо ва роҳҳои ҳаллашон дар ҷомеаи муосири 

Тоҷикистон мебошад.   

      Барои расидан  ба мақсади зикршуда вазифаҳои зеринро ҳаллу фасл намудан лозим 

аст:   

>  мавриди омӯзишу таҳлил қарор додани раванди таҳаввулоти ғояи зиддият ва 

низоъҳои иҷтимоӣ дар таърихи фалсафа; 

> бознигарии ҷанбаҳои гносеологӣ ва методологии муаммои зиддият ва низоъҳои 

иҷтимоӣ;    

> муайян намудани шаклҳои нави зуҳури зиддият ва низоъҳои иҷтимоӣ дар раванди 

ҷаҳонишавӣ ва бунёди ҷомеаи иттилоотӣ;    

> ошкор намудан ва мавриди таҳлили фалсафӣ-иҷтимоӣ қарор додани сабабҳо ва 

оқибатҳои вусъати зиддият ва низоъҳои иҷтимоӣ дар ҷомеаи  пасошӯравии Тоҷикистон;    

> баррасии фарҳанги таҳаммулпазирӣ ва ваҳдати миллӣ ҳамчун василаи пешгирии 

низоъҳои иҷтимоӣ ва устуворгардонии пояҳои соҳибистиқлолии Ҷумҳурии Тоҷикистон:   

> мавриди омӯзиш қарор додани модел ва технологияҳои ҷадиди ҳалли зиддият ва 

низоъҳои иҷтимоӣ дар заминаи таҷрибаи сулҳофарини тоҷикон.  

 Навгонии илмии таҳқиқот пеш аз ҳама дар он зоҳир мешавад, ки   дар шароити 

авҷгирии рақобатҳои геостратегӣ ва геосиёсӣ дар ҷомеаи ҷаҳони муосир ва шиддат 

ёфтани муборизаҳои мафкуравӣ баҳри ғасби ақлу ҳуши инсон дар доираи имконоти 

фалсафаи иҷтимоӣ бори аввал муаммом зиддият ва низоъщои иытимоь мавриди таҳлил 

ва бознигарӣ қарор дода шудааст.  

    Навгонии кори илмӣ дар натиҷаҳои зерин ба таври мушаххас инъикос ёфтааст:      

• муайян карда шудааст, ки таҳаввулоти ғояи зиддияти тарафҳои мутақобила аз дарки 

соддалавҳонаю воқеъбинонаи он дар фалсафаи Ҳинду Чин, фалсафаи бостони тоҷик  

оғоз ёфта, қуллаи баланди худро дар фалсафаи классикии Олмон  дар таълимоти 

И.Кант, Г.Гегел ва К.Маркс касб намудааст;  

• заминаҳои гносеологӣ ва методологии маърифати зиддият ва низоъҳои иҷтимоӣ 

мавриди бознигарӣ қарор дода шуда, муқаррар карда шуд, ки барои муайян намудани 

умумият ва фарқияти падидаи зиддият ва низоъҳои иҷтимоӣ аз имконияти 

категорияҳои диалектика ба монанди моҳият ва зуҳурот, сабаб ва натиҷа истифода 

намуда, онҳоро ҳамчун инъикоскунандаи равандҳои пурихтилофи ҷомеа баррасӣ 

намудан ҷоиз аст;     

• муайян карда шуд, ки ҷаҳонишавӣ, вусъати бемайлони  технологияҳои иттилоотӣ – 

коммуникатсионӣ, аз он ҷумла, воридшавии ҷомеаи Тоҷикистон ба фазои глобалии 

интернет сабаби зуҳури шаклҳои нави муқовимати қувваҳои иҷтимоию сиёсӣ дар шакли 

“ҷангҳои иттилоотӣ”, “ҳуҷумҳои киберӣ”, “фейк” (ахбори бардурӯғ) гашта, ба рушди 

муназзаму устувори ҷомеаи муосири Тоҷикистон таҳдиду хатарҳо эҷод менамояд;    

• дар асоси таҷрибаи нодири Тоҷикистон оид ба ҳалли зиддият ва низоъҳои иҷтимоӣ  ба 

таври возеҳона ошкор карда шуд, ки дар ҷомеаҳое, ки аз зинаи низои мусаллаҳона ба 

ҳолати пасонизоӣ ва сулҳу субот мегузаранд, нақши субъектҳои сиёсӣ (Лидерҳои сиёсӣ) 

меафзоянд; 

• муқаррар гардидааст, ки тезутунд гаштани зиддият ва низоъҳои иҷтимоӣ дар шакли 

ҷанги шаҳрвандии таҳмилӣ  дар ҷомеаи пасошӯравии Тоҷикистон сабаб ва оқибатҳои 

амиқи худро доштанд;    

•  дар заминаи омӯзиши таҷрибаи нодир ва беназирӣ сулҳофарини тоҷикон муайян карда 

шуд, ки ташаккули “модел ва технологияи тоҷикӣ”-и ҳалли зиддият ва низоъҳои 

иҷтимоӣ дастоварди бузурги сиёсати таҳаммулпазирона ва сулҳпарваронаи  миллати 

тоҷик буда, он на фақат аҳамияти миллю минтақавӣ,  балки фаромиллӣ дошта, онро 

метавон дар пешгирии зиддият ва низоъҳои иҷтимоӣ дар амалияи ҷомеасозии ҷаҳони 

муосир ба таври васеъ мавриди истифода қарор дода шавад.  

       Аҳамияти назариявию илмию амалии тащцицот таҳқиқот. Аризиши назариявии 

диссертатсия аз он иборат аст, ки дар он заминаҳои гносеологӣ, методологӣ   мавриди 

бознигари қарор дода шуда, хулоса ва тавсияҳои он барои тадқиқотҳои оянда ҳамчун 

замина хизмат менамояд            

    Муаллиф дар маҷмуъ аҳамияти назариявию илмӣ - амалии диссертатсияро дар он 

мебинад, ки хулосаҳои тавсияҳои таҳқиқотро метавон ҳангоми таҳияи барнома ва 

стратегияҳои миллии муқовимат ба ҳаргуна ғояҳои иртиҷоӣ ба мисли терроризм, 

экстремизм ва радикализми динӣ ва чорабиниҳо баҳри пешгирӣ намудани зиддияту 

низоъҳои иҷтимоӣ, ки мутавозинии ҳаёти ҷомеаро халалдор менамоянд, истифода кард.     

     Маводи диссертатсияро ҳамчунин ҳангоми таълими фанҳои низоъшиносӣ, фалсафаи 

иҷтимоӣ, сотсиология, сиёсатшиносӣ истифода кард. 

     Объекти таҳқиқот – зиддият ва низоъҳои иҷтимоӣ     

     Предмети таҳқиқот – хусусиятҳои зуҳури зиддият ва низоъҳои иҷтимоӣ дар ҷомеаи 

муосири Тоҷикистон ва роҳҳои ҳалли онҳо. 

     Асосҳои назариявию методологии таҳқиқот. Ба сифати заминаи назариявии таҳқиқот 

асарҳои илмии файласуфони ватанию хориҷӣ оид ба муаммои зиддият ва низоъҳои 

иҷтимоӣ, асарҳои бунёдии, Асосгузори сулҳу ваҳдати миллӣ - Пешвои миллат, 

Президенти Ҷумҳурии Тоҷикистон Эмомалӣ Раҳмон оид ба мазмуну моҳияти таърих, 

илму фарҳанг ва фалсафаи ниёгон, зарурати эҳё намудани он ба хотири 

устуворгардонии пояҳои маънавии истиқлолияти давлатӣ мавриди истифода қарор 

дода шудаанд. Заминаҳои методологии рисоларо усулҳои сохторгароӣ-функсионалӣ, 

системавӣ, институтсионалӣ ва принсипҳои диалектика ва синергетика ҳамчун 

методологияҳои маърифати зиддият ва низоъҳои иҷтимоӣ дар ҷомеаи муосири 

Тоҷикистон истифода бурда шудааст. 

     Саҳми шахсии ловталаби дарёфти дараҷаи илмӣ дар таҳқиқот аз он иборат аст, ки ӯ 

таҳқиқоти худро мустақилона бо истифодаи сарчашмаҳо, адабиёту маъхазҳои илмии 

ватаниву хориҷӣ анҷлом додааст. Муайян кардани  масъалаҳои асосии таҳқиқот, 

коркард ва тафсири маълумоти бадастомала, муқаррароти назариявӣ ва методологӣ, 

инчунин таҳияииавсияҳо ва хулосаҳои асоснок дар бораи хусусиятҳои маърифати 

зиддият ва низоъҳои иҷтимоӣ ва роҳҳои ҳалли онҳо дар ҷомеаи муосири Тоҷикистон 

саҳми шахсии муаллифи таҳқиқот ба ҳисоб меравад.    

       Мутобиқати диссертатсия ба шиносномаи ихтисоси илмӣ. Мавзуи таҳқиқот ба 

шиносномаи илмии 09.00.11 – фалсафаи иҷтимоӣ (илмҳои фалсафӣ) мутобиқ мебошад.    

       Нуктаҳои ба ҳимоя пешниҳодшаванда:   

1. Муаммои зиддият дар тамоми тӯли таърих яке аз масъалаҳои бунёдии фалсафа буда, 

фаҳми соддалавҳона ва воқеъбинонаи онро ҳоло дар таълимоти фалсафаи Ҳинду Чин 

оид ба бонизомӣ ва бенизомӣ дар кайҳон, аҳкоми ойини зардуштия дар бораи 

муборизаи некиву бадӣ, нур ва зулмот дар фалсафии Монӣ, баробариву нобаробарии 

иҷтимоӣ дар таълимоти маздакия ва андешаи Гераклит дар бораи ба тарафҳои 

мутақобила тақсим шудани олам ва ба ҳам пайвастани онҳо дар ҳастӣ заминаи арзи 

вуҷуд намудани парадигмаҳои гуногуни дарки зиддият ва роҳҳои ҳалли он гаштаанд.  

2. Дар фалсафаи баъди классикӣ низ муаммои зиддият дар маркази диққати 

мутафаккирону муҳаққиқон қарор дошта, он дар доираи консепсияҳои фалсафаи 

идеализми объективию субъективӣ ва материализми диалектикӣ кор карда шудааст. 

Агар идеализми объективӣ амали зиддиятҳоро дар олами “руҳи мутлақ” эътироф 

намояд, идеализми субъективӣ зиддиятро ба соҳаи тафаккури инсон ва дар консепсияи 

материализми диалектикӣ (фалсафаи марксистӣ) мавҷудияти зиддиятҳо дар воқеияти 

айни эътироф намуда, ба таҳқиқи зиддиятҳои иҷтимоӣ муносибати синфӣ зоҳир гашта, 

онҳоро ба навъҳои антагонистӣ ва ғайриантагонистӣ ҷудо менамоянд.  

3. Таҳлили иҷтимоӣ-фалсафӣ нишон дод, ки зиддиятҳои иҷтимоӣ шакли махсуси зуҳури 

қонуни ягонагӣ ва муборизаи ба ҳам зидҳо дар сатҳи ҳастии иҷтимоӣ буда, он ба 

фаъолияти мақсадноку бошууронаи инсон, манфиату талабот, мақсаду мароми 

зиндагии ӯ вобастагӣ доранд. Азбаски талаботу манфиатҳои инсон хислати силсила 

маротибӣ доранд, зиддиятҳои иҷтимоӣ низ ҳамеша пайгири ҷомеаҳо буда, дар афкори 

иҷтимоӣ аз ғояи бунёди ҷомеа “бидуни зиддият ва низоъ” даст кашидан зарур мебошад.   

4. Дар шароити тағйирёбиҳои глобалии иҷтимоӣ, вазъи буҳронии ҳаёти иҷтимоию 

иқтисодӣ, сиёсию фарҳангӣ, вусъатёбии муборизаҳои мафкуравӣ, кӯшишҳои давлатҳо 

баҳри ба даст овардани манфиатҳои геосиёсӣ ва майли яккатозии онҳо, доира ва 

навъҳои зиддиятҳои ба низоъҳои иҷтимоӣ гузарандаро зиёд намуда истодаанд.   

      Таҷрибаи нодири Ҷумҳурии Тоҷикистон оид ба ҳалли зиддият ва низоъ дар ҷомеаи 

пасошӯравӣ, қабл аз ҳама дар ҷомеаи тоҷикистонӣ, заминаи арзи вуҷуд намудани 

парадигмаи нави дарки зиддияту низоъҳои иҷтимоӣ, модел ва технологияҳои нави 

роҳҳои ҳалли онҳо гашт, ки он барои пешгирӣ ва ҳалли зиддият ва низоъҳои иҷтимоӣ 

дар ҷомеаҳои муосир аҳамияти амалиро доро мебошанд. Мавриди зикр аст, ки ин 

таҷрибаи нодир аз тарафи ҷомеаи ҷаҳонӣ ва созмонҳои бонуфузи байналмилалӣ ҳамчун 

“модели  тоҷикӣ”-и ҳалли зиддиятҳои иҷтимоию сиёсӣ эътироф гаштааст.  

5. Дар ин робита, бояд зикр кард, ки дар афкори иҷтимоӣ-фалсафӣ пешин ғояи дар 

зиддиятҳои иҷтимоӣ ҳузур доштани ду тарафи ба ҳам мутақобилаву мубориза баранда 

ва дар раванди мубориза ғолиб омадани яке аз тарафҳо ҳукмрон буд. Умуман, аз лиҳози 

умумифалсафӣ ин ақида дуруст аст. Аммо, модели тоҷиконаи ҳалли зиддият ва 

низоъҳои иҷтимоӣ нишон дод, ки ин ақида ягона самти афзалиятнок буда наметавонад. 

Таҷрибаи иҷтимоӣ нишон медиҳад, ки дар зиддиятҳои иҷтимоӣ тарафҳои мутақобиларо 

ба ғолибу мағлуб ҷудо намудан натиҷаи дилхоҳ намедиҳад. Аз ин ҷиҳат, дар маркази 

таваҷҷуҳи муҳаққиқон бояд зиддиятҳое қарор дошта бошанд, ки дар онҳо на фақат ду 

тарафи ба ҳам муборизаи беамон баранда, балки тарафҳои мутақобилае, ки дар 

натиҷаи гузашт кардан, созишу ҳамкорӣ намудан мавқеи онҳо тағйир ёфта, билохира 

онҳо ба ҳам наздик мешаванд. Ба андешаи мо, чунин дарк ва дарёфти роҳҳои ҳалли 

зиддиятҳои иҷтимоӣ хеле зарур аст, зеро вазъияти пурихтилофи иҷтимоию иқтисодӣ, 

сиёсию фарҳангии ҷомеаи муосир бо муаммоҳои зиёди ҳалталаби худ муттаҳидӣ ва 

созиши ҳамаи қувваҳои прогрессивии иҷтимоӣ – давлат, миллат, халқиятҳо, ҳизбҳо, 

созмонҳову ҳаракатҳои иҷтимоиро тақозо менамояд.         

6. Дар шароити вусъати ҷараёни ҷаҳонишавӣ ғояи “ҷомеаи кушод” (К.Поппер) ба 

воқеият табдил ёфта, зиддиятҳои иҷтимоӣ зери таъсири омилҳои дохиливу берунӣ қарор 

доранд. Вусъатёбии зиддият ва низоъҳои иҷтимоии солҳои 90-уми асри ХХ дар ҷомеаи 

Тоҷикистон рух дода, ба омилҳои дохилӣ ва бештар ба омили беруна вобаста буданд. 

Аз ин ҷиҳат, дар илмҳои ҷомеашиносӣ он ҳодисаҳоро муҳаққиқон, сиёсатмадорон ва 

коршиносон ҳамчун ҳодисаи таҳмилӣ баҳогузорӣ менамоянд. 

7. Таҷрибаи Тоҷикистон оид ба ҳалли зиддият ва низоъҳои иҷтимоӣ собит намуд, ки 

ташаккули додани фарҳанги таҳаммулпазирӣ, муколама, муошират, худшиносии 

миллӣ, ахлоқи ҳамида, рафтору кирдори шоиста, дарки арзишҳои волоӣ хоси зоти 

инсон аст, воситаи муҳимми пешгирии зиддият ва низоъҳои иҷтимоӣ ба ҳисоб рафта, 

ҷомеаро аз тақобул ва садамаи иҷтимоию сиёсӣ ва фарҳангӣ эмин нигоҳ медорад.   

      Дараҷаи эътимоднокии натиҷаҳои таҳқиқот. Эътимоднокӣ ва саҳеҳияти натиҷаҳои 

илмии ба даст омада бо заминаи омӯзиши ҳамаҷонибаи шумораи зиёди сарчашмаҳои 

илман асоснокгардида, бо усули муносибати муназзам, инчунин бо таҳлили шароитҳои 

объекти таҳқиқот, маҷмуи методҳои умумиилмӣ ва соҳавӣ муайян мегардад.   

       Тасвиб ва амалисозии натиҷаҳои диссертатсия. Натиҷаҳои таҳқиқоти 

диссертатсионӣ дар ҷаласаи васеи кафедраи фанҳои ҷомеашиносии Донишкадаи 

иқтисод ва савдои Донишгоҳи давлатии тиҷорати Тоҷикистон (суратҷаласаи №10, 

28.04.2022); дар шурои олмони факултети молия ва баҳисобгирии бухгалтерии ДИС 

ДДТТ (суратҷаласаи №2, 22.10.2022); ва кафедраи таърихи фалсафа ва фалсафаи 

иҷтимоии Донишгоҳи миллии Тоҷикистон (18.01.2023) мавриди  муҳокима гқарор 

гирифтааст. Натиҷаҳои алоҳидаи таҳқиқот таҳқиқоти диссертатсионӣ дар семинарҳо ва 

конфронсҳои илмию амалӣ дар шакли маъруза, баромад ва гузоришҳо пешниҳод карда 

шудаанд. 

     Интишорот  аз рӯйи мавзуи диссертатсия. Натиҷаҳои асосии таҳқиқот дар 6  мақола 

инъикос ёфтаанд, ки 3-тои онҳо  дар маҷалаҳои илмии тақризшаванда ва аз ҷониби 

КОА-и назди Президенти Ҷумҳурии Тоҷикистон эътирофгашта нашр 

гардидаанд.тавсияшуда ба чоп расидаанд, 1 мақолаи илмии байналхалқӣ 2 маърузаи 

илмӣ дар конференсияҳои ҷумҳуриявии илмӣ-амалии олимону муҳаққиқони соҳа 

пешкаш гардонида шудааст.   



13 
 

     Сохтори диссертатсия. Диссертатсия аз муқаддима, ду боб, 6 зербоб хулоса ва 

рӯйихати адабиёт бо 204 номгӯй ва матни диссертатсия аз  158  саҳифаро ташкил 

додааст. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



14 
 

БОБИ  1.  ЗАМИНАҲОИ НАЗАРИЯВӢ ВА МЕТОДОЛОГИИ 

                   ТАҲҚИҚИ ЗИДДИЯТ ВА НИЗОЪҲОИ ИҶТИМОӢ 

§ 1. Бознигарии баъзе ҷанбаҳои гносеологӣ ва методологии муаммои 

зиддият ва низои иҷтимоӣ 

       Масъалаи зиддият ва низоҳои иҷтимоӣ дар тамоми тӯли таърих яке аз  

муаммоҳои бунёдии фалсафа маҳсуб меёбад.   

     Андешаи Гераклит оид ба он, ки “Кайҳон (олам) - и бекарона ҳамеша 

буд, ҳаст ва боқӣ мемонад ... вай мисли отшаест, ки алангааш гоҳе фурӯзон 

ва гоҳе хомӯш мегардад... ҳама чиз дар ҳаракат аст ва тағйир меёбад, 

олами мавҷуда ба тарафҳои мутақобила (тазодҳо) тақсим мешаванд ва 

тақсимшудагон ба ҳам меоянд ва ин - зеботарин мутавозинии дар ҳастӣ 

мебошад,”30 заминаи ба вуҷуд омадани парадигмаҳои гуногуни дарки 

фалсафии  муаммои зиддият гаштааст.   

     Ин муаммои куҳан дар замони зуд тағйирёбандаи  муосир ҳамчун 

инъикоскунандаи ҷараёнҳои мухталифи ҳастӣ ва манбаи ҳаргуна 

тағйирёбиҳо, имрӯз низ аҳамияти худро гум накардааст.  

  Бояд тазаккур дод, ки мавзӯи зиддият объекти омӯзиши бисёр мактабу 

равияҳои фалсафӣ қарор дода шудааст. Андешаҳои намояндагони ин 

мактабҳоро каме поёнтар мавриди таҳлили фалсафӣ-иҷтимоӣ қарор хоҳем 

дод. Дар ин ҷо бошад, ҳамин нуктаро таъкид менамоем, ки дар давоми 70 

соли мавҷудияти Иттиҳоди Шӯравӣ мавзӯи мазкур дар доираи фалсафаи 

марксистӣ баррасӣ гаштааст. Тибқи ин таълимот зиддиятҳои иҷтимоӣ ба ду 

гурӯҳи калон – антагонистӣ ва ғайриантагонистӣ ҷудо карда мешуданд.       

     Зиддиятҳои ҷомеаи  сотсиалистӣ ба гурӯҳи зиддиятҳои 

ғайриантагонистӣ мансуб дониста мешуданд. Номувофиқии муносибатҳо 

иҷтимоӣ ба сатҳи инкишофи қувваҳои истеҳсолкунанда, номутавозинии 

талаботу манфиат, қувваҳои истеҳсолкунанда ва муносибатҳои истеҳсолӣ, 

қафомонии шуури ҷамъияти аз  ҳастии ҷамъиятӣ, тафовути байни меҳнати 

 
30  Материалисты древней Греции. – М.: 1955, с. 44. 

ҷисмонию фикрӣ, фарқияти байни шаҳру деҳот ба сифати ҳамин хел 

зиддиятҳо арзёби мешуданд. Тавре дар адабиётҳои даврони Шӯравӣ 

таъкид мегарданд, ин зиддиятҳо бидунӣ муборизаи тарафҳои мутақобила, 

бо роҳи ислоҳи камбудиҳо, такмил додани ҳаёти иҷтимоӣ ҳал мегаштанд. 

Аслан чунин  фаҳмиши зиддиятҳо на он қадар ба қонунҳои диалектика 

мувофиқ буд, зеро ягон зиддият, аз он ҷумла зиддиятҳои иҷтимоӣ бе 

мавҷудияти тарафҳои ба ҳам мутақобила,  бе радду бадалҳо, муборизаю 

инкори  наву кӯҳна, вуҷуд дошта наметавонад ва аз ин лиҳоз дар бораи 

онҳо ҳамчун манбаи тағйирёбиву инкишоф сухан кардан на он қадар дуруст 

мебошад. Шояд яке аз сабабҳои ба ҳолат карахтӣ, стагнатсия ва ҳолати 

номутавозини гирифтор гаштани ҳаёти иҷтимоии солҳои охири 

мавҷудияти Иттиҳоди Шӯравӣ, аз он  ҷумла дар ҷомеаи тоҷикистонӣ ҳам, 

дар ҳамин мавқеъгириҳои назариявӣ ниҳон бошад.     

    Аз байн рафтани низоми иҷтимоию сиёсии сотсиализм, ки маҳаки 

идеологияи онро ғояҳои таъдимоти марксистӣ ташкил медод, мавқеи 

фалсафаи марксистиро заиф гардонид. Ин нуктаро аксари муаллифоне, ки 

ҷанбаҳои гносеологии раванду ҳодисаҳои иҷтимоиро таҳқиқ намудаанд, 

таъкид менамоянд. Матлаби таъкиди ин нукта аз ин ҷониб дар он аст, ки 

дар фалсафаи марксистӣ муаммои зиддият яке аз мавзӯҳои калидии ба 

ҳисоб рафта, баробари суст гаштани мавқеи он, дар як давраи муайян дар 

афкори фалсафӣ нисбат ба муаммои зиддият беэътиноӣ зуҳур ёфт. Сабаби 

асосии чунин ҳолат дар он буд, ки гӯё ин мавзӯъ маҳсули фалсафаи 

марксистӣ-ленинӣ буда, таҳқиқи он барои рушди илм ва ҷомеаҳои 

модернизатсияшуда истода манфиатнок нест.        

    Аммо таҷрибаи таърихи бетаъхир исбот намуд, ки  чунин андешаҳо на 

фақат ҷараёни маърифати ҳодисаҳои иҷтимоиро сӯи “сарбастагӣ”-и 

назариявию методологӣ равона намуд,, балки он сабаби аз даст додани 

тарзу усули  идоракунии равандҳои иҷтимоӣ гашт.  



16 
 

    Шиносои бо таърихи ташаккули муаммои зиддият нишон медиҳад, ки   

оғоз аз фалсафаи Ҳинду Чин, фалсафи бостони тоҷик, фалсафаи Юнони 

қадим сар карда то диалектикаи Гегелу Маркс муаммои зиддият дар ин ё 

он шаклу мазмун ҷой дошт. мушоҳида карданамон мумкин аст. Аммо 

солиёни дароз чун натиҷаи таҳрибкориҳои мафкуравӣ дар афкори 

иҷтимоӣ-фалсафӣ аз як тараф ғояи “ҷомеаи безиддияту низоъ” таблиғ 

карда шавад, аз тарафи дигар - дар доираи қазовати амали қонуни ягонагӣ 

ва муборизаи ба ҳам зиддҳо, хусусан дар ҳаёти иҷтимоиву сиёсии даврони 

Шӯравӣ, ақидае ҳукмрон буд, ки тибқи он дар зиддиятҳои 

ғайрианташгонистӣ тарафҳои ба ҳам муборизабаранда ҷой надоранд. Дар 

зиддиятҳои антагонистӣ бошад яке таз тарафҳои муқобил дигарро пахш 

менамуд ва ғалаба мекард.   

     Шояд дарки муборизаи мутақобилаи зиддиятҳо то лаҳзаи пахш намудан 

ва ғалабаи яке аз тарафҳо ҳангоми қазовати зиддиятҳо дар табиат дуруст 

бошад, аммо таҷрибаи муосир нишон медиҳад, ки чунин тарзи фаҳмишро   

ба таври механикӣ барои ҳалли зиддиятҳои иҷтимоӣ тадбиқ намудан аз 

лиҳози методологӣ нодуруст мебошад. Агар чунин фаҳмиш дар тафаккур 

боло гирад он гоҳ зиддият сабаби низоҳои иҷтимоӣ мегардад, ки боиси 

талафот ва қурбониҳои зиёд мегардад. Мисоли равшани онро  мо дар 

оқибатҳои ҷанги таҳмилии шаҳрвандӣ дар Тоҷикистон дида метавонем. 

Дар натиҷаи ин ҳодисаи ба сари миллати тоҷик ба  дасти душманон бор 

гардида, (падидаи таҳмилӣ) Тоҷикистон талафоти зиёди молию ҷонӣ дод, 

ки онро бо ягон меъёри арзиш муайян карда намешавад. Бинобар ин, аз 

нигоҳи назариявӣ мафҳуми “мубориза” дар масири зиддият ва низои 

иҷтимоӣ бояд мазмуни маҷозӣ дошта, набояд маънои задухӯрди воқеъии 

ҷисмониро ифода кунад. Аз ин ҷиҳат, тағйиротҳои куллии иҷтимоӣ ва 

амалияи муосир тақозо менамояд, ки заминаҳои назариявӣ ва методологие 

корбаст шаванд, ки тибқи онҳо қабл аз ҳама фишангҳои ба эътидол 

овардани муқовимати тарафҳои мутақобила дар зиддиятҳои иҷтимоӣ 

созиш, ҳамдигарфаҳмӣ, ҳамгироӣ ва таҳаммулпазириро  дар бар гирифта, 

барои бунёди ҷомеаи мутамаддин шароитҳо фароҳам оварад.   

   Нуктаи дигаре, ки бояд дар маърифати зиддият ва низоъҳои иҷтимоӣ ба 

инобат гирифта шавад, ин тағйир додани муносибат ба ин падидаи 

иҷтимоӣ мебошад, яъне дар зиддият ва низоъ на фақат қувваи сӯзанда, 

вайронкунанда, балки созанда, бунёдкунандаро  низ дида тавонистан зарур 

аст. Дар амалия бояд сарҳади ба назар нонамоёни қувваи харобкориву 

бунёдкории  зиддиятҳо ва низоъҳоро дида тавонистан зарур аст. Барои ин 

зарур аст, манбаҳои сар задани зиддият ва низоҳо сари вақт муайян карда 

шуда, онҳо пешгири карда шаванд.   

    Аз андешаҳои дар боло зикр гардида такя намуда бо эътимод таъкид 

намуда метавонем, ки ин муаммои кӯҳан, ки ҳамеша дар маркази 

қазоватҳои фалсафӣ ҷой дошта, пайгири ҳаёти одамон ва ҷомеаҳо будааст, 

дар замони мо ҷанбаҳои наверо касб менамояд ва он ба яке аз  муаммои 

меҳварии фалсафаи иҷтимоӣ табдил ёфтааст, чунки дар давоми қарнҳои 

сипаригашта мазмуну моҳият, равандҳои рушди  ҳаёти иҷтимоӣ дигаргун 

гашт. Аммо мисли он, ки “дар зинаҳои хеле поёниии инкишофи ҷомае 

одамон дар сатҳи ҷаҳонбинии асотирӣ тайирёбиҳоро эҳсос менамуданду, 

вале сабаби онҳоро муайян карда наметавонистанд”,31 “имрӯз ҳам дар 

бораи манбаи ҳаракатдиҳандаи таҳаввулоту тараққиёт баҳсу мунозираҳо 

идома доранд.”32    

       Дар ҷараёни ҷаҳонишавӣ ва модернкунонии ҷомеа олам ҳар лаҳза 

дигаргун мегардад. Дар ин раванд вақте ки сухан аз боби тағйирёбиҳои 

куллӣ меравад, субъекти маърифат ҳамеша ба масъалаи қонуни зиддият рӯ 

ба рӯ мегардад. Ва ин ҳолат тасодуфи нест, зеро моҳиятан муаммои қонуни 

зиддият куллӣ масъалаҳои тағйирёбиву инкишофро дар бар мегирад. Тавре 

муҳаққиқон Мирбобоев М.Қ. ва Солиҷонов Р таъкид менамоянд 

“мувофиқи ин қонун, ки меҳвари диалектика ба шумор меравад, ҳеҷ гуна 

 
31 История философии. Изд-во Академии наук СССР. М.: 1957, с.31. 
32 Горбач В.И. Проблемы диалектических противоречий. Наука, М.: 1972. 354 с. 

сабабгор ва муҳаррики берунӣ дар ҳастӣ вуҷуд надорад, балки ҳар як чиз 

ва ҳодиса зиддиятҳои дохилии хос дошта, ҳам дар ҳолати ягонагӣ, ҳам дар 

таъсири мутақобилаю муборизаи ба ҳамдигар қарор доранд. Ягонагӣ ва 

зиддияти дохилии чизҳо ва ҳодисаҳо ягона омили пешрафту такомул дар 

олам мебошанд.33   

   Дарки қонуни ягонагӣ ва муборизаи ба ҳам зидҳо ҳамчун ҳодисаи 

тақозокунандаи тарафҳои ба ҳам мутақобил ва робитаи куллии ашёву 

ҳодисаҳои олам дар марҳилаи пойдор шудани илм ташаккул ёфта, моҳияти 

ҷараёни таҳаввулоту тараққиётро дар олами воқеъӣ дар бар гирифта, дар 

он ҷанбаҳо мушаххаси ҳастии олам, манзараи муташакилӣ ва 

мутаҳаррикии он инъикос меёбад. Таҷрибаи андӯхтаи инсоният дар  

ҷараёни маърифати олам собит менамояд, воқеъияти айнӣ дар шуури инсон 

чун падидаи зинда ҳама вақт дар тағйир, ивазшавӣ, ҳаракат, зиддиятҳо 

инъикос гардида, ҳамзамон ҳаллу фасли мегардад. 

   Таҳқиқи қонуни зиддият дар фалсафа ҳамеша яке аз масъалаҳои 

душворфаҳм буд ва боқӣ мемонад. Шояд аз ҳамин сабаб бошад, ки  дар 

консепсияҳои гуногуни фалсафӣ муносибат ба муаммои зиддиятҳо якхела 

нестанд. Агар мазмуни асосии андешҳоро оид ба қонуни зиддият ва 

муборизаи тарафҳои ба ҳам мутақобила ба таври фишурда баён намоем, ин 

қазоватҳо чанд нуктаро дар бар мегираанд.  

   Тибқи ҷаҳонбинии динӣ манбаи ҳар гуна тағйирёбиву инкишоф берун аз 

ашёву ҳодисаҳо, дар Худо ва роҳе, ки Ӯ муайян намудааст, ҷойгузин аст. 

Талқини дигар ба фалсафаи ғояпарастонаи объективӣ вобаста буда, тибқи 

муқаррароти он ҳар гуна тағйирёбӣ ва  инкишоф дар “руҳи мутлақ” ё 

“хиради ҷаҳонӣ” ба амал меояд. Аммо назари намояндагони фалсафаи 

ғояпарастонаи субъективӣ дигар аст. Онҳо зиддиятро хоси тафаккури 

инсон дар раванди маърифати олам меҳисобанд. Чунин талқини зиддиятҳо 

аз охири нимаи дуюми  асри ХIХ оғоз гашта, дар замони муосир шеваи нав 

 
33 Мирбобоев М.Қ. Солеҳҷонов Р. Абдулатипов Ю. Фалсафа. ҶММ “Хуросон”. Хуҷанд, 2010. Ғ 

С.144 

пайдо намудааст. Масалан, ҳоло дар нимаи дуюми асри ХIХ Е. Дюринг 

таъкид намуда буд, ки “зиддият ба ҳеҷ ваҷҳ дар воқеъияти айни вуҷуд 

дошта наметавонад, вай (зиддият. С. С.) ”ҳамчун мақулаи фалсафӣ натиҷаи 

комбинатсияи фикри инсон мебошад.”34 Р. Кариш андешаи худро боз ҳам 

қатъитар баён намудааст. Ӯ чунин меҳисобад, ки “ашёҳо ҳеҷ гоҳ ба ҳам зид 

буда наметавонанд, зиддият моҳиятан барои чизҳо ва ҳодисаҳо 

бегонаанд”35.  С. Хук низ пайгири ҳамин ақидаҳо буда, чунин меҳисобад, 

ки истифодаи мафҳуми зиддият дар раванди маърифати олами падидаи 

шубҳанок аст, зеро аз замони Арасту маълум буд, ки зиддият ба соҳаи 

мантиқ тааллуқ дошта, фақат мафҳум, ҳукм ва хулоса ба ҳамдигар зид 

шуда метавонанд.36   

    Намояндаи фалсафаи мусбатгароӣ К. Поппер зиддиятҳоро “қувваи 

сеҳрнок” номида, онҳоро берун аз ашёву ҳодисаҳо, дар тафаккури инсон  

ҷой медиҳад. Ӯ таъкид менамояд, ки на  кадом як қувваи сеҳрнок дар 

дохили ҳодисаҳо, на муташанниҷ гаштани муносибати тарафайни 

ҳодисаҳо, балки норозигии қатъӣ оид ба зиддиятҳо моро водор менамояд, 

ки мавқеҳои навро ҷустуҷӯ намоем ва аз муаммои зиддиятҳо худро дар 

канор гирем.37 Ва ин мавқеи навро К.Поппер дар олами ғояҳо, дар 

тафаккури субъекти фикркунанда ҷустуҷӯ менамояд.    

   Тавре мебинем, дар ин андешаҳо моҳиятан ғоя дар бораи инкори зиддият 

дар воқеияти айнӣ по бар ҷост. Аммо вусъатёбии пешрафти илмҳои 

табиатшиносӣ ба мо дар бораи ягонагӣ, ба ҳам алоқамандӣ, бисёрсамтии 

тағйирёбиҳо ва инкишоф ҳамчун раванди муборизаи тарафҳои ба ҳам 

мутақобила далелҳои радънопазир пешниҳод менамоянд. Ба ин далелҳо 

 
 34 Маркс К., Энгельс Ф. Сочинения. Т.20. с. 122 . 
35 Karisch R Der Christ und der dialektische Materialismus/ Berlin. 1956.  
36 Hook. S. Dialectical materialism and scientific method. Manсhester.  1955, р. 7. 
37 Иқтибос аз китоби:  Горбач В.И. Проблемы диалектических противоречий. Наука,   -  М.:     

1972.с. 58    

такя намуда ботил будани андешаҳоро оид ба инкори мавҷудияти 

зиддиятҳо дар воқеият исбот намудан мумкин аст. 

    Барои исботи ин андеша аз дастовардҳои илмҳои табиатшиносии муосир 

чанд мисол меорем.Рӯй меорем ба ҷараёни ассмилиятсия ва диссимилиятсия 

дар созвораҳои зинда. Диссимилятсия ин таҷзияи моддаҳои органикӣ дар 

огранизми зинда ва ба пайвастагиҳои нисбатан хурд ҷудо шудани онҳо 

буда, дар натиҷаи он созвора  бо  сафедаҳо, равған, углеводҳо, пептидҳо, 

аминокислотаҳо, глисерин, ва ғайраҳо таъмин мегардад. Ассмилиятсия 

бошад ҷараёни азхудкунӣ (синтезкардан), ҷабидани моддаҳои органикӣ дар 

натиҷаи диссимилятсия ҳосил шуда аз тарафи организм мебошад. Дар 

натиҷаи робитаи мутақобилаи ассмилиятсия ва диссимилиятсия 

пайвастагие ҳосил мешавад, ки он дорои қувваи бузург буда, организми 

зиндаро бо энергия таъмин менамояд ва ин ҷараён хислати мутаасилӣ 

дорад.    

       Ассмилиятсия ва диссимилиятсия низоми мураккаби том буда, он 

нафақат реаксияҳои муайяни кимёвӣ, балки ҷараёнҳои биологӣ-табииро 

низ дар бар мегирад. Робита ва зиддияти байни ассимилиятсия ва 

диссимилятсия мутавозинии инкишофи пӯё (динамикӣ) - и созвораи зиндаро 

таъмин таъмин менамояд. Агар як лаҳза робитаи мутақобилаи онҳо  қатъ 

гардад, созвора низ фано меёбад. 

    Чунин мисолҳоро аз сохтори мураккаби модда зиёд оварадан мумкин 

аст, ки онҳо аз ягонагии дохилӣ ва ҷараёнҳои пурихтилофи созвораҳо 

дарак медиҳанд. Дар табиати зинда сохтор ва низомҳои махсуси 

муташаккил ҷой доранд, ки мавҷудияти онҳо амали тарафҳои 

мутақобиларо танзим менамоянд. Масалан, мембранаи эротроситҳои 

система асаб ионҳои натрийро аз ионҳои калий фарқ менамоянд, гарчанде 

онҳо ҳаҷман як хел ва дорои энергияи якхела мебошанд. Мембранаи ин 

ҳуҷайраҳо ба ионҳои калий имконият медиҳад ва ҳатто “кӯмак” менамояд, 

ки онҳо ба ҳуҷайраҳо ворид шаванд, аммо ба ионҳои натрий монеа шуда, 

намегузорад, ки он ба ҳуҷайраҳои системаи асаб ворид шаванд.  

   Дар ҳуҷайраҳои растаниҳои сабз сохтори чунин органеллаҳо, ба мисли 

хлоропластҳо ва митохондраҳо мавҷуданд, ки вазифаҳои хоси худро иҷро 

менамоянд. Хлоропластҳо вазифаи таъмини алоқамандии энергияи 

офтобро ба ҷараёни фотосинтез иҷро намояд, митохондраҳо бошад 

моддаҳои зарурие, дар ҷараёни фотосинтез ҳосил мешаванд ба организм 

интиқол медиҳанд. Тавре мебинем ин ду ҷараёни ба ҳам алоқаманд 

мебошад, агар хлоропластҳо вазифаи худро иҷро накунанд, пас фаъолияти 

митохондраҳо низ халалдор мегардад.38  Агар мо ба далелҳои илми тиб, 

физиология, микробиология, физикаи зарраҳо рӯй орем, амали қонуни 

зиддиятро боз ҳам возеҳтар мушоҳида менамоем.   

        Ҳамин тариқ, ба назарияпардозиҳои зиёд оид ба инкори зиддият дар 

ашёву ҳодисаҳо нигоҳ накарда, илмҳои табиатшиносӣ, хоса рушди илмҳо 

физикаи квантӣ, биофизика, биохимия, генетика ба мо далелҳои мӯътамад 

пешниҳод менамояд, ки ҳар гуна тағйироту инкишофи олами воқеи 

натиҷаи ба ҳамвобастагӣ ва муборизаи тарафҳои мутақобила дар 

зиддиятҳо мебошад.  

    Мисолҳои дар боло оварда шуда ба мо имконият медиҳад, ки ду хулосаи 

муҳими назариявӣ барорем. Якум, агар ҷараёнҳое, ки дар боло зикр 

гаштанд воқеан дар созвораҳо не, балки фақат дар тафаккури мо ҷой 

медоштанд, магар созвораҳои органикӣ бақогии худро таъмин карда 

метавонистанд?  Мусаллам аст, ки не, зеро маҳз ягонагӣ, робитаи куллӣ ва 

зиддияти тарафҳои мутақобилаи ин ҷараёнҳо мавҷудияти онҳоро таъмин 

карда метавонанд. Дуюм, хулоса ин аст, ки сохтори дохили созвораҳои 

органикӣ чунин аст: тавассути тарафҳои ба ҳам мутақобилаи якдигарро 

 
38 Браши Ж. Живая клетка. М.:1966,М.:1966, с. 20 . 

тақозокунанда муназзамии инкишофи онҳо таъмин мегардад. Албатта, 

зери таъсири омилҳои муайяни беруна баъзан ин мутавозини якчанд вақт 

халалдор гаштанашон мумкин, аммо созвора бо роҳи зиддият нишон додан 

ба ин шароитҳо мутобиқ мешавад ва мавҷудияти худро идома медиҳад. 

     Мо ба андешаҳои файласуфони ғояпарастӣ субъективӣ каме поёнтар  

боз бармегардем. Дар ин ҷо бошад боз як нуктаро таъкид намудани ҳастем, 

ки то андозае ба масъала рӯшани меандозад.  

    Ҷомеашиносӣ муосир Н. Луман чунин меҳисобад, ки дар бораи 

зиддиятҳо андешаҳои бисёр баён гаштаанд, аммо то ҳол маълум нест, ки 

зери ин мафҳум чӣ дар назар дошта шудааст. Ба фикри муҳаққиқи мазкур 

пеш аз он, ки ба саволи “Зиддият чист?” ҷавоб гӯем, муайян намудан зарур 

аст, ки дар низоми ҳастӣ (Н.Луман бештар низоми иҷтимоиро дар назар 

дорад.С.С.) тағйиротҳо ё тавре имрӯз қабул шудааст ҷараёни 

трансформатсия ба назар мерасанд ё не? Агар ҷавоб мусбӣ бошад, пас ба 

саволи дигар ҷавоб гуфтан лозим аст, яъне манбаъ ва таккондиҳандаи ин 

тағйиротҳо дар дохили ҷараёнҳоянд ё берун аз онҳо?39  Андешаи 

арзишманди Н. Луман дар доираи    мавзӯи  баррасишаванда аз он иборат 

аст, ки ӯ дар назарияи низоми иҷтимоии хеш ҷомеаро ҳамчун низоми 

муташаккили иҷтимоии  худинкишофёбанда ва  худтаъминкунанда арзёбӣ 

менамояд, яне манбаи тағйироту инкишоф дар номувофиқии, яъне 

зиддиятнокии сохтори  низоми иҷтимоӣ муайян менамояд. Маҳз 

номувофиқии сохтор, возеҳтар зиддияти байни унсурҳои сохтор низомҳои 

иҷтимоиро такон медиҳанд, аз ҳолати мутавозини берун меоранд. Барои 

тасдиқи ин андешаи Н.Луман дур рафтан зарур нест. Агар мо ба ҳодисаҳои 

солҳои 90-уми асри ХХ дар Тоҷикистон назар андозем маҳз номувофиқи 

дар сохтори иҷтимоиву сиёсӣ, фалаҷ гаштани бархе аз унсурҳои он (давлат, 

 
39 Ниг.: Луман Н. Социальные системы.Очерки общей теории. СПб.: Наука. М.: 2007. 270 

ҳокимияти қонунбарор, мақомотҳои ҳифзи ҳуқуқ,  судӣ ва ғайраҳо) сабаби 

ба ҳолат идорнанашавандагп дучор гаштани ҷомеаи мо гашт.     

     Н. Луман ҷомеашиносӣ ҳақгӯй аст, ӯ ҷонибдори фалсафаи марксистӣ 

нест, аммо ӯ ҷонибдори парадигмаи диалектикии маърифат, ки мағзи онро 

қонуни зиддият ташкил медиҳад, мебошад. Ӯ таъкид менамояд, ки маҳз  

дарки илмии қонуни зиддият имконияти сарфаҳм рафтани ҷараёнҳои 

мураккаб, ки  дар дар фазою  вақти иҷтимоӣ ба амал меоянд, фароҳам 

меоварад. Аз ҷумла, шикасти низомҳои бузурги иҷтимоию сиёсӣ, аз байн 

рафтани империяҳо, рақобати оштиннопазир байни абарқудратҳо, арзи 

вуҷуд намудани ҳаргуна ҳаракатҳои иртиҷоии характери террористиву 

экстермистидошта ва ба воқеъият табдил ёфтани ҷангҳои шадиди 

иттилоотӣ  - ин ҳама зуҳури зиддиятҳо дар манфиат, талабот, кӯшиш, 

майлу рағбати фардҳо ва гурӯҳҳои иҷтимоиву сиёсии алоҳида барои 

дастрасӣ аз ҳокимият, манфиатҳои геополитикӣ мебошанд, ки бидуни 

дарки илмии қонуни зиддият ғайри имкон аст.       

  Аммо муҳаққиқон С. Хук, Р. Кариш ва дигарон дар талқини андешаҳои 

онҳо, тавре дар боло таъкид намудем, ба таҳрибкорӣ роҳ медиҳанд. Арасту 

дар бораи зиддият дар тафаккур дар раванди маърифати олам сухан 

мегӯянд. Ӯ чунин менигорад: “Мумкин нест, ки як чиз ба ҳам зид дар як 

вақт ҳам ҳақ ва ҳам дурӯғ бошад.”40 Агар диққат диҳем, Арасту аввал дар 

бораи “чиз” мегӯяд, пас ҳукму хулоса дар бораи ҳақ ё дурӯғ будани он 

бароварда мешавад. Аз ин ҷо чунин бармеояд, ки “ҳақ” ва “дуруғ,” ҳамчун 

сифату ҳолати чиз на дар тафаккур, балки дар худи чизҳо ҷойгир аст ва 

сониян дар ҷараёни маърифат дар тафаккур инъикос ёфта, ин ду ҷиҳати 

мутақобила ба ҳам бармехӯранд, яъне дар ин раванд чиз маърифат карда 

мешавад.     

       Муҳаққиқон Н. Саид, С. Аҳмадов ва  М. Назаров дар китобашон   

“Мантиқ” ҳамин андешаро баён намуда, таъкид менамоянд, ки қонуни 

 
40 Материалисты древней Греции. Собр. текстов. М.: 1955,  с. 100  

зиддият воқеиятро ифода мекунад, зеро дар воқеият як сифат ва хусусият 

дар айни ҳол наметавонад ҳам вуҷуд дошта бошад ва ҳам вуҷуд надошта 

бошад, ҳақ ва дурӯғ нисбати як чиз ҳукм карда шавад.41 Дар ин ҷо низ, ба 

андешаи мо, муқаддам будани чиз нисбат ба зиддияти сифату хосияти он 

таъкид мегардад.  

      Муҳимтарин вазифаи  илми мантиқ – муайян кардани муносибати 

тафаккури инсон ба воқеият, ба ҳақиқат мебошад. Баъзан нисбати ба 

тафаккури инсон мансуб будани зиддиятҳо ишора намуда, таъкид 

менамоянд, ки ҳар гуна тазоҳуру тағйирот аввал дар шуури инсон ба вуҷуд 

меоянд. Дуруст аст, аммо майли тазоҳуру тағйирот дар майнаи сари инсон 

дар заминаи хушку холӣ ба вуҷуд намеоянд. Вақте ки ҳастии воқеӣ ба 

инсон имконият намедиҳад, ки талаботҳояшро қонеъ гардонад, дар шуури 

ӯ тарҳи дигаргун намудани олами хеш пайдо мешавад. Масалан, дар ҳаёти 

иҷтимоии муосир ин  раванд дар он зуҳур меёбад, ки сиёсатмадорони Ғарб 

мехоҳанд иттиҳоди устувору ягонаи давлатҳои Аврупоро ташкил диҳанд. 

Аммо бубинед, дар ин ҷараён давлатҳои аврупоӣ ба чӣ гуна муаммоҳову 

зиддиятҳо рӯ ба рӯ мегарданд. Аз як тараф зиддияти байни давлатҳои 

тараққикарда ба монанди Олмон, Фаронса, Полша ҷараёни “ҷудоихоҳӣ” 

(брекзет)  дар Англия ва аз тарафи дигар – зиддияти шадид байни 

давлатҳои Аврупо, ШМА ва Руссия. Оё мо метавонем тасдиқ намоем, ки ин 

зиддиятҳо фақат дар тафаккури президентҳо, сарвазирҳо, сенаторҳо  ҷой 

доранд. Ба фикри мо не, зеро зиддиятҳои ба миён омада инъикоскунандаи 

воқеияти ҷомеаи аврупоист, ки ба вазъи сиёсӣ, иҷтимоиву иқтисодӣ ва 

фарҳангӣ ва аз ин ҳам муҳимтар ба манфиатҳои геополитикӣ, мустаҳкам 

намудани мавқеи худ дар бозори ҷаҳонӣ мебошанд. Ё мисоли дигар.  

Имрӯзҳо бисёр вақт ҳангоми гароиши қишрҳои муайяни ҷомеа ба сӯи 

ҳаракатҳои иртиҷоии характери террористиву экстремистӣ дошта андеша 

 
41 Саид Нуриддин Саид, Аҳмадов Саид, Назаров Мумин, Мантиқ –Душанбе,Маориф, 

 2017. С. 101 

баён намуда, бештар ишора ба сатҳи пасти маърифат, таълиму тарбия 

менамоянд. Бешак, ин омилҳои субъективиро маддӣ назар намудан 

нашояд. Аммо воқеият чунин аст, ки ин гароишҳо заминаи амиқи 

иҷтимоиву иқтисодӣ: - бекорӣ, камбизоатӣ, сатҳи пасти зиндагӣ ва амсоли 

онҳоро доранд. Аз ин лиҳоз, таккондиҳандаҳои ин ҷараёнро нафақат дар 

ҳастии маънавӣ, балки дар муаммою зиддиятҳои ҳастии моддӣ ҷустуҷӯ 

намудан зарур аст. Зеро маҳз зиддиятҳои байни адолату беадолатиҳо, 

нобаробариҳо, камбизоативу дорогиҳои аз ҳад зиёд мардумро ба хотири 

таъмини рӯзгори хеш ба сӯи " "Ал-Қоида",  "ДОИШ", "Ансоруллоҳ", 

"Ҳизби наҳзати ислом", "Ҳизб-ут-Таҳрир",   "Салафия", "Ваҳҳобия"  ва 

дигарҳо тела медиҳад. Дар баҳо додани зиддиятҳое, ки дар заминаи 

мафкураи онҳо ба миён меоянд, тангназари кардан лозим нест. Тавре 

сиёсатмадор ва олими шинохтаи соҳаи илми сиёсат С. Ятимов таъкид 

менамояд:  “Ин гуна ҳаракатҳо дар тафаккури инсон имрӯз пайдо 

нашудаанд, балки дар таърихи инсоният ҳазорҳо сол пеш бо мазмуну 

шакли дигар, дар заминаву ғояҳои дигар, бо пуштибонҳои дигар, бо 

истифода аз маблағгузории дигар ба хотири дастгирии бо ном “ҷомеаи 

демократӣ” ва “озодандешӣ” тавассути "хайрия", "грант", пулу моли 

аҷнабиён вуҷуд доштанд.42 Пас, ҳақ ба ҷониби он муҳаққиқонест, ки 

таърихи ҷомеаҳо, давлатҳо ва миллатҳоро ҳамчун таърихи муборизаҳои 

қувваҳои мутақобила ва низоҳои иҷтимоӣ  баҳри дастёбгардии манфиатҳои 

гурӯҳҳои муайяни иҷтимоӣ  баррасӣ менамоянд.   

    Таҳқиқи мӯшикофонаи назария ва амалияи муаммои мазкур имконияти 

пешгирӣ намудан равандҳои ғайри мақбули рушди иҷтимоӣ, ояндабинӣ ва 

ҷилавгириро аз равандҳои номатлуби тараққиёт, ки ҷомеаро сӯи 

 
42 Ятимов  С. Илм ва амният.  jumhuriyat.tj › ... 

ҷароҳатҳои иҷтимоӣ, ҳодисаҳои харобиовар, низоъҳо ва тақобули иҷтимоӣ 

мебарад, шароит фароҳам меорад. Аммо, бояд дар назар дошт, ки дарки  

назария маърифати иҷтимоӣ кори саҳл нест, зеро ин ҷараён ҳамеша ба 

фаъолияти бошууронаю бешуурона инсон вобаста мебошад. Аз ин лиҳоз, 

бояд ба инобат гирифт, ки дар зиддиятҳои иҷтимоӣ ҳамеша майлу рағбат, 

талабот, манфиат ва хоҳиши одамон ҳузур дошта ба ҳам бармехӯранд.   

    Таҳлили фалсафӣ-иҷтимоӣ нишон медиҳад, ки дар раванди рушди 

бисёрқутбии ҳастии иҷтимоӣ маърифати зиддият ва низоҳои иҷтимоӣ ба 

мушкилиҳои зиёди гносеологӣ рӯ ба рӯ мегарданд. Дар ин росто, душвории 

аввал ин аст, ки дар аксари мавридҳо дар муҳокимарониҳои муҳаққиқон 

субъективизм, таҳрибкорӣ ва хӯрдагириҳо ҷой доранд. Зуҳури ин падидаҳо 

ҳангоми  баррасии  зиддият ва низоҳои иҷтимоӣ ба сатҳи ҷаҳонбинӣ, 

мавқеи иҷтимоиву мафкуравии таҳқиқотчӣ вобаста мебошад. Воқеъият 

чунин аст, ки бисёр вақт муҳаққиқон нуктаю назари хешро ба воқеияти 

иҷтимоиву сиёсӣ мувофиқ гардонида, замонасозӣ менамоянд. Ба фикри мо, 

чунин тарзи муносибат ба фоидаи илм ва ҷомеа нест. Аз ин лиҳоз, 

парадигмаҳои ҷадидӣ таҳқиқи зиддиятҳои иҷтимоӣ бояд чанд нуктаи 

муҳими умуминазариявиро дар бар гирад. Аввал ин, ки дар раванди 

таҳқиқи равандҳои тағйирёбиву инкишофи ҳастии иҷтимоӣ  муҳаққиқон 

бояд аз муносибаташон ва мавқеъашон ба ин ё он тарафи мутақобила, аз 

мафкура ва ҷаҳонбинӣ худ берун ҷаста, муамморо ба таври объективӣ 

мавриди омӯзиш қарор диҳад. Сониян, бояд ба инобат гирифта шавад, ки 

баҳамвобастагии тарафҳои мутақобилаи зиддият ва низои иҷтимоӣ на 

фақат хосияти ҳамдигарро истиснокунандаро доранд, балки ба ҳамдигар 

таъсир расонида, мазмуни якдигарро бой мегардонанд. Ба андешаи мо, ба 

инобат гирифтани ин ду ҷиҳати таҳқиқи зиддият ва низоъ имкон медиҳад, 

ки моҳияту мазмуни муаммо дуруст вокуниш карда шавад. 

   Таҳқиқи муаммои зиддиятҳо на фақат ба мушкилиҳои гносеологӣ,  балки 

методологӣ низ рӯ ба рӯ гаштааст. Солҳои охир ба доираи маърифати 

иҷтимоӣ ба таври фаъол мафҳуми “низои иҷтимоӣ” ворид гашт. Ба 

андешаи мо, ин раванд аз як ҷиҳат ба ошногии ҷомеашиносони мо ба 

назарияи низои иҷтимоии ҷомеашиносони Ғарб вобаста бошад, аз тарафи 

дигар он ба ниёзмандиҳои ҷомеаи муосири тоҷик оид ба тезтар дарёфт 

намудани роҳу усулҳои ҳалли зиддият ва низоҳои иҷтимоӣ алоқаманд аст.  

Умуман, ҳарду ҷиҳати масъала низ қобили қабул аст. Аммо дар ин раванд, 

масъалаи дигаре ба миён омадааст, ки зарурияти таҳлили ҷанбаи 

методологии масъаларо тақозо менамояд.  

        Дар ин маврид сухан дар бораи моҳияту мазмуни  мафҳумҳои 

“зиддияти иҷтимоӣ” ва “низои иҷтимоӣ” меравад. Ин ҷанбаи масъала аз 

ҷониби муҳаққиқи тоҷик Солиҷонов Р. дар таҳқиқоти монографиаш  

мавриди омӯзиш қарор дода шудааст.43 Тавре муаллиф иброз медорад, аз 

нуқтаи назари методологӣ дар ин ҷо ташвишовар ин аст, ки баробари дар 

илмҳои ҷомеашиносӣ ба таври фаъол истифода гаштани мафҳуми “низои 

иҷтимоӣ” аз ҷониби бархе таҳқиқотчиён истифодаи мафҳуми “зиддиятҳои 

иҷтимоӣ” зери шубҳа гирифта шуда, ҳатто андеша баён мегардад, ки он ба 

мафҳуми “низоҳои иҷтимоӣ” иваз карда шавад.44  

    Ба фикри мо, ин ғояро ҳаргиз пазируфтан лозим нест, зеро ин мафҳумҳо 

дараҷаҳои гуногуни тағйирёбиву инкишофро дар воқеъияти ифода 

менамоянд. Агар зиддиятҳои иҷтимоӣ тарафҳои мутақобиларо дар 

воқеияти иҷтимоӣ ифода намоянд, низои иҷтимоӣ бошад ин шакли зуҳури 

зиддиятҳои ҳалнагаштаи иҷтимоӣ ба ҳисоб меравад.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                               

   Дар талқини мафҳумҳои “зиддият” ва “тарафҳои мутақобила” низ баъзе 

нофаҳмиҳо ҷой доранд. Муҳаққиқ Ю.П.  Жданов чунин менигорад: 

“Зиддиятҳои диалектикӣ дар раванди инкишофашон ҳамчун ду қутби 

мутақобилаи мустақил ба назар мерсад.”45 Ба андешаи мо чунин талқини 

 
43 Солихджонов Р. Проблемы и противоречия социокультурной трансформақии таджикистанского 
общества. “Дониш”. Душанбе, 2012. –С. 30.  
44 www.gramota.net]. 
45  Жданов Ю.П. Закон единства и борьбы противоположностей как суть, как ядро диалектики. 
“Знание”.М.:1967, -С.36 

http://www.gramota.net/

зиддият он қадар дуруст нест, чунки дар ин ҷо хислати ягонагии тарафҳои 

мутақобила дар чизҳо ва ҳодисаҳо ба инобат гирифта нашудааст. Ба назар 

чунин менамояд, ки муҳаққиқи номбурда мафҳумҳои “зиддият” ва 

“тарафҳои мутақобила”-ро ҳамрадиф ва то андозае муродифи якдигар 

меҳисобад, ки ин ақидаи ботил аст, зеро тарафҳои мутақобила дар 

зиддиятҳо хислати ҳамдигарро тақозокунанда ва ҳамзамон истиснокунанда 

дошта на фақат мавҷудияти якдигарро тақозо менамоянд, балки ба ҳам 

таъсир расонида мазмуни якдигарро ғанӣ менамоянд. Аз ин ҷиҳат 

тарафҳои мутақобиларо дар зиддиятҳо ҳамчун ҷиҳатҳои худ ба худ 

(новобаста ба якдигар) мавҷуда  ҳисобидан мутлақо нодуруст аст.  

   Ба назари мо, таносуби мафҳумҳои зиддият ва тарафҳои мутақобиларо 

муҳаққиқи рус А.П. Шептулин дуруст муайян намудааст: Ӯ қайд менамояд, 

ки “тарафҳои мутақобила ин ду ҷиҳати ба ҳам зиддӣ тағйирёбию инкишоф 

аст, зиддият бошад – робитаи мутақобилаи тарафҳои ба ҳам зид 

мебошад.”46 Ин андешаро на фақат дар таҳқиқи    зиддиятҳои табиат, балки 

ҳангоми омӯзиши  зиддиятҳои иҷтимоӣ низ ҳамчун заминаи методологӣ 

мавриди истифода қарор додан ҷоиз аст. 

    Ҳамин тариқ ба ин ва дигар ғояҳои дар адабиёти фалсафи ҷой дошта ба 

зиддиятҳои иҷтимоӣ чунин таъриф додан мумкин аст. Зиддиятҳои иҷтимоӣ 

– робитаи мутақобилаи тарафҳои ба ҳам зид дар муносибатҳои иҷтимоӣ 

буда, онҳо дар манфиату талабот, майлу хоҳиши  фардҳо,  гурӯҳҳои иҷтимоӣ 

ва ниҳодҳои иҷтимоӣ зуҳур меёбанд.   

  Дар ин робита бояд зикр кард, ки яке аз муаммоҳое, ки доимо дар маркази 

баҳсҳои илмӣ қарор дорад, таносуби мафҳумҳои “зиддияти иҷтимоӣ” ва 

“низои иҷтимоӣ” мебошад. Агар баъзе муаллифон онҳоро ду ҷанбаи як раванл 

ҳисобанд, дигарон ба инобат намегиранд, ки низоъ ин натиҷаи зиддият 

мебошад. Мафҳуми низоъ маънои бархурдро дорад. Сабаби бархурдҳо соҳаҳои 

гуногуни ҳаёти ҷамъиятӣ, аз ҷумла маҳдудият аз бархурд ба неъматҳо, 

 
46 Шептулин А.И. Диалектический и исторический материализм. Политиздат. М.: 1988, -С. 140 

ҷаҳонбинӣ ва арзишҳо шуда метавонад. Аз ин ҷо, чунин бармеояд, ки низоъҳо 

ҳамеша дар зиндагии шахс ва ҷомеа ҳузур дошта, метавонанд ба ҳамаи соҳаҳои 

ҳаёти одамон таъсир расонанд. Бинобар ин, низоъ моҳиятан дар раванди 

ҳамкорию ҳамбастиагии афрод ё гурӯҳҳои иҷтимоӣ ба вуҷуд меоянд Низоъ ин 

ҳамеша ихтилофи байни одамон буда, заминаи онро ба ҳам мувофиқ наомадани 

манфиатҳо, шавқу ҳавас ва майлу рағбати одамон маҳсуб меёбанд.   

   Сарчашмаи ҳар гуна низоъ зиддият мебошад. Агар ба истифодаи 

категорияҳои фалсафа ба ҳам вобастагии зиддият ва низоъро тасвир намоем, 

пас, зиддият ин моҳият ва низоъ зуҳурот мебошад. Зиддиятҳои иҷтимоӣ 

инкишоф ва такомули ҳастии иҷтимоиро тақозо менамояд. Аммо бояд дар 

назар дошт, ки на ҳар гуна зиддият ба низоъ табдил меёбад. Зиддият ҳамон вақт 

ба низоъ табдил меёбад, ки агар тарафҳои мутақобила дарк намоянд, ки 

зиддияти ба вуҷуд омада садди роҳи ҳадафу мақсади ин ё он ашхос гаштааст.  

   Ҳамин тариқ, андешаҳои дар боло зикр намуда ба мо имконият медиҳад қайд 

намоем, ки зиддият ва низои иҷтимоӣ ду зинаи як равандро инъикос 

менамоянд. Дар ин маврид ба инобат гирифтан зарур аст, ки низоъ ҳамеша дар 

заминаи зиддият ба вуҷуд меояд, яъне агар зиддият сари вақт дарк карда шуда 

ҳал нагардад, оқибати вай ҳамеша ба низоъ меорад.     

       Ҳамзамон байни муҳаққиқон фаҳмиши ягонаи моҳияти мафҳуми 

“низоъ” низ вуҷуд надорад. Баъзе муаллифон онро ҳамчун “бархӯрди 

манфиатҳо”, дигарон ҳамчун “антагонизм”, сеюмин, бошанд “мубориза 

баҳри дастёбӣ аз неъматҳои моддию маънавӣ” ва ғайра тавсиф менамоянд. 

Чунин духӯрагиҳо дар талқини мафҳумҳо муаммоҳои печдарпечро ба миён 

оварда, имконияти муайян намудани мазмуну моҳият ва алоқамандии 

мафҳумҳои “зиддияти иҷтимоӣ” ва “низои иҷтимоӣ” – ро намедиҳад.  

    Дар консепсияҳои муосири фалсафаи иҷтимоӣ ва сотсиологӣ оид ба 

низоъ нуктаю назарҳо, фарзияҳои гуногун, дар бисёр мавридҳо ба ҳам 

мухталиф баён гаштаанд. Ин андешаҳо аз таълимоти фалсафии О.Конт, Ф. 

Гегел ва К. Маркс маншаъ мегиранд.  

     Аз нигоҳи яке аз асосгузорони илми сотсиология О. Конт “бӯҳронҳои 

сиёсиву маънавии ҷомеа, номукаммалӣ ва гуногунандешагии одамон”, ба 

фикри Гегел “вазъи сиёсӣ ва носомониҳои иҷтимоӣ” ва аз нигоҳи К.Маркс  

“нобаробарии иқтисодии синфҳо” заминаҳои пайдоиши низоҳои иҷтимоӣ 

мебошанд.47 Ҳамзамон, дар илми ҷомешиносӣ  консепсияҳои “низои 

иҷтимоӣ”-и Л. Крейсберг, консепсияи “позитивӣ - функсионалӣ”- и Л. 

Козер, “тамсилаи низои иҷтимоӣ”-и  Р. Дарендорф, назарияи “муборизаи 

синфӣ”-и К Маркс, ”назарияи умумии низоъ”-и К. Боулдинг,  низоъ ҳамчун 

падидаи “далели иҷтимоӣ” Э. Дюргейм, ки аз ҳаёти иҷтимоиву маънавии 

одамон бармеояд, баррасӣ мегардад.48 

     Муҳаққиқи тоҷик А. А. Абдусаматов ғояҳое, ки аз тарафи намояндагони 

мактабҳои низоъшиносии муосир баён гаштаанд, мавриди омӯзиш қарор 

дода, онҳоро ба ду гурӯҳ: функсионалӣ ва дисфунксилонали ҷудо 

намудааст. Ҷонибдорони гурӯҳи якум низоъро ҳамчун унсури зарурии 

тараққиёти ҷомеа баррасӣ менамоянд, аммо гурӯҳи дуюм бошанд, низоъро 

ҳамчун сарчашмаи “муташаниҷии иҷтимоӣ” ҷомеа ва халалдор гаштани 

сулҳу суботи он меҳисобанд.49  

        Дарендорф Р. яке аз намояндагони маъруфи илми сотсиология ва 

низоъшиносӣ мӯътақид бар он аст, ки “моҳияти низоъ вобаста дар кадом 

мақоми иҷтимоӣ қарор доштани одамон зуҳур меёбад, яъне гурӯҳе аз онҳо 

имконияти бахурдориро аз ҳокимият, ҳуқуқи идоракунӣ, дастрасии бештар 

ба неъматҳо  доранду дигар гурӯҳи иҷтимоӣ аз чунин имтиёз маҳрум ва ё 

кам дастёб шудааст.”50 Ба андешаи муаллифи мазкур чунин нобаробариҳо 

ҳамеша зиддиятҳоро дар манфиату талаботҳои қишрҳои гуногуни ҷомеа ба 

бор меоварад ва дар мавридҳои беътиноӣ зоҳир намудан ба онҳо низоъҳои 

иҷтимоӣ сар заданаш аз имконят дур нест. Аз ин ҷо, хулоса бардоштан 

 
47 Абдулатипов У.Ҳ. Низоъ ва таҳлили он. “Хуросон”. Хуҷанд. 2016.-С.33-34.  
48 Солихджонов Р. Бирюкова Л.В. Социология. “МТХ-Даврон. Худжанд”,2017. –С.140-148.  
49 Абдусамадов А.А. Социальнве  конфликты в условиях трансформации общественной жизни      
    Таджикистана. Автореф. диссер. на соик.уч. ст. канд. филос. наук. – Душанбе, 2007.- С.7.  
50 Дарендорф Р. Элементы теории социального конфликта //Социологические исследования.  
    1994,  -№ 5-С.21. 

мумкин аст, ки манбаи сар задани низоъ дар зиддияти манфиатҳо маҳсуб 

меёбад.      

   Ҷомеашинос Э. Гидденс таносуби мафҳумҳои “зиддияти иҷтимоӣ” ва 

“низои иҷтимоӣ” таҳқиқ намуда, иброз доштааст, ки  онҳо тамоюлоти 

гуногуни рушди ҳастии иҷтимоиро ифода менамояд. Тибқи фаҳмиши ӯ 

мафҳуми зиддияти иҷтимоӣ барои ифодаи ду ҳолат: 1) барои ифодаи 

зиддиятҳои сохторӣ; 2) барои ифодаи зиддиятҳои экзистенсиалӣ (мубориза 

барои мавҷудият) истифода мешавад. Агар  дар ҳолати якум ин мафҳум 

дезюнксия, яъне коҳишёбии принципҳои   сохтори низоми иҷтимоиро 

ифода намояд, дар ҳолати дуюм, сухан аз боби мавҷудияти бехатарии 

низоми иҷтимоӣ меравад. 51 

   Ба фикри мо, ҷамъбасти ҳамаи нуктаю назарҳоро оид ба сар задани  

низоъ дар “назарияи талаботи инсон” – и Ҷ Бертон ифода ёфтааст. Ба 

фикри ӯ маҳз таҳқиқи амиқи талаботу манфиатҳои инсон имконияти ба 

умқи низоъҳои иҷтимоӣ ворид гашта, роҳҳои ҳалли онҳоро муайян 

намуданро медиҳад.52     

      Муҳаққиқи тоҷик М.У. Хидирова аз ин ақида пайгири намуда, дар такя 

ба ғояҳои олимони рус А.Анцупова ва А. Шипилова таъкид менамояд, ки 

муқоисаи мафҳумҳои “зиддияти иҷтимоӣ” ва “низои иҷтимоӣ” имконият 

медиҳад, ки зиддиятро ҳамчун манбаи сар задани низоъ муайян намоем. 

Ин нукта хеле муҳим буда, онро мо низ мепазирем. Ғояи муҳиме, ки 

М.Хидирова иброз доштааст ин аст, ки зиддият ҳамеша дар ҳолати статикӣ 

ё латентӣ (ноаён)  вуҷуд дорад, гузаштан ба дараҷаи низоъ ин пӯёйи 

(динамикаи) зиддиятро нишон медиҳад.53 Аммо баъзе муҳаққиқон 

алоқамандии мафҳумҳои “зиддият” ва “низо”-ро  ба инобат намегиранд. 

Масалан, муҳаққиқи тоҷик Абдулатипов У. Ҳ. чунин менависад: 

 
51 Гидденс Устроение общество. Очерки теории структуризации, М.: 2003. – С.227. 
52 Burton J., Sandole D. Theory : The Dasis of Conflict Resolunion // Negotiations  Journal.  
    1986. P/ 333 -344/ 
53 Хидирова М.У. Институт лидерство в контесте  трансформатционного общества(на материалах 
Республики Таджикистан) Дисс. д-ра филос. наук. Душанбе. 2009. –С. 227. 

“Моҳиятан низоъ на аз маҷудияти зиддият балки аз муқобилияти тарафҳо 

ва роҳҳои бартарафкунии он муайян карда мешавад.”54 Муҳаққиқи дигари 

тоҷик  Сатторзода С.Н. низоъро чунин муайян намудааст: “Низоъ раванди 

табииест, ки дар он ду ҷониб (ё ду гурӯҳ) ва гурӯҳҳои мабдаъҳои барои 

таъмини манфиатҳо ва ниёзҳои ҳаётӣ ва аслии худ ҷилавгирӣ аз дастёбии рақиб 

(ё рақибон)-и худ ба ҳадафу манфиатҳои возеҳ ва мушаххас (ва ё ҳадди аққал 

тағйири мавқеъ ва назари рақиб) дар бархурди давомдор қарор дорад. Ин 

бархӯрд хислатан огоҳона ва ҳадафмандона аст.Аз ин ҷиҳат низоъ аслан ва 

асосан хоси ҷомеаи инсонист.”55 Мо ба таърифи мазкур ягон эроди ҷиддӣ 

надорем, вале ба ҳар ҳол ду нуктаро зикр намудан лозим аст. Якум, низоъро 

раванди табии номидан на он қадар дуруст аст, чунки тавре худи Сатторзода С 

таъкид намудааст, “низоъ аслан  ва асосан хоси ҷомеаи инсонист,” яъне вай 

хислати иҷтимоӣ дорад. Дуюм,   муҳаққиқи мазкур ба хотири дар бар 

гирифтани ҳамаи унсурҳои низоъ таърифро хеле доманадор муайян намудааст. 

Ба назари мо, яке аз хусусияти таърифи мафҳумҳо дар мухтасар ва пурмазмун 

будани онҳост.       

     Муҳаққиқи дигар Абдусамадов А. А. чунин меҳисобад, ки зиддият ин 

яке компонентҳои низоъ мебошад.56 Бо чунин талқини зиддият розӣ шудан 

мумкин нест, зеро зиддият компоненти низоъ набуда, балки вай, тавре ки 

М. У. Хидирова дуруст муайян менамояд, ҳамчун  “сарчашма ва сабаби сар 

задани ҳар гуна низоҳои иҷтимоӣ мебошад.”57 

    Яке аз асосгузорони назарияи низоъ Л. Козер низои иҷтимоиро ҳамчун 

мубориза, ки дар ҷараёни он яке аз тарафҳои муқобил тарафи дигарро 

бартараф намуда, ба он зарар мерасонад ва ҳатто ба нестӣ мебарад,58 

 
54 Абдулатипов У.Ҳ. Низоъ ва таҳлили он. Хуҷанд.“Хуросон”. 2016, - С.15   
55 Сатторзода С.Н. Низоъҳои динӣ мазҳабӣ ҳамчун зуҳуроти муносибатҳои зиддиятноки иҷтимоӣ 
дар ҷомеаи Тоҷикистон. Автореф. диссер. барои дарёфти дараҷаи илмии номз. илм. фаласфа. 
Душанбе: 2021,  - С. 10.  
56 Абдусаматов А.А. Социальные конфликты в условиях трансформации общественной жизни 

Таджикистана. Автореф. дис. канд. философ. наук. Душанбе, 2007,  -С. 10 
57 Хидирова М.У. Институт лидерства в контексте трансформационного общества (на материалах 

Республики Таджикистан). Дис.д-ра философ. наук. Душанбе.2009, -С. 54. 
58 Ниг. Козер Л. Функции социального конфликта. М.: 200-0.  С. 32  

баррасӣ менамояд. Хизмати шоистаи ҷомеашинос Л. Козерро дар бунёди 

назарияи низоъ таъкид намуда, баробари ин бояд қайд намоем, ки дар 

замони муосир ғояи шикасти тарафи мутақобила дар зиддиятҳои иҷтимоӣ 

ҳамчун парадигмаи методологӣ дар маърифати иҷтимоӣ истифода бурдан 

дуруст нест, зеро дар шароити ҷомеасозии муосир ва майли инсоният сӯи 

бунёди ҷомеаи мутамаддин чунин василаҳо ба монанди муколама, 

таҳаммулпазирӣ, созиш, ҳамдигарфаҳмӣ фишангҳои муҳими ҳалли 

зиддиятҳои иҷтимоӣ ва таъмини эътидоли ҷомеа маҳсуб меёбанд. Амали ин 

ғояро мо дар таҷрибаи сулҳофарини Тоҷикистон бараъло эҳсос намудем. 

Дар ҷаҳони муосир ин аввалин таҷрибаи нодире буд, ки зиддияти иҷтимоӣ 

дар натиҷаи ҷусторҳои механизми ҳамдигарфаҳмии субъектҳои ба ҳам 

муқовиматкунанда ҳал карда шуд. Ғаризаи асосии ин раванд дар он буд, ки 

тарафҳои муқобил дарк намуданд, ки фақат ҳамдигарфаҳмӣ, созиш роҳи 

ягонаи халос намудани ҷомеа ва давлат аз садамаи иҷтимоиву сиёсӣ 

мебошанд. 

   Вобаста ба ин, дар раванди таҳқиқи зиддият ва низоъҳои  иҷтимоӣ  

ҷиҳатҳои айниву фарқияташонро ба инобат гирифтан зарур аст. Мазмуни 

онҳоро омезиш дода, ба таври умумӣ ҳамчун қонуни зиддият шарҳ додан 

ба мақсад мувофиқ нест.  

   Робитаи айният ва фарқият дар зиддиятҳо маънои фарогиртар дорад. 

Дарки диалектикии айният ва фарқият чунин аст, ки айният моҳиятан дар 

худ фарқиятро  дар бар мегирад. Ҳодисаҳо дар ин ё он ҳолат ба худ 

айнианд, ҳамчун худии худ боқӣ мемонанд, аммо ин устуворӣ мутлақ нест, 

зеро падидаҳои олам ҳамеша тағйирпазиранд. Аз ин ҷо чунин хулоса 

намудан мумкин аст, ки айният ҳамеша имконияти ба вуҷуд овардани 

фарқиятро дорад. Фарқият дар низоми иҷтимоӣ ин вижагии  ҳастии 

иҷтимоӣ  ва дар натиҷаи он  ба ҳам мувофиқ наомадани дарк ва талқини ин 

ё он  сифату равандҳои иҷтимоист. Бинобар ин, “айният ва фарқият ҳамчун 

қутбҳои яктарафаи ҳодисаҳо, фақат дар ҳамбастагии тарафайн ва дар  

ҳолати вуҷуд доштани фарқият дар айният ҳақиқати воқеиро ифода карда 

метавонанд.”59 

     Мо дар қазовати ин масъала ҷуқур намеравем, зеро таносуби айният ва 

фарқият дар зиддиятҳои иҷтимоӣ дар адабиёти фалсафӣ, масалан дар 

таҳқиқоти монографии Р. Солиҷонов баррасӣ гаштааст.60   

  Ҳамин тариқ, аз муҳокимаҳои боло натиҷабардорӣ намуда низоъро 

ҳамчун зинаи  олии зиддияти тарафҳои мутақобила дар муносибатҳои 

иҷтимоӣ, ки дар талаботу манфиат, ғояҳо ва мавқеъгириҳои субъектҳои 

иҷтимоӣ маънидод намудан ҷоиз аст.    

Хулоса.  

Дар ибтидоӣ асри XXI ҷомеа ба буҳронҳо ва зиддиятҳои шадидӣ 

иҷтимоиву сиёсӣ рӯ ба рӯ гашт.  Хусусияти хоси ин зиддиятҳо аз он иборат 

аст, ки онҳо тамоми соҳаҳои низоми муносибатҳои иҷтимоиро ба коми худ 

кашидааст. Аз ин рӯ, зиддиятҳои иҷтимоии замони муосир хислати 

фарогир ва хатарнок дошта, на фақат ба  ҳолати устувории ҷомеа, балки 

ҳастии экзистенсиалии миллатҳо ҳамчун гурӯҳи воҳиди иҷтимоӣ таҳдид 

менамоянд. Вобаста ба чунин ҳолат зарурияти азнавдарккунии ва 

идоракунии зиддиятҳои иҷтимоӣ ба миён омадааст. Хусусан дар замони 

муосир таҳлили назариявӣ ва методологии зиддиятҳо дар масири 

тағйирёбиҳои куллии фарҳангӣ, сиёсӣ, иқтисодӣ ва муносибатҳои 

этнополитикӣ аҳамияти бештар касб намудааст.   

     Хулосаи дигар ин аст, ки таҷрибаи сулҳи тоҷикон зарурияти тағйири 

муносибат ва тафаккури қолабии  муҳаққиқонро нисбат ба низоҳои 

иҷтимоӣ собит намуд. Пеш аз ҳама вақте ки сухан дар бораи рушди 

муназзами ҷомеа меравад, бояд сарҳади харобкориву бунёдкории 

зиддиятҳои иҷтимоӣ эҳсос карда шуда, роҳҳои ҳалли онҳоро дарёфт 

 
59 Горбач В.И. Проблемы диалектических противоречий. Наука, М.: 1972. - С.66    
60 Масалан, нигар: Солихджонов Р. Диалектика социальных противоречий: особенности 

познания и разрешения. Душанбе. “Хайём”,1998,  - С. 67-76. . 

намуда, аз онҳо ҳамчун қувваи созандаи ҷомеа истифода бурдан зарур аст. 

Аз ин рӯ ҳангоми корбаст намудани назария ва методологияи муосири 

маърифати иҷтимоӣ бояд дар назар дошт, ки мафҳуми “муборизаи 

тарафҳои мутақобила” дар зиддиятҳои иҷтимоӣ маънои мутлақи задухӯрди 

ҷисмониро ифода наменамояд, балки он акнун саъйу кӯшиш, ғайрат, 

ҷусторҳоро баҳри қонеъ гардонидани манфиатҳои афрод ва гурӯҳҳои 

иҷтимоиро  ифода менамояд.  

     Таваҷҷӯҳпазиртарин нукта ин аст, ки ҷомеаи Тоҷикистон давраи 

пурихтилоф ва низоъҳои иҷтимоиро паси сар намуда,  рӯ ба  бунёди ҷомеаи 

устувор ва муназзам овардааст. Аммо набояд фаромӯш кард, ки зиддиятҳо 

ва низоъҳои иҷтимоӣ дар ҳамаи зинаҳои рушди ҷомеа пайгири он 

мебошанд. Аз ин лиҳоз, ҳақ бар ҷониби Пешвои миллат, Асосгузори сулҳу 

Ваҳдати миллӣ, Президенти ҷумҳурии Тоҷикистон Эмомалӣ Раҳмон аст, ки 

эҳтимолияти рушди равандҳои сиёсиро дар ҷомеа таҳлил намуда таъкид 

намудааст: “сабақи талхи таърихи кишварамон ба ҳар як шахс ҳушдор 

медиҳад, ки дигар ҳеҷ гоҳ зиракии сиёсӣ ва ҳушёрии зеҳниро аз даст 

надиҳад, ватандӯсту ватанпарвар бошад, аз гузаштаи пурғановати ниёгон 

ифтихор кунад ва ба ин роҳ ваҳдати миллӣ, ягонагии кишвар, марзу буми 

аҷдодиашро эҳтиёт ва ҳифз намояд.”61    

    Чунин вазифагузори олимони ҷомеашиносро ҳидоят менамояд, ки онҳо 

бештар ба таҳқиқи масъалаҳое, ки ба мустаҳкам намудани пояҳои 

истиқлолияти давлатӣ, амнияту бехатарии инсон ва ҷомеа нигаронида 

шудааст, рӯй оранд.  

     Таҳлили фалсафӣ-иҷтимоии ҳаёти ҷамъиятии Тоҷикистон дар масири 

зиддият ва низоҳои иҷтимоӣ аз ҷумлаи ин муаммоҳост, чунки  яке аз 

сабабҳои асосии ба ҳолати аномиягӣ гирифтор гаштан ва сар задаи ҷанги 

 
61Паёми Пешвои миллат, Президенти Ҷумҳурии Тоҷикистон Эмомалӣ Раҳмон ба маҷлиси 

Олии Ҷумҳурии Тоҷикистон.ш. Душанбе, 20 январи соли 2017. Шарқи озод,  - С. 38. 

таҳмилии шаҳрвандӣ дар ибтидоӣ солҳои 90-ум дар Тоҷикистон маҳз  

вуҷуд надоштани механизми пешгирӣ ва ҳалли низоҳои иҷтимоӣ буд.   

§2.  Тағйирёбии зуҳури зиддият ва низоҳои иҷтимоӣ дар шароити 

ҷаҳонишавӣ ва бунёди ҷомеаи иттилоотӣ 

    Муаммои зиддият ва низоъҳои иҷтимоӣ вобаста ба вазъи иҷтимоию 

иқтисодӣ, сиёсӣ, ҳуқуқиву фарҳангӣ дар зинаҳои гуногуни рушди ҷомеа дар 

шаклу мазмуни нав зуҳур меёбанд. Ҷаҳонишавӣ ва майли ҷомеа сӯи бунёди 

ҷомеа иттилоотӣ симои ҷомеаҳоро тағйир дода, талаботу манфиатҳои ашхос 

ва гурӯҳҳои иҷтимоиро дигаргун сохта, ба амалкарди онҳо таъсир мерасонад.       

    Вобаста ба ин, дар паҳноии муаммои таҳқиқшаванда бояд зикр намуд, ки 

ҷаҳонишавӣ тамоми муаммоҳои ҳалталаби инсониятро ба ҳам оварда, як 

“кӯргиреҳе” ба вуҷуд овардааст, ки мазмуну моҳияти он на фақат ба ҷомеаю 

давлатҳои алоҳида, балки ба кулли башарият алоқаманди дорад ва таҳдиду 

хатарҳо эҷод менамояд. Муаммоҳои ҷангу сулҳ, нажодпарастӣ, ҳифзи муҳити 

зист, афзоишёбии босуръати аҳолии курраи замин, бекорию камбизоатӣ, 

гуруснагӣ ва вобаста ба ин омилҳо таъмини бақогии насли инсон аз ҷумлаи 

онҳо буда, дар миқёси ҷаҳонию минтақавӣ ва дар зиндагии мардумони  

давлатҳои алоҳида  зиддият ва низоъҳои иҷтимоиро ба бор меоранд. 

Ҳодисаҳои дар якқатор давлатҳои собиқ Иттиҳоди Шӯравӣ, чанд 

давлатҳои арабӣ ва африқоӣ, дар ин қатор  паҳншавии касалии 

Коронарвирус COVID -19 дар ҷаҳон ба таври возеҳ нишон дод, ки дар 

шароити  ҷаҳонишавӣ мавҷудияти сарҳадӣ давлатҳо характери рамзӣ 

пайдо намуда, ҳаёти одамон ба садҳо риштаҳои ба назар нонамоён ба ҳам 

пайваст мебошад. Дар шароити ҷаҳонишавӣ ин равандҳо боз ҳам сареҳтар 

ба назар мерасанд. Масалан, давлатҳои Аврупо ва ИМА гумон доштанд, 

ки низоъҳои иҷтимию сиёсӣ, ки ба ғояҳои  экстремизми динӣ ва терроризм 

вобаста, фақат хоси давлатҳои Шарқ, ки дар ин ҷо мусалмонон зиндагӣ 

менамоянд, вобаста мебошанд. Аммо баъди амалҳои террористие, ки 11 

сентябри соли 2001 дар якчанд шаҳрҳои Амрико (амалҳои террористӣ 

тавассути ҳуҷуми ҳавоӣ), баъд дар маҳалҳои гуногуни Фаронса, Олмон, 

Британияи Кабир рух доданд, ҷомеаи ҷаҳонӣ эътироф намуд, ки 

зиддиятҳои иҷтимоӣ ва дар ин замина арзи вуҷуд намудани падидаҳои 

экстремизм ва терроризм ба муаммои глобалӣ мубаддал гашта, он 

муборизаи ҳамаҷояи куллӣ давлатҳоро тақозо менамояд.  

  Ё мисоли дигар. Гузаронидани амалиёти махсуси ҳарбии Россия ба хотири 

ҳифзи мардуми Донетск ва Луганск, аз байн бурдани ғояҳои “неофашизм” ва 

демилитаризатсия гардонии ҳудуди Украина на фақат ба вазъи иҷтимоӣ-

иқтисодии ин ду кишвар, балки ҳаёти сиёсӣ, иҷтимоиву иқтисодии тамоми 

кишварҳоро ба таккон оварда, зиддияту низоъҳои байни давлатиро вусъат 

бахшид.       

     Ҳамин тариқ, таъкид намудан ҷоиз аст, ки дар шароити кунуни сабабҳо ва 

шакли зуҳури зиддиятҳо ва низоъҳои иҷтимоӣ тағйир ёфта, онҳо характери 

глобалиро касб менамоянд. Вобаста ба ин, дар фалсафаи иҷтимоии муосир ду 

консепсия муаррифи мегардад.    

     Дар консепсияи якум  таъкид мегардад, ки дар шароити ҷаҳонишавӣ     

зиддият ва низоъҳои иҷтимоӣ тарзи зуҳури худро тағйир дода, бо шаклу 

мазмуни нав ба кулли башарият таҳдид намуда, ба муаммои глобалии 

трансмиллӣ табдил ёфтааст. Радикализми динӣ, экстремизм, терроризм, 

неофашизм, нажодпарастӣ  аз ҷумлаи ин падидаҳо маҳсуб меёбанд.  

 Консепсияи дуюмро ҷомеашиноси амрикоӣ С.Хантингтон корбаст 

намудааст.  Ӯ дар монографияаш “Бархурди тамаддунҳо ва азнавсозии 

тартиботи ҷаҳонӣ” чунин менависад: “Баробари модернкунонии ҷомеаҳо 

ҳамзамон бозсозии глобалӣ дар заминаи умумияти фарҳангҳо вусъат 

меёбад. Воқеият чунин аст, ки миллатҳо ва давлатҳое, ки фарҳанги ҳамгуна 

доранд, ба ҳам меоянд, аммо онҳое, ки аз ҷиҳати фарҳанг аз ҳамдигар фарқ 

менамоянд, аз якдигар дур мешаванд. Иттифоқҳо ва блокҳое, ки қаблан аз 

нуктаи назари идеологӣ ва муносибаташон ба абарқудратҳо ташкил ёфта 

буданд, ҳоло аз рӯи умумияти фарҳангӣ арзи вуҷуд намуда истодаанд. 

Акнун вижагиҳои тамаддун ва фарҳангҳо ба хатҳои тектоникии сиёсати 

ҷаҳони табдил ёфтаанд.”62  

    Андешаи мазкурро ҷомеашиноси дигар А.Тойнби низ пайнгири 

намудааст. Аммо дар фарқият аз С. Хантингтон ӯ манбаи сар задани  

бархӯрди тамаддунҳоро на дар соҳаи фарҳанг, балки дар сиёсати 

экспансионии ИМА ва давлатҳои Ғарб, ки мехоҳанд, кулли давлатҳо ва 

миллатҳоро дар як ҷамоа муттаҳид намуда, аз болои онҳо назорат ва 

ҳокими кунанд ва ҳамаи неъматҳои мавҷударо барои рушди иҷтисодиву 

технологии худ истифода баранд,63 муайян менамояд.  

    Дар ҳамин ҳол муаммои оё бархурди тамаддунҳо ногузир аст ё роҳои 

дигаре ҳастанд, ки инсониятро аз садамаи иҷтимоӣ, низову ошӯбҳо боз 

дорад, то ҳол актуалӣ боқи мемонад. Масалан Ф. Фукуяма дар асараш 

“Анҷоми таърих” пешгӯи менамояд, ки таҳаввулоти мафкураи 

либерализми ғарбӣ анҷом ёфта, равандҳои демократия пирӯзии глобалиро 

ба даст меорад.64  

      Аммо таҳлилгарони равандҳои иҷтимоию сиёсӣ бар хилофи ақидаҳои 

Фукуяма таъкид менамоянд, ки зиддият ва низоъҳо, задухӯрдҳои хунин дар 

якчанд штатҳои ШМА баъди интихоботи Президенти ин кишвар (соли 

2020),  задухӯрдҳои шадиде, ки дар минатақаҳои гуногуни мамолики ғарб 

ба вуқӯъ мепайвандад, аз ғуруби демкоратияи амрикоӣ ва либерализми 

ғарб шаҳодат медиҳад. Аксари ҷомеашиносон бар ин ақидаанд, ки 

равандҳои минбаъдаи тараққиёти ҷомеаи ҷаҳонӣ аз рӯи сенарияи С. 

Хантингтон, яъне авҷ гирифтани бархӯрди дин ва фарҳангҳо сурат 

мегирад.  

     Заминаҳои назариявии ин раванд дар таълимоти “анҷоми ҳудудҳо”-и 

ҷомеашиносӣ фаронсавӣ Б. Бадӣ корбаст шудааст. Ӯ ба ин ақида аст, ки 
 

62 Хантингтон, С.Столкновение цивилизаций и преобразование мирового порядка // Новая 

постиндустриальная волна на Западе: антология. – М., 1999. – С. 537. 
63 Тойнби, А. Цивилизация перед судом истории. – СПб., 1995. – С. 116. 
64 Тэтчер, М. Искусство управления государством. Стратегии для меняющегося мира. – М., 2003. – 

С. 54. 

дар шароити ҷаҳонишавӣ барои зуд ва самаранок ҳалл намудани ин 

муаммою зиддиятҳо, бояд онҳо аз доираи давлатҳои миллӣ берун оварда 

шуда, ҷомеаи ҷаҳонӣ барои ҳалли онҳо ҳамгироӣ намояд. Аз нигоҳи аввал 

ин ақида хеле ҷолиб аст. Ҳатто имрӯз чунин лоиҳаҳо тарҳрези ҳам 

мешавад. Аммо дар ин ҷо хатаре ниҳон аст, ки он на ҳама вақт эҳсос карда 

мешавад. Матлаб ин аст, ки агар назарияи “анҷоми ҳудудҳо” аз имконият 

ба воқеият табдил ёбад, аз як тараф истиқлолияти сиёсии давлатҳо, забону 

фарҳанги миллӣ, арзишҳои суннатии ҷомеаҳо зери хатар  монад, аз тарфи 

дигар – ҳудудҳо, ки анҷом ёфт, барои ҳаракати озодонаи қувваҳои воқеии 

деструктивӣ роҳ кушода мешавад.        

    Дар ин робита, бояд зикр кард, ки Хантингтон ва Тойнбӣ консепсияи 

бархурди тамаддунҳоро ба муаммои зиддият ва низоъҳои иҷтимоӣ на он 

қадар вобаста менамоянд. Аммо аз лиҳози мантиқи равандҳои иҷтимоию 

сиёсӣ, маҳз сиёсати  экспансионии Амрико ва давлатҳои Ғарб, авҷгирии 

муборизаҳо баҳри амалигардонии манфиатҳои геосиёсии, ба даст 

даровардани манбаи ашёи хом,  сиёсати яккатозӣ дар сиёсат сарчашмаи 

сар задани ҷанг ва низоъҳои иҷтимоӣ дар минтақаҳои гуногуни олам 

гаштааст, ки онҳо хусусияти динию мазҳабӣ ва фарҳангӣ доранд. Ба 

андешаи собиқ ходими намоёни давлатии амрикоӣ, олими соҳаи сиёсат Г. 

Киссинҷер маҳз ҳамин хоҳиши яккатозии ШМА боиси сар задани низоъҳо 

дар минтақаҳои гуногуни олам мегардад. Ӯ таъкид менамояд, ки Амрико 

бояд аз хоҳиши яккаҳукмрон гаштан дар ҷаҳон даст кашад, зеро “оқибати 

он ба диктатураи ҳарбӣ, несту нобуд шудани арзишҳои демократӣ сабаб 

мешавад”.65 Мисоли равшани оқибатҳои даҳшатборе, ки Киссинҷер пешгӯи 

карда буд, дар вазъи иҷтимоию сиёсии давлатҳои Лубнон, Сурия, 

Афғонистон, Сомали ва Эфиопия ва Украина мушоҳида намудан мумкин 

аст.  

 
65 Ниг.: Ҳакимов Р.М. Ҳуксайнов А.Қ. Георлитика. Душанбе, 2017, - С. 189-190.  

     Дар ин масир, агар ба вусъатёбии зиддият ва низоъҳои иҷтимоии 

Тоҷикистони пасошӯравӣ назар афканем, ҳаракатҳои иҷтимоӣ-сиёсие, ки 

дар аввал бо ниятҳои нек, яъне  зери шиори  демократикунонии ҷомеа, 

таъмини адолати иҷтимоӣ, мубориза алайҳи камбизоативу бекорӣ ва ғайра 

арзи вуҷуд намуданд, минбаъд зери таъсири мубаллиғони гояҳои 

деструктивӣ-динӣ мавқеи худро аз даст доданд ва ин ҳаракат ба растохези 

мазҳабию динӣ табдил ёфт. Акнун бо гузашти айём, дар натиҷаи 

пажӯҳишҳои илмӣ, таҳлилу омӯзишҳои олимон, коршиносон ва 

сиёсатмадорон маълум гаштааст, ки ҳодисаҳои солҳои 90-уми асри ХХ 

хислати таҳмили дошта, муаллифони сенарияи он қувваҳои деструктивие 

будаанд, ки дар якқатор давлатҳои Шарқу Ғарб ва ҳатто дар Амрико 

(фонди Сорос дар назар аст) қарор доштааст.  

     Боиси таасуф аст, ки баъди 30 соли истиқлолияти Тоҷикистон то ҳол  ин 

қувваҳо аз ниятҳои манфури худ даст накашидаанд. Мисоли равшани онро 

мо дар фаъолияти донишгоҳи  “Ҷомеъату-л-Мустафо ал-ъоламия”, ки дар 

ҳудуди Ҷумҳурии Исломии  Эрон ҷойгир аст, дида метавонем. Ба андешаи 

И.  Каримов, устоди кафедраи улуми “Қуръон ва ҳадис”- и Донишкадаи 

исломии Тоҷикистон ба номи Имоми Аъзам Абӯҳанифа Нуъмон ибни 

Собит “Миссия ё вазифаи асосии донишгоҳи мазкур тайёр кардани 

мубаллиғон ё миссионерони хурофотпараст буда, ба воситаи онҳо 

ифротгароиро таблиғ намудан аст, яъне, он яке аз инструментҳои асосии 

татбиқи сиёсати “судури инқилоби исломӣ” ва дахолати Эрон ба вазъияти 

кишварҳои хориҷист”.66 

    Мувофиқи маълумотҳои санҷидашудаи мақомоти давлатии Тоҷикистон, 

дар солҳои охир (аз солҳои 90-ум то имрӯз) ҳудуди 900 нафар шаҳрвандони 

Тоҷикистон дар ин донишгоҳи бузурги террористии минтақа таҳсил 

кардаанд. Қисми асосии онҳоро фарзандони наҳзатиёни собиқ ташкил 

мекунанд, ки як қисмашон то ҳоло он ҷо таҳсил ва зиндагӣ доранд. Бо 

 
66 Каримов И. Р. Донишгоҳи бузурги терроризм ё таҳсили ҷавонони тоҷик. Манбаъ: https://tut.tj ›        

таърихи муроҷиат 21.04.21. 

даъвати давлати Ҷумҳурии Тоҷикистон то имрӯз садҳо нафар аз 

донишгоҳҳои террористии ин кишвар баргардонида шудаанд, аммо 

маълумоти дақиқ нишон медиҳад, ки ҳоло ҳам ҳудуди 380 нафар тоҷикон 

дар “Ҷомеъату-л-Мустафо ал-ъоламия” ва дигар марказҳои махсуси ин 

кишвар таҳсил мекунанд. Мақомоти кишвари мазкур барои мулоқоти 

намояндагони сафорати Ҷумҳурии Тоҷикистон бо ин шаҳрвандони тоҷик 

ҳамеша монеа эҷод намудаанд.67 

      Ҳамин тариқ, тавре аз муҳокимарониҳои дар боло зикр гашта маълум 

мешавад, дар шароити ҷаҳонишавӣ шакли зуҳурёбии зиддият ва низоъҳои 

иҷтимоӣ тағйир ёфта, онҳо характери трансмиллӣ пайдо намудааст.   

     Фалсафаи ин равандро табиатшинос ва файласуфи рус М. В. Ломоносов 

дар доираи назарияи корпускулӣ - монадаҳо хуб баён намудааст. Ӯ чунин 

нигоштааст: “Агар дар як гӯшаи олам монадае – зарраи хурдтарин нест 

шавад, пас донед, ки дар дигар қисмати ҳастӣ ҳамон порча бо шаклу 

мазмуни дигар,  миқдору сифати дигар пайдо мешавад”68 Албатта, М. В. 

Ломоносов ин андешаи худро вобаста ба бақогии ва тағйирпазирии модда 

баён намудааст. Аммо ба фикри мо, ин андешаро дар талқини ягонагӣ, 

тағйиразирӣ  ва ба ҳам таъсир расонии равандҳои пурихтилоф ва 

мураккаби ҳаёти иҷтимоӣ дар шароити ҷаҳонишавӣ ҳамчун асоси 

методологӣ қабул намоем хато намекунем, зеро воқеан ҳам имрӯз 

тағйирёбиҳои иҷтимоие, ки дар олам сурат мегиранд, ба риштаҳои 

ногусастани ба ҳам пайваст мебошанд.   

   Тағйири зуҳури зиддият ва низоъҳои иҷтимоӣ дар замони муосир ба 

раванди бунёди ҷомеаи иттилоотӣ алоқаманди доранд. Азбаски мавзӯи 

таҳқиқоти мо  зиддият ва низоҳои иҷтимоии ҷомеаи муосири Тоҷикистон 

мебошад, аз ин лиҳоз, зарур аст, муайян намоем, ки оё ҷомеаи иттилоотӣ 

ба миқдору сифат, мазмун ва шакли  зуҳури зиддият ва низоъҳои иҷтимоӣ 

таъсир расонидааст ё не?  

 
67 Каримов И. Ҳамон ҷо. 
68 Краткий очерк истории философии.Изд-во “Мысль” М.: 1975. – С. 223-224 

   Барои посух гуфтан ба ин савол қабл аз ҳама бояд муайян намудан зарур 

аст, ки ҷомаеи иттилоотӣ чист ва он чи гуна вижагиҳоро дорост? Тавре 

асосгузорони назарияи ҷомеаи иттилоотӣ Э.Тоффлер ва Д. Бел таъкид 

намудаанд,  муайянкунандаҳои асосии ҷомеаи иттилоотӣ  ахбор, дониш, 

маҳорати интиқол ва аз он самаранок истифода намудан аст.69 Гарчанде 

коркарди заминаҳои назариявии ҷомеаи иттилоотиро бо номи 

ҷомеашиносони мазкур вобаста намоянд ҳам, аммо пайдоиши мафҳуми 

“ҷомеаи иттилоотӣ” – ро ба номи профессори Донишгоҳи технологии 

Ҷопон Ю. Хаяши вобаста менамоянд.70 Тахминан аз солҳои 60-70 уми асри 

ХХ ин мафҳум ба адабиёти Ғарб кӯчида, аксари муаллифон  ба хулоса 

омаданд, ки  дар ҷомеаи иттилоотӣ субъектҳои фаъолият асосан ба 

истеҳсол, нигоҳдорӣ ва коркарду интиқоли ахбор шуғл меварзанд.71   

     Чунин тарзи муайяннамоии ҷомеаи иттилоотӣ ба мо имкони медиҳад 

таъкид намоем, ки ҷомеаи иттилоотӣ ин консепсияи назариявии ҷомеаи 

пасосаноатӣ, зинаи таърихии инкишофи эҳтимолии рушди тамаддун, ки 

дар он маҳсулоти истеҳсолшаванда асосан ахбор ва дониш мебошанд. .         

    Хусусиятҳои хоси ҷомеаи иттилоотӣ инҳоянд: 

• афзоиш ёфтани нақши иттилоот, дониш ва технологияҳои информатсионӣ 

дар ҳаёти ҷомеа; 

• зиёдшавии миқдори одамоне, ки дар соҳаи технологияҳои информатсионӣ 

фаъолият намуда, афзоиши истеҳсоли маҳсулот ва хизматрасониро дар 

маҷмӯи маҳсулоти дохилӣ таъмин менамоянд; 

• вусъати информатизатсиякунонии ҷомеа тавассути истифодаи телефонҳои 

мобилӣ, телекоммуникатсия, шабакаҳои Интернет ва воситаҳои анъанавии 

ахбори электронӣ: радио, телевизион;      

 
69 Белл  Д. Социальные рамки информационного общества. –М.: Политическая 
литература. 1991. –С. 330.  
70 Отличительные особенности формирования информационного общества. Источник:        
    https://www.kpi.kharkov.ua › archive › MicroCAD. Дата обращения: 7.06.21.   
71 С м.: Белл  Д.  Указ. Книга.    - С. 332. 

• ташаккули фазои глобалии иттилоот, ки ҳамкории  байни субъектҳоро 

васеъ намуда, бархурдории самараноки онҳоро аз имконияту захираи 

иттилоот таъмин менамояд ва ба ин восита талаботи онҳоро нисбат ба 

ахбор қонеъ мегардонад.  

      Вобаста ба гузоришоти мазкур саволи дигаре низ ба миён меояд, ки оё 

дар ҷомеаҳои то саноати низ бунёди ҷомеаи иттилоотӣ имкон дорад ё не? 

Агар ҷавоби ин саволро вобаста ба ҳаёти иҷтимоию иқтисодии Тоҷикистон 

матраҳ намоем, пас посух гуфтан ҷоиз аст, ки зери таъсири ҷаҳонишавӣ ва 

ташаккули фазои глобалии иттилоотӣ дар ҷомеаҳои суннатии тосаноати 

низ баъзе унсурҳои ҷомеаи иттилоотӣ ташаккул меёбанд. Ба таври дигар, 

онҳо дар бунёди ҷомеаи иттилоотӣ қадамҳои аввалини худро мегузоранд. 

Масалан, ҳукумати электронӣ, иҷтисодиёти рақамӣ, таҳсилоти рақамӣ.   

Аммо, агар андешаҳои омиёнаи дар сатҳи шуури муқаррарӣ баён гашта 

истодаро оид ба таъсири мусбию манфии ҷомеаи иттилоотӣ ба ҷаҳонбинӣ 

ва маънавиёти ҷомеа ба инобат нагирем, то ҳол аз лиҳози илмӣ моҳияту 

зуҳуроти ҷомеаи иттилоотӣ, механизми самараноки идоракунӣ мавҷи 

иттилоот, сабабу оқибатҳои ба таври фарогир ворид гаштани 

технологияҳои иттилоотӣ дар ҳаёти иҷтимоию иқтисодӣ ва сиёсию 

фарҳангии ҷомеаи тоҷикистонӣ  ба таври бунёди таҳқиқ нагаштааст.                                    

  Дар адабиёти илми ақидаи дигаре низ вуҷуд дорад, ки тибқи он бунёди 

ҷомеаи иттилоотӣ ба ташаккули ҷомеаи шаҳрвандӣ вобастаги дорад. 

Масалан, муҳаққиқ С. Ҷононов зикр намудааст, ки  технологияҳои 

информатсионӣ, фазои киберӣ ва дигар шаклҳои  робитаи одамон 

тавассути технологияҳои инноватсионӣ маҳсули ҷомеаи шаҳрвандӣ маҳсуб 

меёбанд. Ташаккули ин талабот ва шаклҳои робитаи иттилоотии  одамон 

на дар паҳноии алоқамандии одамон дар фазои иҷтимоии ҷомоавӣ,  ҳатто 

на дар фазои  низомҳои сиёсӣ сурат мегиранд. Ин падидаи  иҷтимоӣ, ки 

онро баъзан ҳодисаи тамаддунӣ низ меноманд, натиҷаи  рушди  

имкониятҳои ақлонии инсон ба ҳисоб рафта, ба наздикшавии  мавқеъҳои 

иқтисодӣ, иҷтимоӣ, ва фарҳангӣ нигаронида шудааст.72  

   Масъалаи дигаре, ки ҳамеша атрофи он баҳсҳои илми сурат мегиранд, 

сохтори иҷтимоӣ, сиёсӣ ва муаммои идоракунии ҷомеаи иттилоотӣ 

мебошад. Гап дар сари ин аст, ки яке аз хусусияти хоси ҷомеаи иттилоотӣ 

аз он иборат аст, ки ҷараёнҳои дар ин паҳнои амалкунанда берун аз доираи 

таъсири ташкилаҳои ҷамоавӣ, ҳатто берун аз доираи таъсир ва назорати  

ниҳодҳои давлатӣ сурат мегиранд. Бешубҳа, давлат ҳамеша кӯшиш 

менамояд, ки дар марзи худ мавҷ ва интиқоли ахборро назорат ва идора 

намояд. Аммо имрӯз  технологияҳои иттилоотӣ, аз ҷумла интернет, бо 

суръати мислаш беназир тараққи намуда, хислати фаросӯие касб менамояд, 

ки на ҳама вақт ниҳодҳои давлатӣ онро назорат ва идора карда 

метавонанд. Ягона амалкарде, ки имрӯз давлат ба ҷо оварда метавонад, ин 

маҳдуд намудани бархурди аъзоёни ҷомеа аз баъзе маводҳои 

экстеримистие, ки ба амнияти ҷомеа хатар эҷод менамояд, ба ҳисоб 

меравад. 

       Душвории ин муаммо дар он аст, ки дар баҳо додани иттилоот байни 

ҷомеаи ҷаҳонӣ фаҳмишу баҳогузорӣ ва стратегияи ягона вуҷуд надоранд. 

Ахборе, ки дар саҳифаҳои интернет пахш мегардад, аз ҷониби як давлат 

ҳамчун амалкарди принсипи ҷомеаи демократӣ, маҳсули гуногунандешӣ 

шинохта шавад, аз ҷониби дигар давлатҳо ҳамчун хатару таҳдид барои 

амнияти маънавиёти ҷомеа баҳогузорӣ мешавад.  

    Акнун агар ба саволи асосии дар боло гузошта шуда, яъне оё мавҷҳои 

ҷомеаи иттилоотӣ ба зиддият ва низоҳои иҷтимоӣ таъсир расонид ё не 

баргардем, бешубҳа ҷавоб мусбӣ мебошад. Ҷараёни ташаккули ҷомеаи 

иттилоотӣ ба шаклу мазмун ва миқдору сифати зиддият ва низоҳои 

иҷтимоӣ таъсири бевосита расонид.   

 
72 Ниг.: Джононов С. Проблемы  формирования национального самосознания в условиях 
государственного строительства Таджикистана.Душанбе, “Ирфон”. 2009, -С. 208, 209.  

   Дар ин ҷо боз ба як нукта равшани андохтан зарур аст. Дар баъзе 

мавридҳо таъкид мегардад, ки агар солҳои пешин низоъҳо дар воқеияти 

иҷтимоӣ зуҳур ёбанд, дар шароити рушди тезхнологияҳои иттилоотӣ онҳо 

ба фазои маҷозии интернет кӯчиданд. Ба фикри мо, чунин муҳокимарони 

на он қадар  дуруст аст, зеро зиддият ва низоъ бе ҳеҷ куҷо “кӯч” 

набастаанд, онҳо мисли пештара дар воқеияти иҷтимоӣ ҳузур доранд ва 

хоҳанд дошт. Аммо шинохти ҷараёни муборизаи тарафҳои мутақобилаи 

низоҳои иҷимоӣ тағйир ёфта, акнун вай на дар шакли задухӯрди воқеии 

ҷисмонӣ, балки дар шакли муборизаи мафкуравӣ, барои олуда намудани 

ақли инсон дар фазои иҷтимоии интернет сурат гирифта, зиддиятҳои 

мутақобиларо шиддатнок намуда, таккондиҳандаи низоъҳои иҷтимоӣ 

мегардад. Албатта, зиддият ва низои иҷтимоӣ дар интернет ҷой надорад, 

балки интернет воситае гаштааст, ки лар натиҷаи пешниҳод гаштани 

ахбори санҷиданашуда ва ё бардурӯғ зиддият ва низоъҳои иҷтимоиро ба 

миён меорад. Паҳн намуддани ахбори нодуруст ва бардурӯғ аз содир 

намудани амали террористӣ дида   хатарзотар мебошад, зеро ахбор ба 

сурати бениҳоят тез интиқол ёфта, зуд дар шуури ҷамъияти паҳн мегардад 

ва дар ҷомеа сару садоҳо, ҳатто шӯру ғағоро бармехезонад.    

   Аз ин лиҳоз, интернет  вобаста ба масъалаи зиддият ва низоҳои иҷтимоӣ 

ду навъ вобастагӣ дорад. Аввал ин, ки тавре таҷриба нишон медиҳад 

тавассути технологияҳои иттилоотӣ ба ин ё он сохтор, масалан, низоми 

пулӣ, бонкӣ, низомҳои пардохти миллӣ, сайтҳои гуногуни ниҳодҳои 

давлатӣ, низомҳои интиқоли маблағҳо ҳуҷумҳои киберӣ ташкил карда 

мешавад, ки давлат ва ашхоси алоҳида ҳисороти зиёд мебинанд.         

     Ба ғайр аз ин дар интернет ҷабру зулми ниҳони низ ҷой дорад, он низ 

метавонад сабаби тезутунд гаштани вазъияти иҷтимоиву психологии ҷомеа 

гардад, зеро ҷомеае, ки дар фазои он ғояи ҷабру зулм ҳукмрон аст, ба 

ҳолати номутавозини гирифтор  гашта, дар рафтору кирдори аъзоёни он 

дар бисёр мавридҳо рафтори нописандида, таназзули ахлоқ, буҳрони 

маънавиёт ба чашм мерасад. Шахсияте, ки дар чунин фазои иҷтимоӣ 

ташаккул меёбад,  даст ба қонуншиканӣ ва амалҳои террористӣ мезанад.  

Аз ин ҷо чунин хулоса намудан мумкин аст, ки барои мубаллиғони 

терроризму экстремизм дар ҷаҳонбинӣ ва шуури мардум ҷойгузин 

намудани ғояи сохтзудойи вазифаи аввалин дараҷа мебошад. Ҳамин, ки 

шахс гирифтори ин ғоя мегардад, ӯ тайёр аст, ки ба шӯру ошӯб, 

харобкориву хиёнат даст зада, ҷомеаро ба низои шадид гирифтор намуда, 

сулҳу суботи онро халалдор намояд.  

   Барои расидан ба ҳадафҳои худ террористон форматҳои гуногун: 

маводҳои видеоӣ, ки ба таври содда ва ба осони даркукунанда, сабтҳои 

овозӣ ва матнӣ, далелҳои санҷида нашуда, вале диққат ҷалбкунандаро  

истифода менамоянд. Дар фаъолияти таблиғотии онҳо ҳамчунин расмҳо, 

тасвири графикӣ, инфографика ва кодҳои барномавӣ дар чатҳои махфӣ 

истифода истифода шаванда, ба кор бурда мешаванд. Объекти 

таъсирарсонӣ онҳое бошанд, одамони камсавод, раҳмдилон ва онҳое ки 

ҳоло ба терроризм напайвастаанд ва аз натиҷаҳои даҳшатбори он 

бехабаранд, маҳсуб меёбанд.     

      Ҳамин тариқ, таъкид кардан мумкин аст, ки таъсири технологияҳои 

иттилоотӣ дар ҷомеаҳои муосир хислати дуҷанбаги дорад.  Агар аз як 

тараф вай барои дастрасии ахбор ва маводҳои зарурӣ мусоидат намуда, 

кори инсониятро осон гардонад (зеро ҷомеа ба ахбор, ба инъикоси 

саривақтӣ ва воқеъбинонаи рўйдодҳои ҳамарўза ниёз дорад), аз тарафи 

дигар метавонад боиси ба вуҷуд омадани зиддияту низоъҳои мафкурави 

гашта, хатари нобудшавии миллат ва давлатро  ба миён оварад.    

    Бояд зикр кард, ки  интернет ҳамчун дастоварди технологии инсоният як 

хазинаи бузурги иттиллоот мебошад. Аз рӯи баъзе маълумотҳо имрӯз дар 

интернет бештар аз 5 миллион террабайт иттилооъ маҳфуз аст, аз як 

почтаи электронӣ ба почтаи дигари электронӣ ҳамарӯза беш аз 247 млрд. 

паём мефиристанд. Ҳамзамон, дар Фейсбук 2,4 млрд одам номнавис 

шудааст ва агар онро аз лиҳози нуфузи аҳоли баҳо диҳем, он метавонанд 

сеюмин кишвари бузургтарини дунёро ташкил диҳад.73 Вале хусусияти ин 

“сеюмин кишвари бузург” аз он иборат аст, ки вай дар фазои виртуалӣ 

вуҷуд дошта, сохтори муайяни иҷтимоиро доро нест ва метавонад 

иттилоотро ба таври дилхоҳаш дар саҳифаҳои худ ҷой дода, фаъолияти 

ниҳодҳои расмиро  ба таври ҷиддӣ такон диҳад.    

    Падидаи “ҷангҳои иттилоотӣ” имрӯз ба воқеият табдил ёфтааст.  

Мубаллиғони ғояҳои деструктивӣ,  ки машғул ба ҷангҳои иттилоотӣ 

ҳастанд, тавассути ахбори  санҷида нашуда  ҳадафи асосии худ 

объектҳоеро чун роҳбарияти сиёсӣ ва ҳарбӣ,   низомҳои таъмини соҳаҳои 

ҳаётии муҳимтарин, инфрасохтор, аҳолӣ ва ғайра қарор медиҳанд. Зимни 

ҷангҳои иттилоотӣ таъсиррасонӣ ба вазъи ахлоқию равонии ин объектҳо 

ба роҳ монда мешавад. Дар ҷангҳои иттилоотӣ аз тамоми воситаҳо 

истифода шуда, ба ягон меъёри ҳуқуқию ахлоқӣ таваҷҷуҳ зоҳир 

намегардад.  

     Албатта, зиддият ва низоъ дар саҳифаҳои шабакаҳои иҷтимоӣ ба  вуҷуд 

намеоянд, балки технологияҳои иттилоотӣ воситаест, ки тавассути он 

ҳадаф ва манфиатҳои ширкатдорони низоъ, ки дар воқеъияти иҷтимоӣ ба 

вуҷуд меоянд, аз тарафи истифодабарандагони шабакаҳои иҷтимоӣ: 

рӯзноманигорон, блогерҳо, коршиносон шарҳу тавзеҳ дода мешаванд. 

Андешаҳое, ки дар ин ҷараён баён мегарданд, тарафҳои мутақобилаи 

низоъҳоро водор менамоянд, ки сабаб ва омилҳои зиддияти ба вуҷуд 

омадаро мавриди бознигарӣ қарор дода, муносибати худро нисбати ҳалли 

он дигаргун намоянд. Дар ин робита, бояд зикр намуд, ки Воситаҳои 

ахбори омма, хоса воситаҳои ахбори электронӣ, ба шарҳу тавзеҳи худ 

метавонад қувваҳои мутақобиларо дар низоъ ба муколама, даст кашидан аз 

мубориза бо истифодаи яроқу аслиҳа, ҷустуҷӯи роҳҳои осоиштаи ҳалли 

 
73 Матбуот ва ҷомеаи муосир. Манбаъ:  https://mts.tj › news Санаи муроҷиат 23.04.21.  

низоъ ҳидоят намояд. Аз тарафи дигар муносибати хӯрдагирона, 

ҳангомаҷӯӣ дар  интишори иттилоот дар бораи зиддият ва низоъ 

антагонизм ва ҳисси бадбинии тарафҳои мутақобиларо афзун гардонида, 

мавқеи онҳоро аз якдигар дур мегардонанд.      

   Таҳлили таҷрибаи кунунӣ нишон медиҳад, ки ҷангҳои иттилоотӣ дар 

ҷаҳони муосир ҳадафҳои мушаххаси худро дорад. Яке аз вазифаҳои асосии 

ҷангҳои иттилоотӣ аз тезутунд намудани муборизаҳои сиёсӣ ва дар 

ниҳояти кор ба тезутунд гардонидани зиддият, сар задани низоъхои 

иҷтимоӣ, сиёсӣ, задухӯрди байни миллатҳо  ва пайравони динҳои гуногун 

маҳсуб меёбад.  

    Дар раванди ҷангҳои иттилоотӣ кӯшиш ба харҷ дода мешавад, ки 

таъминоти иттилоотии мақомоти ҳокимияти давлатӣ ва идоракунӣҳар чи 

бештар коҳиш дода шуда, ба ин васила қабули қарорҳои муҳим аз ҷониби 

онҳо душвор мегардад. Ба замми ин, ба аҳолӣ иттилоотои бардурӯғ нисбат 

ба ҳокимияти давлатӣ пешкаш гардида, нуфузи онҳо дар назди 

шаҳрвандон паст ва обрӯи онҳо коста гардонида мешавад. 

     Барои расидан ба ҳадафҳои худ ташкилкунандагони ҷангҳои иттилоотӣ 

ба баргузор намудани ҳар  гуна аксияҳои мухолифат, корпартоӣ, 

бетартибиҳои оммавӣ ва тадбирҳои дигари амсоли он даъват ба амал 

меоранд. Дар баробари ин, тамоми қувва ба он равона карда мешавад, ки 

ба манфиатҳои давлат дар муҳимтарин соҳаҳои сиёсӣ, иқтисодӣ, 

мудофиавӣ, иҷттимоӣ ва ғайра ҳар чи бештар ҳисорот ворид намоянд.  

   Ҳадафи асосии чунин ҷангҳо ташкили муҳит ва фазои холӣ аз маънавиёт 

ва ахлоқ мебошад, ки ба таври автоматӣ ба ташаккули муҳиту фазои 

мусоид барои барангехтани низоъҳои мухталиф оварда, нуфузи ҳокимияти 

давлатиро коҳиш медиҳад. Дар чунин муҳит идоркунии манипулятивии 

афкори ҷамъиятӣ ва самтгириҳои сиёсии гурӯҳҳои иҷтимоӣ бо мақсади 

бунёди вазъи муташанниҷи сиёсӣ ва бенизоми сурат мегирад.   

   Таҳлилҳо собит менамоянд, ки дар масири муаммои зиддият ва низоъҳои 

иҷтимоӣ Воситаҳои ахбори омма технологияҳои гуногунро истифода 

мебаранд, ки онҳоро ба ду гурӯҳи шарти ҷудо намудан мумкин аст:    

• технологияҳи конструктивӣ, ки имкониятҳои он ба фаҳмонида додани 

моҳити вазъияти низоӣ, ташаккули афкори омма ва дар шуури 

ширкатдорони низоъ ҷойгузин намудани роҳҳои мусолиҳатомезона ҳал 

намудани низоъ нигаронида шудааст;   

• технологияҳои деструктивӣ (пешниҳоди ахбори бардурӯғ, таблиғоти 

таҷовузкорона, таҳрибкорона, бедор намудани ҳисси бадбинии тарафҳо 

мутақобила, ғояҳои ифротгароӣ, манипулятсияи шуури ҷамъиятӣ ва ғ.)   

       Ташвишовар аст, ки дар ҷомеаи муосир, аз он ҷумла дар ҷомеаи 

тоҷикистонӣ, бештар технологияҳои деструктивӣ фаъол ҳастанд. 

Воқеъияти имрӯза нишон медиҳад, дар шароити бархурдории сар то сарии 

мардум ба интернет ва воситаҳои телекоммуникатсионӣ қувваҳои муайяни 

ифротгаро кӯшиш ба харҷ медиҳанд, ки фазои интернетро ҳамчун 

технологияи деструктивӣ, барои тарғиби ғояҳои радикалии динию сиёсӣ, 

ҷудоиандозӣ ва ғайра  истифода баранд. Агар ба рақамҳо рӯй орем, 

мувофиқи омори Оҷонсии таҳлилии “We Are Social”, дар соли 2018 бештар 

аз 4 миллиард сокинони сайёра аз интернет истифода мебаранд. Танҳо дар 

соли 2017 беш аз 250 млн. нафар ба интернет пайваст шудаанд. Миқдори 

умумии истифодабарандагони шабакаи интернет дар Тоҷикистон зиёда аз 

4, 5 млн. нафарро ташкил медиҳанд. Дар муддати 1 рўз 6 соати 

истифодабарандагони интернет, тавре мегӯянд, дар дунёи виртуалӣ (ё худ 

маҷозӣ) сарф мешавад. Дар як сония 11 истифодабарандаи нав ба интернет 

шомил мегардад. Бояд зикр кард, ки аз соли 2007 дар фазои интернетии 

ҷаҳон 10 ҳазор сайтҳои электронии экстремистӣ ба қайд гирифта шудаанд, 

дар гузаштаи на чандон дур барои таблиғи маводи ифротгароёна ва 

моҷароҷӯёна истифодаи маҷаллаю рўзномаҳо, радио ва телевизион низ 

истифода мешуданд.74  

    Мувофиқи баррасие, ки аз тарафи сариқтисодчии Бонки ҷаҳонӣ (ВБ) дар 

Аврупо ва Осиёи Марказӣ Ханс Тиммер гузаронида шудааст, то моҳи 

июни соли 2017 ҳамагӣ 17%-и аҳолии Тоҷикистон ба интернет ба таври 

доимӣ дастрасӣ доштанду халос. Ин намояндаи Бонки Ҷаҳонӣ хариди 

интернетро дар Ҷумҳурии Тоҷикистон ниҳоят қимат ҳисобида, 16 дарсади 

маоши истифодабаранда медонад. Ў ҳамчунин зикр менамояд, ки 57% 

ширкатҳо аз почтаҳои электронӣ истифода бурда, камтар аз 40% соҳиби 

веб-сайт ҳастанд. Ба гуфтаи Тиммер, Тоҷикистон кишвари дорои бозори 

ташаккулёбанда мебошад ва рушди технологияи нав барои он аз рӯйи чанд 

ҷанба фоиданок аст.75         

   Дар ин росто, мавриди қайд аст, ки қисми зиёди аҳолии ҷумҳуриро  

қишри ҷавонон ташкил медиҳанд ва онҳо бештар майл ба сӯи истифодаи 

интернет доранд. Дигар ин, ки кишвари мо дар ҷараёни амалисозии 

ислоҳоти иқтисодӣ қарор дорад ва иқтисоди пешрафтаро имрӯз бе 

технологияҳои замонавӣ тасаввур карда мумкин нест. Аз ин лиҳоз, инсон 

истифодаи интернетро, албатта, барои осон гардонидани кори худ 

офаридааст, аммо дар баробари ин, падидаи дигари номатлубе ба вуҷуд 

омад, ки экстремистҳо ва террористҳо аз он барои ҳадафҳои нопоки худ – 

шиддатнок гардонии вазъи сиёсию иҷтимоӣ ва иқтисодию фарҳангӣ  

истифода мебаранд. 

        Инсон низ чун як мавҷуди табиӣ ва рӯҳӣ дар олам арзи ҳастӣ мекунад 

ва дар меъёри қонунҳои объективӣ ва дар зери таъсири он зиндагӣ ба сар 

мебарад. Ба инсон баробари хислати некӣ, ҳамчуни хислати бадӣ низ  хос 

аст, ки дар мавридҳои гуногун идора карда тавонистани худ масъалаи хеле 

мубрами фалсафист. Падидаи номатлуби ифротгароӣ барои инсоният ва 

давлатҳо, мутаассифона имкони иғвои ҷангандозӣ, бадбинии миллӣ ва 

 
74 www.rtsu.tj › news Интернет ва омилҳои рушди экстремизм ва терроризм.  
75 Манбаъ: Ҳамон ҷо.  

нобоварии байни гурӯҳҳои иҷтимоиро ба вуҷуд меорад. Мисоли равшани 

онро дар маводҳое, ки дар саҳифаҳои иҷтимоии интернет ба мисли  

«Фейсбук»,  «Ютуб», “Твиттер», «Инстаграм», «Фликр», “Телеграм”, 

«Вконтакте», хусусан дар сомонаи “Радиои озодӣ”    “Гурӯҳи -24” ва 

дигарон дида метавонем. Мақсади ниҳоии ин гурӯҳҳои сиёсӣ олуда 

намудани мафкураи одамон, хусусан ҷавонон, ва ба ин восита дар ҷомеа 

бархезонидани норозигиҳову низоъҳои иҷтимоӣ мебошад.  

    Тамоюли мазкур хусусан дар замони муосир, ки ҷомеаҳо дар натиҷаи 

паҳнгаштани  коронавируси COVID -19 ба буҳрони шадиди иқтисодию 

молиявӣ дучор гаштанд, амиқан ба назар мерасанд. Аз ин вазъияти ба 

амаломада мубаллиғони қувваҳои деструктивӣ истифода намуда, тавассути 

технологияҳои иттилоотӣ мардумро рӯи рост ба норозигӣ, шӯришу ғавғо 

даъват намуда истодаанд. Аз ин лиҳоз, технологияҳои иттилоотӣ дар 

ҷомеаҳои муосир на фақат манбаи ба даст овардани ахбор ва таъмини 

масофавии муоширати тарафайни одамон,  бархурдорӣ аз комёбиҳои илму 

фан ва фарҳанги ҷаҳонӣ, балки воситаи бузургӣ таъсиррасонии иттилоотӣ 

ба вазъи иҷтимоию сиёсии ҷомеаҳо, ҷаҳонбинӣ, эътиқод, рафтору кирдори 

одамон, фирефта намудани   шуури оммавии фардҳо ва гурӯҳҳои иҷтимоӣ 

мебошад.  

       Дар ин росто ҷавонон, ки ба интернет, телефонҳои мобилӣ бештар 

бархурдорӣ доранду дониш ва таҷрибаи кофии зиндагиро надоранд, қишри 

осебпазирӣ ҷомеаро ташкил медиҳанд. Маҳдудии дониш, вазъи бӯҳронии 

ҷаҳонибинӣ ва костагии ахлоқ камбудии ягонаи маънваиёти ҷавонон нест, 

балки симои онҳо чунин хислатҳои номатлуб ба монанди ҳамахоҳӣ, 

бегонапарастӣ, чизпарастӣ, ҳирси молу давлат ва соир хислатҳо низ ҷой 

доранд. Чунин ашхос тез ба доми экстремистону террористон меафтанд. 

Маҳз аз ҳамин сабаб   қувваҳои деструктивӣ дар саҳифаҳои интернет 

бештар ҳаракат менамоянд, ки чунин ашхосро объекти таъсирарсонии худ 

қарор диҳанд.   

      Вобаста ба ин, ҳамин нуктаро қайд намудан лозим аст, ки муқовимати 

ҷомеаи кунунии Тоҷикистон бар зидди терроризму экстремизм хислати 

аксуламалиро дорад, яъне онҳо хабари бадурӯғи хешро дар саҳифаҳои 

интернет ҷой медиҳанд ва ниҳодҳои мухталифи ҷомеаи шаҳрвандӣ ба он 

муносибати худро дар шакли мақола, вокуниш ё изҳорот баён менамоянд. 

Аз ин ҷиҳат, мазмуни шуур ва умуман  афкори иҷтимоии ҷомеаи 

Тоҷикистон хислати мудофиавиро касб намудааст. Ба андешаи мо, чунин 

тарзи корбари нодуруст аст, зеро ҳамин, ки хабари бардурӯғ паҳн 

мегардад, вай ҳамоно ба мардум дастрас гашта, дар тафаккури онҳо 

ҷойгир мешавад. Аксулҷавоби мо ба ин андешаҳо   мисли он аст, ки баъди 

ҷанг ба хотири зарба задан даст мебардорем, ки на ҳама вақт ҳам натиҷа 

медиҳад. Аз ин лиҳоз,  давлат ва ҷомеа на пайгири андешаҳои иғвоангез 

бошанд, баракс бо мақсади ҷилавгирии онҳо тадбирҳои пешгирикунанда 

андешанд. Дар ин маврид бояд гуфт, ки бастани сомонаҳои интернет ин 

роҳи ягона мубориза бар зидди ақидаҳои низоъангез нест, зеро 

технологияҳои иттилоотии имрӯза даҳҳо роҳҳои дигари паҳни ғояҳои 

деструктивиро фароҳам овардааст, ки мубаллиғони он ба таври васеъ 

мавриди истифода қарор дода истодаанд. Пас суоли анъанавӣ “Чӣ бояд 

кард?” ба миён меояд. Ба андешаи мо, пеш аз ҳама барои мардум дастрасии 

ахбори дурусти расмиро таъмин намудан зарур аст, зеро дастрас набудани 

ахбори расмӣ ҳаргуна иғвою шӯрандозиҳоро ба миён меоварад. Мо мисоли 

равшани онро дар шароити мубориза бар зидди Вируси тоҷдори COVID–

19 мушоҳида намудем. Ба он нигоҳ накарда, ки давлату ҳукумати 

Тоҷикистон аз рӯзҳои аввали паҳншавии ин беморӣ тадбирҳои зиёде 

андешид, вале набудани ахбори расмӣ сабаби дар байни мардум 

паҳнгаштани ҳаргуна овозаҳои бардурӯғ гашт. Зиёда аз ин чунин ҳолат ба 

душманони тинҷиву оромии ҷомеаи тоҷик имконият дод, ки дар саҳифаҳои 

иҷтимоии интернет дар бораи бесалоҳиятии Ҳукумати Тоҷикистон 

хабарҳои бардурӯғ паҳн намоянд. Аз ин рӯ, ба хотири ҷилавгирӣ аз ҳаргуна 

иттилоотӣ иғвоангез бояд дар назди АМИТ “Ховар” “Маркази иттилоотии 

умумиҷумҳуриявӣ” доимоамалкунанда таъсис дода, оид ба қарору 

қонунҳои қабулгашата, вазъи сиёсӣ, иҷтимоию фарҳангии ҷомеа дар шакли 

пресс-конференсияҳо, брифингҳо, саволу ҷавобҳо бо иштироки шахсони 

масъули мақомотҳо, олимон, коршиносони варзида, таҳлилгарон ба роҳ 

монда шуда, онҳо тавассути каналҳои давлатии телевизион ва радио пахш 

карда шавад. Набояд фаромӯш кард, ки дар ҷомеаи иттилоотӣ агар мардум 

аз ахбори расмӣ бархурдор набошанд, онҳо ҳамеша дар паи ҷустуҷӯи 

манбаҳои дигари он мегарданд.  

        Дар паҳноии фазои маҷозӣ шакли нави вобастагии тарафайни одамон 

ташаккул меёбад, ки онро иртиботи иттилоотӣ номидан мумкин аст. Ин 

алоқамандиҳо аз рӯи принсипи “субъект-субъект” ё “субъект-объект”, 

сурат мегард, ки ин раванд тибқи назарияи зиддият ва низоҳои иҷтимоӣ 

заминаи асосии ба вуҷуд омадани онҳо мебошад. Яъне низоми зиддият, 

низоҳои иҷтимоӣ ва субъектҳои иҷтимоӣ, мисли талқини пештара боқи 

мемонад, аммо муҳити иҷтимоие, ки унсурҳои муносибати тарафайни 

мутақобилаҳо сурат мегиранд, дигаргун мешаванд. Манфиатҳо ва 

талаботҳо, ки заминаи пайдоиши низоҳо мебошанд, тағйир ёфта, акнун 

онҳо на ба муборизаи байни якдигар, балки бештар ба ғасбӣ ақлу заковати 

инсон нигаронида шудаанд. Дар ин робита, муҳаққиқ П.М. Ершов таъкид 

менамояд, ки “талабот ангезандаи асосии низоъ ва ғаризаи фаъолияти 

инсон мебошанд.  Дар ҷомеаи иттилоотӣ шакли нави он - талабот ба 

иттилоот меафзояд, ки он  аз амалия, аз зиддияти байни иттилооти воқеи 

ва зарурӣ ё аз яке аз шаклҳои он – дониш  зуҳур меёбад. Ин зиддият бо 

роҳи табдил додани донишҳои воқеи ба донишҳои зарурӣ ҳал карда 

мешавад.”76  

     Тарафи мутақобилаи  “талаботи иттилоотӣ” мафҳуми “қобилияти 

иттилоотӣ” буда метавонад. Ҳар гуна талабот қобилияти инсонро барои 

 
76 Ершов, П.М. Потребности человека / П.М. Ершов. – М. : Мысль, 1990. – С. 21.  

амалигардонии он сафарбар менамояд. Қобилияти дарк карда тавонистан 

ва таҳаммули иттилоот бошад, низоми томи функсионалиро дар бар 

мегирад, ки он дар раванди зарурияти ҳалли муаммоҳои маърифат 

ташаккул меёбад. Ба таври умумӣ қобилиятро ҳамчун имконияти тадбиқи 

низоми функсионалӣ (маҳорати тадбиқ карда тавонистани иттилоот) дар 

субстрати инсон барои пешбурди ягон шакли  фаъолият муайян намудан 

мумкин аст.77   Аз ин ҷо, чунин хулоса бармеояд, ки дар шароити бунёди 

ҷомеаи иттилоотӣ шакли махсуси низоъ – низои иттилоотӣ арзи вуҷуд 

намудааст. Ба фикри Давлетчина С. Б. “низоҳои иттилоотӣ ин шакли 

махсуси низои иҷтимоӣ буда, он амали субъектҳоро оид  ба назорати мавҷи 

иттилоот, ҳамчунин ғасби фазои иттилоотӣ бо мақсади амали намудани 

манфиатҳои худ ва баробари ин  бо роҳи “муҳосира” намудан ва пахши 

манфиатҳои тарафи муқобил ва ба ин васила ноил гаштан ба ҳадафҳои хеш 

мебошад.”78  

Хулоса. 

Ҳамин тариқ, маводи дар боло интишор гашта  имконият медиҳад, чунин 

хулосабардориҳо намоем.    

      Дар шароити ҷаҳонишавӣ ва бунёди ҷомеаи иттилоотӣ  мазмун ва 

шаклҳои зуҳурёбии зиддият ва низоҳои иҷтимоӣ тағйир ёфта, зери таъсири 

муаммоҳои ҳалталаби ҷаҳони муосир, характери глобалиро касб менамояд. 

Муаммоҳои ҷангу сулҳ, нажодпарастӣ, ҳифзи муҳити зист, афзоишёбии 

босуръати аҳолии курраи замин, бекорию камбизоатӣ, гуруснагӣ ва вобаста 

ба ин омилҳо таъмини бақогии насли инсон аз ҷумлаи онҳо буда, дар миқёси 

ҷаҳонию минтақавӣ ва дар зиндагии мардумони  давлатҳои алоҳида  зиддият 

ва низоъҳои иҷтимоиро ба бор меоранд. Азбаски дар шароити ҷаҳонишавӣ 

ҷомеаҳо хислати диссипативӣ пайдо намудаанд, ягон давлат ё ҷомеа, аз он 

ҷумла ҷомеаи муосири Тоҷикистон аз ин равандҳо дар канор намондааст.  

 
77 Анохин, П.К. Философские аспекты теории функциональной системы: Избранные труды / П.К. Анохин. 

– М. : Наука, 1978. – С.143.  
78 Давлетчина, С.Б. Словарь по конфликтологии [Электронный Текст] / С.Б. Давлетчина. -ВСГТУ, 2005.-100 

с.: http://mexalib.com/view/18549 

      Дар шароити ҷаҳонишавӣ зиддият ва низоъҳои иҷтимоии ҷомеаи муосири 

тоҷикистонӣ шакли зуҳури онҳо тағйир ёфта, асосан дар шакли муборизаи 

мафкуравӣ байни ҳокимияти расмӣ ва мухолифин, даъвати мухолифин ба  

шӯру ғавғо, содир намудани амалҳои террористӣ ба хотири бадном намудани 

мақомотҳои расмӣ сурат мегиранд.        

Тағйрёбии мазмун ва зуҳури ин падидаҳо қабл аз ҳама  ба арзи вуҷуд 

намудани технологияҳои иттилоотӣ, ташаккули низоми глобалии 

иттилоотӣ   вобаста мебошад, зеро ки ин навъовариҳои технологӣ масофаи 

муоширати байни субъектҳои муносибатҳои иҷтимоиро наздик намуда, 

муборизаи тарафҳои мутақобилаи зиддияту низоъҳоро аз воқеияти айнӣ ба 

фазои маҷозӣ   гузашта, дар шакли “ҷангҳои иттилоотӣ” сурат мегиранд.  

 Барои ҷангҳои иттилоотӣ чунин хислатҳо хос мебошанд:    

- инкори ҳар гуна иттилооти мусбат, худдорӣ аз расондани иттилооте, ки 

барои мардум муфид аст; 

- равона намудани таваҷҷуҳи шаҳрвандон ба ҳодисаҳои камаҳамият;  

- ҳарчи бештар додани иттилооти манфӣ, зеро одамон ба он нисбат ба 

иттилооти мусбат бештар таваҷҷуҳ доранд;  

- такя ба таҳқиқоти сотсиологию маркетингие, ки нодуруст ё ба таври 

ғаразнок гузаронда шудаанд;   

 -  танқиди бардурӯғу беасоси амалҳои мансабдорон ва ниҳодҳои  

давлатӣ ва ғайра.79 

      Бо назардошти нуктаҳои мазкур аъзоёни ҷомеа бояд аз манбаҳои  

муътамаду расми бархурдор бошад, то тӯъмаи хабархои бардурӯғу беасоси 

ташкилкунандагони ҷанбаҳои иттилоотӣ нашаванд. Вобаста ба ин, бояд 

мунтазам рӯйхати расонаҳо ва ташкилоте, ки ба ҷанги иттилоотӣ 

машғуланд, аз ҷониби мақомотҳои расмӣ расонаӣ гардонида шаванд.  

 
79 Матбуот ва ҷомеаи муосир. Манбаъ:  https://mts.tj › news Санаи муроҷиат 23.04.21.  

        Дар ҷомеаи муосири Тоҷикистон шабакаҳои интернетӣ ба манбаи 

асосии иттилоъ мубаддал шудаанд, вале мутаасифона, дар ин шабакаҳо 

ахбори нодуруст, бардурӯғ, ё худ  “фейк”  мавқеи муҳим пайдо кардаанд, 

ки метавонанд зиддият ва низоъҳои иҷтимоиро фаъол гадонанд.   

     Мутаассифона, тарафдорони ҳаракатҳои экстремистию террористӣ аз 

ҷумлаи намояндагони миллати тоҷик, ки аз тарафи хоҷагони хориҷиашон 

барои бурдани ҷанги иттилоотӣ маблағгузори мешавад, хеле фаъол 

гардида, ахбори бардурӯғи онҳо васеъ интишор меёбад. Мо бояд дарк 

кунем, ки ин ифоратгароён ҳадаф доранд, ки аз дур истода, низоми 

ҷомеаро номӯътадил созанд. Ҳадафи онҳо аз ин иттилоотӣ яктост – ба даст 

овардани маблағ бо тӯҳмату бӯҳтон дар ҳаққи миллат давлат ва сарварони 

он.   

   Ба эътибор бояд гирифт, ки имрӯз дар ҷумҳурии мо фаъолияти баъзе аз 

расонаҳои хориҷӣ васеътар шудааст, ки онҳо низ аз хабарнигори фарсахҳо 

дур рафта, ба ҷанги иттилоотӣ машғуланд ва ҳадафҳояшон муташанниҷ 

сохтани вазъ дар кишвари мост. 

    

 

§ 3. Вусъати нақши субъектҳои сиёсӣ дар ҳалли  зиддият  ва низоҳои 

иҷтимоӣ дар  ҷомеаи муосири Тоҷикистон 

     Дар ҷомеаҳои зудмутағайир ва пурихтилофи  муосир таҳқиқи зиддият ва 

низоъҳои иҷтимоӣ на фақат ба манфиату талаботи афрод ва гурӯҳҳои 

иҷтимоӣ, балки ба манфиатҳои геополиткии объектҳои сиёсӣ вобаста 

мебошад, зеро давлатҳои алоҳида, ки онҳоро ҳамчун абарқудратҳо 

мешиносанд, баҳри амалигардонии манфиатҳои худ дар минтақаҳои 

гуногуни олам рақобаташонро бо ҳамгунаҳои худ вусъат мебахшанд. Дар 

ин замина зиддият ва  низоъҳои иҷтимоӣ байни объект ва субъектҳои сиёсӣ 

авҷ гирифта, дар натиҷаи мудохила ва зӯроварии онҳо зиндагии осоиштаи 

мардум халалдор мегардад, шаҳру деҳот вайрону валангор гашта, 

миллионҳо одамон бехонаву ҷой, саргардону сарсон гашта, сафу гурезагон 

ва муҳоҷиронро зиёд менамоянд. Чунин ҳолатро мо дар мисоли ҳаёти 

иҷтимоӣ сиёсии якчанд давлатҳои Осиёи марказӣ, масалан, дар 

Афғонистон, дар давлатҳои арабӣ арабӣ ба мисли Сурия, Лубнон, 

Эфиопия, Сомали, Венесуела, Украина ва бо баъзе вижагиҳои худ дар 

таърихи навини Тоҷикистон мушоҳида карданамон мумкин аст.      

Инсон эҷодкори таърих аст. Ин ҳақиқатест, ки аз он муаммои мубрами 

фалсафаи таърих – таносуби зарурият (қонунмандӣ) ва тасодуф дар 

амалкарди ӯ дар дарозои таърих ба миён меорад.  Воқеан, зиндагии ҳар 

фарди алоҳида аз тасодуфҳои зиёд, масалан, дар ин ё он маҳал тавлид 

ёфтан, ба шахси дӯстдошта ё ба дигар ба никоҳ даромадан, марги бемаҳал 

ё дарозумри аз бисёр омилҳои тасодуфи вобаста мебошад.  

Аммо нақши омили тасодуф дар ҷомеа ва фаъолияти инсон ҳама вақт 

якхела зуҳур намеёбад. Дар таърих кам нестанд ҳолатҳое,  ки субъекти 

сиёсӣ аз сари қудрат дур мешавад, масалан дар натиҷаи марги тасодуфии 

бемаҳал, кушта шудан дар натиҷаи амали террористӣ ё табаддулоти 

давлатӣ, вале дар   ҷомеа ягон тағйироти ҷиддӣ ба вуҷуд намеояд. Аз 

тарафи дигар, ҳолатҳое  мушоҳида мешаванд, ки тайироти ночизе дар 

низоми сиёсии ҷомеа, тайирёбии мақоми субъекти сиёсӣ рух медиҳад, 

метавонад вазъи ҳаёти сиёсиву иҷтимоии ҷомеаро ба сӯи нооромиву 

бесуботи тела диҳад. Дар бораи вижагиҳои ин раванд дар ҷомеаи 

тоҷикистонӣ, мо поёнтар таваққуф менамоем, аммо дар ин ҷо каме пеш 

рафта таъкид менамоем, ки нақши шахсият, хусусан раҳбари сиёсӣ, дар 

ҳолатҳои гуногун ба таври хоса зуҳур меёбад. Дар як маврид агар вай ба 

вазъияти таърихӣ, ба қонунмандии рушди он, вижагиҳои шахсият, яъне 

субъекти сиёсӣ вобаста бошад, дар ҳолати дигар омилҳои тасодуфи 

метавонад вазъиятро ба куллӣ тағйир диҳад. Ба ҳар ҳол фаҳмидан зарур 

аст, ки тасодуфе, ки ба воқеият табдил меёбад, метавонад на фақат ба вазъи 

кунунии ҷомеа, балки ба ояндаи он таъсир расонад.  Ба қавли Антонио 

Лабриола “тасодуф тасодуфи шуданро барои он қатъ мекунад, ки 

шахсияти муайяне арзи вуҷуд менамояд, ки дар рӯйдодҳо осоре боқӣ 

мегузорад  ... муайян мекунад, ки чӣ гуна онҳо рушд хоҳанд кард”.80   

   Масъалаи нақши субъекти сиёсӣ дар таърих ҳамеша дар маркази 

таваҷҷӯҳи файласуфон ва ҷомешаиносон қарор дошт. Аммо дар шароити 

ҷаҳонишавӣ ва вусъати муборизаҳои мафкуравӣ таъсири субъектҳои сиёсӣ 

ба равандҳои рушди ҷомеа ба маротиб афзудааст. Имрӯз ҳалли бисёр 

муаммоҳои байналхалқӣ, дар арсаи ҷаҳон: дар сиёсат, иҷтимоиёту 

иқтисодиёт ва амнияти давлату ҷомеа аз мавқеи ишғол намудаи субъектҳои 

сиёсӣ вобастаги дорад.    

   Раванди таърих  хеле ихтилофноку пуртазод аст. Аз ин лиҳоз субъекти 

сиёсӣ, гарчанде имкониятҳои потенсиалӣ дошта бошад ҳам, ояндаро пурра 

пешгӯи карда наметавонад, зеро дар шароити зудтағйирёбандагии ҷамъият 

равандҳои зиёди эҳтимолии рушди ҷомеаҳо арзи вуҷуд намудаанд, ки 

дарки пешакии онҳо бо ҳама ҷузъиёташ аз ҷониби субъектҳои сиёсӣ ғайри 

имкон аст.  

    Нисбати ин муаммо дар таърихи фалсафа андешаҳои гуногун баён 

гаштаанд. Нуктаи аввал ба принсипи сарнавишти фалсафаи 

иллоҳиётшиносии асримиёнагӣ вобаста буда, тибқи он воқеияти олам 

қаблан аз тарафи Худо сарнавишт шудааст ва инсон фақат дастгоҳеро 

мемонад, ки кадом як барномаи қаблан муайян гаштаро амали месозад. 

Аммо воқеияти айнӣ  дигар аст, дар таърих ҳодисаҳои зиёде ба назар 

мерасанд, ки ҳаллу фасли онҳо ба шахсияти инсон, донишу таҷриба, 

қобилияту имкониятҳои ӯ вобаста мебошанд. Тавре файласуф ва 

ҷомеаишиносӣ фаронсавӣ Р. Арон таъкид менамояд: “Нақши шахс дар 

сохтори иҷтимоии ҷомеа  унсури аввалиндараҷа ва бевосита мебошад.”81 

Аз ин лиҳоз, дарки тамоюлҳои ҷадид, паёмадҳои он дар лаҳзаҳои ҳассос ба 

 
80 Лабриола, А. Очерки материалистического понимания истории. М.: Наука. 1960, -С. 183 
81 Арон, Р. Этапы развития социологической мысли. М.: Прогресс, 1993. – С. 506.  

донишу таҷриба ва имкониятҳои ояндабинии пешвои сиёсӣ вобаста 

мебошад.                

      Таърихи инсоният собит менамояд, ки зиддият ва низоъҳои иҷтимоӣ 

ҳамеша пайгири зиндагии рӯзмаъраи одамон будааст. Ҳоло дар ҷамъияти 

ибтидоӣ афроди алоҳида ва қабилаҳо бо ҳамдигар ҳамла намуда, ҷоми 

шикор ё ҳайвони ромкардаи якдигарро ғасб менамуданд. Ва ҳар яке аз 

тарафҳо барои ҳимояи молу амволи дар ихтиёр доштаашон мубориза 

мебурданд.  Дар заминаи чунин амалкардҳо дар байни афроди алоҳида ва 

қабилаҳо дар байни онҳо низоъҳои гуногун арзи вуҷуд менамуданд. Маълум 

аст, ки дар зинаҳои поёнии ҷомеа идоракунии он дар доираи роҳбалади 

қабила, яъне доҳӣ маҳдуд мешуд, ки онҳо аз рӯи анъанаҳои асотириву динӣ 

қабилаи худро идора менамуданд. Одамон ғайри фаъол буда, фақат иродаи 

доҳии худро ба ҷо меоварданд. Бинобарин, мардум аз санъати идоракунӣ, 

ҳамкории иҷтимоӣ бархурдор набуданд. Фақат баъд аз тақсими меҳнат, 

пайдоиши моликияти хусусӣ, зуҳуру дарки манфиатҳо давлат ҳамчун 

ниҳоди бузурги иҷтимоиву сиёсӣ пайдо шуд. Ин давраи тобеъшавии гурӯҳи 

калони одамон ба ҳамин гуна одамони дигар буд, яъне давраи пайдоиши 

муносибатҳои ғуломдорӣ мебошад. Маҳз аз ҳамин давра ҷараёни фаъоли 

сиёсишавии одамон оғоз меёбад. Тафаккури ғулом, ки ба касе тобеъ 

буданашро дарк менамояд, ин аллакай тафаккури сиёсӣ мебошад. Ҳодисаи 

ба синфҳо ва табақаҳои дигар тақсим гаштани ҷамъият сабаби пайдоиши 

сиёсат ва зарурати идоракунии сиёсии ҷомеаро ба миён овард. Бешубҳа, 

вақте, ки сухан аз боби сиёсат ё идоракунии сиёсӣ ҷомеа меравад, мо дар 

бораи давлат фикр мекунем, зеро дар илмҳои ҷомеашиносӣ эътироф 

гаштааст, ки давлат ин субъекти асосии ҷараёни сиёсӣ буда, маҳз тавассути 

мақомоту дастгоҳҳои он идоракунии сиёсии ҷомеа ба амал бароварда 

мешавад. Аммо давлат худ ба худ ба вуҷуд наомадааст, вай натиҷаи 

таҳаввулоти дуру дарози иҷтимоӣ – таърихӣ буда, ба хотири дифою ба 

амалбарории манофеъи синфҳо ва гурӯҳҳои муайяни иҷтимоӣ арзи вуҷуд 

намудааст. 

   Давлат муаммоҳои иҷтимоиву иқтисодӣ, фарҳангиву сиёсиро ҳал 

менамояд, таҳдиду хатарҳои ба сари ҷомеа омодаро пешгири менамояд. 

Дар ин раванд нақши дигар ниҳодҳои иҷтимоӣ кам нестанд. Аммо маҳз 

давлат ҳамчун ниҳоди бузурги иҷтимоӣ ва субъекти сиёсӣ дар ҷилавгирӣ ва  

ҳалли зиддияту низоъҳои иҷтимоӣ нақши асосиро мебозад. Ин нуктаро 

ҷараёнҳое иҷтимоиву сиёсие, ки солҳои 90-уми асри ХХ дар ҷомеаи 

Тоҷикистон руҳ доданд, бори дигар собит намуданд. Маҳз беҷуръати, 

саҳлангорӣ, заиф гаштан ва билохира фалаҷ гаштани мақомотҳои 

идоракунии давлатӣ дар марказ ва маҳалҳо сабаби асосии тезутунд 

гаштани зиддият ва низоҳои иҷтимоӣ  гашт.  

    Яке аз ҷиҳатҳои муҳими таҳқиқи ҳодисаҳои солҳои 90-уми асри ХХ ба 

масъалаи таҳқиқи нақши роҳбари сиёсӣ ва ҷойгоҳи ӯ дар ҳалли мушкилоти 

ҷомеа мебошад. Вобаста ба чӣ гуна будани роҳбари сиёсӣ дар таърихи 

афкори иҷтимоӣ ақидаҳои гуногун баён гаштаанд. Файласуфи Юнони 

қадим Афлотун таъкид карда буд, ки бояд давлатро хирадмандон идора 

намоянд. Онҳо илму маърифатро пазируфта, халқро сӯи саодатманди 

раҳнамоӣ карда тавонанд.  Оид ба сифатҳои сардори давлат ҳоло Т. Мор, 

Т. Кампанелла, Л. Монтескё ва даҳҳо дигар мутафаккирон низ ибрози 

андеша намудаанд. Ин масъаларо мутафаккири машриқзамин Абунаср 

Форобӣ низ аз дидгоҳи шаҳри комил ва нокомил мавриди омӯзиш қарор 

додааст. Ӯ дар рисолааш “Сиёсати шаҳрвандӣ” дар бораи сифатҳои 

сарвари давлат (Пешвои сиёсӣ) сухан ронда таъкид намудааст, ки ӯ 

“табиатан бояд ба таври аъло фаҳмад, ки ба ӯ чӣ мегӯянд, онро дарк 

намояд, шаҳрванд чиро дар назар дорад ва то кадом андоза он чизе, ки ба ӯ 

мегӯянд ба воқеъият мувофиқ мебошад. Ӯ хотираи қавӣ дошта ҳар чизе, ки 

мешунаваду мебинад дар ҳофизааш нигоҳ дорад, бофаросат ва дурандеш, 

адолатманд ва ҳақиқатҷӯ, дӯстдори илму маърифат,  ватанпарвар, ҷасур ва 

нотарс ва дигар сифатҳоро дошта бошад.”82   

   Мутафаккири дигари маъруфи тоҷик Низомулмулк сифатҳои сарвари 

сиёсиро мушаххас карда, ба он чунин баҳо дода буд, ки пешво бояд ҷисман 

мукаммал ва дорои хотираи мустаҳкам, ақли расо, муҳаббат ба дониш ва 

имконияти дарки оламро дошта, адолатхоҳу ҳақиқатҷӯ бошад. Дар 

тақвияти ин матлаб ӯ пешворо ба Офтоб шабоҳат дода навишта буд: 

“Пешво чун офтоб аст. Нашояд, ки ба яке тобаду ба дигаре натобад”83.   

       Аз ин ҷо чунин натиҷабардори намудан мумкин аст, ки муаммои 

пешвои сиёсӣ ҳеҷ гоҳ масъалаи шахсӣ ё ба талаботи фардӣ ва ё ба хоҳишу 

майлу рағбати як инсони алоҳида вобаста нест. Ҳатто касе аз рӯи хоҳиши 

худ ба таври зӯри ба сари қудрат ояду даъвои пешвогӣ намояду сифатҳои 

дар боло зикр кардаро надошта бошад, ҳокимияти чунин шахс бақоъ 

надорад. Аз ин рӯ, ташаккул ва амалкарди субъекти сиёсии дар ҷомеа 

мақоми устувор дошта, падидаи саҳл нест, балки вай хеле мураккаб ва 

бисёр ҷанба мебошад. 

    Файласуфи олмонӣ  Ф. Нитсше таъкид менамояд, ки ҳаёт мисли саҳнаи 

театр аст ва дар он ҳар як инсон нақши худро мебозад. Вале ҳар яки онҳо 

дорои қобилияти худ мебошанд, ки фақат имконияти иҷрои нақши худро 

медиҳад. Вале саҳнаи сиёсӣ чунин нест, зеро дар ин ҷо сухан дар бораи 

тақдиру зиндагии ҳазорон - миллионҳо одамон меравад. Аз ин сабаб ҷомеа 

доимо манфиатдор аст, ки дар сари давлат субъекти сиёсие бошад, ки 

имконияти баланди иҷрои нақши сиёсиро дошта бошад. Вай хирадманд, 

соҳибтаҷриба, дурандеш, ҷасуру нотарс буда, тавонад одамонро муттаҳид 

намуда сари мақсадҳо равона карда тавонад.84  

 
82  Иқтибос аз китоби Григорян С. Н.: Из истории философии Средней Азии и Ирана. VII –VIII     

     вв.  Абу Наср аль Фараби  Гражданская политика, (на араб яз). Хайрабад, 1346, 326 с.  
83 Бобоев Қ. Назарияи сиёсии Низомулмулк. Душанбе, Ирфон 1999, с.51-52 
84 Аминов Ф. Инсон зуҳури комилтарини ирода: Артур Шопенгауэр ва Фридрих Нитсше. Душанбе. 

“Ирфон, 2011. –С.166.   

    Таҷрибаи таърихӣ собит менамояд, ки дар ҳақиқат на ҳар кас аз ӯҳдаи 

идоранамудани ҷомеа ва давлат баромада метавонад. Зеро ҷомеа созвораи 

пӯё инкишофёбанда буда, дар он қувваҳои сиёсие амал менамоянд, ки 

манфиатҳои мухталифи хешро доранд ва бисёр мавридҳо дар заминаи 

гуногунии манфиатҳо дар ҷомеа зиддият ва низоъҳоро ба амал меоянд. Дар 

чунин вазъият барои ҷомеа шахсияте зарур аст, ки ӯ тавонад ин қувваҳоро 

ақлона муттаҳид намуда, онҳоро барои рушди муназзам ва устувор равона 

карда тавонад. Тасодуф нест, ки барои ба ин саҳна ворид шудан ва 

минбаъд чун пешво эҳтиром пайдо кардани онҳо дар байни мардум ба ин 

шахсиятҳо воқеаву ҳодисоту таърих мусоидат менамояд. Ба хусус, онҳоро 

водор менамояд, ки тавассути дараҷаи хирад, тафаккур, шуҷоат ва иродаи 

сиёсии худ раванди инкишофи ҷомеаро таъмин намоянд. 

    Таҷрибаи давлатсозиву давлатдории тоҷикон зери роҳбарии Пешвои 

муаззами миллат Эмомалӣ Раҳмон собит менамояд, ки ӯ дорои ҳамаи ин 

сифатҳо буда, дар натиҷаи фаъолияти сиёсии муддавом манфиатҳои 

миллиро ба инобат гирифта, дар ҷомеа амну осоиш, ваҳдату 

ҳамдигарфаҳмӣ, якпорчагии кишвар ва рушди онро таъмин кард.    

      Дар робита ба ин месазад зикр намуд, ки муҳимтарин рисолати пешво 

ин аст, ки ӯ бояд бо истифода аз нерую ақлаш ҷомеаро идора намояд, 

манбаъҳои сар задани нофаҳмиҳо, зиддият ва низоъҳоро дарк намуда, 

роҳҳои ҳалли онҳоро муайян карда тавонад. Вобаста ба ин, бояд зикр кард, 

яке аз хизматҳои шоистаи пешвои сиёсии тоҷикон ин аз вартаи зиддият ва 

низоъҳои иҷтимоӣ берун овардани ҷомеаи тоҷикистонӣ мебошад. Мавриди 

ёдовари аст, ки суханони ӯ аз минбари Иҷлосияи ХVI Шӯрои Олӣ “Ман ба 

шумо сулҳ меоварам” парадигмаи асосии ҳалли зиддият ва низоъҳо дар 

ҷомеаи тоҷик гашт. Дар ҳамон рӯзҳои пурмудҳиш ӯ кинаву адоват, ҳисси 

бадбинӣ, маҳалгароӣ ва дигар падидаҳои номатлубе, ки хоси ҷомаеи 

ҳамонвақта буд, як сӯ гузошта,ба таври возеҳ эҳсос намуд, ки бе ризоияти 

миллӣ, ҳамдигарфаҳмӣ, сулҳу субот, амну осоиш наметавон ҷомеаро ба сӯи 

инкишоф бурд. Ба даст овардани сулҳ ва ваҳдати миллиро ӯ ҳамчун 

ҷавҳари сиёсати хеш муайян намуд.         

   Ҳамин тариқ, агар ба таърихи таҳаввули ниҳоди Пешвои сиёсӣ дар 

Тоҷикистон дар масири категорияи зарурият ва тасодуф назар андозем 

далели дар Иҷлосияи ХVI Шӯрои Олии Ҷумҳурии Тоҷикисто6н  интихоб 

гаштани Эмомалӣ Раҳмон  ба сифати Раиси Шӯрои Олӣ ҳодисаи тасодуфи 

набуд. ҳамчун як лаҳзаи муқаррарӣ, ҳатто баъзан тасодуфӣ баҳогузорӣ 

мешавад, ки ин андеша нодуруст мебошад. Дар асл интихоби Сарвари 

Ҷумҳурии Тоҷикисон дар он солҳои фоҷиавӣ, вақте ки нафақат дар байни 

мардум, балки  байни вакилони мардуми ҳамдигарфаҳмӣ набуд, вақте ки 

қувваҳои сиёсии арзи вуҷуд намуда воқеан ҳам барои ҳадафҳову 

манфиатҳои худ мубориза мебурданд, интихоби пешвои сиёсии давлат 

кори саҳл набуд. Тавре муҳаққиқ И. Шарипов таъкид менамояд: 

“Мушкилии кор қабл аз ҳама дар он буд, ки касе ҷуръат карда масъулияти 

таъмини якпорчагии Тоҷикистон, сулҳу субботро дар ҷомеа, дифои 

манфиатҳои умумимиллӣ ва эҳёи давлати миллии тоҷиконро ба уҳда 

намегирифт. Дуруст аст, ки баъзе даъвогарҳо буданд, аммо онҳо аз доираи 

танги мафкураи маҳалгароӣ, гурӯҳӣ, мансабхоҳӣ берун баромада 

наметавонистанд”85.  

    Таҷрибаи минбаъдаи сиёсӣ собит намуд, ки шахсияти Эмомалӣ 

Раҳмон, ҳамчун сиёсатмадор ва ходими давлатӣ, ки нисбат ба дигарҳо 

дарду доғи мардумро бештару хубтар эҳсос менамуд, дар барқарор 

намудани сулҳу субботти ҷомеа ва мупайян намудани роҳҳои ҳаллӣ      

зиддияту низоъҳои шадиди ҷомеа нақши ҳалкунанда бозид. Муҳимтарин 

натиҷаи кори иҷлосия дар он буд, ки дар шуури фардӣ ва ҷамъиятӣ дарки 

зарурияти пешгирии  садамаи пурдаҳшати иҷтимоиву сиёсӣ, яъне таҳдиди 

аз байн рафтани давлати тоҷиконро ҷойгузин намуд. 

 
85 Теория и практика укрепления института национальной независимости Республики 
Таджикистан. В кн.: Проблемы укрепления национальной независимости Республики 

Таджикистан. Душанбе, 2006. С.10-11.  

Вобаста ба ин мехоҳем боз як нуктаро ба риштаи қазоват бикашем. Дар 

бисёр мавридҳо таъкид менамоянд, ки вақте, ки Эмомалӣ Раҳмон ба сари 

қудрат омаданд, он кас  дар майдони сиёсат одами нав, камтаҷриба буданд. 

Мо ба ин андеша розӣ шуда наметавонем. Шояд Пешвои муаззами 

миллатамон он вақт аз сирру асрори сиёсатбозӣ бехабар буданд, чунки 

ҳамон вақт ҳам, хозир ҳам ин хислат ба симои он кас бегона буд ва бегона 

мебошад, аммо набояд фаромӯш кард, ки дар ҳаёти худ Эмомалӣ Раҳмон 

мактаби бузурги коргарӣ, хоҷагидорӣ ва мақомоти идоракунии маҳаллиро 

гузашта буданд. Аз ин лиҳоз, бе ягон муболиға метавон зикр кард, ки 

Иҷлосияи ХVI Шӯрои Олии Ҷумҳурии Тоҷикистон шахсеро ба сари қудрат 

овард, ки ӯ ҷомеаи моро аз вартаи фаноёбӣ халос кард.  

Аҳамияти дигари ба сари қудрат омадани Эмомалӣ Раҳмон дар он аст, 

ки ӯ аз лаҳзаи аввалини фаъолияташон ба ҷаҳонбинӣ ва методологияи 

деструктивизм (сохтзудойӣ) хотима гузоштанд. Раиси Шӯроои Олии 

тозаинтихобгашта дар аввалин суханрониашон таъкид намуданд, ки сулҳу 

суботи ҷомеаи мо аз ҳамдигарфаҳмии мо дар ҳамин толор, яъне толори 

Қасри Арбоб, оғоз меёбад. Агар мо, вакилони мардумӣ ҳамдигарфаҳмиро 

ба даст орем, мо метавонем дар якҷоягӣ бақогии давлатамонро таъмин 

намуда, сулҳу ваҳдатро дар ҷомеа ба даст меорем. Моҳиятан чунин арзёби 

ва вазифагузорӣ зуҳури ба охир расидани методология деконструктивизм-

сохтзудоӣ дар ҷомеа буд.     

 Имкониятҳои созандагии ҳар як субъекти сиёсӣ ба қувваи 

муттаҳидкунандаи ташкилоти сиёсие вобаста аст, ки ӯро ҷонибдорӣ ва 

роҳнамоӣ менамояд. Таърихи муборизаҳои сиёсӣ собит менамояд, ки 

зарурият ба ҳизбҳои сиёсӣ дар замони авҷгирии “тӯфонҳои инқилобӣ” ва 

“фишорҳои сиёсӣ” меафзояд. Як файласуф ва сиёсатмадори рус иброз 

дошта буд, ки “ба ман ҳизби сиёсӣ диҳед, ман оламро дигаргун менамоям”. 

Агар мо ба таърихи  ташкили   Ҳизби Халқи Демократии Тоҷикистон 

назар афканем, он аз ин қонунмандии ҳаёти сиёсӣ дур нест, зеро 

ташкилшавии он ба давраи хеле пурихтилофи ҳаёти иҷтимоиву сиёсӣ рост 

меояд.   

Дар таълимоти марксистӣ халқ ҳамчун офарандаи таърих шинохта шуда, 

нақши шахсият инкор мегашт. Қисми аввали ин андеша дуруст аст, яъне 

халқ омили таърихсоз аст, аммо таҷрибаи таърихи навини тоҷикон нишон 

дод, ки нақши шахсият низ дар таърих, хусусан дар давраи ивазшавии 

муносибатҳои иҷтимоиву сиёсӣ дар ҷомеа хеле муассир аст.  Мисоли 

равшани онро мо дар мисоли Пешвои миллат, Раиси ҲХДТ  Эмомалӣ 

Раҳмон дида метавонем.  Хислатҳои неки инсонӣ, иродаи қавӣ, донишу 

таҷриба, сабру тоқат, дурандешӣ ва таҳаммулпазирии Пешвои муаззами 

миллати тоҷик Эмомалӣ Раҳмон маҷрои таърихи навини Тоҷикистонро 

дигаргун сохт. Олим ва сиёсатмадор С. Ятимов чунин таъкид менамояд: 

“Шахсиятҳои бузурге, ки таърихи миллати хешро меофаранд ва дар 

лаҳзаҳои ҳасос самти тараққиёти онро дигаргун месозанд,  ҳар вақт арзи 

вуҷуд намекунанд, Дар таърихи миллати тоҷик баъд аз ҳазорсолаҳо чунин 

Шахсият ба саҳни таърих баромад. Ва мо бояд  ин имконияти таърихиро 

дарк намуда, ҳидоятҳои ин шахсиятро баҳри ободонии Ватан дар амал 

тадбиқ намоем”86.   

Мақсад аз руҷӯъ кардани мо ба ин ҷараёнҳои назариявию таърихӣ аз он 

иборат аст, ки маҳз дар ҳамин давраи пуртаззоди иҷтимоиву сиёсӣ аз 

ҷониби Пешвои имрӯзаи миллат, Асосгузори сулҳу Ваҳдати миллӣ, 

Президенти Ҷумҳурии Тоҷикистон Эмомалӣ Раҳмон ғояи ташкил кардани 

Ҳизби Халқи Демократии Тоҷикистон пешниҳод гардид. Аз рости дар 

аввал ин ғояро на ҳама пазируфтанд. Аммо Пешвои сиёсӣ дар ғояи 

ташкили Ҳизби Халқи Демократии Тоҷикистон устувор буд. Ин далел бори 

дигар собит месозад, ки  ӯ дар сиёсат шахси фақуллода набуда, балки 

сиёсатмадори дурандешест, ки аз таърихи муборизаҳои сиёсии дар ҷаҳон 

бохабар асту сабақ омӯхтааст. Таърих собит менамояд, ки бисёр 

 
86 Ятимов С. Политический субъект и национальная безопасность. Народная газета. № 30 (20156) 25 июля 
2018 года  С. 2-3  

инқилобҳо, табаддулотҳо, ислоҳотҳо аз он боис нобарор анҷом ёфтанд, ки 

субъектҳои ҳаракатҳои сиёсӣ дар доираи ҳизби сиёсӣ мутаҳид нагашта 

буданд, вазифаю ҳадафҳои ниҳоии худро мушаххасан муайян накарда 

буданд. Мӯҳтавои ин сабақро вай қаблан аз таърихи ниёгонамон, ки дар ду 

мисраи асари безаволи “Шоҳномаи” –и Фирдавсӣ   ифода ёфтааст,  

омӯхтааст:  

      Пароканда лашкар наояд ба кор, 

                            Дусад марди ҷангӣ беҳ аз сад ҳазор.  

 Дар ҳамон давраҳои пурихтилоф “бале гӯяндаҳо” дар атрофи 

Раиси Шӯрои Олӣ  бисёр буданд, аммо вай мехост ҳаммаслакони худ, яъне 

онҳое, ки мехоҳанд барои Тоҷикистони соҳибистиқлол, ободу ороста 

гардонидани вай  хизмат кардан мехоҳанд,  дар ҳайати як ҳизб муттаҳид 

созад. Агар мо ба назарияпардозиҳои илми сиёсат дар ин соҳа назар 

афканем ба ҳизб чунин таъриф додан ҷоиз аст: “Ҳизб ин иттиҳоди гурӯҳи 

одамонест, ки онҳо ҳаммаслаки якдигаранд, дар якҷоягӣ барои ба даст 

овардани ҳадафу вазифаҳо ва ҳифзи манфиатҳои сиёсӣ, иҷтимоиву 

иқтисодӣ ва фарҳангии  аъзоёнаш мубориза мебарад.”87 Ин таърифи 

умумифалсафии ҳизб аст, аммо ҳангоми дар бораи  ҳизби роҳбар, ки ҲХДТ 

ҳамингуна аст, андеша рондан бояд дар назар дошт, ки рисолати вай на 

фақат дифои манфиатҳои аъзоёни хеш, балки ҳифзи манфиатҳои умумиллӣ 

ва дар амал татбиқ намудани онҳо мебошад. Роҳбари кумитаи тадорукотӣ, 

Раиси ҳамонвақтаи Шӯрои Олии Ҷумҳурии Тоҷикистон, мӯҳтарам 

Эмомалӣ Раҳмон нияти ҳамин гуна ҳаммаслаконро дар атрофи хеш 

муттаҳид намуда, донишу таҷриба, маҳорату малакаи онҳоро барои бунёд 

ва мустаҳкам намудани аркони давлатдории тоҷикон равона созанд.  

 Омили дигаре, ки ғояи ташкили ҲХДТ ба миён овард, ин буд, ки  

қишри муайяни ҷомеа, бахусус зиёиёни алоҳида, ки аз низоми сиёсии 

Иттиҳоди  Шӯравӣ ва сиёсате, ки аз ҷониби ҲКИШ роҳандози мешуд, рози 

 
  87 Махмадов А.. Сиёсашиносӣ.  Душанбе. 2010; Зокиров Г.  Сиёсатшиносӣ. Душанбе, 2010; 

набуданд, аммо аксари онҳо, ки зери фишори мафкураи коммунистӣ қарор 

дошданд, (қисми зиёди онҳо аъзои ин ҳизб буданд) озодона андешаи сиёсии 

худро иброз намуда, мавқеъи хешро муайян карда наметавонистанд. 

Ҷараёнҳое, ки аз миёнаҳои солҳои 80-уми асри ХХ, баъд дар солҳои 

“бозсозии Горбачевӣ” ва демократикунонии куллӣ соҳаҳои ҷамъят сурат 

гирифтанд, эътиқоди мардумро нисбат ба сиёсати ҲКИШ коҳиш дод. Дар 

ин ҳолат шуури сиёсии онҳо духӯрагиро касб менамуд, ки барои ҷомеа 

хавфнок буд. Дар сатҳи шуури муқаррарӣ (хусусан дар сухан) онҳо ҳоло 

ҳам аз қолаби тафаккури сиёсии пешин баромада наметавонистанд. 

Идеологемаҳои бардурӯғ, набудани ягонагии қавлу амал, ришвахӯрӣ дар 

сатҳи олии ҳизб, давлат ва ҳукумат, мавҷуд набудани адолат ва баробарии 

иҷтимоӣ, зиндагии шоистаи пасипардагии зубдагони ҳизбӣ ва дар навбати 

худ сатҳи пасти некӯаҳволии мардум, нобаробари рушди иҷтимоиву – 

иқтисодӣ байни ҷумҳуриҳои собиқ Иттиҳоди Шӯравӣ ва дигар падидаҳои 

номатлуб сабаби  парокандагии сиёсии одамон мегашт, ки он ваҳдати 

иҷтимоиву сиёсии ҷомеаро халалдор менамуд.  

     Тањлили таърихї собит менамояд, ки  талошу муборизањои 

гузаштагонамон ба хотири озодиву истиќлолият чун мероси аљдодї аз насл 

ба насл интиќол ёфта, боиси умри љовид пайдо намудани суннатњои 

пурќиммати иљтиммоиву фарњангии ѓановатманди мо гардиданд. Аз 

фарози ќарни 21 ба гузаштаи дури миллатамон назар афканда  набояд 

фаромўш созем, ки озодї ва истиќлолият муќаддастарин ва волотарин 

дастоварди миллат буда, сањифањои пурифтихори озодихоњиву 

ватанпарварии  мардуми мо бо хуни њазорон далерону родмардони 

сарсупурда навишта шудаанд. Аз ин лињоз, истиќлолияти тољикон ва 

шинохтани худии худ дар умќи таърихи куњанбунёд решањои амиќи 

иљтимоиву фарњангиро дорост. Раиси ҲХДТ Эмомалӣ Раҳмон дар асари 

бунёдии хеш  “Тоҷикон дар оинаи таърих. Аз Ориён то Сомониён”   таъкид 

намудаанд, ки маѓз андар маѓзи осори безаволи Одамушшуаро Рўдакиву 

Фирдавсї, ѓазалњои оламгири  Њофизу Саъдї,  ѓазалњои дар ѓарибї 

сурудаи Камоли Хуљандї,  фалсафаи Форобию Ибни Сино, Ањмади Дониш 

руњияи  истиќлолхоњї меояд. Ќањрамонињои Спитамен, Абўмуслим, 

ватанхоњиву муборизањои Темурмалику Шерак, исёни  адолатхоњонаю 

озодихоњонаи Восеъ ва дањњо дигар мисоли равшани муборизаи аљдодони 

мо бањри дарёфти асолату рисолати  миллати хеш мебошад.88 Аз ин рў, 

тавре баъзе муњаќќиќон ишора менамоянд, истиќлолияти тољикон, фаќат 

натиљаи пошхўрии Иттињоди Шўравї нест. Раванди худшиноси ба ниёгони 

мо  тўли њазорсолањо идома ёфта,  дар ибтидои  асри ХХ шаклу мазмуни 

нав пайдо намуд. Гарчанде мо имрўз  дар арафаи 30-солагии  

Истиќлолияти давлатии хеш қарор дорем, вале  набояд муборизањои 

маънавии намояндагони фарзонаи миллатро дар солњои 1924, 1929 ва дар 

даврањои минбаъда аз хотир барорем.89 Муборизаи шадиди мафкуравии 

фарзандони бузурги миллати мо, ба мисли Садриддин Айнї, Нусратулло 

Махсум, Абдуќодир Муњиддинов, Абдурањим  Њољибоев, Шириншо 

Шотемур, Чинор Имомов, Бобољон Ѓафуров, Мирзо Турсунзода, 

Алоуддин Бањоваддинов, Абдулѓанї Мирзоев, Муњаммад Осимї, Сотим 

Улуѓзода ва гурўњи калони олимону зиёиёни сарсупурда ва дурандеш 

набояд аз ёдњо зудуда гарданд, зеро «мо ба гузаштаи хеш барои тақвияти 

руҳи созандагӣ, бузургдошти  хотираи нахустаҷдоди роҳкушои мо, ки дар 

дарозои таърих ба ақидаҳои нав камар баста, бо дастовардҳои бузургу 

ғайриоддӣ ноил гаштаанд, рӯй меоварем. Охир як сарчашмаи воқеии 

худшиносии миллӣ, қабл аз ҳама, бунёди давлати соҳибистиқлол, ваҳдати 

миллӣ, рӯй овардан ба гузаштаи пурифтихор, ҳифзи тамаддуну мероси 

фарҳангии ниёгон ва поси хотири шахсиятҳои тавонову фарзандони 

бузурги миллат мебошад».90 Чунин масъалагузори  маънои чуқур дорад, 

 
88 Эмомалї Рањмонов. «Тољикистон дар оинаи таърих». Ќисми 1. «Аз Ориён то Сомониён». Лондон, Британия, 

1999. 

89 Дар ин хусус ниг.: Идиев Х.У. Тоҷикистон дар масири тағйироти иҷтимоӣ. Душанбе, 2016. С. 8-9 
90 Эмомалї Рањмонов. . «Тољикистон дар оинаи таърих». Ќисми 1. «Аз Ориён то Сомониён». Лондон, Британия, 

1999.  

   С. 17. 

зеро моҳиятан дар ин ҷо сухан дар бораи падидаҳои маънавӣ, кӯшишу 

ормонҳо, арзишҳое меравад, ки тӯли ҳазорсолаҳо мардуми тоҷикро аз 

нестшавӣ эмин дошта, имконияти нигоҳдории хотираи таърихиро додааст. 

Баъди ҳазорсолаҳо дар ибтидоӣ қарни ХХI  эҳёи ғояи миллӣ, дар ботини 

тоҷикон нуҳуфта буд оғоз гашт ва  тоҷикон соҳиби давлати миллӣ шуданд.   

Хулоса. 

       Ҳамин тариқ, таҳлили иҷтимоӣ-фалсафии таносуби омилҳои объективӣ 

ва субъективӣ дар зиддият ва низоъҳои иҷтимоӣ нишон дод, ки дар ҷомеаи 

муосири Тоҷикистон дар маърифат ва ҳалли зиддият ва низоъҳои иҷтимоӣ  

ҷойгоҳи омили субъективӣ, хусусан нақши субъектҳои сиёсӣ, меафзояд. 

Тавре дар боло зикр карда шуд зиддиятҳои иҷтимоӣ аз гуногунии мавқеъ, 

талаботу манфиати афроди алоҳида ва гурӯҳҳои иҷтимоӣ сар мезанад. Аз 

ин ҷо чунин бармеояд, ки ин зиддиятҳои аз рӯи присипи муносибати 

“субъект-субъект” амал намуда, ду тарафи мутақобилаи онро инсонҳо 

ташкил медиҳанд. Ҳузури манфиату талаботи инсон дар тарафҳои 

мутақобилаи зиддиятҳои иҷтимоӣ тағйири парадигмаи роҳҳои ҳалли 

зиддият ва низоъҳои иҷтимоиро тақозо менамояд. Мӯҳтавои ин 

парадигмаро бояд муколама, таҳаммулпазирӣ, гузашт кардан, муносибати 

мусолиҳатомезона дар бар гирад.  

     Ба дастомадани Ваҳдати миллӣ, сулҳу осоиш натиҷаи мантиқии сиёсати 

давлат ва Ҳукумати Тоҷикистон, ниҳодҳои ҷомеаи шаҳрвандӣ, ҳизбҳои 

сиёсӣ зери роҳбарии Пешвои сиёсӣ Эмомалӣ Раҳмон мебошад. Дар 

раванди ҳалли низои байни тоҷикон чунин хислатҳои Эмомалӣ Раҳмон ба 

мисли сабурӣ, таҳаммулпазирӣ, мардонагӣ ва ҷасорату матонат, далери ва 

шуҷоати нақши ҳалкунанда бозид.    

    Таҷрибаи тоҷикон собит намуд, ки дар амали намудани  усулҳои ҷадиди  

ҳалли зиддият ва низоъҳои иҷтимоӣ  нақши субъектҳои сиёсӣ, пеш аз ҳама 

Пешвои сиёсӣ, нақши ҳалкунанда мебозад. Вай ҳамчун субъекти сиёсии 

ҷомеа метавонад дар атрофи худ қувваҳои солим ва бунёдкорӣ ҷомеаро 

муттаҳид намуда, миллатро ба камоли саодатмандӣ расонад. Ин андешаҳо 

фақат мадҳияи Пешвои сиёсии тоҷикон нест, балки қонунияти инкишофи 

таърихи сиёсии башарият аст. Бубинед, солҳо сипари гаштанд, вале номи 

Пешвоёни сиёсӣ ба мисли Ҷорҷ Вашингтон, Шарл де Гол, Махатма Гандӣ, 

Индира Гандӣ, Маргарет Тетчер, Маозедун, Кимэрсен, Беназир Бхутто ва 

даҳҳо дигарон вирди забонанд, зеро онҳо бо ақлу заковат ва таҷрибаашон 

тавонистанд давлат ва миллати худро аз бӯҳронҳои шадид берун оварда, 

онро ба ҷаҳониён ба таври боистани муаррифӣ намоянд. Эътироф гаштани 

Эмомалӣ Раҳмон ба ҳайси Пешвои сиёсии тоҷикон аз ин қонунмандии 

ташаккул ва рушди субъекти сиёсӣ орӣ нест. Далели радънопазир ин аст, 

ки дар давоми солҳои соҳибистиқлолӣ бо роҳбарии Пешвои сиёсӣ миллати 

тоҷик тавонист аз имкониятҳои имконпазир истифода намуда, Ваҳдати 

миллӣ, сулҳу осоиштагии ҷамъиятро таъмин намуда, иқтисодиёти миллиро 

эҳё намояд, давлати тоҷиконро ҳамчун субъекти сиёсии сулҳпарвар, 

созанда ва шарики боэътимоди сиёсӣ дар арсаи байналхалқӣ муаррифӣ 

намояд. 

     Дар ин масир, хизмати боистании Пешвои миллат ҳамчунин дар он аст, ки 

он кас дар тули солҳои соҳибистиқлоли тавонистанд як мактаби милии 

идоракунии давлатро бунёд гузоштанд. Бунёди мактаби миллии идоракуни дар 

шароити баъди ба шикаст дучор гардидани низоми пешинаи иҷтимоӣ кори 

осон набуд, зеро тоҷикон аз замони суқути давлати Сомониён аз ин таҷриба 

бархурдор набуданд. Аз ин лиҳоз, дар давраи аввали раванди бунёди мактаби 

миллии идоракунӣ баъзе каловишҳо ба назар расида, ба моделҳои 

амалкунандаи идоракуни дар дигар давлатҳо рӯй оварада мешуд. Аммо, 

таҷриба нишон дод, ки нусхабардорӣ аз ин моделҳо дар шароити Ҷумҳурии 

Тоҷикистон, ки ҷанги шаҳвандиро аз сар гузаронид, имконияти самараноки 

идоракунии ҷомеа ва давлатро намедиҳад. Пешвои миллат муҳтарам 

Эмомалӣ Раҳмон низоми нав ва миллии ҳуқуқии кишварро бунёд гузоштанд. 

Воӣаста ба ин, ба вуҷуд омадани заминаҳои нави ҳуқуқии ҳокимияти давлатӣ 

ва низоми нави идораи давлат, ки асоси рушди минбаъдаи кишварро таъмин 

намуданд. Президенти кишвар аз рўзҳои аввалини роҳбарӣ аз қолабҳои 

муқаррарии санадҳои меъёрии ҳуқуқии замони шўравӣ канора ҷўста, вазъи 

ҳуқуқии комилан нав ва миллии кишварро таҳррезӣ намуда онро амали 

гардониданд.  

   Боз як хулосаи дигар чунин аст, ки дар ҷаҳони муосири пурҳаводис, 

пуртаззод ва даврони вусъати муборизаи мафкуравии абарқудратҳо баҳри ба 

даст даровардани ҷилавӣ яккаҳукмронӣ дар ҷаҳон нақши ҳизби хукмрони 

ҷомеа меафзояд. Вобаста ба ин дар Паёми Пешвои миллат, Асосгузори Сулҳу 

Ваҳдати миллӣ, Президенти Ҷумҳурии Тоҷикистон Эмомали Раҳмон ба 

Маҷлиси Олии Ҷумҳурии Тоҷикистон аз 26 декабри соли 2018 таъкид 

гаштааст: “...кӯшишҳои азнавтақсимкунии ҷаҳон, мусаллаҳшавии бошитоб, 

қудратталабӣ, бархӯрди манфиатҳои иқтисодиву тиҷоратӣ ва ҷиноятҳои 

киберӣ торафт ҷаҳонро ба марҳалаи нави ҷанги сард кашонидаанд ва имрӯз 

баъзе сиёсатмадорону коршиносон ҳатто доир ба ҷанги сеюми ҷаҳон ҳарф 

мезананд. ...дар шароити вусъатёбии муборизаҳои сиёсӣ мисли солҳои 90-уми 

асри гузашта мо фирефтаи таблиғоти нерӯҳои ифротгарои динӣ ва бадхоҳони 

миллати тоҷик нагардем, ҳамеша зираку ҳушёр ва барои ҳимояи манфиатҳои 

халқи тоҷик ва давлати тоҷикон омода бошем.91 Аз ин лиҳоз, субъектҳои 

сиёсӣ, пеш аз ҳама давлат бояд, қишрҳои гуногуни ҷомеаро муттаҳид намуда, 

аз имкониятҳои зеҳнии аъзоёнаш истифода карда, барои таблиғи 

дастовардҳои даврони соҳибистиқлолӣ, Ваҳдати миллӣ ва ҳифзи манифатҳои 

умумимиллӣ кӯшиш ба харҷ диҳад. 

 

 

 

 

 

 
91 Манбаъ: http://president.tj/node/19088 

БОБИ 2. ТАҶРИБАИ АЗНАВСОЗИИ ҶОМЕАИ ТОҶИКИСТОН     

          ДАР СОЛҲОИ СОҲИБИСТИҚЛОЛӢ ВА ИМКОНИЯТҲОИ         

                    РАФЪИ ЗИДДИЯТУ НИЗОЪҲОИ ИҶТИМОӢ 

 

§ 1. Сабаб ва оқибатҳои тезутундшавии зиддият ва низоҳои иҷтимоӣ дар 

ҷомеаи пасошӯравии Тоҷикистон 

      Дар илми ҷомеашиносии муосир эътироф гаштааст, ки ҷамъият 

ҳамчун созвораи иҷтимоии худинкишофёбанда, ҳамеша дар ҳолати 

тағйирёбию инкишоф қарор дорад. Раванди инкишофи он тибқи қонуни 

сабабият амал менамояд, яъне ҳар як ҳодисаву воқеа, ҳар як тағйироти 

кучаке, ки дар воқеъият ба вуҷуд меояд сабабу оқибатҳои худро дорад. 

Агар ба ин нуктаи методологӣ такя намоем, тезутундгаштани зиддият ва 

низоҳои иҷтимоӣ дар ҷомеаи Тоҷикистон дар ибтидоӣ солҳои 90-ум 

сабабҳои худро доранд. Дар ин робита, Асосгузори сулҳу ваҳдати миллӣ, 

Пешвои миллат, Президенти Ҷумҳурии Тоҷикистон Эмомалӣ Раҳмон 

чунин таъкид намудаанд: “Омӯхтани сабаб ва омилҳои сар задани ҷанги 

шаҳрвандӣ дар кишварамон яке аз вазифаҳои муҳимтарини олимони 

ҷомеашинос мебошад. Зеро доир ба ин масъала андешаву таҳқиқоти 

муътамади олимон бояд нақши ҳалкунанда дошта бошад, то ин ки 

ҳодисаҳои даҳшатноку фоҷиабори гузашта барои наслҳои ояндаи 

халқамон дарси ҳушёрӣ ва ибрат гарданд. Бо дарназардошти вазъи 

ҳассосу печидаи ҷаҳони муосир олимону донишмандони мамлакат 

бояд ба масъалаҳои тавсеаи мафкураи миллӣ, таҳкими давлатдорӣ ва 

рушди иҷтимоиву сиёсии ҷомеа, иттиҳоди нерӯҳои созандаи кишвар 

ва ҳифзи манфиатҳои стратегии Тоҷикистон, мубориза бар зидди 

терроризм ва экстремизм, хурофотпарастиву ифротгароӣ, инчунин 

таҳқиқи масоили демократикунонии ҳаёти иҷтимоиву сиёсии 

Тоҷикистон эътибори аввалиндараҷа диҳанд.”92 

Тавре яке аз шикатдорони раванди сулҳи тоҷикон профессор Абдунаби 

Сатторзода таъкид намудааст: “... бо камоли таассуф бояд эътироф кард, ки 

ҷ о м е а и  м о  ҳанӯз ҳам...   аз натиҷаҳои раванди сулҳ ва сабақҳои он ба 

андозаи лозима маълумоти саҳеҳ ва дуруст надорад. Ба замми ин дар ин 

фосилаи замонӣ насле ба воя расид, ки аз асли воқеаҳои солҳои навадуми 

асри гузашта ва раванди сулҳу оштии миллӣ бехабар аст. Ба ҳамин иллат 

аст, ки ҳанӯз ҳам дар ҷомеа бо тасаввуроти барғалате рӯбарӯ мешавем, ки 

гӯё он солҳо ду гурӯҳи мансабхоҳ: яке – «барқароркунандагони сохти 

конститутсионӣ» ва дигаре – «муллоҳои демократмаоб», аввал, бо ҳам 

ҷангиданд ва сониян, оштӣ карданду мансабҳоро байни ҳам тақсим 

намуданд Онҳое, ки дар бораи воқеъаҳои басо мураккаби он солҳои барои 

кишвар наҳс ва раванди пуршебу фарози сулҳи тоҷикон чунин тасаввури 

содалавҳона ва дур аз воқеъият доранд, бехабар аз онанд, ки дар асл ин 

муноқишаву низоъ миёни минтақаҳо ва нерӯҳои сиёсӣ ва мардумии 

Тоҷикистон, агар дуруст ва мунсифона мулоҳиза шавад, тарҳрезишуда ва 

таҳмилӣ аз хориҷ буд”.93 

       Сабабҳои тезутунд гаштани зиддият ва низоҳои иҷтимоӣ дар ин давра 

бисёранд. Ин сабабҳоро  фақат дар ҳолати бӯҳронии солҳои охири 

маҷудияти Иттиҳоди Шӯравӣ ё идеологияи ҲКИШ, ва ё дар вазъияти 

иҷтимоиву сиёсии солҳои аввали соҳибистиқлолӣ ҷустан на он қадар дуруст 

аст. Зеро шиддатёбии зиддият ва низоҳои иҷтимоӣ дар охири асри ХХ ва 

ибтидоӣ асри ХХI решаҳои амиқи таърихӣ, сиёсӣ, иҷтимоию иқтисодӣ ва 

фарҳангиро дорад, ки он собиқаи беш аз ҳазорсол дорад.    

       Муаллифони китоби “Ваҳдат- якдилӣ” сабабҳои ин равандро омӯхта 

чунин хулоса менамоянд: “сабабҳои тезутунд гаштани вазъи ҳаёти 
 

92 Паёми Президенти Ҷумҳурии Тоҷикистон Эмомалӣ Раҳмон ба Маҷлиси Олии Ҷумҳурии Тоҷикистон аз 
Душанбе: 23 январи соли 2015 
93 Сатторзода А. Сабақҳои омӯзандаи сулҳи тоҷикон. // Тоҷикистон ва ҷаҳони имрӯза. №2(31), 
Душанбе, С. 53.   

иҷтимоиву сиёсии ҷумҳуриро ҳам дар таърихи ҳазорсолаи тоҷикон ва ҳам 

дар таърихи навини тоҷикон ҷустан зарур аст... Агар онҳоро  ҷамъбаст 

намоем, пас ин сабабҳо натиҷаи ғуломии ҳазорсолаи тоҷикон аз ҷониби 

аҷнабиён, мавҷудияти сиёсати 70-солаи системаи тоталитарӣ, сиёсати 

нодурусти миллӣ, нобаробарии тараққиёти иқтисодӣ чӣ дар доираи собиқ 

иттифоқи Шӯравӣ ва чӣ дар дохилӣ ҷумҳурӣ, маҳалгарои дар интихоб ва 

ҷо ба ҷогузории кадрҳо, қашшоқии маънавӣ, надонистани авзои иҷтимоӣ- 

психологии мардум, ба дараҷаи нестӣ расидани тарбияи ахлоқӣ, 

озодфикрӣ, таҳриф кардани арзишҳои умумиҷамъиятӣ ва мувофиқ   карда 

натавонистани онҳо дар шароти ҷумҳурӣ, вазъи демографӣ, экологӣ ва 

бисёрдигар сабабҳо мебошанд.”94 Андешаи мазкур каме баҳсталаб аст, 

зеро бояд эътироф намуд, ки баъд аз ҳазорсолаҳо маҳз дар даврони 

Иттиҳоди Шӯравӣ Тоҷикистон дар шакли Ҷумҳурии мухтор қадами 

аввалини худро сӯи соҳибистиқлолӣ гузошт. Аз соли 1924 сар карда то 

лаҳзаи соҳибистиқлолӣ дар тарққиёташ комёбиҳои назаррасро ба даст 

овард. Соҳаи саноат бунёд гашт, заводу фабрикаҳо, роҳҳои оҳан сохта 

шуданд, дар хоҷагии қишлоқ шаклҳои нави ташкили меҳнат арзи вуҷуд 

намуд, илму маориф, адабиёту санъат рӯ ба инкишоф ниҳод, шаҳру деҳоти 

нав бунёд гашт. Синфи коргар, қишри зиёиён ташаккул ёфта,  сохти 

иҷтимоии ҷомеа куллан  тағйир ёфт. Муҳимаш ин аст, ки дар тӯли ин солҳо 

симои маънавии мардум нисбат ба даври гузашта дигаргун  гашт.  

    Баъзан муаллифон дар тафсири таърихи истиқлолияти давлатии 

Ҷумҳурии Тоҷикистон андеша баён намуда, онро ҳамчун натиҷаи 

пошхӯрии Иттиҳоди Шӯравӣ маънидод менамоянд. Андеша мазкур низ 

ҳақиқати ҳолро ифода наменамояд, чунки имрӯз баъди 30 соли 

Истиқлолияти давлатӣ, набояд муборизаҳои шадиди маънавии 

намояндагони фарзонаи миллатро дар солҳои 1924, 1929 ва дар давраҳои 

минбаъда аз хотир барорем.  

 
94 Салимов Н., Ғуломов Р. Ваҳдат – якдилӣ. Душанбе, 1997. – С.17. 

   Акнун, ки давлати мо истиқлолияти комили сиёсиро ба даст овардааст, 

хирадмандии миллати тоҷик  бояд дар он зуҳур ёбад, ки ба гузаштаи дуру 

наздики худ на ҳамчун  ба “зиндони таасубу фанатизми асримиёнагӣ”, 

хусусан ба давраи бунёди ҷомеаи сотсиалистӣ, на ҳамчун ба як “давраи 

бесамар” ё тавре имрӯз мегӯянд “даври насли худро гум карда” назар 

андозад. Аз лиҳози умумифалсафӣ инсон набояд худро ба таърих зид 

гузорад, балки онро ҳамчун як зинаи тараққиёти ҷомеа мавриди таҳлили 

ақлу хирадаш қарор дода, ҷиҳатҳои мусбии онро бардошт намуда, онро 

барои рушди минбаъдаи ҷомеа ва давлат истифода барад.  

     Ба даст овардани истиқлолият барои ҳар як давлату миллат ҳодисаи 

нодир мебошад. Таҷрибаи таърихи ивазшавии форматсияҳо  собит 

менамояд, ки ддар давраи ибтидоии он ҳамеша бо шикасти муносибатҳои 

пешин, ташаккули шакли нави сафарбарии одамон, дигаргуншавии шуури 

ҷамъиятӣ ва шикасти ҷаҳонбинӣ дучор мегардад, ки онро дар илми 

ҷомеашиносии муосир давраи “гузариш” меноманд.  

   Дар илми ҷомеашиносии муосир ин гуна ҷомеаҳоро бо мафҳуми 

ҷомеаҳои “транзитӣ”  ишора менамоянд. Гарчанде  маърифати падидаи 

истиқлолият таърихи бисёрсола дорад, аммо қонунияти дар боло зикр 

намуда оид ба ивазшавии зинаҳои тараққиёти ҷомеа бетағйир мондааст, 

яъне дар давраи гузариш ҷомеа ҳамеша бо бӯҳронҳои иҷтимоиву иқтисодӣ 

ва маънавӣ дучор мегардад.  

   Ҷомеаи Тоҷикистон аз ин қонунмандӣ бегона набуд. Шиддат ёфтани 

зиддият ва низоҳои иҷтимоӣ дар оғози солҳои 90- ум ва таҷрибаи 

минбаъдаи сулҳофарини тоҷикон сирру асрор ва бисёрҷанбагии 

гонсеологияи иҷтимоиро дар давраи рушди бисёрсамтаи олам нишон дод. 

Шикасти низомҳои бузурги иҷтимоӣ  ба мисли “урдуи сотсиализм” ва 

“урдуи капитализм” на фақат симои иҷтимоию сиёсии ҷомеаҳоро дигаргун 

намуд, балки тасаввуротро оид ба қувваҳои таҳаррукдиҳандаи тараққиёти 

олам дигаргун сохт. Шояд дарки ҳамин тағйирот бошад, ки имрӯз бо 

гузашти айём дар сатҳи сиёсат ва илми ҷомеашиносӣ ба таври ҷиддӣ дар 

бораи омилҳои дохиливу берунии ҳодисаҳои пурталотуми Тоҷикистони 

пасошӯравӣ сухан ронда, онро ҳамчун ҳодисаи таҳмили маънидод 

менамоянд.      

     Вобаста ба таҳқиқ ва муайян намудани сабабҳо ва оқибатҳои ин падида 

илмҳои ҷомашиносӣ, аз ҷумла фалсафаи иҷтимоӣ, зери танқид гирифта 

мешавад. Эродҳои танқидие, ки садо медиҳанд ба он андешае асос меёбанд, 

ки гӯё илмҳои иҷтимоъ дар пешгӯию таҳлилу баррасӣ  ва муайян намудани 

сабабу оқибатҳои ҳодисаҳои пурихтилофи солҳои аввали соҳибистиқлолӣ 

қафо мондаанд. Шояд, ки ин танқидҳо то андозае дуруст бошанд, аммо дар 

бисёр мавридҳо  ба инобат гирифта намешавад, ки гносеологияи иҷтимоӣ, 

хоса ташаккули мафҳумҳо ва категорияҳое, ки тавассути онҳо моҳияти 

падидаҳои ҳастии иҷтимоӣ дарк карда мешаванд, хислати таҳаввулиро 

дорост.  

   Мунаққидони фалсафаи иҷтимоӣ бояд дар назар дошта бошанд, ки дар 

фалсафаи иҷтимоӣ пешниҳоди роҳи ҳалли ягонаю ҳамешагии масъалаҳо 

барои ҳама давру замон камтар ба назар мерасад, зеро мафҳумҳои умумие, 

ки тавассути онҳо баъзе аз масъалаҳои умдаи иҷтимоӣ ошкор ва баррасӣ 

карда мешаванд, дар асл онҳо таҷассуми муносибатҳои пайвастаи 

таҳаввулёбанда дар ҳаёти ҷамъиятии  одамон мебошанд. Ин муносибатҳо 

таърихан дар вақту фазо дигаргун мешаванд ва ҳар як насли инсоният 

вобаста ба талаботи инкишофи иҷтимоии замони худ ин тағйирёбиҳоро 

эҳсос ва дарк намуда, ба баррасии вижагиҳои онҳо аз нав рӯй меорад.  

    Масъалаи зиддияту низоъҳои иҷтимоӣ ва шаклҳои зуҳурёбии онҳо   

пайваста таваҷҷӯҳи ҳамаи мутафаккирони давру замонҳои гуногунро ба 

худ ҷалб намудааст. Хусусан солҳои охир ба он таваҷҷӯҳ афзуда истодааст. 

Чунин ҳолат андешарониҳои гуногунро ба бор оварда ба  яке аз 

масъалаҳои муҳим табдил ёфтааст. Тағйирёбиҳи иҷтимоӣ ва вобаста ба он 

зиддиятҳое, ки дар ин раванд ба вуҷуд меоянд,  чун дигар падидаҳои 

иҷтимоӣ  аксар маврид ноаён ва дар фосилаҳои дуру дароз ба амал меоянд, 

омилҳои ба он таъсиркунанда дар сатҳи шуури фардӣ дарк намудан 

душвор аст.       

      Ҳақиқати илми ҳамеша ба далелҳои дар амалия санҷидашуда ва 

тасдиқшуда асос меёбад, на ба овозаҳо, падидаҳои яклаҳзаина, ҳатто ба 

андешаи субъективии як шахси алоҳида асос намеёбад. Илм мундариҷаи 

бои таърихи дошта, ғояҳои дар шакли назарияҳо, консепсияҳо, қонунҳо  

ташаккул ёфта буда,  он  тӯли ҳазорсолаҳо зам мегардад ва барои 

маърифати ҳодисаҳои муосири ҷомеа ҳамчун замина хизмат менамоянд. Аз 

ин лиҳоз, илми иҷтимоӣ ҳоло ҳозир баробари ба вуқӯъ пайвастани ҳодисаи 

иҷтимоӣ ҳақиқати илмиро ба даст оварда наметавонад, чунки  барои 

хулосабарорӣ вақти муайян лозим аст, то ки падидаҳои нави иҷтимоӣ дар 

шуури ҷамъиятӣ мавқеъи худро дарёфт намуда, ба раванди устувор табдил 

ёбад.         

      Ба фикри мо, нуктаи муҳими азнавдарккунии маърифати иҷтимоӣ аз он 

иборат аст, ки дар аввал падидаи иҷтимоии зуҳур ёфта бо мафҳумҳои 

содда, фаҳмо ва ба афкори омма дастрас ифода меёбанд. Аммо субъекти 

маърифат ҳар чӣ бештар ба умқи ҳодисаҳо ва равандҳои инкишофи он 

ворид мегардад, вақт ва фазои зуҳури ҳодисаҳо   мушаххас мегарданд, 

омилҳое муайян мегарданд, ки дар ибтидо онҳо ба назар нонамоён буданд. 

Чунин ҳолат аз он бармеояд, ки ҳаракатдиҳандаи ҳар як ҳодисаи иҷтимоӣ 

инсон буда,  натиҷаи фаъолияти бошууронаю бешууронаи ӯ мебошад. 

Манфиат, талабот, мақсад, ҳолати руҳиву равонӣ, ҳадафҳои ниҳоии 

инсонро ҳоло ҳозир, яку  якбора муайян намудан ғайри имкон аст. Барои 

дарки онҳо вақт, дониш ва таҷриба зарур аст.  

      Таърихи ташаккули маърифати иҷтимоӣ чунин ҳолатро тасдиқ 

менамоянд. Бубинед, солҳо сипари гаштанд, вале дар асоси санаду 

далелҳои тоза ба даст омада маданияти Саразми бостон, Ҳулбук, Тахти 

сангин омӯхта мешавад, ҳоло ҳам сабаби инқилобҳову шӯришҳо,  шикасти 

давлати Сомониён, давлати нодиру бузурги Иттиҳоди Шӯравӣ ва дигар 

империяҳое, ки дар таърихӣ инсоният ҷой доштанд, то кунун дар маркази 

баҳсу қазоватҳо ва таҳқиқотҳои илмӣ  қарор доранд. Аз ин лиҳоз, 

ҳодисаҳои таърихи навтарини Тоҷикистон низ аз ин қонуни маърифати 

иҷтимоӣ холӣ нест, зеро ҷомеаи мо ҳарчи бештар аз ҳодисаҳои фоҷиабори  

солҳои 90-ум дур меравад, эҳсос менамояд, ки дар он солҳо давлат ва 

миллати тоҷик дар арафаи нобудшавӣ қарор доштааст.  

       Аз мутафаккири чинӣ Конфутсий мепурсанд, ки эътидол чи гуна ҳолат 

аст? Ӯ ҷавоб мегӯяд: “Барои дарки эътидол инсон ҳолати ҷангро тасаввур 

карданаш зарур аст. Акси ҳолати ҷанг эътидол аст. Агар ӯ ҳолати 

даҳшатбори ҷангро тасаввур карда тавонад, он гоҳ вай ба қадри эътидол 

мерасад.”95 Матлаб аз ёдовар шудани ин андешаи мутафаккир аз он иборат 

аст, ки мо тоҷикон ҷангро дидем, дидем, ки чӣ тавр бародар бародарро 

мекушад, мо гиряи модари тоҷикро дар болои ҷасади фарзанди аз тири 

нохалаф ҳалокшуда мушоҳида намудем, шоҳиди куштори кӯдакони 

бегуноҳ  будем, бо чашми худ дидем, ки чи тавр   шаҳру деҳоти 

кишварамонро нохалафон сӯзонданд. Дар бораи сабаб ва оқибатҳои низои 

байни тоҷикон Пешвои миллат, Президенти Ҷумҳурии Тоҷикистон 

Эмомалӣ Раҳмон чунин  андеша баён намудааст: “Ҷанги бародаркушии ба 

сари мардум боркардаи қудратталабону мансабпарастон замину дарёҳои 

кишварро аз оби дидаи ҳазорон модарони фарзандгумкарда шӯр гардонд, 

садҳо одамони соҳибмаконро бемакон сохт, мардуми башумореро  ба 

тарки диёру маскан маҷбур намуд, ватандорро ғарибу беватан кард, 

ҳазорон кӯдакону наврасонро ба олами ятимию бенавоӣ ҳавола дод, ба 

шарафу нангу номуси халқу миллат ва саҳифаҳои таърихи чандинасраи 

безаволаш доғи нанг гузошт...”.96  

       Имрӯз бо гузашти айём маълум шуда истодааст, ки чӣ дар дохил ва чӣ 

дар берун қувваҳои сиёсие будаанд, ки онҳо  мехостанд миллатро нобуд 

 
95 Краткий очерк истории философии. “Мысль”. М.:  1975. – С. 29. 
96 Эмомалӣ Раҳмон. Душанбе- шаҳри дустӣ ва бародарӣ. Душанбе, “Ирфон”, 1997, -С. 9. 

созанд ва Тоҷикистонро порча-порча намуда, онро ҳамчун як субъекти 

муносибатҳои байналхалқӣ аз майдони сиёсат дур андохта, ба ин восита 

манфиатҳои геосиёсӣ, иқтисодӣ ва мафкуравии хешро амалӣ намоянд. Бо 

гузашти вақт дарки ин кайфияти бузургманишии баъзе субъектҳои сиёсӣ 

боз ҳам амиқтар гашта маълум шуда истодааст, ки ҳодисаҳои солҳои 90-

умро ҳамчун падидаи таҳмилӣ эътироф намоем.  

      Қабл аз ҳама бояд як нуктаро зикр кард, ки баъзе пажӯҳишгарон низои 

байни тоҷиконро дар масири назарияи бархӯрди тамаддунҳо ва 

фарҳангҳои С. Хантингтон ва Ф. Фукуяма барраси намуда онро ҳамчун 

натиҷаи зуҳури мавқеъгириҳо нисбат ба тамаддуни Ғарб ва Шарқ  

маънидод менамоянд. Чунин нуктаи назар аз ҷониби муҳаққиқ А. Умнов ва 

муҳаққиқ ва таҳлилгари тоҷик И.Асадуллоев баён гаштааст.97        

  Шояд аз лиҳози умумифалсафӣ андешаи мазкур дуруст бошад, аммо ба 

андешаи мо дар оғоз авҷгирии зиддият ва гузариши он ба низои иҷтимоӣ 

бештар ба омилҳои дохилӣ, бидуни бархурдории назарияпардозҳо ва 

мардуми оддӣ аз консепсияҳои муосири ҷомеасозӣ сурат гирифтааст.  

    Дар ин робита, баъзе муаллифон дуруст қайд менамоянд, ки рушди 

иқтисодиёти кишвар ҳамчун захираи ашёи хом, афзоиши босуръати аҳолӣ, 

хусусан дар деҳот, чун натиҷаи он шаҳришавии босуръати аҳолӣ, 

маҳалгароӣ дар ҷо ба ҷо гузории кадрҳо, бекорӣ, камбизоатӣ,  

номувофиқии ҷойгиркунии қувваҳои истеҳсолкунанда дар ҷумҳурӣ ва 

ғайраҳо омилҳои асосии объективии вазъи буҳронии ҷомеаи Тоҷикистон 

гаштаанд.98  

      Вобаста ба ин, муаллифон М. Гулаҳмадов ва  Ҳ. Сулаймонӣ сабабҳо ва 

хусусиятҳои зиддият ва низоҳои иҷтимоии Тоҷикистони пасошӯравиро 

таҳқиқ намуда чунин хусусиятҳои онҳоро нишон додаанд:      

     Якум, дар Тоҷикистон низоъ хусусияти   гурӯҳию минтақавӣ дошт; 
 

97 Умнов А. Ближний и Средний Восток: метаморфозы регионы и политический ислам. / А. Умнов. 

–«Россия и мусульманский мир». // Бюллетень. – М., 1995. - № 8. – С.62-67. 
98 Ниг.: Тагаев Д.С. Таджикистан: прошлое, настоящее, будущее. Душанбе, 1994;  Кобилова С. 

Февралские события 1990 г. в Таджикистане. Худжанд, 2007;  

     Дуюм, низоъи байни тоҷикон хусусияти динию мазҳабӣ дошт; 

     Сеюм, аксарияти низоъҳо дар натиҷаи паст будани сатҳи      маданияту 

шуури сиёсӣ ва кофӣ набудани донишу таҳсилоти шаҳрвандони 

Тоҷикистон пайло шуданд;  

    Чорум, ба вуҷуд омадан ва зоҳир гардидани низоъи байни тоҷикон  ба  

таъсири мамлакатҳои хориҷӣ вобаста буд;  

     Панҷум, як қатор низоъҳо дар Тоҷикистон хусусияти гуногунақидагӣ  

(плюралистӣ) доштанд. 99   

       Муҳаққиқ С. Фаттоев бошад, ба муаммои тезутунд гаштани зиддият ва 

низоҳои иҷтимоӣ дар ҷомеаи пасошӯравии Тоҷикистон назари каме дигар 

дорад. Ӯ таъкид менамояд, ки яке аз омилҳои асосии номутавозин гаштани 

вазъи ҷомеа ба ноҷӯрии муносибатҳои байни этникӣ вобаста мебошад, ки 

зиддиятҳои он дар сиёсат, иҷтимоиёту иқтисодиёт ва маънавиёти кишвар 

инъикос   ёфта буд.100  

       Ба мавқеи С.Фаттоев  нуқтаи назари А. Шахов ва Д. Микульский  

наздик  буда, онҳо вусъатёбии зиддият ва низоъҳои иҷтимоии пасошӯравии 

Тоҷикистонро ба омилҳои иҷтимоӣ-фарҳангӣ, возеҳтар ба   муносибатҳои 

этникӣ, психологияи миллӣ, устувории анъана ва расму ойинҳо, ҳамчунин 

ба муборизаи байни қавмҳо муайян менамоянд.101    

    Аммо пажӯҳишгари дигар М. Файз тезутундшавии зиддият ва низоъъҳои 

иҷтимоиро дар ҷомеаи пасошӯравии тоҷикистонӣ дар соҳаи идеология 

муайян менамояд. Ба андешаи ин муаллиф муборизаи сиёсии байни 

коммунистон ва демократҳои миллатгаро баҳри бархурдори аз ҳокимият 

 
99 Гулаҳмадов М., Сулаймонӣ Ҳ. Эмомалӣ Раҳмон асосгузори давлати навини тоҷикон. 

“Ирфон”. Душанбе, 2014. –С.164. .  
100 Фаттоев С. Социально-политические конфликты в современном обществе. (Опыт 

Таджикистана). Душанбе, 2001. – С. 6. 
101 Шахов А. Почему таджики убивают таджиков? Регионально-этническая подоплёка 

    конфликта. / А., Шахова. – «Россия и мусульманский мир». // Бюллетень. – М., 1994. - № 10. – С.        
    51-58; Микульский Д. Кланы и политика в Таджикистане. / Дм. Микульский. – «Россия и     

    мусульманский “Мир». // Бюллетень. – М., 1995. - № 12. – С. 47-50. 

ва неъматҳо манбаи асосии сар задани зиддият ва низоъҳо маҳсуб 

меёбад.102  

     Бояд тазаккур дод, ки андешаҳои дар боло зикр гашта асосан дар 

давраи дар ҳолати низо қарор доштани ҷомеаи тоҷик баён гаштаанд. Вале 

дар давраи баъди низоӣ, баъди таҳлилҳои илмӣ оид ба сабабу оқибатҳои 

низои байни тоҷикон дигар андешаҳо низ баён гаштаанд. Масалан, 

ҷомеашиносон ва сиёсатмадорони тоҷик В.Набиев ва С.Сафаров бар он 

ақидаанд, ки зиддият ва низои байни тоҷикон ба ғояҳои деструктивии   

ҳаракат ва ҳизбҳои сиёсӣ ба мисли “Растохез”, “Ҳизби демократии 

Тоҷикистон”, “Ҳизби наҳзати ислом”, “Лаъли Бадахшон” вобаста буд. Ин 

ҳизбу ҳаракатҳо фаъолияти худро бидуни риояи қонунҳои амалкунанда ба 

роҳ монда,  хостанд ба таври фишороварӣ ва зӯри ҳукуматро ғасб намоянд. 

Мавриди зикр аст, ки чунин амали онҳо ба давраи бедоршавии шуури 

миллӣ ва динии миллати тоҷик рост омад. 103  

Олими шинохтаи тоҷик, академик К. Олимов сабабҳои тезутунд 

гаштани зиддият ва низоъҳои иҷтимоиро дар Тоҷикистон омӯхта омилҳои 

зеринро нишон додааст:   

1. Сиёсати нодурусти роҳбарони Ҳизби Коммунисти Иттиҳоди Шӯравӣ ва 

дар солҳои ҳаштодуми асри гузашта дур шудани онҳо аз ҳифзи 

манфиатҳои умумидавлатӣ ва ба самти нодуруст равона кардани ислоҳоти 

сиёсӣ, иқтисодӣ ва иҷтимоӣ дар саросари Иттиҳоди Шӯравӣ. Ба ақидаи 

баъзе таҳлилгарон ин натиҷаи хиёнати мислаш дар ҷаҳон диданашудае буд, 

ки Михаил Горбачёв ба халқу давлати худ карда буд. 

2. Омода набудани роҳбарони онвақтаи Ҷумҳурии Тоҷикистон ба шароити 

нави таърихӣ ва надоштани иродаи мустаҳкам ва ҷасорати идоракунии 

давлати соҳибистиқлол. 

 
    102 Файз К. Затмение. / К. Файз. – Душанбе, 1995. - 298 с. 
103Набиев В. М. Политические партии Таджикистана в период достижения мира и национального 

согласия. / В. М. Набиев. // Религия и общество. – 2014. - №5. – 21-25; Сафаров С. Партия 
образовавшись после независимости. / С. Сафаров. - Душанбе: Шарќи озод, 2011. - 176 с. 

3. Популизми сиёсии як гурӯҳи афрод, ҳизбҳо ва ҳаракатҳои навтаъсиси 

охири солҳои 80-ум ва ибтидои солҳои 90-ум ва ба дастнигарии қувваҳои 

беруна қарор гирифтани иддае аз онҳо. 

4. Ба экстремизми сиёсӣ табдил ёфтани ҳаракати динӣ дар кишвар ва аз 

лиҳози сиёсӣ бетаҷриба будани роҳбарони он. 

5. Маҳалгароии ифротии таассубомез бар зидди роҳбарони Тоҷикистон. 

6. Аз вазъияти ноустувор сӯистифода кардани қувваҳое, ки душмани 

давлатдории халқи тоҷик ва истиқлолияти давлатии ӯ будаанд. 

7. Вазъи ноороми Афғонистон ва таъсири он дар раванди ҳодисаҳои солҳои 

навадуми асри гузашта. 

8. Нақши манфии баъзе аз воситаҳои ахбори омма ва ташаккули нодурусти 

афкори умум, ки яке аз омилҳои нооромкунандаи ҷомеа шуданд. 

9. Бетарафии сарварони Вазорати корҳои дохилӣ ва гвардияи президентӣ 

дар оғози муноқишаҳо ва хиёнати ошкорои онҳо дар вазъияти 

пурмасъулияти таърихи Ватан ва миллат ва хилофи Конститутсия ва 

манфиатҳои умумимиллӣ амал кардани онҳо. 

10. Фаъол шудани унсурҳои ҷинояткор ва ҳавасмандии онҳо ба ғорати амволи 

давлатӣ ва шахсии мардум бо роҳи даҳшатафканӣ ва қатлу куштор.104 

     Дар идомаи андешаҳои баён намудаи муҳаққиқони мазкур таъкид 

намудан ҷоиз аст, ки халогии мафкуравие, ки пас аз шикасти идеологияи 

коммунистӣ дар фазои мафкуравии ҷомеаи тоҷик ғояҳои сохтзудоӣ,  

шиорҳову даъватҳои иртиҷоӣ “тафаккури майдонӣ”, “тафаккури 

ҷудоиандозӣ”, радикализми динӣ, экстремистиву террористӣ ҷойгузин 

гашт, ки дар ҳақиқат яке аз сабабҳои  шиддат ёфтани низоӣ иҷтимоию 

сиёсӣ гашт.   

     Тавре мебинем, оид ба сабабҳо ва оқибатҳои авҷгирии зиддияти 

тарафҳои мутақобила дар низоъҳои иҷтимоӣ андешаҳо зиёданд.  Аммо дар 

 
104 Олимов К. Сабабҳои низои байни тоҷикон ва таъмини сулҳу ваҳдат дар кишвар // Тоҷикистон ва 

ҷаҳони имрғза. № 2 (31), Душанбе, 2012, С. 47- 52. 

ин маврид зикр кардан зарур аст, ки ҳар як муҳаққиқ вобаста ба ҳадафи 

таҳқиқоти хеш ҷузъиёти ин мавзӯро баррасӣ менамояд.   Мумкин аст, ки 

дар доираи як таҳқиқот чунин муносибат дуруст бошад, вале барои муайян 

намудани куллияти омилҳо ва сабабҳо зарур аст, ки воқеъияти он солҳои 

пурмудҳиш тавассути қонуну категорияҳои фалсафӣ мавриди омӯзиш 

қарор дода шаванд, зеро сабабу оқибатҳои зиддият ва низоъҳои иҷтимоии 

пасошӯравии ҷомеаи тоҷикистонӣ ҳолатҳои печ дар печу пурихтилофи 

таърихи халқи тоҷикро  дар бар мегирад.     

   Пошхӯрии давлати Иттиҳоди Шӯравӣ зиддияту низоъҳо иҷтимоию 

сиёсиро тезутунд гардонид. Далели аз байн рафтани давлати абарқудратӣ  

Шӯравӣ ва дар заминаи он арзи вуҷуд намудани якчанд давлатҳои 

мустақил барои тоҷикон, ки тӯли ҳазорсолаҳо тобеъи дигарон буданду 

давлати миллии худро надошатанд ҳодисаи ғайричашмдошт, 

ғайриинтизорӣ ва куллан падидаи нави ҳаёти сиёсӣ буд.     

   Мутаасифона зубдагони сиёсӣ, ки тафаккури марказпарастӣ доштанд,  

намедонистанд ба ин давлат чи кор кунанд, онро чи тавр идора намоянд, 

миллатро чӣ тавр сарҷамъ намоянд. Онҳо то ҳол интизори ишорае аз 

“боло” буданд. Кашолкорӣ ва дарк карда натавонистани равандҳои 

ҷараёнҳои сиёсӣ боиси он гашт, ки давлат  ва дигар ниҳодҳои иҷтимоии 

ҷомеа фалаҷ гашт, вай ба ҳолат аномиягӣ афтода, дигар идора карда 

намешуд. Дар маҷмӯъ дар ҷомеа чунин падидаҳо ба мисли гурӯҳбозӣ, 

маҳалчигӣ, хешу таборчигӣ, ҷудоихоҳӣ (сепаратизм) арзи вуҷуд намуда, 

зиддият ва низоҳои байни афрод ва гурӯҳҳои иҷтимоиро боз ҳам шадидтар 

гардониданд.   

       Баъд аз дудилагиву каловишҳои зиёд, зери талаби мардум ва 

фишоровариҳо баъд аз ҳамаи ҷумҳуриҳои собиқ Итиҳоди Шӯравӣ 

Тоҷикистон низ маҷбур шуд, соҳибистиқлолии худро эълон намояд. Ба 

дастовардани истиқлолият барои ҳар як миллат, аз он ҷумла барои 

тоҷикон, неъмати бебаҳои сиёсию маънавӣ мебошад. Аммо тааҷубовар ин 

буд, ки аҳамияти таърихӣ ва лаҳзаи гуворои истиқлолиятро миллати тоҷик 

эҳсос карда натавонист, онро ҳамчун як ҳодисаи сиёсии қаторӣ қабул 

намуд. Вазъияти иҷтимоиву сиёсии ҳамон солҳоро тавсиф намуда, 

муҳаққиқ И. Шарипов таъкид менамояд: “Тангназарии зубдагони сиёсии 

ҳамон замон, дарк карда натавонистани пайдарҳамии ҳаводиси сиёсӣ, 

эҳсос нагаштани  муаммоҳои муҳими ҳаётан зарури ҷомеа ва давлатсозӣ, аз 

ҳама муҳим - фалаҷ гаштани фаъолияти мақомотҳои асоси дар сохтори 

давлат боиси он гашт, ки аҳолии ҷумҳурии хусусияти умумимиллӣ ва 

лаҳзаи фараҳмандии неъмати истиқлолиятро дарк карда натавонистанд.”105 

       Ҳамчун натиҷаи бефаъолияти давлат ва мақомотҳои он дар фазои 

иҷтимоию сиёсии мамлакат ҳизбҳову гурӯҳҳои иҷтимоие арзи вуҷуд 

намуданд, ки манфиатҳои маҳдуди худро ҳимоя менамуданд. Манфиатҳои 

умумимиллӣ бошанд, дар ҳошияи таърихӣ навини тоҷикон ҳамчун як ғояи 

бесоҳиб боқи монда буд. 

     Таҷрибаи таърихӣ ва вазъи имрӯзаи олам собит менамояд, ки дар сурати 

риоя нашудани қонунҳо давлат ва дигар мақомотҳо ҷилави идоракуниро аз 

даст медиҳанд. Оқибати амал накардани қонун, тавре аз таҷриба бармеояд, 

дар ҷамъият низоҳоро шиддат бахшида,  кӯшиши ғасби давлат, 

бесарусомониҳо, ҷабру зулм, зӯроварӣ, куштор, халогии мафкуравӣ ва 

дигар падидаҳои номатлубро ба миён меоварад. Аз ин нуқтаи назар дар 

шароити гузариш аз як шакли давлатдорӣ ба дигараш таъмини волоияти 

қонун, табдил додани он ба механизми асосии пешгирии зиддият ва 

низоъҳои иҷтимоӣ яке аз вазифаҳои аввалиндараҷаи давлат   маҳсуб 

меёбад.   

       Дар моддаи 1-уми Конститутсияи Ҷумҳурии Тоҷикистон муқаррар 

гаштааст, ки Тоҷикистон давлати демократӣ, ҳуқуқбунёд ва дунявӣ 

мебошад. Афсӯс, ки баъди 30 соли истиқлолияти давлатӣ то ҳол ҳам бархе 

аз ашхос, хусусан ҷавонон, ба маънои аслии мафҳумҳои “демократия”, 

 
105 Шарипов И. Ш. Теория и практика укрепления института национальной независимости Республики Таджикистан. В 

кн.: Проблемы укрепления национальной независимости Республики Таджикистан. Душанбе. 2006. С. 9.  

“ҳуқуқ” ва “дунявӣ” сарфаҳм намераванд. Вазъияти мазкур бисёр 

ташвишовар аст, зеро яке аз сабабҳои асосии авҷгирии зиддият ва низоҳои 

иҷтимоӣ дар солҳои 90-ум маҳз дарки нодурусти принсипҳои ҷомеаи 

демократӣ, поймол гаштан ва риоя нашудани қонунҳо буданд.    

     Шиддатёбии зиддият ва низоҳои иҷтимоӣ дар Тоҷикистони пасошӯравӣ 

ҳамчунин ба он вобаста буд, ки дар солҳои аввали соҳибистиқлоли дар 

фазои иҷтимоиву сиёсии он якқатор ҷараёнҳои иртиҷоӣ арзи вуҷуд 

намуданд ва онҳо дар ниқоби  “равшанфикрон”, “ҳомиёни миллат”, 

“демократҳо” гӯё, ки баҳри озодии миллӣ ва истиқлолият таҳти парчами 

дини ислом ва дигар идеологияҳои барои мардум бегона баромад намуда, 

онҳоро бероҳа намуданд.  

    Вобаста ба ин дар шароити авҷгирии муборизаҳои мафкуравӣ дар 

ҷаҳони муосир муайян намудани нақши ҳаргуна ҳаракатҳову ҳизбҳои сиёсӣ 

дар шиддат гирифтани   зиддияту низоҳои иҷтимоӣ зарур аст. Дар фазои 

иҷтимоиву сиёсии олам кам нестанд  ҳизбҳову ҳаракатҳо сиёсие, ки аз номи 

дини ислом баромад менамоянд. Амали иғвоангезандаи “Ал-қоида”, 

“ДОИШ”, “Ҳаракати исломии Ӯзбекистон”, “Иттифоқи исломии ҷиҳод” ва 

ғайраҳо аз ҷумлаи онҳоянд. Вале дар асл ин ҳизбҳои террористӣ ба ислом 

ҳеҷ рабте надоранд. Дини мубини ислом ҳеҷ гоҳ террор, ҷабру зулм, 

куштор, паҳн намудани тарсу ваҳмро напазируфтааст ва намепазирад. 

Ислом инсонро новобаста ба ҷинс, дину мазҳаб, сину сол, мавқеи ҷамъиятӣ 

ва мансубияти нажодӣ ҳамчун неъмати олии Худодод арҷгузорӣ менамояд 

ва пайравонашро  ҳамеша ба парҳезгорӣ, покдоманӣ, сулҳу осоишпарварӣ 

ҳидоят менамояд.       

   Аммо дар амали ҳизбҳои фавқулзикр, хоса ҲНИ, мо акси ин ҳолатро 

мебинем. Агар мо ба таърихи  пайдоиши ин ҳизб  рӯ оварем, мебинем, ки 

аллакай дар ибтидо он қувваи деструктивие буд, ки дар чеҳрааш ниқоби 

динро дошт. Ин ҳизб тадриҷан бо ҳиллаву  найранг ва бо истифодаи 

арзишҳои волои дини мубини ислом   таъвилу таҳрифи ояту сураҳои 

Қуръон одамонро ба доми фиреби худ афтонд, сипас тӯдаи мардумро ба 

сангарҳо фиристонд, то, ки ба сари мардум ҷанг, ҷабру зулм, вайронкориву 

сӯзандагиро биоранд. Ташвишовар ин аст, ки ҳамон солҳо мардум гумон 

карданд, ки  ҳадафи асосии ин ҳизб ҷорӣ намудани адолат, сулҳу субот 

мебошад, аммо вақт нишон дод, ки ҳадафи аслии ҳизби мазкур танҳо ва 

танҳо ба даст овардани давлат, ҳокимият ва молу мулк будааст. Имрӯзҳо 

сару садоҳое бардошта мешаванд, ки ин ғояҳо ба аъзоёни кунунии ҳизбҳои 

мухолифин, аз ҷумла ҲНИ, хос нест. Вале ҳодисаҳои таърихии начандон 

тӯлонӣ, вазъгӯиҳои уламоҳои алоҳидаи динро аз минбарҳои майдонҳои 

солҳои 90-ум аз хотир баровардан ғайриимкон аст.      

   Баробари ин, имрӯз бо гузашти айём саволе ба миён меояд, ки кадом 

омилҳо ва сабабҳо буданд, ки тоҷикон ба ин роҳ даромаданд ва барои чӣ 

ба даъвату шиорҳои бардурӯғи душманон тез бовар намуданд? Ҷавоби ин 

савол барои сабақбардори аз ҳодисаҳои сипаригашта ва барои мустаҳкам 

намудани пояҳои соҳибистиқлолии Тоҷикистон хеле зарур аст. Бешубҳа, 

сабабҳо бисёранд, аммо ба андешаи мо, бегона гаштани миллати тоҷик аз 

решаҳои таърихӣ ва фарҳангии худ, сатҳи пасти маърифатнокӣ, 

маҳдудияти саводи динӣ, ташаккул наёфтани шуур ва маданияти сиёсӣ аз 

омилҳои ҳалкунандаи ин ҷараён буданд. Илова бар ин, дар ҳолати 

стагнатсия қарор доштани иқтисодиёт, сатҳи пасти некӯаҳволӣ, бекорӣ, 

камбизоатӣ, равиши идоранашавандаи муҳоҷирати меҳнатӣ ва дигарҳо 

омилҳои объективӣ ба авҷ гирифтани зиддият ва низоҳои иҷтимоӣ дар 

ҷомеа шиддат бахшиданд.   

       Боз як сабаби ба гирдоби зиддияту низоҳо кашида шудани ҷомеаи 

тоҷикистонӣ аз он иборат буд, ки дар давраи авҷи демократиябозии 

“горбачевӣ” чун дар дигар ҷумҳуриҳои Иттиҳоди Шӯравӣ сиёсшавии 

аъзоёни ҷомеа вусъат ёфт. Вобаста ба раванди сиёсишавии шуури ҷамъиятӣ 

дар Тоҷикистон ду нуктаро таъкид намудан зарур аст. Якум, сатҳи пасти 

шуур ва маданияти сиёсӣ ба одамон имконияти дурусти дарки моҳият ва 

равандҳои эҳтимолии инкишофи ҷомеаро дар шароити соҳибистиқлолӣ 

намедод. Маҳз ҳамин ҳолат сабаби он гашт, ки мардум ба ҳар сухане, ки аз 

минбари майдонҳо мегуфтанд бовар менамуданд ва ба сари давлату 

роҳбарони он санги маломат мерехтанд. Дуюм, аз лиҳози иҷтимоию 

иқтисодӣ ислоҳоти “горбачевӣ” барои Тоҷикистон ягон натиҷаи дилхоҳ 

надод. Он давра ормонҳои нек оид ба “тезонидани рушди иқтисодӣ”, 

“баланд бардоштани сатҳи некӯаҳволии халқ”, “истифодаи имкониятҳои 

ҷамъияти сотсиалистӣ” ва ғайраҳо чун ҳадафи ормонӣ дар рӯи қоғаз боқӣ 

монда буданд.  Дар ин давра сурати инкишофи соҳаи иқтисодиёти 

мамлакат поён рафт, ки он ҳамоно ба сатҳи зиндагонии мардум таъсири 

манфии худро расонида истодааст. Дар ин замина на фақат дар 

Тоҷикистон, балки дар дигар ҷуҳуриҳои Иттиҳоди Шӯравӣ низ зиддиятҳо 

дар соҳаи муносибатҳои миллӣ, байни этникӣ ва минтақавӣ авҷ гирифтанд. 

Бечуну чаро решаи ин зиддиятҳо дар соҳаи иқтисодиёт ва иҷтимоиёт ниҳон 

буданд.  

     Вазъи буҳронии иқтисодиёт, муаммоҳои демографиро ба миён меовард. 

Сурати афзоиши  аҳоли нисбат ба истеҳсоли неъматҳои моддӣ баланд буд. 

Он солҳо афзоиши солонаи аҳолӣ дар Ҷумҳури Тоҷикистон 14% - ро 

ташкил медод, ки ин нишондиҳандаи баландтарин дар миқёси Иттиҳоди 

Шӯравӣ буд. Дар миёнаҳои солҳои 80-уми асри ХХ зичии аҳолии Осиёи 

Миёна 2,3 нафар ба  км2 ташкил медод,106 ки ин нисбат ба 

нишондиҳандаҳои умумӣ ду баробар зиёд буд.   

   Қисми зиёди аҳолӣ дар деҳот зиндагӣ менамуд ва асосан бо истеҳсоли 

ашёи хоми хоҷагии қишлоқ банд буданд. Дар шароити вуҷуд надоштани 

логистикаи молу хизмат дар дохили ҷумҳурӣ, канда шудани алоқаҳои 

иқтисодӣ бо дигар ҷумҳуриҳо моли истеҳсолшуда ба бозори истеъмоли 

сари вақт ворид карда намешуд ва истеҳсолкуандагон даромади ночиз 

 
106 Таджикская Советская Социалистическая республика. Главная научная редакция 

Таджикской Советской Энциклопедия. Душанбе: 1984, -С. 52. 

мегирифтанд. Ин ҳолат вазъи душвори оилаҳо, хусусан оилаҳои 

серфарзандро то рафт мушкил мегардонид.  

      Дар солҳои аввали соҳибистиқлолӣ кӯшиши ҳукумат нисбати ба  

танзимдарории ҷараёни демографӣ аз ҷониби қишрҳои алоҳидаи аҳолӣ, 

қабл аз ҳама зиёиён, ҳамчун дахолат ба ҳаёти шахсии одамон баҳогузори 

шуда, он зери танқид гирифта шуд. Дар натиҷа муаммоҳои демографӣ 

ҳалли худро наёфта, вазъият рӯз то рӯз вазнин мегашт. Омӯзишу таҳлили 

олимони иқтисоддон, ҷомеашиносон ва коршиносон собит менамоянд, ки 

маҳз  ҳалли худро наёфтани муаммоҳои демографӣ, омили дигари 

манбаҳои сар задани зиддият ва низоҳои иҷтимоӣ дар ҷомеаи муосири 

Тоҷикистон  буд.                               

   Дар робита ба ин, боз як нуктаро таъкид намудан зарур аст. Тоҷикон чи 

дар давраи то инқилоби октябр ва чӣ дар замони шӯравӣ аз нуқтаи назари 

ҷойгиршавии ҷуғрофӣ муттаҳид набуданд, ҳатто дар замони шӯравӣ 

алоқаи байни вилоятҳои ҷумҳурӣ,   рафтуомад  ва муоширати одамон  

характери мавсимӣ дошт. Муҳимтар аз ин онҳо алоқамандии хешро ба 

ҳокимият ва идоранамудани он эҳсос намекарданд. Чунин ба назар 

менамуд, ки ҳокимият ба таври худ амал менамояд ва халқ бо роҳи худ 

зиндагиашро пеш мебарад. Аз ин рӯ, оммаи халқ ба масъалаи ҷо ба ҷо 

гузории кадрҳо,  тағйирёбиҳои сохтторӣ дар ҷомеа бефарқ буд. Аммо аз 

солҳои 80-уми асри ХХ вазъият оҳиста-оҳиста тағйир меёфт. Ба таври 

хуфиёна иттиҳодияҳое ташкил мешуданд, ки намояндагони ин ё он 

маҳалро дар бар мегирифтанд. Ба ин иттиҳодияҳо на фақат мардуми 

маҳаллӣ, балки сиёсатмадорон, олимон, зиёиёне, ки баромаданашон аз 

ҳамон маҳал буд, ворид буданд. Дар ин доираҳо роҳҳо ва усулҳои 

бархурдор гаштан аз ҳокимият баррасӣ мешуданд. Аммо ташвишовар ин 

буд, ки дар муҳокимаҳои хеш онҳо манфиатҳои умумимиллиро мадди 

назар намуда, аз доираи мафкураи маҳаллӣ берун намерафтанд. Имрӯз аз 

ҷониби аксари муҳаққиқони таърихи ҷанги шаҳрвандӣ дар Тоҷикистон 

маҳз ҳамин падида, яъне маҳалгароӣ яке аз сабабҳои аосии сарзадани он 

баррасӣ мегардад. Аз ҷумла муҳаққиқон М. Гулаҳмадов ва Ҳ. Сулаймонӣ 

таъкид намудаанд, “Маҳалгароёни ҷудоихоҳ ба парастиши маҳалҳои 

кӯчакашон дода шуда, онро аз Ватани хеш ҷудо карда, манфиатҳои 

маҳаллиро ба манфиатҳои миллӣ муқобил мегузоштанд. Дар солҳои аввали 

истиқлолият ва ҷанги шаҳрвандӣ қариб дар аксари ноҳияҳои Тоҷикистон 

ҷараёнҳои маҳалпарастию ҷудоихоҳӣ авҷ гирифта буд, ки онҳо ягонагии 

миллати тоҷикро зери хатар мегузоштанд.”107             

         Ҳамин тариқ, пас аз эълони Истиқлолияти давлатӣ Тоҷикистон роҳи 

душвори ташаккули давлатдориро аз сар гузаронид. Дар ин раванд мардум 

дарк кард, ки бе давлати тавоно ва ниҳодҳои вай, амнияти ҷомеа ва 

тараққиёти муназзаму устувори онро таъмин намудан ғайриимкон аст. 

Амиқан эҳсос карда шуд, ки барои баровардани ҷумҳури аз вазъияти 

бӯҳронӣ иҷтимоию сиёсӣ ва  эҳё намудани фаъолияти мақомотҳои давлатӣ, 

таъмини риояи қонун, ҷорӣ намудани тартибу низом дар ҷомеа 

андешидани чораҳои бетаъхирро тақозо менамуд. 

    Нуқтаи бифуркатсионие, ки тақдири давлату миллати тоҷикро муйян 

намуд, Иҷлосияи ХVI Шӯрои Олии Ҷумҳурии Тоҷикистон маҳсуб меёбад. 

Иҷлосия нуқтаи қатъии гардиш дар таърихи навини тоҷикон буда, вай 

барои эҳё ва бунёди Тоҷикистони нави соҳибистиқлол асос гузошт. 

Баробари баррасии масъалаҳои ҳаётан муҳим ба мисли барқарор намудани 

Ҳокимияти конститутсионӣ, оштии миллӣ, баргардонидани гурезагон ва 

ғайра, ҳамзамон механизми ҳалли зиддият ва низоҳои иҷтимоиро тарҳрезӣ 

намуд ва зина ба зина онро амали гардонид.   

     Роҳи тай намудаи Тоҷикистон дар даврони соҳибистиқлолӣ хело 

пурпечутоб буд. Роҳе, ки тоҷикон дар давоми Истиқлолияти давлатӣ бо 

мақсади эҳёи давлати миллии худ тай намуданд, ба садсолаҳо баробар аст. 

Аммо баъзе душманони миллат, ватанфурӯшони зархарид ин комёбиҳоро 

 
107 Гулаҳмадов М. Сулаймонӣ Ҳ. Эмомалӣ Раҳмон асосгузори давлати навини Тоҷикистон. 

Адиб. Душанбе:  2014. – С. 172. 

нодида мегиранд ва кӯшиш менамоянд, ки бо ҳар роҳу васила саддӣ роҳи 

пешравиҳо гарданд. Аз ин рӯ, то ҳол мисли дирӯза вазифаи ҳифзи 

истиқлолият, сулҳ ва Ваҳдати миллӣ, амнияти ҷомеа, таъмини рушди 

устувор ва муназзами ҷомеа ва давлат аз ҷумлаи вазифаҳои  аввалиндараҷа 

мебошад. Бояд эътироф кард, ки вазъияти иҷтимоиву сиёсии дохилии 

ҷомеа ҳоло низ пурра мӯътадил нагаштааст. Чӣ дар дохил ва чӣ дар хориҷи 

кишвар ҳоло ҳам қувваҳои деструктивие боқӣ мондаанд, ки дар ҳолатҳои 

муайян бо ҳаргуна роҳу усул мехоҳанд боз алангаи зиддияту низоҳои 

иҷтимоиро байни афрод, гурӯҳҳои иҷтимоӣ ва минтақаҳо фурӯзон 

намоянд. Мисоли равшани онро мо дар кӯшиши табаддулоти давлатӣ 

(моҳи сентябри соли 2015)  аз тарафи гурӯҳи террористӣ бо сарварии собиқ 

генерали артиш Назарзода ва дастгирии бевостаи ҲНИ дида метавонем. Аз 

ин ҷиҳат, бояд дар назар дошт, ки барои бунёди давлати соҳибистиқлол чӣ 

қадар ҷоннисориҳо шуда бошад, барои ҳифз кардан, дар амну осудагӣ ва 

таъмини бақогӣ ва рушди устувори он сарфи на камтари ақлониву ҷисмонӣ 

зарур аст.         

      Хатарҳое, ки зидди осудагии ҷомеа, бо роҳи пуршиддат гардонидани 

зиддияту низоҳо роҳандозӣ мешаванд, зуҳуроти тасодуфӣ  ё бетартибона 

нестанд. Ин амал аз ҷониби қудратталабон тарҳрези шуда дар амали 

шахсони ба ном “ватандор” зуҳур меёбад. Таҳрибкорӣ, ноором сохтани 

ҷомеа ва давлат, бо даъватҳою шиорҳои бардурӯғи иғвоангез бесарусомон 

гардонидани ҷомеа ҳодисаи тасодуфӣ нест. Ин ҳадафҳову амалҳои 

деструктивӣ ташаббускорон ва мубаллиғони худро дар симои гурӯҳҳои 

экстермистӣ, террористӣ ва шаклҳои дигари зуҳури бунёдгароӣ доранд. 

Таҷрибаи таърихӣ нишон медиҳад, ки чунин гурӯҳҳо дар шакли 

мухолифини давлат  ҳамеша вуҷуд доштаанд. Аз ин рӯ, умед бастан даркор 

нест, ки бо гузашти вақт ин қувваҳо аз байн мераванд. Онҳо дар шакл ва 

мазмуни дигар боқӣ мемонанд.    

     Имрӯз, хусусан дар шароити пандемияи коронавирус  вақте расидааст, 

ки аз онҳо хеле омиёна пурсида шавад: шумоён ки худро ҳамчун 

“сарсупурдаи миллат” муаррифӣ менамоед   барои ин давлат, барои ин 

миллат, барои ин сарзамин чӣ хидмате кардед?  Оё ягон барҷомондаро, 

беморхона, маркази саломатӣ, ятими кулл, оилаи нодор ё ягон беморро 

дастгирӣ намудед?     

    Ҷавоби ин савол ба виҷдони онҳо вобаста аст, лекин ба ҳар ҳол аз 

мазмуну мундариҷаи аъмолашон натиҷабардорӣ намуда, ба ин савол 

ҷавоби манфи додан мумкин аст. Ин ашхос ба хайру саховат, ҳамдарди 

қодир нестанд, зеро рисолати онҳо - неш задан ба давлат, ҳукумат, 

мақомотҳои маҳаллӣ, олуда намудани мафкураи мардум ва билохира 

гирифтор намудани ҷомеа ба низоҳои иҷтимоӣ мебошад. Ҳизби наҳзати 

ислом ва пайравони он мисли “Гурӯҳи - 24” ва дигарҳо барои устувор 

гардонии пояҳои соҳибистиқлолии Тоҷикистон аққалан як “хишт” 

нагузоштаанд ва намегузоранд ҳам, зеро хоҷагонашон ба онҳо иҷозат 

намедиҳанд. Маблағҳои хоҷагонашонро онҳо бояд барои ноором 

гардонидани ҷомеаи Тоҷикистон, ба тарғиби ғояҳои экстермистӣ ва 

террористӣ масраф намоянд. 

   Яке аз сабақҳои муҳиме, ки тоҷикон аз ҳодисаҳои солҳои 90-ум 

бардоштанд ин аст, ки барои онҳо  “демократияю озодандешӣ” дар 

талқини тафаккури иртиҷоӣ, ки ҷомеаро ба бесарусомониҳо даъват 

менамояд, даркор нест. Дар байни мухолифин олимону зиёиён кам нестанд. 

Онҳо бояд донанд, ки бунёди давлат ва таъмини амнияти ҷомеа кори саҳл 

нест. Ноил гаштан ба истиқлолияти комил бошад, вақт, дониш, таҷриба, 

захираҳои моддию маънавиро талаб менамояд.  Ҳадаф аз ёдовар шудани 

ин нуктаҳо аз он иборат аст, ки  дар таърих падидаи демократияю 

озодандешӣ ҳамчун василаи ислоҳи камбудиҳо ва ободу ороста гардонии 

ҷомеа ва давлат баррасӣ гаштааст. Сад афсӯс, ки имрӯз “демократҳову” 

“озодандешон” – и тоҷик  аз дуриҳои дур истода, дастовардҳои беназири 

даврони соҳибистиқлолиро мадди назар намуда, ба дигарон давлатсозию 

ҷомеасозиро меомӯзонанд,   

   Ба андешаи мо бузургтарин дастоварди Тоҷикистон дар солҳои 

соҳибистиқлолӣ ин ба даст овардани Ваҳдати миллӣ, сулҳу осоиши 

иҷтимоӣ мебошад. Имрӯз дар ҷаҳон давлатҳое кам нестанд, ки бо гузашти 

солҳои тӯлони онҳо ҳамчун миллат ба ваҳдат наомаданд ва худро ҳамчун 

як гурӯҳи воҳиди этникӣ  нашинохтанд. Мисоли равшани онро дар мисоли 

ҳаёти иҷтимоиву сиёсии Ҷумҳурии Украина, Белоруссия, Молдова, 

Қирғизистон, низоҳои байни арманҳову озарбойҷониҳо, оқибатҳои сиёсати 

наҷодпарастонаи ИМА  ва ғайраҳо дида метавонем.   

    Вобаста ба ин равандҳо як ҷиҳати сифати комилан нави   муаммои 

зиддият ва низоҳои иҷтимоии замони муосир вобаста ба таносуби байни 

арзишҳои ҷомеаи “суннатгаро”ва “муосир” (ҷомеаи модерншудаистода) 

меравад.  

     Муҳим будани ин ҷанбаи масъала ба он вобаста аст, ки ҷомеаи муосири 

Тоҷикистон гузаришро аз шакли муносибатҳои иқтисодии аграрӣ-саноатӣ 

ба саноатӣ-аграрӣ ҳамчун стратегияи чаҳоруми миллӣ муайян намудааст. 

Таҷрибаи ҷомеаҳое, ки ин зинаро аллакай паси сар намудаанд, собит 

менамояд, ки саноатикунонӣ сатҳи баланди дониш, касбият маҳорату 

малакаро тақозо менамояд.        

    Маълум аст, ки ҷомеаҳои суннатӣ бар пояи анъана, расму ойин ва 

арзишҳои динӣ қарор дорад, аммо ҷомеаи модерн дар заминаи инкишоф 

додани илму техника, технологияҳои информатсионии ҷадид ташаккул 

ёфта, пеш меравад.  

     Назари умумифалсафии фаҳми ҷомеаҳои  “суннатгаро”ва “муосир”-ро  

муҳаққиқи тоҷик  Идиев Х.У. чунин мауйян намудааст:  “аввалан куллӣ 

ҷомеаҳо  дар зинаи суннатии инкишоф қарор доштанд ва баъдан тавассути 

рушди саноат, фароҳам овардани имконоти таҳсилоту ғун кардани сармоя 

барои ҳамагон, ташкили ниҳодҳои муоширати умумӣ дар идоракунии 

ҷамъиятӣ якқатор ҷомеаҳо, бахусус ҷомеаҳои ғарбӣ, чандин зина аз соири 

ҷомеаҳо пешрафт пайдо карда, сарҳадоти зинаи суннатиро пушти сар 

карданд.108” Дар баёни ин андеша муҳаққиқ ба ақидаҳои ҷомеашиносони 

Ғарб ба мисли Н. Смелзер, М. Вебер, Д. Белл, Эйзенштад, Т.Мур Т. 

Парсонс ва дигарон такя намудааст. Дар ифшои ақидаҳои онҳо мо чуқур 

намеравем, фақат як нуктаро, ки ба мавзӯи баррасишаванда вобаста аст ва 

он аз ҷониби Д. Белл баён гаштааст зикр намуданро лозим медонем. Ба 

андешаи ӯ “навсозиро бояд ба унвони ҷараёне, ки ҳам созанда асту ҳам 

харобкунанда, ки аз як сӯ арзишҳои навро ба вуҷуд меорад ва аз сӯи дигар 

бо ранҷҳо ва харобиҳои башарӣ ва инсонӣ алоқаманд аст, баҳо дода 

мешавад. Зеро ҷараёни навсозӣ маҳдуди як соҳа нест ва бинобар ин 

наметавонад ба василаи як меъёру ё шохиси иҷтимоӣ андозагирӣ ва баҳо 

гузорӣ шавад”109  

     Аз ин ҷо чунин хулоса намудан мумкин аст: 1)  ба вуҷуд омадани 

зиддият дар ҷараёни гузариши ҷомеаи суннатӣ ба муосир ҳолати 

муқаррарист; 2) гузариш аз ҷомеаи суннатӣ ба муосир маънои шикасти 

пурраи арзишҳои бунёдии ҷомеаи суннатиро надорад. Масъалаи мазкурро 

аксари ҷомеашиносон дар масири ивазшавии зинаҳои ҷомеа тосаноатӣ, 

саноатӣ ва пасосаноатӣ баррасӣ менамояд.  

     Вобаста ба ин ҷиҳати масъала Т. Тоффлер таъкид менамояд, ки “ҳар як 

зинаи рушди ҷомеа шакли муайяни муносибатҳои иҷтимоӣ, ҳамбастагии 

одамон алоқамандӣ доранд. Агар дар ҷомеаи тосаноатӣ меҳвари 

муносибатҳои одамон аз ҳамбастагии онҳо ба табиат ва дар ҷомеаи 

саноатӣ ҳамбастагии инсон бо табиати дуюм маншаъ гирад, пас дор 

ҷомеаи пасосаноатӣ ин ба сурати ҳамбастагии инсон бо инсон ё бозии 

байни онҳо зоҳир мешаванд.110 Мо пайгири ин ақида ҳастем, зеро он ба 

амали қонуни инкори инкор созгор мебошад. Инкори диалектикӣ ҳаргиз 

 
108 Идиев Х.У. Тоҷикистон дар масири тағйироти иҷтимоӣ. Душанбе, 2016. – С. 25-26. 
109 Иқтибос аз ҳамон ҷо. – С. 30 
110 Иҷтибос аз: Идиев Х.У. Фалсафаи иҷтимоӣ. Дониш. Душанбе, 2013, - С. 295-296. 

маънои мутлақо аз байн рафтани чизи кӯҳнаро надорад, балки сифатҳои 

мусбӣ боқӣ монда, алоқамандии чизи кӯҳнаро бо нав нигоҳ медорад. Агар 

мо ба ин нуктаи методологӣ такя намоем, пас метавон таъкид намуд, ки 

ҷомеаи нав ҳеҷ гоҳ ба тариқӣ инкорӣ  пурраи ҷомеаи пешин ҷойгузин 

намешавад. Аз ин лиҳоз, ҷомеаи пасосаноатӣ дар худ ҷузъҳои таркибиву 

равандҳои хоси ҷомеаи саноатӣ ва ҷомеаи саноатӣ бошад ҷузъҳои 

таркибиву равандҳои хоси ҷомеаи аграриро ба ворисият мегирад. Агар ин 

нуктаи муҳими назариявию методологӣ инкор гашта имконияту 

шароитҳои мавҷуда ба инобат гирифта нашуда, ба  иродапарастӣ  роҳ дода 

шавад, чунин амал ҷомеаро ба ҷароҳатҳои иҷтимоӣ ва буҳрони амиқи 

маънавӣ дучор гардонида, онро ба зидияту низоъҳо рӯ ба рӯ мегардонанд.    

Хулоса. 

    Ҳамин тариқ, ба ин қисмати тадқиқот хотима бахшида, бори дигар зикр 

намудан ҷоиз аст, ки дар солҳои аввали соҳибистиқлолии Тоҷикистон бо 

сабабҳои объективию субъективӣ зиддият ва низоъҳои иҷтимоӣ пуршиддат 

гаштанд. Вале таҷрибаи бои таърихӣ ва фарҳангӣ имконият дод, ки 

тоҷикон дар мӯҳлати кӯтоҳтарин тавонистанд аз шиканҷаи ин ҳодисаҳои 

пурдаҳшат озод шаванд. Бо роҳи оштии миллӣ, ваҳдати миллӣ ва 

таҳаммулпазирӣ ҳал намудани зиддият ва низоъҳои иҷтимоӣ дар 

Тоҷикистон бесобиқа буда, тавре дар боло зикр намудем, аз тарафи ҷомеаи 

ҷаҳонӣ баҳои созовор гирифтааст.           

   Дар силсилаи арзишҳои даврони соҳибистиқлолӣ, ба даст омадани 

Ваҳдати миллӣ чун арзиши воло мақоми хоса дорад. Баъди ҳазорсолаҳо 

дар ибтидоӣ қарни ХХI  эҳёи ғояи миллӣ, дар ботини тоҷикон нуҳуфта буд 

оғоз гашт ва  тоҷикон соҳиби давлати миллӣ шуданд. Маҳз дарки 

зарурияти ғояи нигоҳ доштани давлату миллат имконият дод, ки 

зиддиятҳои иҷтимову сиёсии ибтидоӣ солҳои 90 - ум паси сар шуда, 

тоҷикон дар атрофи давлати соҳибистиқлоли миллӣ муттаҳид гаштанд.  

     Муҳимтарин хулоса аз ин иборат аст, ки дар шароити пурихтилофи 

ҷаҳони муосир, шиддатёбии муборизаҳои мафкуравӣ, рақобати 

абарқудратҳо барои яккаҳукмронӣ, мураккабгардии муносибатҳои 

байнидавлатӣ омилҳои тезутунд гаштани зиддияту нмзоъҳои иҷтимоиро 

дарк намуда, аз ҳодисаҳои солҳои 90-ум сабақҳо бардошта, зиракии 

сиёиамонро вусъат бахшида, пояҳои соҳибистиқлолии кишварамонро 

мустаҳкам гардонем.   

    

§ 2. Ваҳдати миллӣ ва фарҳанги таҳаммулпазирӣ  ҳамчун василаи пешгири 

ва ҳалли зиддият ва  низоҳои иҷтимоӣ 

    Масъалаи таҳқиқ ва корбаст намудани воситаҳои пешгири ва ҳалли 

зиддият ва низоъҳои иҷтимоӣ ҷанбаи муҳими муаммои мазкур маҳсуб меёбад. 

Таҳлил ва омӯзиши андешаҳо дар адабиёти соҳавӣ нишон медиҳад, ки солиёни 

пешин нисбати ин ҷиҳати муаммо андешаҳои зиёд ва мухталиф баён гашта, дар 

амалияи иҷтимоӣ асосан ду роҳи ҳалли онҳо а) бо истифодаи қувва пахш 

намудани яке аз тарафҳои мутақобила; б) бо роҳи мусолиҳатомез ҳал намудани  

низоъҳо мавриди истифода мегашт. Агар баъзе вижагиҳои роҳу усулҳои ҳалли 

зиддият ва низоъҳои иҷтимоиро маддӣ назар намуда, онҳоро гуруҳбанди 

намоем, имрӯз ҳам ҳамин ду усул дар амалияи иҷтимоӣ истифода мегардад.         

    Аммо таҷрибаи ҷаҳони муосир собит менамояд, ки ҳар гуна муқовимат, 

ҷангу ҷидолҳо, билохира ба созиш ва сулҳ анҷом мепазирад. Вобаста ба ин, дар 

назария ва амалияи муосир муҳаққиқон бештар ба усули дуюм, яъне бо роҳи 

мусолиҳатомез ҳал намудани зиддият ва низоъҳои иҷтимоӣ афзалият медиҳанд.   

Раванди мусолиҳатомезонаи ҳалли зиддият ва низоъҳо дониш, маҳорату 

малака, масъулият, тафаккури эҷодӣ, дарк намудан ва қобилияти баланди 

идоракунии равандҳои иҷтимоию сиёсиро талаб менамояд. Санъати баланди 

субъектҳои идоракунии зиддият ва низоъҳои иҷтимоӣ бояд дар он зуҳур ёбад, 

ки мафҳумҳо ва арзишҳое дарёфт гарданд, ки ҳар ду тарафи мутақобиларо 

қонеъ гардонида тавонанд. Агар ин андешаро вобаста ба низои байни тоҷикон 



96 
 

матраҳ намоем, тавре дар қисматҳои болои кор таъкид намудем, тоҷикон, ки 

дар гузашта таҷрибаи кофии ҳалли зиддият ва низоъҳоро надоштанд, ба 

таърихи гузаштаи худ назар афканда чунин мафҳумҳоро ба мисли “ваҳдати 

миллӣ” ва “таҳаммулпазири”- ро рӯи кор оварданд, ки онҳо василаи муҳими 

ҳалли низои байни тоҷикон гаштанд.  

   Баробари ин, зикр намудан лозим аст, ки дар шароти муқовимати 

мусаллаҳонаи тарафҳои мутақобилаи низои байни тоҷикон ва муҳимтар аз он 

мавҷуд набудани назария, методология ва технологияи раванди ноилгардиро  

ба ризоият ва ваҳдати миллӣ душвор мегардонид.111 Асосгузори сулҳу ваҳдати 

миллӣ –Пешвои миллат, Президенти Ҷумҳурии Тоҷикистон, муҳтарам 

Эмомалӣ Раҳмон, ки дар саргаҳи раванди сулҳи тоҷикон меистод таъкид 

намудаанд, ки “Дар гузаргоҳи интиҳои асри ХХ ва оғози асри ХХI лар масири 

таърих борҳо миллати ҷафодидаи тоҷик бо сабабҳои гуногун дар марзи 

фоҷиавии ҳаёту мамот қарор гирифт. Роҳи ягонаи наҷот аз ин вартаи ҳалокат ба 

даст даровардани ризояит ва ваҳдати миллӣ буд. Аммо расидан ба ин неъмати 

воло кори саҳл набуд.”112  

    Дар ин робита, зарур буд, ки монеъаҳо ва барангезандаҳои зиддият ва 

низоъҳои иҷтимоӣ муайян карда шаванд. Дар натиҷааи таҳлилу омӯзишҳо 

муайян карда шуд, ки яке аз омилҳои асосии вусъатёбии авҷгирии зиддият ва 

низоӣ иҷтимоии дар солҳои 90-уми асри ХХ парокандагии марзи ва 

фарҳангию маънавии миллати тоҷик дар замони Иттиҳоди Шӯравӣ мебошад. 

Маҳз ҳамин бегонагӣ боиси бехабари байниҳамдигарии аксарияти аҳолии 

минтақаҳои гуногуни кишвар аз вижагиҳои анъана, расму ойинҳо ва тарзи 

зисти гуруҳҳои этникӣ гашта буданд. Пешвои миллат Эмомалӣ Раҳмон дар 

раванди мураккаби ҳалли зиддият ва низоъҳои иҷтимоӣ бо тафаккури 

ояндабиниаш дарк намуд ва ба хулоса омад, ки маҳз аз ҳам ҷудогии минтақаҳои 

 
111 Модел ва технологияи ҳалли зиддият ва низоҳои иҷтимоӣ дар асоси таҷрибат сулҳофарини 

тоҷикон дар зербоби дигар мавриди омӯзиш ва таҳлил қарор хоҳад гирифт.  
112 Эмомалӣ Раҳмон, Истиқлолияти Тоҷикистон ва эҳёи миллат.Ҷ.14. Душанбе. “Ирфон”.2017, с. 

149 

кишвар боиси парокандагӣ, бегона гаштани қавму қабилаҳо ва дар ин замина 

арзи вуҷуд намудани чунин падидаҳои номатлуб ба мисли маҳалгароӣ ва 

минтақагароӣ заминаҳои асосии авҷгирифтани зиддият ва низоҳои иҷтимоӣ дар 

солҳои аввали соҳибистиқлорли гашт.   

    Асосгузори сулҳу ваҳдати миллӣ - Пешвои миллат, Президенти 

Ҷумҳурии Тоҷикистон Эмомалӣ Раҳмон дар китоби худ “Тоҷикон дар 

оинаи таърих (Аз Ориён то Сомониён)” ба ин мавзӯъ рӯй оварда таъкид 

намудаанд, ки парокандагии миллати тоҷик ба маҷмуи омилњои табиию 

иќлимї, иљтимоию иќтисодї ва маънавию ахлоќӣ вобаста мебошад. Дар ин 

маврид, Пешвои миллат дар бораи зарурияти ба ҳам пайвастани 

минтақаҳои кишвар андешарони намуда, дар бораи аҳамияти роҳҳо дар 

таъмини якпорчагии сарзамини тоҷикон ва ба ин васила таъмини ягонагии 

миллат ибрози ақида намудаанд. Вобаста ба ин Пешвои миллат ду нуктаро 

баён менамоянд. Якум, роҳҳо ҳамеша дар тақдири миллати тоҷик нақши 

бузург бозидаанд. Ин нукта дар мисоли “Роҳи бузурги абрешим” ба 

риштаи қазоват кашида шуда, аҳамияти бузурги ин роҳро  дар он муайян 

менамоянд, ки тавассути он нафақат молу амвол интиқол додв мешуд, 

балки  он илму фарҳанг, тамаддунҳоро ба ҳам мепайваст. Роҳи бузурги 

абрешим бо талу теппаҳо, дашту биёбонҳо, бо пайроҳаҳои душворгузари 

кӯҳистон  сарзамини аҷдодони мо –  Бохтару Суғдро бо дигар кишварҳо, 

бо дигар фарҳангҳо ва илму маърифат мепайваст. Ба шарофати ин роҳ дар 

паҳноии он бозорҳо, корвонсаройҳо, ҳатто деҳу шаҳрҳо бунёд гашта, 

барои инкишофи додани тиҷорат ва ҳунармандӣ шароит муҳайё мегашт.         

    Нуктаи дуюме, ки муаллиф зикр менамояд, ки яке аз сабабњои сар 

задании низоъњои байни ќавмї дар Тољикистони муосир  мањз набудани 

роњњо байни минтаќањои љумњурї мебошад. Бо дарки муҳим будани ин 

муаммо Ҳукумати Ҷумҳурии Тоҷикистон бунёди роҳу шоҳроҳҳо ва 

баровардани кишвар аз бумбасти коммуникатсиониро ҳамчун ҳадафи 

стратегии миллӣ муайян намуда, онро дар шароити соҳибистиқлоли 

амалан ба воқеият табдил дод. .              

       Ҳамин тариқ, таъкид намудан мумкин аст, ки бунёди роҳҳо ва ба ҳам 

пайвастани минтақаҳои гуногуни кишвар яке аз заминаҳои муҳими ба даст 

омадани ваҳдати миллӣ   гашт.  

    Мафҳуми “ваҳдати миллӣ” дар адабиёти ҷомеашиносии муосир ҳамчун 

ифодакунандаи ягонагии марзу буми кишвар, аққалиятҳҳо ва дар умум миллати 

тоҷик дар маркази таваҷҷуҳи баҳсу мунозираҳои муҳаққиқон қарор дорад.  Аз 

ин боис то ҳол нуктаю назари ягона оид ба мазмуну моҳияти мафҳуми 

“ваҳдати миллӣ” ҳамчун категорияи фалсафаи иҷтимоӣ ташаккул 

наёфтааст. Пажӯҳишгароне, ки дар баррасии дигар мавзӯъҳо, аз ҷумла 

истиқлолияти давлатӣ, худшиносиву худогоҳии миллӣ, ба ин мафҳум рӯй 

овардаанд, онро ҳамчун  падидаи воқеан мураккаби иҷтимоӣ маънидод 

намуда, тавассути муқоисанамои бо дигар мафҳумҳои ҳамрадиф кушиш 

менамоянд, ки маънои онро муайян намоянд. Масалан муаллифони китоби 

“Фалсафаи худшиносии миллӣ”  зикр намудаанд, ки мафҳуми “ваҳдат” бо 

истилоҳи илми онтология – монизм ҳаммаъно мебошад. Аз ҷумла, таъкид 

мегардад, ки “Дар фалсафа ин мафҳум (мафҳуми ваҳдат. С.С.) бо истилоҳи 

монизм ифода мешавад. Монизм истилоҳест, ки моҳияти таълимоти 

фалсафиро ташкил намуда, ифодакунандаи ҳақиқати ягона, назари ягона 

ва андешаи ягона нисбати мабдаи ҳастӣ аст”113  Умуман ба чунин талқини 

мафҳуми “монизм” эрод гирифтан душвор аст. Вале ба ҳар ҳол, ба андешаи 

мо, таносуби мафҳумҳои “ваҳдат” ва “монизм”- ро ҳангоми баррасии 

падидаи ваҳдати миллӣ ҳаммаъно ҳисобидан ба ҳақиқати илмӣ рост 

намеояд, зеро монизм таълимотест, ки ягонагии ҷавҳари оламро мавзӯи 

баҳс қарор медиҳад. Масалан Фалес обро, Анаксимандр апейронро, 

Анаксимен ҳаворо, Гераклит оташро, Демокрит атомро ба сифати 

нахустҷавҳари олам муайян менамоянд. Ба андешаи мо, монизмро ба 

 
113 Ҳамон ҷо. С. 83.  

мафҳуми тавҳид ҳаммаъно ҳисобидан то андозае дуруст бошад, аммо 

мафҳуми “ваҳдати миллӣ”, тавре дар боло зикр намудем, ҳамфикрӣ, 

ягонагӣ ва ҳамгироии гуруҳи муайяни иҷтимоӣ-этникӣ баҳри ба 

дастовардани мақсад ва манфиатҳои умумӣ маҳсуб меёбад. Аз ҷумла,   

муҳаққиқи тоҷик, профессор Идиев Х.У.   таъкид намудааст, ки мафҳуми 

“ваҳдати иҷтимоӣ” ба ташаккули  сифатҳои иҷтимоии аъзоёни  ҷомеаҳои 

ҷудогона ва воридшавии онҳо ба олами арзишҳо, тасаввуротҳо ва 

муносибатҳои иҷтимоӣ одамон, вобаста мебошад. Ҳар як зинаи рушди 

ҷомеа  вобаста ба хусусияти талаботу манфиатҳои аъзоёнаш ва ҷустуҷӯи 

заминаю арзишҳои онҳоро ба ҳамдигар наздиккунанда зарурияти 

коркарду пешниҳоди арзишҳои хоси ба ваҳдати онҳо мусоидаткунандаро 

эҳсос менамоянд.114 Муҳаққиқи дигар Г. Зокиров нуктаи мазкурро пайгири 

намуда чунин зикр намудааст: “Ваҳдати миллӣ ягонагии фаъолияти 

умумиятҳои мухталифи иҷтимоӣ, аз ҷумла умумиятҳои миллию этникӣ дар 

таркиби давлати ягона, сатҳи баланди худшиносӣ ва пайвасти 

ногусастании шаҳрвандон бо шакли давлатдорӣ бо низоми мавҷудаи 

арзишҳо ва идеалҳо мебошад. Ваҳдат падидаест, ки ба тамоми раванду 

ҳодисаҳои ҳаёти ҷамъиятӣ ва шахсӣ робита ва пайвасти ногусастани 

дошта, ҳамчун қисми ҷулонопазири шуури ҷамъиятӣ ва ғояйи меҳварии 

субъекти сиёсӣ амал менамояд”115 

Нуктаи дигаре, ки дар адабиёти фалсафӣ қазовати илмиро ба миён 

овардааст, дарки фарогир ва маҳдуди мафҳуми ваҳдати миллӣ мебошад. Бояд 

тазаккур дод, ки то имрӯз зери мафҳуми ваҳдати миллӣ бештар ба ризоият 

омадани ду тарафи ба ҳам муқобили низои иҷтимоии дар раванди сулҳи 

тоҷикон дар назар дошта мешуд. Аммо чунин дарки масъала тамоми ҷанбаҳои 

падидаи ваҳдатро ба таври фарогир дар бар намегирад. Ба фикри мо, ваҳдати 

миллӣ ин фақат ба ҳам омадани ду тарафи мутақобилаи низои иҷтимоии 

байни тоҷикон набуда, балки ин раванд тағйироти куллии сифатию миқдорӣ  

 
114 Идиев Х.У. Тоҷикистон дар масири тағйироти иҷтимоӣ. –Душанбе:, 2016, с. 89 
115 Зокиров Г. Донишномаи сиёсӣ. Ҷилди 1. –Душанбе: Андалеб. 2015. – С. 199. 

баҳри ба даст овардани мутаҳидии қишрҳои  гуногуни ҷомеа, қавму гурӯҳҳои 

этникӣ мебошад. Аз ин лиҳоз, ҳадафи асосии ваҳдати миллӣ ин ба даст 

даровардани авлавияти арзишҳои умумимиллӣ, умумидавлатӣ маҳсуб меёбад.   

Ба таври дигар, ваҳдати миллӣ ҳамфикриву ҳаммаромии миллат доир ба 

масъалаҳои куллӣ ва бунёдии миллӣ аст, аз ҷумла доир ба масъалаҳои 

ҳифзи якпорчагии кишвар, манфиатҳои миллӣ, арзишҳои меҳварии ҷомеа, 

шаъну шараф, обрӯю эътибори Ватан ва ҳамватанон ва амсоли инҳо. Дар 

ин робита, ҳақ бар ҷониби муаллифонест, ки ваҳдати миллиро ҳамчун 

муҳимтарин рукни суботу иттиҳод ва ҳамбастагии миллат меҳисобанд.116   

       Баробари ин, дар ин ҷо боз як нукта, ки дар қазоватҳои илмӣ баён 

мегарданд, машруҳи худро талаб менамояд. То ба имрӯз вақте, ки сухан аз 

боби ваҳдати миллӣ меравад, мо онро ба рӯзи имзои созишномаи умумӣ 

оид ба истиқрори сулҳ дар Тоҷикистон вобаста менамоем. Умуман ин 

дуруст аст, зеро маҳз рӯзи 27 июни соли 1997 аз лаҳзаи имзои созишномаи 

мазкур дар ҷомеаи тоҷик қадамҳои аввалини ду тарафи мутақобилаи низоӣ 

байни тоҷикон ба хотирни хотима бахшидан ба ҷанги таҳмилии шаҳрвандӣ 

гузошта шуд. Бешубҳа, ин лаҳза барои миллати ҷангзадаи тоҷик гуворо ва 

тақдирсоз буд. Ба қавли шоири ширинкалом Лоиқ сулҳи деринтизори тоҷикон 

фаро расида, роҳ барои бунёди ҷомеа ва давлати миллӣ, сулҳу субот ва рушди 

муназзам  кушода шуда буд. Бесабаб нест, ки миллати тоҷик ҳар сол рузи 27 

июнро ҳамчун рӯзи ваҳдати миллӣ бо шукуҳу шаҳомати хоса таҷлил менамояд.  

   Аммо дар давоми солҳои сипаригашта ҷомеаи тоҷик, аз ҳама муҳим мардуми 

он тағйир ёфтанд. Насли наве ташаккул ёфт, ки онҳо дар бораи парокандагии 

миллати тоҷик дар солҳои 90-ум, ҷанги шаҳрвандии таҳмилӣ аз дигарон 

мешунаванд. Рӯзи таърихии ваҳдати миллиро фақат ба имзои Созишномаи 

истиқрори умумии сулҳ дар Тоҷикистон тавъам медиҳанд. Аммо дар даврони 

соҳибистиқлолӣ симои сиёсӣ, иқтисодӣ ва иҷтимоиву фарҳангии ҷомеаи тоҷик 

куллан дигаргун гашт, Конститутсияи нави Ҷумҳурии Тоҷикистон қабул 

 
116 Мирзоҳусай Элназаров. Шоҳусайн Амирхонов, Пулод Давлатов. Фалсафаи худшиносӣ. 
       –Душанбе:  2019, - С. 83   

гашт, бо назардошти тағйиротҳои куллии сиёсӣ, иҷтимоию иқтисодӣ ва 

фарҳанги ба он се маротиба – 26-уми сентябри соли 1999, 22-юми июни 

соли 2003 ва 22-юми майи соли 2016 ба Конститутсия тағйиру иловаҳо 

ворид карда шуд, ки дар Моддаи 1-уми он оакмдааст. “Ҷумҳурии 

Тоҷикистон давлати соҳибихтиёр, демократӣ, ҳуқуқбунёд, дунявӣ ва ягона 

мебошад.117”. Пас, акнун на созишномаҳо, балки Конститутсияи Ҷумҳурии 

Тоҷикистон ҳамчун сарчашмаи ваҳдати миллии тоҷикон эътироф карда 

шавад.  

   Дар талқини мафҳуми ваҳдати миллӣ баъзан ба нофаҳмиҳои методологӣ 

ни роҳ дода мешавад. Масалан, мафҳуми ваҳдати миллиро бо мафҳуми 

дигар – ғояйи миллӣ омезиш медиҳанд, ки ин андеша низ дуруст нест. Ғояи 

миллӣ падидаи маънавии пӯё инкишофёбанда мебошад. Вай ҳамчун 

категоряи фалсафӣ, иҷтимоӣ таърихи ҳамеша дар ҳолати тағйирёбию 

инкишоф қарор дошта, вазифаҳои муҳими рушди ҷомеаро дар худ инъикос 

намуда, дар ҳар зинаи тараққиёти ҷомеа мазмуну мундариҷаи навро касб 

менамояд. Аз нигоњи фалсафаи иљтимої ѓояи миллї дар радифи 

масъалањои таќдирсоз, ки дар њар давраи мушаххас дар назди давлату 

миллат ва  њар як фарди бошууру бо ору номуси љомеа меистад, зеро вай 

маҳаки асосии ваҳдати миллиро ташкил медиҳад.  

 Омўзиш ва тањлили амиќи мазмуну мўњтавои мафњуми  «ѓояи миллї» ва 

муайян намудани љойгоњи он дар  байни маќулањои фалсафаи иљтимоии 

муосир, вобаста ба равандњои  идеологию сиёсї  муњаќќиќон ба якќатор 

масъалањое  бањсталаби назариявию методологї ва сиёсию фарњангї  

дучор меоянд. Мањз њамин њолат талаб менамояд, ки љанбањои гуногуни 

ташаккули мафњуми ѓояи миллї мавриди тањлили фалсафї ќарор дода 

шуда, барои пешбурду такомули њаёти маънавї  тавсияву дастурњо 

коркард карда шаванд. 

Бояд тазаккур дод, ки масъалаи ташаккули ѓояи миллї диќќати олимон 

ва сиёсатмадоронро  аз даврањои хеле ќадим ба худ љалб намудааст. 

 
117 Конститутсияи Ҷумҳурии Тоҷикистон [Матн]. – Душанбе, 2016. – с. 3 

Вобаста ба ѓояи миллї ва маќоми он дар љомеаи тољикон имрўз низ бањсу 

талошњо идома доранд. Олимону тадќиќотчиён фикру андешањои гуногун 

пешнињод намудаанд, ки онњо хислати љустуљўи дошта, ба љанбањои 

алоњидаи он равшанї меандозанд118.  Дар тадќиќи  хеш  мо  пайгири 

таърифи зерини ѓояи миллӣ ҳастем. Ғояи миллӣ  шакли махсуси тафаккур ва 

њуввияти миллї,  тарзи хосаи  эњсос, дарк  ва фањмиши олам аз љониби 

намояндагони миллат, ифодагари моњияти шуури миллї ва худшиносї ва 

баробари ин њамчун василаи тавсифи  хусусиятњову ифтихори миллї ба 

ҳисоб меравад.  

  Дар ин радиф ѓояи миллї падидаи маънавиест, ки шароитњои умдаи 

њастии миллат, аз љумла љанбањои мафкуравї, иљтимої, фарњангии њаёти 

љамъиятиро муайян менамояд. Бояд таъкид намуд, ки ин арзишњо 

мўњтавои њастии миллатро ифода мекунанд ва  дар натиљаи дарки 

манфиатњои миллї дар љараёни таърих ташаккул меёбанд. Аз ин лињоз,  

ѓояи миллї  ин василаи маънавиест барои нигоњдории баќои миллат, 

љойгоњест, ки дар он урфу одат, анъана, орзую ормонњои миллї инъикос 

меёбанд.   

Ташаккули  ѓояи миллии халќи тољик баъди танаффуси њазорсолањо дар 

замони соњибистиќлолї дубора эњё гашта истодааст. Зиндагардонии ѓояи 

миллии тољикон дар даврони соњибистиќлолї ин кўшишест барои дарёфти 

љойгоњи шоиста барои миллати хеш дар замони љањонишавии соњањои 

гуногуни њаёти иљтимоии муосир. Соњибистиќлолии давлатамон роњи 

кишвари моро ба сўи демократия ва озодињои ѓоявию сиёсї боз гардонд. 

Дар љомеа ањзобу мафкурањои гуногун арзи вуљуд намуданд, ки мазмун ва 

моњияти барномаи фаъолияти инњо мухталиф мебошанд. Вобаста ба ин 

баъзан њангоми ќазовати ѓояи миллї дар бораи идеологияи милли низ 

сухан меронанд, њатто баъзан аз љониби  мутахассисони соња дар бораи 

ташаккули идеологияи  ягонаи миллї сухан мегўянд. Ба чунин 

 
118 . Ниг.: Ќудусов Њ. Идеяи миллї –такягоњи устувори љомеа//Садои мардум. 14 маи соли 2013,  
     № 57, (3042), С. 3: Мањмадом А. Идеяи миллї – роњбалади зиндагии шоиста. Љумњурият. 18 апрели 
соли 2013,№ 55 (22 192). – С. 2. 

муњокимаронињо рози шудан мумкин нест, зеро мафњуми идеология 

бештар ба фаъолияти сиёсии њизбњо ва њарактњои иљтимої марбут аст. Дар 

моддаи  8 Конститутсияи Љумњурии Тољикистон муќаррар гаштааст: « Дар 

Тољикистон њаёти љамъиятї дар асоси равияњои гуногуни сиёсї ва 

мафкуравї инкишоф меёбад. Мафкураи њељ як  њизб, иттињодияи љамъиятї, 

динї, њаракат ва гурўње наметравонад ба њайси мафкураи давлатї эътироф 

шавад».119 

     Аз тарафи дигар њамаи мо новобаста ба эътиќоди њизбию мазњабї 

соњиби як Ватанем, ки номаш  Тољикистон аст. Пас суоле ба миён меояд, ки 

чї чиз метавонад њамагонро ба њам орад? Дар Паёми Президенти 

Љумњурии Тољикистон Эмомалї  Рањмон ба Маљлиси Олии Љумњурии 

Тољикистон  дар атрофи  ѓояи  «Тољикистони озоду соњибистиќлол – 

Ватани мањбуби  њамаи мо» муттањид намудани тамоми гурўњњо ва 

ќишрњои љомеаи кишвар яке аз њадафњои асоси муайян гашатааст. Дар 

Паёми мазкур омадааст: «Мањз њамин ѓоя, яъне ғояи ваҳдати миллӣ нуќтаи 

пайванд ва халќаи бањамовардани тамоми мардуми кишвар, сарфи назар аз 

миллату забон, дину мазњаб ва аќидаву мавќеи сиёсї буда, дар айни замон 

василаи муассиртарини њифзи Тољикистони озоду соњибистиќлол њамчун 

вазифаи  мењварї ва асосии мо ба шумор меравад».120 

    Дар љомеаи муосири тољикон њамаи нишонањои давлати соњибистиќлоли 

миллї: иќтисодиёти миллї, артиши миллї, амнияти миллї, њадафњои 

миллї љой доранд, ки онњо шакл ва мазмуни давлати соњибистиќлолро 

ифода менамоянд. Дар тўли ќарнњо дар ѓояи миллии  мо ормони бунёди 

давлати соњибистиќлолу миллї мављуд буд ва дар љустуљўи чунин давлат 

мо њамеша ба гузаштаи хеш назар меандохтем, таљрибаи давлатњои 

пешрафтаи дунёро меомўхтем. Фикру андешаи мо њамеша барои дарёфти 

сохти давлати миллии худ, ки он дар таљриба амсоли худро надошта 

 
119 Конститутсияи (Сарќонуни) Љумњурии Тољикистон. Душанбе, 2003. – С.7. 
 120 Паёми Президенти Љумњурии Тољикистон Эмомалї Рањмон  ба Маљлиси Олии Љумњурии Тољикистон 
аз  
26 апрели соли  20013. Душанбе. 2013.  

бошад,  равона шуда буд. Ана њамин талабот, майлу хоњиш моро водор 

сохт, ки ба падидаи ѓояи миллї рўй оварем.   

Аз нигоњи фалсафаи иљтимої ѓояи миллї дар радифи масъалањои 

таќдирсоз, ки дар њар давраи мушаххас дар назди давлату миллат ва  њар як 

фарди бошууру бо ору номус љомеа меистад. Ин мавзўъ бояд њамаљониба 

гашта, дар ояндаи наздик мўњтаво ва моњияти он муайяну мушаххас 

гардад.  Ба таври дигар ѓояи миллї њамчун маќулаи фалсафаи иљтимої 

њамеша дар рушду такомул буда, дар њар давру замон маънои хоса пайдо 

менамояд ва ба њалли масъалањои мубрами рўз нигаронида шудааст. Дар 

ѓояи миллї муносибати одамон ба ин ё он шакли тамаддун инъикос 

меёбад. Аниќтараш ѓояи миллї роњ ва фишангњои дохилшавии миллатро 

ба ин ё он тамаддун нишон медињад. Баъзан ѓояи миллиро ба сиёсати 

давлат њамранг медонанд, ки ин нодуруст аст. Чунин њолатро мо дар 

давраи Иттињоди Шўравї мебинем, ки давлат тамоми љанбањои рушди 

љомеа, аз он љумла ѓояи миллиро зери назорат гирифта буд. Хавфнокии ин 

падида дар он аст, давлат тавассути сиёсати нодурусти худ метавонад њар 

гуна ѓояи миллиро поймол кунад, чи тавре, ки ѓояи бунёди љомеаи 

коммунистї аз љониби низоми тотилитарии Иттињоди Шуравї бадном 

карда шуд. Яке аз сабабњои ба ѓояи миллї бо шубња муносибат кардани 

ќисме аз зиёиёни озодандеш дар њамин аст, яъне давлат метавонад ѓояи 

миллиро ба дастгоњи идоракунии тоталитарї табдил дињад. 

Дар љомеаи демократию њуќуќбунёд њар ѓоя имконияти вуљуд доштанро 

дорад. Агар байни ин ѓояњо зиддиятњо пайдо шаванд, онњо бояд дар 

доираи ќонунњои амалкунанда њал карда шаванд. Агар муњокимаронињои 

мо аз нуќтаи назари дар боло нигошта шуда манша бигирад, пас бояд 

имрўз љомеаи мо тавассути њалли масъалањои иљтимоию иќтисодї, эњёи 

фарњанги миллї, ташаккули мазмуни сифатан нави шуури таърихї дар 

љањонбинии одамон ѓояи олї - бунёди давлати миллиро бидињад. Ба фикри 

мо ќадами аввал дар ин љода бояд барассии он масъалањое бошад, ки ба 

таѓйири шуури љамъиятї ва равони иљтимоии он нигаронида шуда бошад. 

Ѓояи  миллї, ки тањти роњбарии тољикон тамоми аќаллиятњои этникиро 

фаро мегирад, онњоро дар заминаи забону фарњанги миллї муттањид 

месозад.  

 Љанбаи дигари  ин масъала, ки мавриди бањс ќарор гирифтааст, ин   

алоќамандии ѓояи миллї ба љараёни ташаккули шуури таърихї мебошад. 

Вобастагии шуури таърихӣ ба муаммои таҳқиқшаванда аз он иборат аст, 

бисёр ҷиҳатҳои зиддият ва низозҳои иҷтимоии ҷомеаи муосири тоҷик ба 

таърихи на он қадар дури миллат вобаста мебошад. Маълум аст, шуури 

таърихї  кулли хосиятњои ин ё он миллатро дар худ инъикос менамояд. Дар 

боло зикр карда шуд, ки маҳз бегонашавии миллати тоҷик аз решаҳои 

иҷтимоию фарҳангӣ боиси вусъати зиддиятҳо ва низоҳои иҷтимоӣ дар солҳои 

аввали соҳибистиқлоли гаштанд. Аз ин рў, тањлили амиќи ѓояи миллї 

мурољиат намуданро ба гузашта ва муайян намудани тамоюлњои муосири 

рушди љомеа таќозо менамояд, чунки тањлили фалсафии ѓояи миллї 

мурољиати тадќиќотчиро ба равандњои рушди маънавиёт, кўшишњо, орзую 

ормонњои љомеа, ки тўли њазорсолањо ташаккул ёфтаанд, талаб менамояд. 

Чунин зарурият аз он бармеояд, ки мањз собиќаи ниёгони мо оид ба 

инкишоф додану ѓани гардонидан ва аз њама муњимаш нигоњдории он дар 

хотираи таърихї имкон дод, ки дар охири асри  ХХ ва ибтидои асри ХХI  

тољикон бањри бунёди  давлати соњибистиќлол, демократию дунявии худ 

њусни оѓоз бахшанд.  Дар шароити хараљу мараљи солњои 90-ум бошад, 

ѓояи миллї, яъне дарки зери хатар мондани баќои давлати миллии 

тољикон, зарурияти мустањкам намудани амнияти миллї ва ягонагии 

њудудї, табаќањои гуногуни љомеаро таќозо намуд. 

Моњиятан падидаи ѓояи миллї имкониятњои воќеии рушди миллат ва 

ормонњои  онро дар роњи расидан ба ќуллањои баланди тараќќиёт инъикос 

менамояд. Вале  то имрўз тассавурот дар бораи ѓояи миллї дар рафти 

љараёни таърихї ба вуљуд омада, то ба њол аз тарафи намояндагони он ба 

таври бояду шояд матрањ  нагаштааст.  Шояд ин ба он вобаста бошад, ки 

ѓояи миллї њамчун маќулаи фалсафї, фарњангиву таърихї њамеша дар 

њолати рушду таѓйирёбист. Аз ин рў, њар як зинаи рушди љомеа мушаххас 

гардонии маънои онро таќозо менамояд ва моњияти ў бояд ба њалли 

масъалањои мубрами рушди љомеа равона карда шавад.  

         Ѓояи миллї муносибати миллатро ба ин ё он шакли тамаддун вобаста 

менамояд, ки бе алоќамандї бо дигар тамаддунњо миллат аз шоњроњи 

пешравињои дигар мамлакатњо берун мемонад.  Дарки ин ҳақиқат моро бо 

муаммои таҳаммулпазири наздик меорад. Дар шароити гуногунрангии ҳаёти 

маънавии ҷомеа  таҳаммулпазири яке аз василаҳои муҳими пешгирии зиддият 

ва низоъҳои иҷтимоӣ маҳсуб ёфта, заминаи  рушди муназзам ва осоиштаи 

ҷомеа  ба ҳисоб меравад.  

      Мафҳуми таҳаммулпазирӣ аз лотинӣ  tolerantia буда дар забони тоҷикӣ 

маънои сабр, сабурӣ, тоқат, буда, дар илмҳои ҷомеашиносӣ ба маънои 

таҳаммулпазирӣ нисбат ба ҷаҳонбинӣ, эътиқоди динӣ, тарзи зист, рафтору 

кирдор истифода бурда мешавад. Дар ин маврид бояд ба инобат гирифт, 

ки таҳаммулпазирӣ ин бефарқии шахсро ба ин ё он ҳодисаю равандро  

надорад. Ҳамчунин таҳаммулпазирӣ бечунучаро пазируфтани фарҳанги 

дигар, ҷаҳонбинии дигар ё тарзи зисти дигарро надорад, таҳаммулпазири 

ин эътирофи имконият ва воқеияти зисти ҳар шахс тибқи ҷаҳонбинии хеш 

ва эътирофи он аз ҷониби дигарон мебошад.  

     Принсипи таҳаммулпазирӣ дар фаҳмиши муосири он нахуст дар осори 

маорифпарварони фаронсавӣ Волтер ва Жан-Жак Руссо ҳамчун 

«механизми таъминкунандаи ҳамзистии мусолиматомези намояндагони 

қавм, мазҳаб ва фарҳангҳои гуногун» пешниҳод мешавад.121 

     Дар Луғатномаи энсиклопедии фалсафӣ таҳаммулпазирӣ чунин муайян 

карда шудааст: Таҳаммулпазирӣ – ин гӯш карда тавонистан ва боэҳтиром 

будан ба нуқтаю назари тарафи муқобил, ғояи дигар, тафаккури дигар ва 

рафтору кирдори дигар  мебошад.122 Тавсифи мафҳуми таҳаммулпазирӣ 

дар пешгуфтори Эъломияи Созмони Милали Муттаҳид ба таври зерин 
 

121 Вольтер – борьба за терпимость - Русская историческая ... 
http://rushist.com › 2734-volter-borba-za-terpimost 
122 Философский эциклопедический словарь.»Советская энциклопедия», М.: 1983 –С.701,  

сабт шудааст: «Таҳаммулпазирӣ – пурсабрӣ нишон додан ва бо якдигар дар 

шароити сулҳ ҳамчун ҳамсоягони хуб ҳамзистӣ кардан аст.»123 

Таҳаммулпазирӣ аз замонҳои қадим ҳамчун хислати муҳими фарҳанги 

муоширати инсон дар зиндагӣ эътироф гаштааст. Аммо имрӯз дар 

шароити гуногунандешии мафкуравӣ, бархӯрди тамаддунҳову фарҳангҳо, 

манфиату талаботҳо, фарогир гаштани доираи муоширати байни фардҳо 

ва гурӯҳҳои иҷтимоӣ  мавзӯи мазкур ба яке аз масъалаи мубрами таъмини 

сулҳу суботи ҷомеа табдил ёфтааст.  Таҳлилу омӯзишҳо собит менамоянд, ки 

падидаи таҳаммудлпазирӣ аз ду ҷиҳат мавриди омӯзиш қарор дода шудааст: а) 

таҳаммулпазирии дунявӣ; б) таҳаммулпазирии динӣ.  

Тавре дар боло ишора намудем, дар шароити ҷаҳонишавӣ мо шоҳиди 

бархурди тамаддунҳо ва фарҳангҳо гаштаем. Дар ин раванд унсурҳои 

фарҳангҳои миллӣ дар фазои иҷтимоӣ-фарҳангии ҷаҳон ба ҳам омезиш ёфта, 

ҳолати амбивалентиро ба миён оварданд, яъне аз як тараф омезишёбии 

фараҳнгҳо онҳо якдигарро ғанӣ гардонад, аз тарафи дигар – унсурҳои фарҳанги 

миллӣ бо дигар унсурҳои барои фарҳанги милли бегона бархурда, дар сатҳи 

ҳаёти маънавии ҷомеа ва ҷаҳонбинии одамон зиддиятҳои ҷиддиро ба миён 

оварда истодааст. Ба андешаи мо, дар ин шароит масъалаи муколамаи 

фарҳангҳо мубрамияти хос пайдо менамояд, зеро маҳз дар натиҷаи муколама 

дарки ба ҳам пайвастагии фарҳанги миллӣ ва умумибашарӣ ташаккул меёбад. 

Дар натиҷаи муколамаи фарҳангӣ ҷусторҳои маънавие сурат мегирад, ки дар ин 

раванд арзишҳои умумибашари ба даст оварда шуда, ваҳдати одамон қавитар 

мегардад. Муҳимаш ин аст, ки дигаргуни нафақат дар сатҳи ҷаҳонбинӣ, балки 

ваҳдати гуруҳҳои иҷтимоӣ ва миллатҳо эҳсос мегардад, зеро ки дар раванди 

муколамаҳои фарҳанги худмуайяннамоии миллатҳо бо императивҳои арзишҳои 

фитрии одамон вобаста мебошад. Маҳз дар натиҷаи муколама ягонагии 

таърихӣ, фарҳангӣ ва умумибашарӣ эҳсос карда мешавад. Аз ин лиҳоз 

 
123 Рӯзи байналхалқии таҳаммул: ҳамаи мо ҳама гуногун аст ... 
     https://tg.birmiss.com  

алтернативаҳои фарҳангӣ ин инкори ваҳдати олам набуда, балки таъкиди 

томияти олами муосир ва муайян намудани роҳҳо тарзҳои воридшавии ҳар як 

миллат ҳамчун як ҷузъ ба ин томият мебошад.            

   Дар ин раванд таҳаммулпазирии тарафайн ҳамчун принсипи ба 

дастдаровардани ваҳдати иҷтимоӣ равиши гузашт намуданро фароҳам 

оварда, бенизомии муоширати тарафҳои мутақобилаи ба низоъ 

воридшудагонро ба як ҷараёни муназзам ворид менамояд. Масалан, дар 

раванди сулҳи тоҷикон гуфтушунид, “оши оштиҳо”, “оташбасҳо” зиёд буданд, 

аммо ин амалҳо, ки бенизомона, ғайри муташаккилона, қаблан муайян 

накардани ҳадафу вазифаҳо, роҳу механизмҳои тадбиқи онҳо сурат 

мегирифтанд, натиҷаи дилхоҳ намедоданд ва созишномаҳое, ки имзо 

мегаштанд, риоя намешуданд. Фақат баъди созмон додани гуруҳи кории 

ҳукумат ва мухолифин, хусусан баъди таъсиси КОМ (Комиссияи оштии миллӣ) 

раванди сулҳи тоҷикон муназзами ва механизмҳои тадбиқи худро пайдо намуд.  

   Таҳаммулпазирӣ ҳамчун василаи муҳими таъмини ваҳдати миллӣ сатҳи 

баланди фарҳанги ҷаҳонбинӣ ва қабул кардан ва таҳаммул карда тавонистани 

мавқеи дигарро тақозо менамояд. Зеро ҳаёти инсон ин фақат фаъолияти фардии 

ӯст, балкт он ҳамгироии байни гурӯҳҳои иҷтимоӣ, таҳаммулпазир будан ба 

мавқеъ ва ғояҳои якдигар ва ҳамкории иҷтимоии онҳо баҳри расидан ба 

ҳадафҳои олӣ мебошад. Аз ин ҷиҳат, дар ҳамзистии огаҳона ва мусолиҳакорнаи 

аъзоёни ҷомеа ҷойгоҳи омилҳои маънавию ахлоқӣ,  нақши муассир мебозад. 

Дар ин робита, бояд таъкид намуд, ки дар ҷомеаи суннатии тоҷик дар 

ташаккули фарҳанги таҳаммулпазирӣ  дин ҷойгоҳи хосаро ишғол менамояд.        

    Вобаста ба ин таъкид намудан зарур аст, таҳаммулпазирии динӣ дар сулҳу 

субботи ҷомеа нақши муассир мебозад. Ба андешаи олимони ҷомеашинос “яке 

аз вазифаҳои муҳими  дин ин эҷоди ҳусни тафоҳум, якдигарфаҳмӣ, 

таҳаммулпазирӣ ва ваҳдат миёни аҳли табақоту гурӯҳҳои гуногуни иҷтимоӣ, 

қавму миллатҳо ва пайравони дину мазҳабҳои мухтадиф мебошад, яне дин ба 

рафтор, гуфтор ва пиндори инсон, умуман ба ахлоқи ӯ таъсир расонида, онро ба 

меъёр медароварад ва идора менамояд.124 

    Таҳаммулпазирии динӣ дар таъмини сулҳу субот, ҳамдигарфаҳмӣ, 

пешгири намудани ҳар гуна муноқишаҳо, ташаккули маънавиёту ахлоқи ҷомеа, 

роҳ надодан ба низоҳои динию мазҳабӣ ва безарар гардонидани таъсири 

онҳо ба устувории давлату миллат ва фарҳанги ҷомеа нақши меҳварӣ боз-

ида метавонад. Тавре муҳаққиқ Сатторзода С.Н. таъкид менамояд: “дин... 

инчунин дорои зарфият ва имкониятҳои васеъ ҷиҳати аз байн бурдани вазъи 

муташанниҷу буҳронӣ, таҳкиму равобити муносибатҳои ҳасанаи 

байналмиллалӣ, дар ҳолати солиму мӯътадил нигоҳ доштани вазъи 

психологияи ҷамъиятӣ, таъмини эътидоли вазъи иҷтимоӣ низ мебошад.”125 Аз 

ин лиҳоз, дар сурати ҷой надоштани  таҳаммулпазирии байни намояндагони 

дин суботи маънавии ҷомеа халалдор гашта, он заминаи авҷгирифтани 

зиддият ва низоъҳои иҷтимоӣ мегарданд.    

    Таҷрибаи сулҳофарини тоҷикон собит намуд, ки таҳаммулпазирӣ ва 

эҳсоси ваҳдатгаройи воситаи муҳими сулҳу суботи ҷомеа мебошанд.     

Чархи гардуни таърих моро ҳар чи аз ҳодисаҳои даҳшатбори солҳои 90-

уми асри ХХ дур мебарад, қадру қиммати таҷрибаи сулҳофарини тоҷикон 

бештар эҳсос мегардад, зеро бо гузашти вақт маълум мегардад, ки он замон  

тақдири  миллат ва давлати тоҷикон ҳал мегашт. Имрӯз амиқан муайян 

гаштааст, ки он ҳодисаҳои даҳшатбор хислати таҳмили дошта, ҳадафи 

асосии он аз байн бурдани давлату миллати тоҷик будааст. Вале таљрибаи  

сулњофарини тољикон бори дигар исбот намуд, ки муќаддас донистани 

Ватан ва  ҳифзи он бунёди фалсафаи худшиносӣ ва сулҳпарваронаи 

тољиконро ташкил медињад, Маҳз ҳамин ҳикмати ватандорӣ, ки аз даврони 

Авасто то ба имрўз моњияти хешро гум накардааст, имконият дод, ки 

 
124 Фалсафа. Қисми 2.Зери таҳрири умуқмии доктори илмҳои фалсафа, профессор С.Н. Наврӯзов. 

Ва доктори илмҳои фалсафа, профессор Идиев Х.У. –Душанбе: Собириён, 2011. –с. 503.  
125 Сатторзода С.Н. Низоъҳои динӣ-мазҳаби ҳамчун зуҳуроти муносибатҳои зиддиятноки иҷтимоӣ 
дар ҷомеаи Тоҷикистон: таҳлили иҷтимоӣ-фалсафӣ. Автореф.  диссер. барои дарёфти дараҷаи 

илмии номзади илмҳои фалсафа. Душанбе: 2021, -с. 3.  

миллати тоҷик дар як давраи кӯтоҳ давраи сӯзандагиро паси сар намуда, ба 

бунёдкорӣ ва обод намудани ватани хеш оғоз намояд. Маҳз фарҳанги 

волоӣ таҳаммулпазирӣ ва ваҳдати миллӣ халқи моро аз хатари 

парокандашавӣ ва нобудшавӣ раҳоӣ намуд, роҳро барои муттаҳидӣ ва 

рушди босубот боз намуд.   

    Ташаккули фарҳанги таҳаммулпазирона ҳамеша барои сулҳу суботи 

ҷомеа зарур мебошад. Зарурияти он дар давраи гузариш аз як шакли 

муносибатҳои иҷтимоӣ ба дигараш, ҳангоми шикасти низомҳои сиёсӣ ва 

дар ин замина сар задани зиддияту низоҳо бештар эҳсос мегардад. Мисоли 

равшани онро, тавре дар боло ишора намудем, мо дар ҳаёти пурихтилофи 

иҷтимоию сиёсии Тоҷикистони пасошӯравӣ дида метавонем.Ҷанбаҳои 

гуногуни ин раванд  дар таҳқиқотҳои муаррихон ва ҷомеашиносони 

муосири тоҷик мавриди омӯзиш қарор дода шудаанд. Аз ин сабаб, баъзе  

ҷузъиёти ин равандро мадди назар намуда, таъкид менамоем, ки маҳз 

фарҳанги таҳаммулпазирии миллати тоҷик, хоса Пешвои миллат, 

Асосгузори сулҳу ваҳдати миллӣ, Президенти Ҷумҳурии Тоҷикистон 

Эмомали Раҳмон имконият дод, ки зиддият ва низоъҳои иҷтимоӣ ба миён 

омада дар муддатҳои кӯтоҳтарин ҳалли худро ёбанд. Таҷрибаи 

сулҳофарини тоҷикон дар заминаи фарҳанги таҳаммулпазирӣ ҳамчун 

падидаи нодир аз ҷониби ҷомеаи ҷаҳонӣ эътироф гашта, Созмони Миллалӣ 

Муттаҳид ва дигар сохторҳои байналхалқӣ барои ҳалли зиддияту низоъҳо 

барои дигар давлатҳо тавсия дода намудаанд.    

Хулоса. 

Дар хулосаи ин зербоб таъкид намудан мумкин аст, ки дар таърихи   

миллати қадимаи тоҷик саҳифаҳои дурахшон зиёданд, аммо рӯи кор омадани  

арзишҳои ваҳдат ва мусолиҳаи миллӣ ба хотири ҳалли зиддият ва низои 

байнитоҷикон ва ба ин васила таъмин намудани бақогии миллату давлат 

таҷрибаи нодир ба ҳисоб меравад.      

     Мусаллам аст, ки ваҳдати миллӣ дар заминаи хушку холӣ ба даст 

наомадааст, балки дар ин раванд сабурӣ, пуртоқатӣ ва маданияти волоӣ 

муколамаю муошират сарф гаштааст. Дар ин масир, қабл аз ҳама нақши 

ҳалкунандаи Асосгузори сулҳу ваҳдати миллӣ – Пешвои миллат, Президенти 

Ҷумҳурии Тоҷикистон, муҳтарам Эмомалӣ Раҳмонро таъкид намудан зарур аст. 

Маҳз донишҳои амиқи Пешвои миллат оид ба таъриху фарҳанги миллӣ, сабурӣ, 

таҳаммулпазирӣ меҳру муҳаббати бепоёни он кас ба ватан ва миллати хеш дар 

ҳалли мусолиҳатомези зиддият ва низои иҷтимиву сиёсии байни тоҷикон 

ҷойгоҳи хосаро касб намуд. Имрӯза Пешвои муаззами миллат ва роҳбарони 

србиқ мухолифин дар он рӯзҳо пеш аз ҳама бо назардошти  манфиатҳои миллӣ 

ва дарки масъулияти таърихӣ дар назди наслҳои оянда, бапрои аз алангаи 

зиддияту низозои иҷтимоӣ берун кашидани ҷомеа хизмати шоён намуданд. 

Иқдоми бузурги Пешвои миллат, алалхусус ташаббус дар бораи ҳадафи миллӣ 

эълон гаштани баромадан аз бумбасти коммуникатсионӣ монеъаҳои байни 

маҳалҳои гуногуни кишвар бартараф гардонид. Дар ин раванд, бунёди роҳу 

пулҳои нав, воситаҳои нави алоқа ва муоширати иҷтимоиву фарҳангӣ байни 

минтақаҳо, вусъати робитаҳои тарафайни иқтисодиву тиҷоратӣ омилҳои 

тақкимбахшандаи ваҳдати миллӣ гаштанд.    

    Таҳлили ин ҷанбаи мавзӯъ собит намуд, ки падидаи ваҳдати миллӣ ва 

таҳаммулпазири ҳамчун василаи ҳалл ва пешгири намудани зиддият ва 

низоъҳои иҷтимоӣ бо падидаи дигар – худшиносии миллӣ сахт марбут аст, зеро 

худшиносии миллӣ зуҳуротест, ки инъикоскунандаи  хусусиятҳои рӯҳиву 

равонии аҳли ҷомеа, дараҷаи шинохти мақом ва нақши таърихию сиёсии 

миллат, шуури таърихи ва шинохти ҷойгоҳи худ дар тамаддуни ҷаҳонӣ, 

ташаккули ғурури созандаи миллӣ аст.126 Аз ин лиҳоз, миллате ба ваҳдат 

меояд, ки ҷабл аз ҳама худро шиносад.    

     Заминаҳои ба дастомадани ваҳдати миллӣ дар ҷомеаи тоҷикистонӣ ин 

дарк гаштани таъмини бақогии давлату миллат, якпорчагии он, 

 
126 Мирзоҳусайн Элназаров (М. Бадилипур) ва дигарон. Фалсафаи худшиносӣ, (Воситаи таълим) 
Душанбе: 2019, -С. 12.  

ҳамдигарфаҳмӣ, зарурияти ҳифзи фарҳанги миллӣ ва манфиатҳои 

умумимиллӣ мебошад. Ба ин маъни, дар ҷомеаи тоҷикистонӣ ваҳдати 

миллӣ ҳамчун арзиши воло ва василаи муҳими ҳалли низоҳои иҷтимоию 

сиёсӣ ва рӯй овардан ба бунёди давлати миллӣ эътироф гаштааст, ки ин 

таҷрибаи беназир мебошад.    

      Вале агар ба ин раванд аз лиҳози назарияи муосири низоъ баҳо диҳем, 

манбаҳои дар боло зикр гардидаи низоҳои иҷтимоӣ-сиёсӣ боқи мемонанд. 

Ва агар мутавозинии манфиатҳою бархудориҳо аз арзишҳою неъматҳо 

халалдор гарданд, аз нав сар задани низоъҳо аз эҳтимол дур нест. Боиси 

тазаккур аст, ки давлату ҳукумати Тоҷикистон бо назардошти ин ҳолат 

тавассути сиёсати иҷтимоии худ мутавозинии манфиатҳоро дар ҷомеа 

таъмин намуда, зиддияту низоъҳои иҷтимоиро ҷилавгири карда истодааст.           

     Истиқлолу ваҳдати миллии  Тоҷикистон, ки ҷаҳонбинии фарох, бозгашт 

ба давлату давлатдорӣ аст, ки дар замони ҳозири мо мушаххас мешавад ва 

тоҷикон худро аз побанди сурху сиёҳ ҷудо месозанд ва дар масири дардҳову 

ормонҳои худ тақвият мебанданд.  Акнун, ки истиқлолу ваҳдат миллати 

тоҷикро баъди солҳои интизорӣ ба марҳилаи пирӯзии давлатдорӣ овард ва 

масъулияти мо дар ҳифз он сангинтар гардид, дар назди ҳар як аъзои ҷомеа    

вазифаҳои навро  мегузорад.    

 Таҳкимбахшидани истиқлолият ва вусъатдодани ваҳдати миллӣ фишанги 

муҳими пешгирии зиддияту низоҳо, аз он ҷумла  ҷараёнҳои номатлуб ба 

мисли терроризм, бунёдгароӣ ва ифротгароӣ мебошад.   

Ҳамин тариқ,  дар ҷомеаи муосири Тоҷикистон зарурияти аз дидгоҳи нави 

назариявию методологӣ мавриди таҳлил қарор додани муаммои зиддият ва 

низоҳои иҷтимоӣ ба тағйиротҳои куллие, ки дар низоми муносибатҳои 

сиёсӣ, иқтисодӣ ва  иҷтимоиву фарҳангии ҷомеаи ҷаҳонӣ муосир вобаста 

мебошанд, зеро ин дигаргуниҳо на фақат муносибати байни фардҳо, 

гурӯҳҳои иҷтимоӣ, балки  муносибатҳои байни давлатиро дигаргун 

намуда, муносибати арзишиву иртиботии сифатан навро ташаккул дода 

истодааст. 

 

§ 3. Модел ва технологияи нави ҳалли зиддият ва низоъҳои иҷтимоӣ дар 

асоси таҷрибаи сулҳофарини тоҷикон 

     Ҷанбаи муҳими таҳқиқи зиддият ва низоъҳои иҷтимоӣ муайян намудани 

роҳ ва усулҳои ҳалли онҳо мебошад. Бояд тазаккур дод, ин паҳлуи мавзӯъ 

ҳамеша дар маркази диққати муҳаққиқон қарор дорад. Дар замони муосир 

оид ба назария ва амалияи ҳалли зиддият ва низоъҳои иҷтимоӣ соҳаи 

махсуси илм – низоъшиносӣ машғул аст. Намояндагони шинохтаи ин соҳаи 

илм Р.Дарендорф, Л.Козер, К. Боулдинг ва дигарҳо маҳсуб меёбанд. Дар 

илми низоъшиносӣ назарияи модели низоии ҷомеа аз ҷониби Р.Дарендорф 

бунёд гашта, тибқи таълимоти ӯ дар заминаи зиддияти манфиатҳои 

гурӯҳҳои иҷтимоӣ дар ҷомеа ҳар лаҳза низоъҳо ба миён омаданашон 

мумкин аст. Зиёда аз ин, Дарендорф мӯътақид бар он аст, ки низоъҳои 

иҷтимоӣ манбаи инкишофи ҷомеа ва навгониҳо дар муносибатҳои иҷтимоӣ 

маҳсуб меёбанд.    

   Ин нуктаи таълимоти Р.Дарендорф дар ҳамаи тадқиқотҳое, ки ба мавзӯи 

низоъҳои иҷтимоӣ бахшида шудаанд, таъкид мегардад.  

     Ҷомеашиносӣ дигари амрикоӣ Л. Козер назарияи мусбифунксионалии 

низоъро корбаст намуда, майян намудааст, ки низоъ ҳамеша ин мубориза 

барои арзишҳо ва мақоми иҷтимоӣ, бархурдорӣ аз ҳокимият ва неъматҳо, 

адолат ва баробарии иҷтимоӣ ва ғайраҳо ба ҳисоб меравад.Аммо дар 

замони муосир дар таҳқиқи низоъҳо фақат бо омилҳои зикр гашта маҳдуд 

шудан кифоя нест, гарчанде бояд эътироф кард, ки онҳо омилҳои асосии 

сар задани низоъҳо мебошанд. Аммо, дар шароити ҷаҳонишавӣ ва 

авҷгирии муборизаҳои мафкуравӣ баҳри манфиатҳои геосиёсӣ, мубориза 

алайҳи бо ном “ҷомеаҳои тоталитарӣ” ва бунёди гӯё, “ҷомеаи демократӣ” 

аз ҷониби якқатор субъектҳои сиёсӣ зиддият ва низоъҳои таҳмилие  ба 

миён оварда шуданд, ки оқибати онҳо ҷангу ҷидол, куштор, 

бесарусомониҳо, заифу ночор гардонидани ҷомеаҳо ва давлатҳо мебошанд.  

    Аз ин лиҳоз, бо назардошти оқибатҳои даҳшатбори зиддият ва низоъҳои 

иҷтимоии таҳмилӣ  дар ҷаҳони пурихтилоф ва таҳлукабори замони муосир 

зарурияти ҷустор ва дарёфти роҳҳои ҷадиди рафъи онҳоро тақозо 

менамояд. Таҳлили иҷтимоӣ-фалсафии ин раванд дар мисоли таҷрибаи 

сулҳофарини тоҷикон аз аҳамият холи нест, зеро Тоҷикистон аз лиҳози 

ҷойгиршавии ҷуғрофӣ дар минтақаи низоъовари ҷаҳон  қарор дорад.   

      Дар робита, дар таҳқиқи зиддият ва низоъҳои иҷтимоӣ дар замони 

муосир дар назди илмҳои ҷомеашиносӣ ду вазифаи муҳим ба миён 

омадааст. Якум, азнавдаркнамудани методологияи ҳалли зиддият ва 

низоъҳои иҷтимоӣ ва дуюм, аз лиҳози назариявӣ-методологӣ асоснок 

намудани таҷрибаи нодири сулҳофарини тоҷикон ҳамчун модел ва 

технологияи нави ҳалли зиддият ва низоъҳои иҷтимоии ва муайян 

намудани нақши Пешвои миллат, Президенти Ҷумҳурии Тоҷикистон 

Эмомалӣ Раҳмон дар тадбиқи ин модел. .    

    Қаблан дар бораи методологияи ҳалли зиддият ва низоъҳои иҷтимоӣ 

баъзе андешаҳоро шарҳу тавзеҳ додан зарур аст. Бояд тазаккур дод, ки 

тӯли солиёни дароз диалектика ҳамчун таълимот дар бораи робитаҳои 

куллӣ ва инкишоф ба сифати методологияи ягона ва ҳокими таҳқиқоти 

равандҳои иҷтимоӣ шинохта шуда буд. Аммо дар шароити плюрализми 

мафкуравӣ ва рушди бисёрсамтаи илм муносибат ба муаммои 

методологияи тадқиқи падидаҳои иҷтимоӣ тағйир ёфт. Баъд аз заиф 

гаштани мавқеи фалсафаи марксистӣ, ки диалектика мағзи онро ташкил 

медод, муносибат ба диалектика ҳамчун гносеологияи ҳастии иҷтимоӣ 

каме тағйир ёфт. Ин нуктаро муҳаққиқ П. Гиндев чунин ифода намудааст: 

“Дар шароити рушди бисёрсамтаи илм айният додани методологияи 

маърифати илмӣ фақат ба методи диалектикӣ дуруст нест, зеро ковишҳои 

илми методология собит менамоянд, ки имрӯз баробари диалектика 

методҳои дигари илмӣ низ арзи вуҷуд намуданд, ки  онҳо ба таври 

самаранок дар таҳқиқотҳои иҷтимоӣ мавриди истифода қарор дода шуда 

истодаанд.”127 Ин андешаро тавсеа бахшида муҳаққиқ Т.А. Фомина таъкид 

менамояд, ки “дар сотсиологияи назариявии муосир тамоюли бунёди  

тамсилаи таҷридии маърифати воқеъияти иҷтимоӣ ба назар мерасад, ки 

дар онҳо унсурҳои методҳои гуногун ҳузур дошта, онҳо дар бунёди 

консепсияҳои  сотсиологияи назариявӣ  мавриди истифода қарор дода  

шуда истодаанд.”128  

 Аммо дар солҳои аввали соҳибистиқлолӣ азнавдарккунии тамоюлҳои 

ҷадид дар методологияи тадқиқоти падидаҳои иҷтимоӣ аз ҷониби 

муҳаққиқони тоҷик ба зуди эҳсос нагардид. Ҳатто дар як давраи муайян 

ҷомеа фазои ягонаи мафкуравии худро аз даст дод, ки дар натиҷа дар 

шуури ҷамъиятӣ тамоюлҳои бисёрсамта  ва марказгурез арзи вуҷуд 

намуданд. Ин ҷараёнҳо дар шаклҳои гуногун, аз ҷумла аз рӯи манфиатҳои 

ҳизбӣ, минтақавӣ, маҳалгароӣ, қабилавӣ, авлодӣ, хешу таборчигӣ ва ғайра 

зуҳур ёфтанд, ки билохира онҳо ҷомеаи Тоҷикистонро ба низоъҳои шадидӣ 

иҷтимоӣ - этникӣ оварда расониданд.  

 Дар ин ҷо бояд қайд намуд, ки заминаҳои иқтисодӣ ва иҷтимоӣ-

таърихии ба ҳолати аномиягӣ дучор гаштани ҷомеа дар илми 

ҷомеашиносии муосири тоҷик то андозае таҳқиқ шудааст. Аммо заминаҳои 

методологии он то ҳол ба таври бояду шояд тадқиқ нагаштааст. Ба 

андешаи мо, мавқеъи худро аз даст додани фалсафаи марксистӣ, боиси он 

гашт, ки дар афкори иҷтимоию сиёсӣ методологияи деструктивӣ боло 

гирифт, ки ин иллати шикаст ё фалаҷ шудани ниҳодҳои иҷтимоиву сиёсии 

ҷомеа гашт.  Хатарноктаринаш дар ин раванд ин буд, ки оҳиста-оҳиста дар 

симои аъзоёни ҷомеа зери таъсири шиорҳову даъватҳои иртиҷоӣ 

 
127 Гиндев П. Философия и социальное познание.  Прогресс. М., 1987, С.27. 
128 Фомина Татьяна Анатольевна. Социокультурная самоидентификация современного 

социологических наук. М., 2007. – С. 14. 

ҷаҳонбинии иртиҷоӣ, тафаккури ҷудоиандозӣ ташаккул меёфт. Афсӯс, ки 

ин падидаҳои номатлуб дар шуури оммавӣ ҷой гашта,  ҷаҳонбинии 

одамонро олуда мегардонд, Методология, ки ба қавли Ф. Бэкон “чароғи 

ҳидоятӣ” дарки олам аст, ба вазъияти бӯҳрони гирифтор гашт.   

     Бояд тазаккур дод, ки тағйир додани равандҳои хатарзо дар ҷомеа ва 

дигаргун намудани тафаккури кӯҳнаи солиёни дароз ташаккул ёфта осон 

набуд. Вуҷуд надоштани ғояйи ягона, кӯр-кӯрона такя намудан ба 

таҷрибаи ҷомеасозӣ ва давлатсозии дигарон, мувофиқ наомадани назария 

ба амалия, ҳамахоҳии баъзе гурӯҳҳои иҷтимоӣ, душвориҳои бозсозии рӯҳу 

равони афрод дар раванди гузариш ба муносибатҳои нави иҷтимоӣ,  

билохира ҷомеаро ба бӯҳрони шадидӣ маънавӣ  дучор гардонид. 

Кӯшишҳои зиёд оид ба эътидол овардани ҷомеа натиҷаҳои дилхоҳ намедоданд. 

Методологияҳои маъмуле, ки давраҳои пешин дар таҷриба ҷой доштанд, барои 

аз байн бурдани низоъҳо мусоидат намекарданд.   

 Дар корбаст намудани модел ва технологияи нави ҳалли зиддият ва 

низоъҳои иҷтимоӣ нақш иҷлосияи ХVI Шӯрои Олии Ҷумҳурии Тоҷикистон 

хеле муассир аст, зеро маҳз ҳамин иҷлосия ба равандҳо ва тафаккури 

сохтзудойи    хотима гузошта, ба модели сифатан нави ҳалли зиддият ва 

низоҳо роҳ кушод, ки онро конструктивизми иҷтимоӣ номидан ҷоиз аст. Маҳз 

ҳамин шакли ҷаҳонбинӣ заминаи методологии ба даст омадани  сулҳу 

субот ва Ваҳдати миллӣ ҷомеаи тоҷик гашт. Аҳамияти таърихии  иҷлосияи 

мазкур аз он иборат буд, ки баъди суханронии Раиси тозаинтихоби Шӯрои Олӣ 

Эмомалӣ Раҳмон    вакилон ва меҳмонони иҷлосия дарк карданд, ки давлати 

тоҷикон воқеан дар ҳолати ба нестӣ рафтан қарор дошта,  барои таъмини 

бақогии на фақат давлат, балки миллат ҳам тамоми қишрҳо, гурӯҳҳои 

иҷтимоию сиёсӣ ва қавму қабилаҳои сарҷамъ намудан зарур аст. Дар сатҳи 

шуури ҷамъияти вазифаи хеле душвор, вале зарур – аз тафаккури мардум дур 

андозтани ҷудоиандозӣ ба миён омада буд, ки он ба қадамҳои минбаъдаи 

Ҳукумат ва вакилони Шӯрои олии Ҷумҳурии Тоҷикистон вобаста буд. Барои 

расидан ба ин ҳадаф иҷлосия Қонун дар бораи “Авфи умумӣ”, “Дар бораи 

гурезаҳо” қабул намуд, ки дар минбаъда фишанги муҳими заиф гардонии 

шиддати зиддият ва низоъҳои иҷтимоӣ гаштанд. Барои вусъат бахшидан ба ин 

раванд бо ташаббус ва иштироки бевоситаи Сарвари давлат тибқи қарорҳои 

қабул намудаи иҷлосия  ХVI Шӯрои Олии Ҷумҳурии Тоҷикистон, аз 

ибтидоӣ соли 1993 бо ташаббуси бевоситаи Раиси Шӯрои Олӣ ҷараёни ба 

ватан баргардонидани гурезаҳо, аз нав бунёд намудани манзили дар натиҷаи 

задухӯрдҳои мусаллаҳона вайрон шудаи онҳо, барқарор намудани корхонаҳои 

саноатӣ ва хоҷагии қишлоқ, хотима бахшидани задухурдҳои муасаллаҳона          

чораҳои бетаъхир андешида шуданд.    

Эмомалӣ Раҳмон – Раиси Шӯрои Олӣ амиқан эҳсос менамуд, ки роҳи 

ягонаи ба эътидол овардан ва расидан ба сулҳу салоҳ, ваҳдати миллӣ 

гуфтушунид ба тарафи муқобил, яъне бо намояндагони мухолифин 

мебошад. Сарвари давлат хуб дарк менамуд, ки ҳайати муходлифин ҳам 

якхела нестанд, эҳсос мекард, ки гурӯҳи алоҳидаи онҳо хатари ба сари 

давлат ва миллат омадаро ҳис мекарданд ва ботинан роҳҳои ошти кардан 

ва таъмин намудани бақогии давлату миллатро мекарданд. Ҳамин буд, ки 

аз моҳи апрели соли 1004 байни Ҳукумати Тоҷикистон ва Иттиҳидои 

муттаҳидаи мухорлифин (ИММ) 8 вохӯри барқарор гашт, ки дар якчанд 

вохӯриҳо Президенти Тоҷикистон Эмомалӣ Раҳмон ва роҳбари ИММ 

Саид Абдуллои Нурӣ ширкат варзиданд. Ин гуфтушунидҳо зери 

сарпарастии СММ ва давлатҳои кафил: Россия, Эрон, Афғонистон, 

Қазоқистон, Узбекистон ва Покистон баргузор гаштанд, барои ба даст 

овардани сулҳу салоҳ ва ризоияти миллӣӣ тоҷикон саҳми арзанда 

гузоштанд. Дар натиҷаи гуфтушунидҳои тулонӣ рӯзи 27 июни соли 1997 

Президенти Тоҷикистон Эмомалӣ Раҳмон, роҳбари ИММ ва намояндаи 

махсуси СММ дар Тоҷикистон Герд Мерем дар ш. Москва “Созишномаи 

умумии истиҷрори сулҳ ва ризоияти миллӣ дар Тоҷикистон” ба имзо 

расониданд.  

Дар бораи аҳамияти ин Сзишнома бисёр гуфта ва навишта шуллаат. 

Ҳоҷат барои такрори онҳо нест. Аммо як нуктаро бояд таъкид намуд, ки 

барои татбиқи ин Созишнома ташкил гаштани Комиссияи Оштии Миллӣ 

(КОМ) ҳамчун механизми амалигардонии ҳалли зиддият ва низоъҳои 

иҷтимои дар илми низоъшиноси падидаи сифатан нав буд.Комиссияи 

мазкур аз сентябри соли 1997 то 1 апрели 2000 амал намуда, барои хотима 

бахшидан ба муқовимати байни тоҷикон саҳми босазо гузошт. Фаъолияти 

самараноки КОМ қабл аз ҳама ба шуҷоат, мардонагӣ фарҳанги 

таҳаммулпазирӣ ва ояндабинии сиёсии Асосгузори сулҳу ваҳдати миллӣ –

Пешвои миллат, Президенти Ҷумҳурии Тоҷикистон Эмомалӣ Раҳмон ва гурӯҳи 

дурандеш ва соҳиби тафаккури солим доштаи мухолифин вобаста буд.         

Таҳаввулоти ҷадиди таҳқиқи модел ва технологияҳои низоъҳои иҷтимоӣ 

боз ба он вобаста аст, ки имрӯз мавзӯи мазкур объекти тадқиқоти бисёр 

фанҳо, аз ҷумла психология, низоъшиносӣ, антропология, диншиносӣ 

гаштааст, ки ин аз хислати байнифанни пайдо намудани он шаҳодат 

медиҳад. Бисёри муҳаққиқон ин равандро бевосита ба мураккабшавии 

ҳастии иҷтимоӣ вобаста медонанд, яъне мисли он, ки ҳастӣи иҷтимоӣ, 

хусусан дар замони муосир, ҳамеша дар ҳолати тағйирёбию такомул қарор 

дорад, роҳу усули маърифати он, яъне методологияи он низ ҳамеша дар 

ҷараёни таҳаввулот қарор дорад. Хусусан ин нуктаро мо дар ҷараёни 

маърифати равандҳои рушди ҳодисаҳои иҷтимоӣ мушоҳида карда 

метавонем, зеро дар замони шикасти низомҳои иҷтимоӣ, идеологӣ, 

блокҳои ҳарбию сиёсӣ  ҷараёнҳое ба назар мерасанд, ки фақат дар такя ба 

усулҳои анъанавӣ моҳияти онҳоро вокуниш намудан ғайри имкон 

мегарданд. Шояд аз ҳамин сабаб бошад, ки солҳои охир таваҷҷӯҳи 

муҳаққиқон нисбати тағйирёбии гносеологияи иҷтимоӣ бештар гаштааст. 

Нашр гардидани якқатор монографияҳо, мақолаҳои илмӣ, баргузор 

гаштани конференсияҳои илмӣ ва мизҳои мудаввар аз ин дарак 

медиҳанд.129  

   Дар доираи ин асарҳо ва маърӯзаҳои илмӣ якқатор муаммоҳои ҳалталаби 

методологияи маърифати иҷтимоӣ, аз ҷумла таносуби усудҳои 

сохторгаройӣ-функсионалӣ, институтсионалӣ ва иҷтимоӣ-фарҳангӣ, 

баррасӣ гашта, дар ин замина ақидаи ташаккулёбии методҳои интегралии 

маърифати иҷтимоӣ ба миён гузошта мешавад.        

     Дар илми фалсафаи иҷтимоии тоҷик ин мавзӯъ дар якчанд мақолаҳои 

илмии профессор Солиҷонов Р. мавриди омӯзиш қарор дода шудааст.130 

Ғояи асосии муаллифи мазкур аз он иборат аст, ки дар шароити вусъати 

алоқамандиҳои донишҳои гуманитарӣ бо комёбиҳои илмҳои табиатшиносӣ 

ва  дақиқ ташаккули методҳои интешгралии маърифати иҷтимоӣ табиист. 

Мавсуф чунин меҳисобад, ки гузориши ин масъала мувофиқи мақсад 

мебошад, зеро дар заминаи ташаккулёбии методҳои интегралӣ барои 

таҳқиқи равандҳои тағйирёбиҳои куллӣ дар воқеъияти иҷтимоии 

зудтағйирёбанда заминаҳои мусоид фарҳам оварда, имконияти аз нигоҳи 

нав вокуниши муаммои зиддият ва низоҳои иҷтимоӣ ба миён меояд.    

     Андешаҳои баён намудаи муҳаққиқи дар боло зикр гаштаро пайгири 

намуда, дар навбати худ қайд менамоем, ки масъалаи ташаккули методҳои 

интегралии маърифати илмӣ муаммои нав нест. Ин масъала аз фалсафаи 

Афлотуну Арасту сарчашма гирифта, дар Замони нав дар фалсафаи Р. 

Декрат ба яке аз масъалаҳои муҳим табдил ёфта буд. Охирин  таъкид 

 
129 Актуальные вопросы диалектики //историко – философские аспекты // Ежегодная научно – 

практическая конференция кафедры философии РАН. 31 – 1 февраля, М., 2000; Пригожин И., 

Стингерс И. Порядок из хаоса. Новый диалог человека и приородой. – М.: 1986; Хакен Г. 

Синергетика. Иерархии неустойчивости самоорганизушихся системах и устройствах.  

–М: 1985 и др.  
130 Солихдзжонов Р.   Некоторые новые аспекты социального познания в условиях многовекторного 
развития науки ... // ВестникТаджикского национального университета. Серия гуманитарных наук. – 
2011. – № 3/ 5 (96) – С. 100 – 105. Он же. Становление интегральных  методов познания 
социокультурных явлений. // Вестник   Таджикского государственного педагогического университета. 
Серия гуманитарных наук. – 2011. – № 6. – С. 90– 93. 

намуда буд, ки бояд дар заминаи усулҳои эмпирикӣ ва назарявӣ (ақлӣ) 

методҳои универсалие бунёд намуд, ки моро ба сӯи ҳақиқат наздик орад.    

   Муҳим будани гузориши масъалаи мазкурро раванди илмҳои гуманитарӣ 

ва табиатшиносии муосир тасдиқ менамояд. Бо гузашти вақт, дар натиҷаи 

инқилобҳои илмиву техникӣ дар асрҳои ХIХ ва ХХ, хусусан дар ибтидоӣ 

асри ХХI дар раванди ташаккули илми ғайриклассикӣ (физика ва 

механикаи квантӣ, назарияи эволютсионӣ ва  генетикӣ дар биология, роҳ 

ёфтани методҳои математикӣ ба илмҳои гуманитарӣ) на фақат 

тасаввуротро оид ба манзараи олам дигаргун намуд, балки олимон дарк 

намуданд, ки донишро дар бораи олами яклухт ба қисматҳо ҷудо намудан 

мувофиқи мақсад набудааст. Дар ибтидоӣ асри ХХ кашфиётҳои 

муҳимтарин карда шуданд, ки онҳо дар илмҳои табиатшиносӣ инқилобро 

ба миён оварданд.  Пеш аз ҳама кашфиётҳо дар бораи сохти модда 

мебошад, ки нафақат тасаввуроти олимони табиатшиносро оид ба олам 

тағйир дод, балки барои бунёди методологияҳои нав дар илмҳои 

ҷомеашиносӣ гаштанд. Масалан, дар давоми 30-40 соли охир дар илм ба 

чунин модели универсалӣ асос гузошта шуд, ки онро синергетика 

меноманд.  

     Синергетика ҳамчун тарзи нави дарки сиру асрори олам аввал дар 

илмҳои табиатшиносӣ ва баъд  аз асри ХХ саркарда дар илмҳои 

гуманитарӣ низ мавриди истифода қарор гирифт.  Мӯҳтавои ин таълимот 

дар он аст, ки  ин таълимот тарзи дигари тасаввури олам ва ҷараёни 

инкишофро ба миён мегузорад. Тибқи он дарки пешинаи олам, ки тӯли 

садсолаҳо дар илми классикӣ, дар илми Ньютону Лаплас, ки дар он нақши  

тасодуф ҳамчун як омили бегона, ночиз ҳисобида шуда,  ҷараёни 

инкишофро дар олам ҳамчун дар фазо баргарданда, такроршаванда тасвир 

менамуд. Принсипи асосии синергетика ин низомнокӣ (яклухтии)-и олам ва 

донишҳо дар бораи он, ба ҳам алоқамандии инкишоф дар ҳамаи дараҷаҳо, 

аз ҷумла дар сатҳи ҳастии иҷтимоӣ, хислати ғайрихаттӣ, яъне бисёрсамтӣ 

ва барнагардандагӣ, робитаи моҳиятии низомнокӣ ва бенизомӣ маҳсуб 

меёбад. Синергетика тамсилаи нави ҳастии ҷамъиятиро ҳамчун ташкилаи 

иҷтимоии мураккаб ва низоми кушодаи худтаъминкунанда ва 

худинкишофёбанда тасвир менамояд. Тибқи чунин фаҳмиш ташаккули 

олам то ҳол ба охир нарасидааст, вай вуҷуд дошта, ҳамеша дар ҳолати 

такомулу инкишоф қарор дорад. Вале инкишофи олам ба таври ғайрихаттӣ 

сурат мегирад, дар ин раванд тасодуфҳою гардишҳо кам нестанд.  

   Ҷойгоҳи синергетика дар маърифати иҷтимоӣ чи гуна аст? Дар ҷавоби ин 

савол донишмандон ақидаҳои гуногун баён менамоянд. Масалан, 

асосгузорони синнергетика И. Пригожин ва И. Стингерс зидди 

нусхабардории мафҳумҳо ва принсипҳои синергетика ва тадбиқи онҳо дар 

илмҳои ҷомеашиносӣ мебошанд. Аммо олими рус С.В.Курдюмов чунин 

меҳисобад, ки синергетика ҳамчун тарзи нави ҷаҳонфаҳмӣ моҳияти 

гуманистӣ дорад. Ӯ таъкид менамояд, ки “имрӯз бояд синергетика ҳамчун 

назарияи низоми худмуташаккил аз ҷониби ҳар фард пазируфта шуда, ба 

қисми таркибии ҷаҳобинии ӯ табдил ёбад, зеро андешаҳое, ки дар доираи 

он баён мегарданд, ба ҳаёти ҳар як инсон, рафтору одоби ӯ алоқаманд 

буда, фаҳмиши ҷараёнҳои иҷтимоиро куллан тағйир медиҳанд.”131        

    Муҳаққиқ А. Назаретян қайд менамояд, ки “дар адабиёти гуманитарӣ 

андешаҳо оид ба модели синергетикии маърифати иҷтимоӣ кам нестанд. 

Муаллифон кӯшиш менамоянд, ки бо истифодаи категорияҳои 

худмуташаккилӣ, мутавозинӣ ва номутавозинӣ, фаҳмиши ғайрихаттӣ, 

бифуркатсия, аттрактор, флуктатсия, хаос  ва дигарҳо ҷараёнҳои 

мураккаби воқеъияти иҷтимоиро мавриди таҳлилу баррасӣ қарор 

диҳанд.”132  

   Тадбиқи принсипҳои синергетика дар гносеологияи иҷтимоӣ, аз он ҷумла 

дар он зуҳур меёбад, ки агар дар тасаввуроти пешин   тағйиротҳо дар 
 

131 Пригожин И, Е. и Н. Рерихи. В поисках нового миропонимания. М. Знание. 1981. –С.3. 
132 Назаретян А.П. Синергетика в гуманитарном знании: предварительные итоги // Общественные 

науки и современность. – 1997. – № 2. – С. 93. 

низомҳои иҷтимоӣ фақат ба ягонаги ва муборизаи тарафайни зиддиятҳои 

дохилии ҳодисаҳо сурат гиранд, акнун чунин тасаввурот тағйир ёфта, 

нақши омилҳои тасодуфи ва беруна низ ба назар гирифта мешавад, зеро 

ҳангоми гузариши низомҳои иҷтимоӣ аз ҳолати номутавозинӣ ба 

мутавозинӣ, вақте, ки ҳолат ба нуқтаи   бифуркатсионӣ мерасад, зери 

таъсири омилҳои тасодуфи ё беруна метавонанд самти инкишофи худро 

тағйир диҳанд. Ин ҳолат дар илми сотсиология бо мафҳуми флуктатсия – 

майли тасодуфии раванду ҳодисаҳо ифода мегардад, ки бештар дар ҳолати 

ба аномиягӣ ва хаос дар ҳаёти ҷамъиятӣ ба назар мерасад.  

    Аз нигоҳи умумифалсафӣ  тасодуф чунин њодисаест, ки он аз моњияти 

њодисот барнамеояд, натиљаи тараќќиёти ќонунии равандњо нест, балки ба 

туфайли робитањои берунї ва муваќќатї сурат мегирад. Масалан, вақтҳои 

охир ба раванди ҳодисаҳои солҳои 90-уми асри ХХ баҳо дода истода, 

таъкид мегардад, ки ҷанги шаҳрвандӣ дар Тоҷикистон хислати таҳмилӣ 

дошт. Мафҳуми “таҳмилӣ” ба фикри мо, ҳамон омили тасодуфӣ ё 

берунаест, ки дар синергетика ба таври васеъ истифода бурда мешавад. 

Имрӯз бо гузашти вақт маълум мегардад, ки баъзе давлатҳо, ташкилотҳои 

байналхалқӣ ва технологҳои равандҳои сиёсӣ на фақат ҳизбу ҳаракатҳои 

хислати иртиҷоӣ доштаро маблағгузорӣ намудаанд, балки тарзу усули 

муборизаро баҳри табаддулот ва ғасби давдлатро ба аъзоёни ин қувваҳо  

омӯзонидаанд. Ҳамчун натиҷаи ин амалҳои ноҷавонмардона бадхоњони 

миллат бо њар њилаву найранг тавонистанд, дар як давраи кўтоњ  миллати 

тоҷикро   бероња намуда, ҷомеаро ба доираи низоъ кашиданд ва вазъияти 

иљтимоиву сиёсии љомеаи Тољикистонро  халалдор намуда, хостанд 

наќшаи дањшатбори аз байн бурдани давлату миллатро  амали намоянд. 

Вале таърих ва фарҳанги тамаддунофари тољикон бори дигар исбот намуд, 

ки муќаддас донистани замин ва пок нигоњ доштани он бунёди фалсафаи 

одамияти тољиконро, ки аз даврони Авасто то ба имрўз дар ҳофизаи 

таърихии миллат ташаккул ёфтаасту маҳфуз дошта мешавад,  имконият 

дод, ки мо ин давраи даҳшатборро дар муддатҳои кӯтоҳ паси сар намоем.        

      Дарки амиқи фоҷиаи сиёсӣ, яъне эҳсоси аз байн рафтани давлати 

тоҷикон   тақозо намуд, ки бо ибтикори як гурӯҳ вакилони мардуми 16 

ноябри соли 1992 Иҷлосияи XVI Шӯрои Олии Ҷумҳурии Тоҷикистон дар 

қасри Арбоби ш.Хуҷанд баргузор гардад. Бояд тазаккур дод, ки иҷлосия 

дар шароити хараҷу мараҷи сиёсӣ ва дар сохторҳои ҳукумати ҷой доштани 

қувваҳои марказгурез баргузор гардид. Имрӯз баъди гузашти айём таъкид 

намудан ҷоиз аст, интихоби вакили мардумӣ Эмомали Раҳмон ба сифати 

Раиси Шӯрои Олӣ – ҳамчун пешвои сиёсӣ, шахсияти истеъдоди фавқулодаи 

сафарбаркунӣ дошта, соҳиби нерую зеҳни қавӣ, ватанпарвар дастоварди 

асосии иҷлосия маҳсуб меёбад.           

     Дар ин робита, бояд таъкид намуд, ки  суханони аввалини Пешвои 

миллат, Асосгузори сулҳу ваҳдати миллӣ, Президенти Ҷумҳурии 

Тоҷикистон Эмомалӣ Раҳмон “Ман ба шумо сулҳ меорам”, ки аз минбарни 

Иҷлосияи ХVI Шӯрои Олӣ садо дода буданд, дар фалсафаи иҷтимоии 

муосир заминаи арзи вуҷуд намудани парадигмаи нави ҳалли зиддият ва 

низоъҳои иҷтимоиро ба миён овард. Тибқи ин парадигма дарк карда шуд, 

ки роҳи ягонаи пешгирнии ҷанги таҳмилии бародаркуш ба даст 

даровардани сулҳу осоиш ва ваҳдати миллӣ мебошад, аммо дар таърихи 

ҷомеаи ҷаҳони чунин таҷриба, яъне бо роҳи мусолиҳатомез ҳал намудани 

низоъҳои иҷтимоие, ки ба зинаи ҷанги шаҳрвандӣ расидааст,  ҷой надошт. 

Аз ин сабаб, хотима бахшидан ба ҷанги шаҳрвандӣ ва таъмини минбаъдаи 

сулҳу осоиш дар ҷомеа кори осон набуд, чунки чӣ дар дохил ва чӣ дар 

беруни кишвар қувваҳое буданд, ки дар идома додани ҷанги байни тоҷикон 

манфиатдор буданд. Аммо муаллифи модели нави ҳалли зиддият ва 

низоъҳои иҷтимоӣ дар ақидаашон устувор буданд ва дар яке аз   ҷаласаҳои 

Шӯрои Олии ҷумҳурӣ баромад намуда, иброз намуданд, ки “ҳар касе, ки 

муқобили оштии миллӣ, муқобили сулҳ дар мамлакат бошад, бадхоҳи 

давлати Тоҷикистон, душмани миллати тоҷик, халқи Тоҷикистон аст. Вале 

онҳо бояд донанд, ки бо ин нияту амали хеш ба нафрату ғазаби халқ 

гирифтор хоҳанд шуд»133 

   Баёни ин андеша аз ҷониби Сарвари давлат Эмомалӣ Раҳмон дар назари 

аввал як сухани ҳушдордиҳанда метобад, аммо агар фарогиртар назар андозем 

он  аз лиҳози  “методологӣ дорои аҳамияти ниҳоят бузург буд, зеро ӯ 

миллатро ба ғолибу мағлуб ҷудо накард ва савганд хурд, ки вазифааш аз он 

иборат аст, ки охирин шаҳрванди фирории Тоҷикистонро ба Ватан 

баргардонад, миллатро сарҷамъ намуда, ҳама дар якҷоягӣ дар заминаи 

ваҳдати миллӣ Тоҷикистони соҳибистиқлолро созанд. Бо ин изҳороти худ 

Сардори давлат аз ибтидо дарҳоро барои музокира кушод ва ин заминаи 

бисёр муҳим барои дар оянда шурӯъ шудани музокироти байни тоҷикон 

гардид…”134 

     Ба ҳамаи монеаю душвориҳо нигоҳ накарда аз рӯзҳои аввали ба сари 

қудрат омадан Эмомалӣ Раҳмон – Пешвои миллат аз паи ҷустуҷӯи роҳу 

усул ё тавре имрӯз маъмул гаштааст – модел ва технологияи нави ҳалли 

низои байни тоҷикон шуданд. Шароит ва вижагиҳои низои байни тоҷикон, 

ки дар шакли муқовимати мусаллаҳона сурат мегирифт, имконияти 

истифодаи воситаҳои маъмули ҳалли низоъҳо, ки  дар илми низоъшиносӣ 

ҷой дошт, намедод.  

    Аз ин рӯ, низои байни тоҷикон таҳлили амиқи илмӣ ва бо назардошти 

воқеияти ба амал омада,  корбаст намудани методологияи ғайрианъанавӣ, 

ки  механизм, технология ва тарзи идоракунии онро дар бар мегирифт, 

тақозо менамуд. Боиси тазаккур аст, ки дар ин раванл Эмомалӣ Раҳмон 

худро нафақат чун сарвари аз санъати идоракунии давлат бахабар, балки 

ҳамчун донандаи фарҳанги мурувват, ба муросою мадоро овардани ҷомеа 

нишон дода тавонист. Пешвои миллат, Президенти Ҷумҳурии Тоҷикистон 

 
133. Ниг: Эмомалӣ Раҳмонов: ваҳдат, сулҳ ва бунёдкорӣ мароми мост. Душанбе, «Ирфон», 2000, с.44 
134 Тоҷикистон ва ҷаҳони имрӯза // Маҷалаи илмии Маркази тадқиқоти  стратегии назди    

     Президенти Ҷумҳурии Тоҷикистон. № 2 (31), Душанбе, 2012, - с. 15.    

Эмомалӣ Раҳмон дорои чунин хислатҳо ба мисли ватанпарвар, дилсӯзи 

миллат, ҷасуру далер, соҳиби иродаи қавию хушбинона буда ва ҳамчун 

сиёсатмадори дурбин дар саргаҳи раванди сулҳи тоҷикон истода буд ва 

андеша оид ба он, ки ӯ меъмори сулҳу ваҳдати миллӣ дар Тоҷикистон 

мебошад, муболиға ва мадҳия набуда, дар заминаи худ пояҳои амиқи 

назариявию методологиро дорад. Академик М. Диноршоев дар бораи 

заҳматҳои Эмомалӣ Раҳмон дар расидан ба сулҳ ва эҳёи дубораи хоҷагии 

халқи кишвар сухан ронда таъкид менамояд, ки вақте дар бораи нақш ва 

хизматҳои роҳбари давлат дар ин самт сӯҳбат мекунем, он ҳаргиз маънои 

мадҳу ситоишро надорад. Зеро, мадҳу ситоиш вақте мешавад, ки агар 

инсон кореро накарда бошад ва он корро ба ӯ нисбат дода, ӯро мадҳу 

ситоиш намоем. Аммо, вақте дар бораи талошу хизматҳои Эмомалӣ 

Раҳмон суҳбат мекунем, ин мадҳу ситоиш набуда, маҳз баёни ҳақиқат 

аст.”135  

        Ояндабинии Пешвои миллат дар ҳалли зиддият ва низоӣ байни 

тоҷикон ҳамчун муаллифи модели нави ҳалли зиддият ва низои иҷтимоӣ 

боз дар он зуҳур ёфт, ки ӯ дарк карда тавонист, ки бидуни ҷалби ниҳодҳои   

ҷомеаи шаҳрвандӣ ба даст овардани сулҳу салоҳ амри маҳол аст. Аз ин 

сабаб Пешвои миллат ғояи имзои Созишномаро байни ниҳодҳои иҷтимоии 

ҷомеа пешниҳод намуд. Ин ташаббуси Президент дар ҷомеа дастгири ёфт 

ва имзо гаштани Созишнома оид ба ризоияти ҷамъиятӣ,  ки аз ҷониби 

Президент, роҳбари Маҷлиси Олии Ҷумҳурии Тоҷикистон, якқатор 

ҳизбҳои сиёсӣ ва ҳаракатҳоии ҷамъиятӣ ба раванди сулҳи тоҷикон такони 

ҷиддӣ бахшид. Баробари ин, роҳбари давлат хуб мефаҳмид, ки низои байни 

тоҷикон дар замири худ бисёр масъалаҳои ҳалталаби иҷтимоию иқтисодӣ 

ва ҳарбию сиёсиро дар бар мегирифт, ки онро дар як –ду вохӯри ҳал 

намуда, ба созиш омадан ғайри имкон буд.         
 

129. Тоҷикистон ва ҷаҳони имрӯза // Маҷалаи илмии Маркази тадқиқоти  стратегии назди    

     Президенти Ҷумҳурии Тоҷикистон. № 2 (31), Душанбе, 2012, - с. 14.    

     Бо назардошти ин ҳолат дар натиҷаи машваратҳои зиёд хулоса карда 

шуд, ки аз усули бисёрзинаи гуфтушунид истифода бурда шавад. Каме пеш 

рафта, таъкид намудан ҷоиз аст, ки таҷрибаи бисёрзинагии гуфтушунидҳо 

ҳамчун модели ҳалли зиддиятҳо аз ҷониби баъзе давлатҳо мавриди 

истифода қарор дода шудааст. Масалан, солҳои зиёд аст, ки шартномаи 

Минск (Белорусия)  “Платформаи Қрим”, “Платформаи нормандӣ”оид ба 

ҳалли низоъҳо дар Украина,  ”Шартномаи сетарафаи муноқишаи байни 

Арманистону Озорбойҷон (Россия, Арманистон ва Озорбойҷон), ва 

дигарҳо амал менамоянд, ки натиҷаи дилхоҳ надода истодаанд. Ҳатто 

тезутунл гаштани зиддият ва низои сиёсю ҳарбӣ ва иҷтимоию фарҳангии байни 

давлати Россия ва Украина имрӯз сабаби гузаронидан6и амалиёти махсуси 

ҳарбии қувваҳои мусаллаҳи Россия дар ҳудуди Украина гаштааст.  

     Вале нодирӣ ва бесобиқагии таҷрибаи сулҳофарини тоҷикон дар асоси 

гуфтушунидҳо дар он буд, ки Президенти Тоҷикистон, Асосгузори сулҳу 

ваҳдаи миллӣ Эмомалӣ Раҳмон дар сӯҳбатҳои қаблӣ, ҳам аъзоёни Ҳукумат 

ва ҳам роҳбарони мухолифинро бовар кунонида тавонист, ки бояд пеши 

роҳи ҷанги шаҳрвандӣ гирифта шавад, “вагарна номи мо дар саҳифаҳои 

таърих ҳамчун роҳбарони ноӯҳдабаро ва миллаткуш сабт хоҳад гашт”.136   

Ин суханон ва мавқеъгириҳои роҳбари давлат мазмуну мундариҷаи 

раванди гуфтушунидро муайян намуд. Аллакай дар вохӯрии аввал доираи 

он масъалаҳое, ки бояд мавриди қазоват ва ҳалли худро меёфтанд, муайян 

карда шуданд Дар ин раванд тарафҳои мутақобила фаҳмиданд ки ҷанги 

таҳмилӣ бояд фавран қатъ гардад, чунки ин даргирии бародаркуш миллати 

тоҷикро метавонад аз байн барад ва ба давлатдории тоҷикон хотима 

бахшад. Қувваҳое ки ин ҷангро ба сари миллат таҳмил карданд маҳз 

таназзулу нобудии давлатдории тоҷиконро мехостанд. 

   Бояд тазаккур дод, ки чӣ дар ҳайати Ҳукумат ва чӣ мобайни мухолифин 

кам набуданд онҳое, ки ҳалли муқовимати тоҷиконро бо роҳи 

 
136 Аз муҳосибаи Асосгузори сулҳу ваҳдаи миллӣ, Пешвои миллат, Президенти Ҷумҳурии 

Тоҷикистон Эмомалӣ Раҳмон бо хабарнигори Шабакаи якуми телевизиони Тоҷикистон.  

мусаллаҳона ҷонибдори менамуданд. Чунин кайфият бештар байни 

ҷанговарони саҳроӣ ҷой дошт. Аммо хирадмандӣ ва иродаи қавии сиёсии 

Пешвои миллат имконият дод, ки ба эътирозҳои  атрофиёнаш нигоҳ 

накарда, ҷасурона сари мақсади худ ҳаракат мекард ва ин сайъу кӯшиши 

барои барқарор намудани ҳокимияти қонунӣ ва сулҳу суботи ҷомеаи 

тоҷик пойдевори мустаҳкам гузошта шавад.       

    Мутафаккири Чини қадим Конфутсий вазъи эътидоли ҷомеаро  заминаи 

рушди он номидааст. Модели сулҳоварӣ Пешвои миллати тоҷикон 

ҳамингуна  заминаро ба миён овард. Акнун баъди 30-соли истиқлолият мо 

боэътимод таъкид карда метавонем, ки модели мазкур давлатдории 

миллии моро аз садамаи сиёсию иҷтимоӣ эмин нигоҳ дошт, миллати мо аз 

вартаи нобудӣ наҷот ёфта, халқҳои сокини кишварамон ба зиндагии 

осоишта расиданд, пояҳои асосии иқтисодию иҷтимоии мамлакат устувор 

гашт, сохтори давлатии мо шакли комили худро гирифт ва роҳи рушди 

кишвар аз тарафи худи мардум интихоб ва муайян гашт.  Агар аз лиҳози 

илмӣ ба сайъу кӯшиши Пешвои миллат оид ба пешгирии ҷанги шаҳрвандӣ 

баҳо диҳем, бо боварии том гуфта метавонем, ки ӯ дар илми сиёсатшиносӣ 

ва низоъшиносӣ асосгузори назария ва консепсия нави ҳалли зиддият ва 

низоъ мебошад, ки онро бе ягон муболиға модели нав гуфтан ҷоиз аст.        

    Дар доираи муҳокимарониҳо доир ба ин модели нав муҳаққиқон ибрози 

ақида намудаанд, ки “мо бо боварии том метавонем дар бораи «модели 

тоҷикӣ» дар расидан ба сулҳу оштии миллӣ сухан гӯем. Таҷрибаи тоҷикон 

дар ин самт ҳам дар доираҳои илмии дохилию байналмилалӣ ва ҳам дар 

доираҳои сиёсӣ расман эътироф гашта, мавриди омӯзиши васеъ қарор 

гирифтааст.”137 

 
137 Тоҷикистон ва ҷаҳони имрӯза // Маҷалаи илмии Маркази тадқиқоти  стратегии назди    
     Президенти Ҷумҳурии Тоҷикистон. № 2 (31), Душанбе, 2012, -с. 25.    

    Яке аз хусусияти хоси ин модел аз он иборат аст, ки он ба ҳалли низои 

мусуаллаҳона нигаронида шуда, дар таърихи инсоният бесобиқа мебошад. 

Аз ин лиҳоз, модели дар асоси таҷрибаи сулҳофарини тоҷикон эҷод гашта, 

бояд объекти омӯзиш ва таҳлили фарогири муҳаққиқони низоъшиносӣ ва 

олимони соҳаи илми сиёсат қарор дода шавад. Дар ин робита, бояд зикр 

кард, ки имрӯзҳо дар бораи омӯхтан ва тавсиби  модели нави ҳалли 

зиддият ва низоъҳои иҷтимоӣ дар заминаи таҷрибаи сулҳофарини тоҷикон 

чӣ дар дохили кишвар ва чӣ берун аз он  бисёр олимон, сиёсатмадорон, 

коршиносон ва намояндагони созмонҳои бонуфузи ҷаҳон ибрози ақида 

менамоянд. Аз ҷумла, собиқ Котиби генералии Созмони Миллалӣ  

Муттаҳид  Кофе Анан дар бораи аҳамияти он сухан ронда, таъкид намуда 

буд, ки тоҷикон дар ҳалли низоъ моделе эҷод намуданд, ки бояд он омӯхта 

шуда, дар ҳалли низоъҳо дар минтақаҳои гуногуни ҷаҳон мавриди 

истифода қарлор дода шавад.            

   Вобаста ба ин таъкид намудан зарур аст, ки Пешвои миллат ҳамчун 

сиёсатмадори дурбин ба имзои “Созишномаи умумии истиқрори сулҳ ва 

оштии миллӣ дар Тоҷикистон” қадам ба қадам наздик мешуд.  Ҳоло моҳи 

августи соли 1995 байни роҳбари неруҳои мухолифин ва Президенти 

Ҷумҳурии Тоҷикистон Эмомалӣ Раҳмон протокол “Дар бораи усули 

барқарори сулҳ ва ризояти миллӣ дар Тоҷикистон» ба имзо расид, ки он 

таъсиси «Комиссия оид ба мушоҳида ва назорати аз ҳарду тараф риъоя 

шудани созишномаи умумӣ»-ро дар назар дошт. Агар ба ин санадҳо 

фарогиртар назар андозем, онҳо хишти аввали модели нави ҳалии низоъҳо 

маҳсуб меёбанд. Дигар ин, ки ин санадҳо собит менамоянд, ки бунёди 

модели нави ҳалли зиддият ва низоъҳои иҷтимоӣ андешаи яклаҳзаина ва 

тасодуфӣ набуда, балки натиҷаи сиёсати дурбинона ва низомноки 

пешгирифтаи Пешвои миллат мебошад.   

     Мусолиҳаи миллӣ ҳамчун механизми муҳими рафъи зиддият ва омилҳои 

ангезандаи низоъ се ҳадафро дар бар мегирад.  Қабл аз ҳама мусолиҳаи 

миллӣ бояд вазифаи мутамарказонидан ва амалӣ гардонидани талаботу 

ормонҳои тарафайнро иҷро намуда,  ҷомеаро аз зиддиятҳои дохилимиллӣ 

ва низоъҳои байни қавмию қабилавӣ, авлодӣ, халқҳо, гурӯҳҳои иҷтимоӣ ва 

дигар муноқишаҳои байни ҷомеа дур андозад.  

      Сониян, мусолиҳаи миллӣ ҷараёнест, ки дар раванди он   ангезандаҳои  

зиддияту низоъҳот дарёфт карда шуда, усулҳои рафъи он тарҳрезӣ 

мешавад.  Солисан, мусолиҳаи миллӣ мазмуни созанда дошта, ба қувваҳои 

прогрессивӣ имкон медиҳад, ки онҳо маҷмӯи ислоҳоту тағйиротеро амалӣ 

намоянд, ки ба манфиати халқу миллатҳо равона шуда бошанд.  

       Ҳамин тариқ, таҷрибаи нави сулҳофарини тоҷикон собит намуд, ки   

мусолиҳаи миллӣ фишанги муҳими ҳалли низоъҳои миллӣ, дохилӣ давлатӣ, 

байнидавлатӣ ва минтақавиро ба ҳисоб меравад. Дар Тоҷикистон дар 

заминаи таҷрибаи ҷаҳонӣ ва ватанӣ дар масири назарияҳои гуногуне, ки 

дар илми низоъшиносӣ ҷой доранд,  мактаби нави низоъшиносӣ ташаккул 

ёфт. Оид ба бесобиқагии ин таҷриба ва мактаб олимони мамлакатҳои 

гуногун дар конфронсу симпозиумҳои минтақавӣ ва ҷаҳони сухан 

мекунанд.   

   Ҷанбаи муҳими модели нави ҳалли зиддият ва низоъҳои иҷтимоӣ дар он 

аст, ки на фақат аз лиҳози таъмини сулҳу ваҳдат дар дохили кишвар, балки 

он аҳамияти геостратегӣ ва геополитикӣ дар тамоми минтақаҳои ҷаҳон 

дорад. Ба андешаи мо, бо шарофати ғояи сулҳофарини Пешвои муаззами 

миллати тоҷикон Эмомалӣ Раҳмон мардуми мо моҳият, мақсад ва мазмуни 

аслии равандҳои иҷтимоиву сиёсии ҷомеаи тоҷикистониро дар охири асри 

ХХ ва ибтидоӣ асри ХХI дарк намуда, некро аз бад ҷудо намуданд, эҳсос 

намуданд, ки соҳиби давлати миллӣ будан неъмати бузург будааст.  

   Раванди инкишофи ҳаёти пурталотум ва пурихтилофи ҷаҳони муосир, ба 

хусус вазъи ноустувор, ҳатто гуфтан мумкин, ки идоранашавандаи ҳаёти 

иҷтимоӣ дар  ҳамсоя кишвари мо – Афғонистон дар назди илмҳои 

ҷомеашиносӣ вазифаи бағоят муҳим – таҳлил ва таблиғи таҷрибаи 

сулҳофаринро дар мисоли модел ва технологияи тоҷиконаи ҳалли зиддият 

ва низоъҳои иҷтимоӣ ва нақши бунёдгузори ин модел Пешвои миллат, 

Президенти Ҷумҳурии Тоҷикистон Эмомалӣ Раҳмонро мегузорад.  

    Бунёдгузори модели нави ҳалли зиддият ва низоъҳои иҷтимоӣ Пешвои 

миллат, Президетни Ҷумҳурии Тоҷикистон Эмомалӣ Раҳмон аллакай дар 

дар баромади аввали худ дар Иҷлосияи ХVI Шӯрои Олӣ консепсияи нави 

бунёди давлат – деократӣ, ҳуқуқбунёд ва дунявиро эълон намуд. Минбаъд  

такя ба таҷрибаи таърихӣ ва сабақбардориҳо аз давлату давлатдории 

таърихии тоҷикон, ғояҳои таҳаммулпазирӣ ва тамаддунофарӣ чеҳраҳои 

мондагори миллат ва меҳру муҳаббати бепоён ба Ватан ва миллати хеш ба 

Пешвои миллат имконият дод, ки модели нави ҳалли зиддият ва низоъҳоро 

корбаст намояд, ки дар таҷрибаи давлатдорӣ ва ҷомеасозии ҷаҳони 

беназир аст. Тавре муҳаққиқон таъкид менамоянд: “Ғояҳо, механизмҳо ва 

технологияҳое, ки дар ин раванд истифода шуданд, заминаҳои илмӣ дошта, 

имконият дод, ки дар мамлакат ваҳдати миллӣ ба даст омада, он рӯз то рӯз 

устувор гашт, ки он бехатарӣ ва осоиштагиро ҳам дар кишвар ва ҳам дар 

минтақа таъмин намуд.”138           

   Бояд тазаккур дод, ки эҷод намудани модел ва технологияи нави ҳалли 

низоӣ байни тоҷикон кори  саҳл набуд, зеро  он ҳалли якқатор муаммоҳо, 

ба мисли дигаргун намудани тафаккур ва муносибати субъектзҳои 

иҷтимоӣ, ҳалли якқатор масъалаҳои иҷтимоиву фарҳангӣ ва ҳарбию 

сиёсиро дар мегирифт  

 

 

 

 

 

 
138Захираи Интернет. НИИ НАНТ. Модель урегулирования конфликта, как новая философско-

политическая школа общественных наук Таджикистана.  https://www.anrt.tj › novosti › 1187-model-

uregulirova... 

 Хулоса 

 

 Ҳамин тариқ, таҳлили иҷтимоӣ-фалсафии мавзӯи мазкур собит 

менамояд, муаммои зиддият ва низоъҳои иҷтимоӣ яке аз масъалаҳои  

ҳамешагии илми фалсафаи иҷтимоӣ будааст. Шиносои ба ҷанбаҳои таърихии 

масъалаи мазкур нишон дод, ки дар зинаҳои гуногуни ташаккул ва рушди 

тафаккури фалсафӣ мутафаккирон андешаҳои мухталифи хешро доир ба ин 

мавзӯъ баён намудаанд.  Дар саргаҳи баёни ин андешаҳо мутафаккири юнонӣ  

Гераклит қарор дошта, зикр намудааст, ки “Кайҳон (олам) - и бекарона 

ҳамеша буд, ҳаст ва боқӣ мемонад ... вай мисли отшаест, ки алангааш гоҳе 

фурӯзон ва гоҳе хомӯш мегардад... ҳама чиз дар ҳаракат аст ва тағйир 

меёбад, олами мавҷуда ба тарафҳои мутақобила (тазодҳо) тақсим 

мешаванд ва тақсимшудагон ба ҳам меоянд ва ин - зеботарин мутавозинии 

дар ҳастӣ мебошад,”139 қарор доштааст.  

    Ғояҳои побарҷои нобиғаҳои фалсафаи бостони тоҷику форс, Зардушт, Монӣ 

ва Маздак оид ба муборизаи ду қувваи ба ҳам муқобил: некию бадӣ ҳамчун 

мабдаи дугаргуншавии олам заминаи ба вуҷуд омадани парадигмаҳои 

гуногуни дарки фалсафии  муаммои зиддият ва низоъҳои иҷтимоӣ  

гаштааст.  

   Омӯзиши таърихи муаммои мазкур ҳамчунин собит намуд, ки дар фалсафаи 

асримиёнаи Шарқу Ғарб низ андешаҳо дар бораи ҷой доштани зиддият ва 

низоъҳои иҷтимоӣ дар шакли нобаробарӣ ва адолати иҷтимоӣ  андешаҳои 

ҷолиб баён гаштаанд. Гаранде ин андешаҳо дар доираи фалсааи идеалистиву 

динӣ баён гаштаанд, дарки моҳияти онҳо аз аҳамияти илмиву амалӣ холи нест. 

   Дар раванди таҳқиқот муайян ва мушаххас гардонида шуд, ки дар фалсафаи 

баъди классикӣ қазоватҳои илмӣ доир ба зиддият ва низоъҳои иҷтимоӣ ҳамчун 

манбаи ҳаргуна тағйирёбиву инкишофи олам идома дода шудааст. Намунаи ин 

андешаҳоро мо дар фалсафаи К Маркс ва Г. Гегел  дида метавонем. Гарчанде 

дидгоҳи онҳо оид мазмуну сабабу натиҷа, мундариҷа ва моҳияту зуҳуроти 

 
139  Материалисты древней Греции. – М.: 1955, с. 44. 

муаммои зиддият ва роҳҳои ҳалли онҳо аз ҳамдигар фарқ дошта бошанд ҳам, 

онҳо барои ташаккули минбаъдаи дарки муаммои мазкур нақши муассир 

бозиданд.    

    Дар назарияпардозии муосири фалсафаи иҷтимоӣ ва сотсиологӣ оид ба 

зиддияту низоъ нуктаю назарҳо, фарзияҳои гуногун, дар дар доираи   

консепсияҳои “низои иҷтимоӣ”-и Л. Крейсберг, консепсияи “позитивӣ - 

функсионалӣ”- и Л. Козер, “тамсилаи низои иҷтимоӣ”-и  Р. Дарендорф, 

назарияи “муборизаи синфӣ”-и К Маркс, ”назарияи умумии низоъ”-и К. 

Боулдинг,  низоъ ҳамчун падидаи “далели иҷтимоӣ” Э. Дюргейм баён 

гаштаанд. 

     Ин муаммои куҳан дар замони зуд тағйирёбандаи  муосир ҳамчун 

инъикоскунандаи ҷараёнҳои мухталифи ҳастии иҷтимоӣ ва манбаи ҳаргуна 

тағйирёбиҳо, имрӯз низ аҳамияти худро гум накардааст.Зиёда аз ин, 

мушоҳидаю таҳлили равандҳо ва ҳодисаҳои дар низоми ҷаҳони муосир рух 

дода истода, нишон дода истодааст, ки зиддиятҳо ва дар ин замина ба вуҷуд 

омадани зиддияту низоъҳои иҷтимоӣ характери глобалӣ пайдо намуда, 

аксарияти давлатҳои бузургу хурдро ба коми худ кашидааст. Задухӯрдҳои 

воқеии мусаллаҳона баҳри ба дастовардани манфиатҳои геополитикӣ ва  

яккаҳукмронӣ  ва дар ин замина авҷгирии муборизаҳои мафкуравӣ, бархурди 

тамаддунҳову фарҳангҳо фазои низоми ҷаҳони муосирро таккон бахшида, 

инсониятро дар остонаи садамаи иҷтимоиву сиёсӣ қарор додааст.    

   Таҳқиқи масъалаи мазкур собит намуд, ки ҷомеаи муосири Тоҷикистон аз ин 

равандҳои хатарзой орӣ нест. Омӯзишҳо нишон медиҳанд, ки ҳаёти љамъиятии 

Тољикистон тўли  солҳои соҳибистиқлолӣ  аз нигоњи зарфияти раванду 

њодисањои онро пайгиркунанда хеле мураккабу пуртаззод ба назар 

мерасад.  

    Дар раванди омӯзиш ва таҳлил мавзӯъ илмӣ дар заминаи таҳқиқотҳои 

солҳои пешин асоснок карда шудааст, ки бисёр муаррихон, намояндагони 

илми сиёсат, файласуфон, сотсиологҳо, низоъшиносон ва дигар 

намояндагони илму фарњанг   давраи гузариши ҷомеаи тоҷикро аз ќарни 

XX ба XXI њамчун давраи тезутундшавии зиддиятњои иљтимої дар 

заминаи омилњои этникї, мазњабї ва гоње чун даврони нофањмињои 

якдигар, даргириҳои ба омилҳои дохиливу беруна вобаста, тасвир  

намудаанд. Дар ин маврид бо аќидањои бархе аз онњо то љое  розї шудан 

мумкин аст, зеро дарҳақиқат  солњои 90-уми асри XX дар заминаи омилњои 

дохиливу хориҷӣ љомеаи тољикон ба доми низоъњои иљтимою сиёсї 

кашидашуда, билохира вай ба алангаи оташи љанги шањрвандии таҳмилӣ  

гирифтор карда шуд. Аммо  он  љанги дохилии рухдода азбаски тањмилї ва 

ба табиати ба миллати мо бегона буд,   хушбахтона,  дар як муддати кўтоњ 

бартараф гардид. 

     Арзишмандтарин неъмати даврони истиқлолият ин буд, ки дар тӯли ин 

солҳо Тоҷикистон чун мурғи Ҳумо бо сарвари хирадмандаш Пешвои 

миллат – Асосгузори сулҳу ваҳдати миллӣ, Президенти Ҷумҳурии 

Тоҷикистон, муҳтарам Эмомалӣ Раҳмон зиддият ва низоъҳои иҷтимоиро 

паси сар намуда, аз хокистар эҳё гашт.Таваҷҷӯҳпазиртарин нукта ин аст, ки 

ҷомеаи Тоҷикистон давраи пурихтилоф ва низоъҳои иҷтимоиро паси сар 

намуда,  дар ҷомеа гояи беназир -  ваҳдати миллӣ ва сулҳу ризоиятро тадбиқ 

намуд.   

   Баробари ин, таҳлили равандҳои иҷтимоию сиёсии муосир нишон медиҳад, 

ки ба даст омадани ваҳдату ризоияти миллӣ маънои онро надорад, ки ҷомеаи мо 

ҳамакнун аз зиддияту низоъҳо халос шуда бошад. Дар назарияҳои иҷтимоӣ 

эътироф гаштааст, зиддият ва низоъ ҳамеша пайгири ҷомеаҳо мебошад ва ин 

нукта бе баҳс мебошад, зеро таҷрибаи далвтсозӣ ва ҷомеасозии муосир нишон 

дода истодааст, ки тағйир ёфтани авзои иҷтимоию иқтисодӣ ва сиёсии ҷаҳони 

ба таври возеҳ нишон медиҳад, ки зиддиятҳо сабаб ва шакли зуҳури худро 

тағйир дода, хислати глобалиро касб намудаанд. Акнун зиддияту низоъҳо на 

фақат ба манфиат ва майлу рағбати афроди алоҳида, балки бештар ба 

тағйирёбии низомҳои иҷтимоиию сиёсӣ ва шикаст додани онҳо вобаста 

мебошад. Аз ин рӯ, дар диссертатсия хулоса карда шудааст, ки зиддиятҳо ва 

низоъҳои иҷтимоии замони муосир хислати фарогир ва хатарнок дошта, на 

фақат ба  ҳолати устувории ҷомеаҳо, балки ҳастии экзистенсиалии 

миллатҳо ҳамчун гурӯҳи воҳиди иҷтимоӣ таҳдид менамоянд.  

   Вазъи номуайяни сиёсӣ дар Афғонистон ва вобаста ба ин, ноустувори марзи 

Тоҷикистону Афғонистон, амалиёти махсуси ҳарбии далати Россия дар 

Украина, кашмокашиҳо байни давлатҳои Аврупою Амрико, васеъ гаштани 

ҳудудҳои Созмони Паймони Атлантика Шимолӣ  (НАТО) зиддият ва 

низоъоҳои иҷтимоии минтақавӣ ва умумиҷаҳониро вусъат дода, ба амнияти 

давлатҳо, халқҳову миллатҳо хатарҳо эҷод менамояд. Вобаста ба чунин ҳолат 

зарурияти азнавдарккунии ва идоракунии зиддиятҳои иҷтимоӣ ба миён 

омадааст. Хусусан дар замони муосир таҳлили назариявӣ ва методологии 

зиддиятҳо дар масири тағйирёбиҳои куллии фарҳангӣ, сиёсӣ, иқтисодӣ ва 

муносибатҳои этнополитикӣ аҳамияти бештар касб намудааст.   

    Дар раванди таҳқиқот муайян ва хулоса карда шуд, ки таҷрибаи сулҳи 

тоҷикон зарурияти тағйири муносибат ва тафаккури қолабии  

муҳаққиқонро нисбат ба зиддият ва низоҳои иҷтимоӣ тақозо менамояд.   

Пеш аз ҳама вақте ки сухан дар бораи рушди муназзами ҷомеа меравад, 

бояд сарҳади харобкориву бунёдкории зиддиятҳои иҷтимоӣ эҳсос карда 

шуда, роҳҳои ҳалли онҳоро дарёфт намуда, аз онҳо ҳамчун қувваи созандаи 

ҷомеа истифода бурдан зарур аст. Аз ин рӯ ҳангоми корбаст намудани 

назария ва методологияи муосири маърифати иҷтимоӣ бояд дар назар 

дошт, ки мафҳуми “муборизаи тарафҳои мутақобила” дар зиддиятҳои 

иҷтимоӣ маънои мутлақи задухӯрди ҷисмониро ифода наменамояд, балки 

он акнун саъйу кӯшиш, ғайрат, ҷусторҳоро баҳри қонеъ гардонидани 

манфиатҳои афрод ва гурӯҳҳои иҷтимоиро  ифода менамояд.  

   Тағйрёбӣ ва фаъол гаштани зуҳури зиддият ва низоъҳо дар ҷомеаи муосири 

Тоҷикистон қабл аз ҳама  ба арзи вуҷуд намудани технологияҳои 

иттилоотӣ, ташаккули низоми глобалии иттилоотӣ   вобаста мебошад, зеро 

ки ин навъовариҳои телекоммуникатсионӣ масофаи муоширати байни 

субъектҳои муносибатҳои иҷтимоиро наздик намуда, муборизаи тарафҳои 

мутақобилаи зиддияту низоъҳоро аз воқеияти айнӣ ба фазои маҷозӣ   

гузаронида, дар шакли “ҷангҳои иттилоотӣ” ё тавре имрӯз қабул шудааст,  

“ҷангҳои омехта” (гибридная война) сурат мегиранд.   

    Дар ҷомеаи муосири Тоҷикистон шабакаҳои интернетӣ ба манбаи асосии 

иттилоъ мубаддал шудаанд., вале, мутаасифона, дар ин шабакаҳо ахбори 

нодуруст, бардурӯғ, ё худ  “фейк”  мавқеи муҳим пайдо кардаанд, ки 

метавонанд зиддият ва низоъҳои иҷтимоиро фаъол гадонанд. Мусаллам 

аст, ки дар фазои маҷозӣ задухӯрди воқеии қувваҳо сурат намегиранд, аммо 

дар ин майдони бекаронаи иттилоотӣ мубориза баҳри ғасби ақлу ҳуш, фарҳангу 

маънавиёти инсон бурда мешавад ва ҳамин, ки ин ғояҳои деструктивӣ дар 

ҳастии инсон ҷойгузин мегардад, ӯ ба “зомбӣ”  “манқурт” табдил ёфта ба 

ҳаргуна вайронкорӣ, ҷабру зулм ва куштор омода мешавад.      

     Мутаассифона, дар замони муосир аз вазъияти ногувори ҷаҳони муосир 

сӯистифода намуда, тарафдорони ҳаракатҳои экстремистию террористӣ аз 

ҷумлаи намояндагони миллати тоҷик, ки аз тарафи хоҷагони хориҷиашон 

барои бурдани ҷанги иттилоотӣ маблағгузори мешавад, хеле фаъол 

гардида, ахбори бардурӯғи онҳо васеъ интишор меёбад. Ва акнун онҳо дар 

саҳифаҳои интернет рӯ ба “ҷиноҳи низомӣ”, яъне  ба даъвати ошкорои 

муборизаи мусаллаҳона оварда, мехоҳанд ба ин васила  мақсади ягонаи худ -  

ғасби давлатро амали гардонанд.    

   Дар диссертатсия зиддият ва низоъҳои иҷтимоии ҷомеаи муосири 

Тоҷикистон дар алоқаманди бо ҳодисаҳои даҳшатбори солҳои 90-ум таҳқиқ 

гашта, кӯшиш ба харҷ дода шудааст, ки сабабҳо ва оқибатҳои ҷанги 

шаҳрвандии таҳмилӣ муайян карда шавад. Вобаста ба ин, дар таҳқиқот собит 

карда шудааст, ки вобаста ба мақсад ва ҳадафи таҳқиқоти хеш муаллифон 

омилҳои алоҳида, масалан, вазъи иҷтимоию иқтисодӣ, иҷтимоиву  сиёсӣ, 

иҷтимоию фарҳангӣ ё маънавиро ба сифати омили асоси нишон медиҳанд. 

Мумкин аст, ки дар доираи як таҳқиқот чунин муносибат дуруст бошад, 



136 
 

вале дар диссертатсия ба таври алоҳида таъкид мегардад, ки барои муайян 

намудани куллияти омилҳо ва сабабҳо зарур аст, ки воқеъияти он солҳои 

пурмудҳиш тавассути қонуну категорияҳои фалсафӣ мавриди омӯзиш 

қарор дода шаванд, зеро маҳз категорияҳои сабабу оқибат, имконияту 

воқеият  дарки яягонагӣ ва алоқамандии зуҳури моҳиятро дар он солҳо   

фароҳам меоранд. Дар ин робита, нисбати он, ки миллати тоҷик дар дарозои 

таърих ҳамеша сулҳовару тамаддунофар шинохта шудааст ва он ҷанги 

шаҳрвание, ки бар души миллати мо бор карда шуд, характери таҳмилӣ дошт, 

хулосаҳои амиқ карда шудааст   

    Яке аз ҷанбаҳои муҳими мавзӯъ, ки мавриди таҳлили иҷтимоӣ-фалсафӣ 

қарор дода шудааст, нақши субъектҳои сиёсӣ дар ҳалли зиддият ва низоъҳои 

иҷтимоӣ мебошад. Дар ин масир, дар заминаи таҷрибаи ҳалли зиддият ва 

низоъҳои иҷтимоӣ дар ҷомеаи муосири Тоҷикистон муайян карда шудааст, ки 

дар шароити пасонизоӣ, ки дар ин ҷо қувваҳои гуногуни сиёсӣ вуҷуд  доранд, 

дар раванди маърифат ва ҳалли зиддият ва низоъҳои иҷтимоӣ  ҷойгоҳи 

омили субъективӣ, хусусан нақши субъектҳои сиёсӣ, меафзояд. Вай ҳамчун 

субъекти сиёсии ҷомеа метавонад дар атрофи худ қувваҳои солим ва 

бунёдкорӣ ҷомеаро муттаҳид намуда, миллату давлатро ба камоли 

саодатмандӣ расонад. Ин рааванд дар мисоли хирадмандӣ, ҷасурию 

далериву фарҳанги сулҳпарварона ва таҳаммулпазиронаи Пешвои сиёсии 

тоҷикон, Президенти Ҷумҳурии Тоҷикистон Эмомалӣ Раҳмон ба қазовати илмӣ 

кашида шудааст. Таъкид ва хулоса карда шудааст, ки маҳз миллатдӯстиву 

ватанпарварӣ,  ақлу заковат ва таҷрибаашон тавонистанд давлат ва миллати 

тоҷикро аз бӯҳрони шадид берун оварда, онро ба ҷаҳониён ба таври 

боистани муаррифӣ намоянд.  Пешвои сиёсӣ миллати тоҷик тавонистанд аз 

имкониятҳои имконпазир истифода намуда, Ваҳдати миллӣ, сулҳу 

осоиштагии ҷамъиятро таъмин намуда, иқтисодиёти миллиро эҳё намоянд, 

давлати тоҷиконро ҳамчун субъекти сиёсии сулҳпарвар, созанда ва шарики 

боэътимоди сиёсӣ дар арсаи байналхалқӣ муаррифӣ намояд. 

    Раванди мусолиҳатомезонаи ҳалли зиддият ва низоъҳо дониш, маҳорату 

малака, масъулият, тафаккури эҷодӣ, дарк намудан ва қобилияти баланди 

идоракунии равандҳои иҷтимоию сиёсиро талаб менамояд. Санъати баланди 

субъектҳои идоракунии зиддият ва низоъҳои иҷтимоӣ бояд дар он зуҳур ёбад, 

ки мафҳумҳо ва арзишҳое дарёфт гарданд, ки ҳар ду тарафи мутақобиларо 

қонеъ гардонида тавонанд. Агар ин андешаро вобаста ба низои байни тоҷикон 

матраҳ намоем, тавре дар қисматҳои болои кор таъкид намудем, тоҷикон, ки 

дар гузашта таҷрибаи кофии ҳалли зиддият ва низоъҳоро надоштанд, ба 

таърихи гузаштаи худ назар афканда чунин мафҳумҳоро ба мисли “ваҳдати 

миллӣ”, “ризоияти миллӣ” ва “таҳаммулпазири”- ро рӯи кор оварданд, ки онҳо 

василаи муҳими ҳалли низои байни тоҷикон гаштанд.  

   Баробари ин, таҳлили таърихи зиддият ва низоъҳои иҷтимоӣ дар ҷомеаи 

муосири Тоҷикистон собит менамояд, ки ҳалли онҳо дар зинаҳои аввали 

соҳибистиқлолӣ ба заиф гаштани назария ва методологияи маърифати 

равандҳои ҳастии иҷтимоӣ вобаста буд. Мафҳумҳо ва конструктсияи 

методологии дар фалсафаи пешин ҷой дошта, дигар имконияти азнавдарккунии 

равандҳои иҷтимоию сиёсӣ ва сафарбаркунии иҷтимоии одамонро намедоданд. 

Ин ҷанбаи мавзӯъ дар вобастаги ба сиёсати сулҳофарини  Пешвои миллат – 

Эмомалӣ Раҳмон ба қазовати фалсафӣ-иҷтимоӣ кашида шуда, таъкид 

мегардад, ки яке аз хизматҳои бузургу мондагори он кас аз он иборат аст, 

ки дар давоми солҳои соҳибистиқлолии давлати ӯ тавонист як мактаби 

фарогир, таҳаммулпазир ва сулҳофаринро бунёд намояд. Бо боварии том 

гуфта метавонем, ки маҳз ҳамин модели нави давлатдорӣ буд, ки 

Тоҷикистонро аз шиканҷаи зиддиятҳои харобиовар, нобуди наҷот бахшид, 

ҳамакнун тоҷикон  хатари нобудиро паси сар гузошта, амнияти хешро дар 

ҷомеаи пуртаҳлукаи имрӯзаи ҷаҳон ҳифз менамоянд.  

      Дар диссертатсия  ба таври возеҳ муайян карда шудааст, ки модели нави 

давлатдорӣ заминаи модел ва технологияи нави ҳалли зиддият ва низоъҳои 

иҷтимоӣ гашт. Бесобиқагии ин таҷриба дар он аст, ки дар заминаи таҷрибаи 

ҷаҳонӣ ва ватанӣ  дар илми низоъшиносӣ модели нави ҳалли низоъҳое, ки 

ба дараҷаи муқовимати ҳарбӣ расида, бунёд карда шуд. Таҳлили иҷтимоӣ-

фалсафие, ки гузаронида шуд, маълум карда, ки   имрӯз дар илми низоъшиносӣ 

«модели тоҷикӣ» - и  ҳалли зиддият ва низои иҷтимоӣ арзи вуҷуд намуд. Зикр 

гаштааст, ки таҷрибаи тоҷикон дар ин самт ҳам дар доираҳои илмии 

дохилию байналмилалӣ ва ҳам дар доираҳои сиёсӣ расман эътироф гашта, 

мавриди омӯзиши васеъ қарор гирифтааст. Аз ин лиҳоз, бо итминони комил 

гуфтан мумкин аст, ки Пешвои муаззами миллати тоҷик Эмомалӣ Раҳмон 

меъмори назария ва консепсияи “модели тоҷикӣ” - и ҳалли зиддият ва 

нтзоъҳои иҷтимоӣ маҳсуб меёбанд. 

    Дар бобҳои алоҳидаи диссертатсия зикр ва хулоса гардидааст, ки ҷаҳони 

имрӯза хеле осебпазир буда, зери фишори омилҳои зиёд қарор дорад. 

Абарқудратҳо ба ҳар роҳу васила, ҳеҷ чизро дареғ надошта, майл ба он 

доранд, ки дар ҷаҳон яккаҳукмронии худро таъмин намоянд. Чунин 

вазъият аз намояндагони қишрҳои гуногуни ҷомеа, зубдагони сиёсӣ  тақозо 

менамояд, ки онҳо манфиатҳои миллиро дарк намуда, онро ҳифз намоянд, 

ваҳдати миллии худро аз даст надода, дар маҷмӯъ онро ҳамчун сутуни 

устуворгардонии Истиқлолияти давлатӣ истифода намоянд.      

              Аз натиҷаҳои дар раванди таҳқиқот ба дастоврадашуда ва 

хулосаҳои дар боло зикр гардида, барои тадбиқи ғояҳои дар диссертатсия 

корбастгашта, тавсияҳои зерин пешниҳод карда мешаванд:   

1.  Дар барномаю стратегияҳои миллӣ, хусусан дар соҳаи таълиму тарбия ва 

омӯзиши илмҳои ҷомеашиносӣ ба вокуниши арзишҳои ваҳдат, ризоияти миллӣ, 

ва таҳаммулпазирии фарҳангӣ   таваҷҷуҳи хоса зоҳир намуда, ҳамчун 

аризишмандтарин неъмати даврони соҳибистиқлолӣ арзёби намуда, онҳоро 

ҳамчун механизми нодири  ҳалли зиддияту низоҳои иҷтимоии на фақат дар 

ҷомеаи муосири Тоҷикистон, балки дар ҳалли низоъҳои минтақавӣ   муаррифи 

карда шаванд. 

2. Дар корбаст намудани назария ва методология ва маводҳое, ки дар воситаҳои 

ахбори умум (ВАО) ба табъ мерасанд, муҳокимарониҳои ғайнриилмӣ оид ба 

зиддият ва низоъҳои иҷтимоӣ роҳ дода нашаванд, зеро ба даст овардани 

ваҳдати миллӣ ва ризоият дар ҷомеаи муосири Тоҷикистон маънои халосии 

ҳаёти иҷтимоиро аз зиддият ва низоъҳои иҷтимоиро надорад. Падидаи зиддият 

ва низоъ ҳамеша пайгири ҷомеаҳо буда, онҳо манбаи ҳар гуна тағйироту 

инкишоф маҳсуб меёбад. Дар шуури муқаррарӣ ва ҷамъиятӣ ҷойгузин 

намудани андешаи “ҷомеаи бидуни низоъ”  дарки равандҳои хатарзойи ҳаёти 

ҷомеа, худогоҳии миллӣ ва  зиракии сиёсиро осебпазир мегардонад.   

3. Мақомотҳои идораи давлатӣ, зубдагони сиёсӣ, аҳли илму фарҳанг  дар 

фаъолияти таблиғотию ташвиқотии хеш барои аз байн бурдани бефарқи, 

саҳлангорӣ ва тафаккури ҷудоиандозӣ, ки барангезандагони низоъҳои иҷтимоӣ 

мебошанд,  кӯшиш ба харҷ диҳанд. Дар ин робита, пешниҳод менамоем:  

3:1. Дар назди дастгоҳи Президенти Ҷумҳурии Тоҷикистон “Маркази 

таҳқиқоти таҳлили ва идоранамудани зиддият ва низоъҳои иҷтимоӣ” 

ташкил карда шуда, мавзӯи асосии он омузиши модели тоҷикии ҳалли 

зиддиятҳои минтақавӣ дар заминаи таҷрибаи нодири сулҳофарини тоҷикон 

муайян карда шавад;  

3:2. Мисли баъзе кишварҳои ҳамсоя фаъолияти ҷамъияти “Дониш” барқарор 

карда шуда, ба сохтори ҳокимияти маҳалии идоракунӣ дохид карда шавад. Ба 

фаъолияти ин ҷамъият олимони варзидаи кишвар, намояндагони аҳли зиё, ки 

ватанпарвару сарсупурдаи миллат ҳастанд, ҷалб карда шаванд.  

4. Ба хотири ҷилавгирӣ аз ҳаргуна иттилоотӣ иғвоангез бояд дар назди АМИТ 

“Ховар” “Маркази иттилоотии умумиҷумҳуриявӣ” доимоамалкунанда таъсис 

дода, оид ба қарору қонунҳои қабулгашата, вазъи сиёсӣ, иҷтимоию фарҳангии 

ҷомеа дар шакли пресс-конференсияҳо, брифингҳо, саволу ҷавобҳо бо 

иштироки шахсони масъули мақомотҳо, олимон, коршиносони варзида, 

таҳлилгарон ба роҳ монда шуда, онҳо тавассути каналҳои давлатии телевизион 

ва радио пахш карда шавад. Набояд фаромӯш кард, ки дар ҷомеаи иттилоотӣ 

агар мардум аз ахбори расмӣ бархурдор набошанд, онҳо ҳамеша дар паи 

ҷустуҷӯи манбаҳои дигари он мегарданд. 

5. Андешаи муқаққиқон ва ташхисгаронро оид ба таври фарогир истифода 

намудани мафҳуми “Ваҳдати миллӣ” дастгири намуда, таклиф менамоем, ки 

дар санадҳои меъёриву ҳуқуқӣ бештар ба   “Ваҳдатӣ иҷтимоӣ” таваҷҷуҳ 

намуда, мақоми Конститутсияи Ҷумҳурии Тоҷикистон ҳамчун заминаи ҳуқуқии 

таъминкунандаи ваҳдати иҷтимоии ҷомеаи муосири Тоҷикистон, арзёбӣ гардад.    

6. Дар раванди таълим ва амалигардонии “Консепсияи миллии тарбия дар 

Ҷумҳурии Тоҷикистон,” модели  мактаби миллии идоракунии  Пешвои 

миллат – Эмомалӣ Раҳмон равандҳои рушду такомули муносибатҳои 

иҷтимоӣ, ки муаллифи он Асосгузори сулҳу ваҳдати миллӣ - Пешвои 

миллат, Президенти Ҷумҳурии Тоҷикистон Эмомалӣ Раҳмон мебошанд, 

ҳамчун таҷрибаи нодир дар таърихи  давлатдории тоҷикон омӯхта шавад;            

     Дар раванди таълими фанҳои фалсафаи иҷтимоӣ, сотсиология, 

менеҷмент, иқтисодиёт ва идоракунии таҷрибаи сулҳофарини тоҷикон 

ҳамчун модели ҷадиди ҳалли зиддият ва низоъҳои иҷтимоии ба дараҷа 

муқовимати мусаллаҳона расида, омӯхтан зарур дониста шаванд. Дар ин 

масир, нақши субъекктҳои сиёсӣ, аз ҷумла нақши Пешвои муаззами миллат 

Эмомалӣ Раҳмон дар ҳалли зиддият ва низоӣ иҷтимоии солҳои 90-уми асри ХХ 

ва ибтидоӣ асри ХХI ба таври мушаххас нишон дода шавад.    

7.    Вобаста ба вазъи ҷомеаҳои муосир – бо назардошти таҳдиду хатарҳои 

ғояҳои деструктивӣ амалкарди ҷомеа, давлат ва ҷомеаи шаҳрванди баҳри  

амалигардонии манфиатҳои миллӣ фаъол гардонида шавад, дар сатҳи 

сиёсати давлат ва шуури ҷамъиятӣ масъалаи ташаккули фарҳанги 

таҳаммулпазирӣ ҳамчун омили ташаккулдиҳандаи ваҳдати иҷтимоӣ ва 

ризоияти миллӣ шинохта шуда, барномаю стратегияҳои амалкунанда доимо 

мавриди  бознигарӣ қарор дода шаванд.  

8. Низоми ҷаҳони зудтағйирёбанда ва пуртаҳлука имрӯза зарурияти таҳким 

бахшидани ташаккули худшиносии миллӣ, хоса дар байни ҷавононро тақозо 

менамояд. Ба онҳо ба таври фаҳмо ва дастрас фаҳмонида шавад, ки бегонаги аз 

таърих, фарҳанг ва забону адабиёти миллӣ ҷаҳонбинии сохтзудойиро дар 

шакли бунёдгароӣ, экстремизму терроризм ташаккул дода, боиси заволи 

давлати миллӣ мегардад.      

     Ҳамин тариқ, таҳлили воқеъбинонаи муаммои зиддият ва низоъҳои 

иҷтимоӣ дар ҷомеаи муосири Тоҷикистон нишон дод, ки таҷрибаи сулҳфарини 

тоҷикон як қатор масъалаҳои назариявию методологӣ ва амалиро дар мегирад.    

    Омӯзиш ва таҳлили назария ва методологияи ҷадиди ҳалли зиддият ва 

низоъҳои иҷтимоии ҷомеаи муосири Тоҷикистон собит намуд, ки иқдоми 

Пешвои миллат Эмомалӣ Раҳмон аз ҷиҳати методологӣ дорои аҳамияти 

ниҳоят бузург мебошад, зеро ӯ миллатро ба ғолибу мағлуб қисмат накард ва 

савганд хурд, ки ба ҷои муқовимати мусаллаҳона, ҷабру зулм, куштор, 

сӯзандагию харобкори ба миллати тоҷик сулҳу ризоият эҳдо менамояд ва ӯ бо 

сарбаланди ба ин ваъдаи худ вафо кард.    

